
صورت گر
پروفیسر خورشید احمد ایک غیر معمولی شخصیت کے مالک ہیں ۔ وہ جدید اسلامی معاشیات
ا
کے صورت گرا اور تحریک احیائے اسلام کے عالمی سطح پر ایک مسلمہ سر گرم رہنما اور نظر یہ ہار بھی ہیں۔ اسلامی معاشیات کو بطور ایک علم ، نئے اداروں اور پروگراموں کی اساس کی حیثیت سے سامنے لانے والی شخصیات میں خورشید احمد کا نام سرفہرست ہے۔ ان کی زندگی اور فکر میں اسلامی معاشیات کے بنیادی تصورات کی عکاسی ہوتی ہے ۔ خورشید احمد نے اسلام اور مغرب کے درمیان پائی جانے والی کشمش کا ناقدانہ علمی جائز والیا ہے۔ اسلام اور پیغمبر محمد پر اتہامات و الزامات اور اور پی سامرا بی اثرات ( معاشی استحصال، سیاسی اقتدار، ثقافتی غلبے تعلیمی گرفت، عیسائی مشنری یلغار اور مستشرقین کی اسلام پر مشق ستم ) کو مغرب کے بارے میں مسلم بے اعتمادی کی وجوہ کے طور پر پیش کیا ہے۔
خورشیداحم کا نمایاں ترین ومصنف یہ ہے کہ وہ انتہا پسندانہ سوچ کے حامل لوگوں کے برعکس، مغرب کو آنکھیں بند کر کے مکمل طور پر مسترد کرنے کی بات نہیں کرتے ۔ انھوں نے اپنے وقت اور صلاحیت کا بڑا حصہ مذہب، تاریخ، سائنس اور پھر معاشیات کے مغربی علوم پر عبور حاصل کرنے میں صرف کیا ہے۔ انھوں نے نہایت اعتماد کے ساتھ دلائل پیش کیے ہیں کہ : " اب مغرب اور اسلام کا تعلق آقا اور غلام کے بجائے برابری کی سطح پر استوار ہونا چاہیے۔ کیونکہ مستقبل میں یہی عمل ددونوں میں بقائے باہمی کا راستہ بنا سکتا ہے۔“
The Muslim World ، جنوری ۱۹۹۰ +[Khurshid Ahmed: Muslim Activist-Economist ] ، سے ماخوذ


اسلام ہے زندگی ۔ ۲
خورشید احمد ۱۹۶۸ء سے ۱۹۷۸ ء تک برطانیہ میں مستقل رہائش پذیر رہے۔ اس دوران میں عالمی سطح پر یعنی یورپ، افریقا اور امریکا میں اسلام کی دعوتی سرگرمیاں ان کی توجہ کا مرکز تھیں۔ اس عرصے میں انھوں نے مسلم، عیسائی اور یہودی مکالمے کو مثبت رخ دیا۔
خورشید احمد نے سیاسی و مذہبی جدو جہد سے بھر پور زندگی کے دوران میں، اسلامی معاشیات کے جدید علم کی تخلیق تشکیل اور اختراع میں بھر پور حصہ لیا ہے۔ یہ کام انھوں نے اپنی کثیر جہتی سرگرمیوں کے ساتھ اضافی طور پر نہیں کیا ہے، بلکہ اسلامی تحریک میں فعال شرکت کے ساتھ ہی کیا ہے۔ خورشید احمد اپنے ہم عصر اسلامی تحریکی مفکرین کی طرح نظر یے اور عمل کو ساتھ ساتھ لے کر چلتے آئے ہیں۔ اس لیے نہیں کہ یہ ایک فعال طریق کار ہے، بلکہ اس لیے کہ ان کے ایمان کا یہ تقاضا ہے کہ ایک ماہر فن مسلمان کے لیے یہی ایک لازمی اور جائز طریق کار ہے۔ یوں ایک مسلمان ماہر معاشیات کے طور پر کئی اہم حیثیتیں ان کی شخصیت میں یک جاہیں ۔
خورشید احمد نے مسلم دنیا میں معاشی فکر اور عملی پروگراموں کے ارتقا میں قائدانہ کردار ادا کیا ہے۔ وہ اسلامی معاشیات پر گفتگو کرتے ہوئے قرآن کی متعین آیات اور خصوصی دفعات کے بجائے قرآنی اقداری نظام کی بات کرتے ہیں۔ اس لیے انھوں نے اسلامی معاشیات اور امتیاز خصوصیات کی ایک فہرست پیش کرنے کے بجائے ، اسلامی معاشیات کا زیادہ وسیع البنیاد اور مربوط ماڈل پیش کیا ہے۔ اہم تر بات یہ ہے کہ اسلامی معاشی فکر کی پیش کاری میں خورشید احمد کا موقف ہرگز معذرت خواہانہ یا دفاعی رویوں پر مبنی نہیں ہے۔ یہ دراصل اسلامی تعلیمات سے ماخوذ ایک ایسی علمی بنیاد واضح کرنے کی کوشش ہے، جو علمی سرگرمیوں کے لیے رہنمائی کر سکتی ہے۔ خورشید احمد کے ہاں اسلامی معاشیات کے تصور میں، انسان کے اللہ کا خلیفہ ہونے کے اصول کو مرکزیت حاصل ہے۔ وہ یہ بتاتے ہیں کہ زمین پر اللہ کے خلیفہ کی حیثیت سے خدمت کرنا انسان کا فرض، اور یہ فریضہ فرد اور معاشرے دونوں پر عائد ہوتا ہے۔ ان کے نزدیک خلافت اسلام کا منفرد تصور ہے، جو انسان کو اخلاقی، معاشی اور سیاسی امور میں امین قرار دیتا ہے۔ اس طرح خلافت کا تصور ایک ایسے نئے معاشی نظام کی بنیاد فراہم کرتا ہے، جس
Δ


اسلامی معاشیات کے بنیاد گزار
میں معاشی معاملات میں غالب عنصر : مقابلے (Competition) کے بجائے تعاون اور باہم حقوق کی ادایگی ہے۔ ان کے نزدیک اسلامی معاشی نظام میں نجی ملکیت ایک جزو کی حیثیت سے جواز رکھتی ہے، جبکہ استحصال سے پاک مسابقت کو ایک مستحسن قدر کا مقام حاصل ہے۔ خورشید احمد، فرد کی نجی ملکیت کے ایسے ہر تصور کو یک سر مستر د کرتے ہیں، جو مالک کو اپنی جایداد " جس طرح اور جیسے چاہیے برتنے کا کلی اختیار دیتا ہو۔ دراصل وہ دوسرے لفظوں میں مالک کو، اللہ کی ملکیت اور امانت کا انتظام چلانے کا ذمہ دار قرار دیتے ہیں۔ یوں انسانی خلافت کا مطلب یہ قرار پاتا ہے کہ دولت حاصل کرنے میں کامیابی کا حصول، دوسروں کو نقصان پہنچاے بغیر ہونا چاہیے۔ اسی طرح سود کے حوالے سے ان کا کہنا کہ سودخوری سے خلیفہ اللہ کی عادلانہ حیثیت کو نقصان پہنچتا ہے۔
خورشید احمد یقین رکھتے ہیں کہ : ” معاشیات، اقدار سے آزاد علم نہیں ہے۔ اقدار سے آزاد معاشی نظام قائم کرنے کی کوشش بہت اچھی بھی ہو تو اس کے باوجود منفی نتائج ہی دے گی اور خراب ہو تو شیطانی ہوگی ۔ اس لیے وہ سمجھتے ہیں کہ ماہرین معاشیات پر یہ اخلاقی ذمہ داری عاید ہوتی ہے کہ وہ معاشی عدل اور انسانیت کی بہتری کے لیے کام کریں۔ یوں اسلامی معاشیات کا ظہور، در حقیقت ایک طرف مغرب کی علمی روایت کے بعض بنیادی مفروضوں کو مسترد کرنے اور دوسری طرف معاشی موضوعات کے لیے روایتی اسلامی نقطہ نظر سے کچھ ہٹنے اور اجتہادی سوچ ] کا عکاس ہے۔
خورشید احمد ، اپنا یہ مشن سمجھتے ہیں کہ مسلمانوں میں عمل کے لیے بیداری ہو اور ماہرین معاشیات میں [ اسلامی واخلاقی اقدار کی اہمیت کا احساس اجاگر ہو۔
ڈاکٹر جان ایل اسپوزیٹو
پروفیسر عالمی امور اور علوم اسلامیہ
جارج ٹاؤن یونی ورسٹی ، واشنگٹن ڈی سی


گزارشات
اسلام، اللہ تعالیٰ کی بے بہا نعمت ہے۔ مسلمان ہونا ایک طرف سعادت ہے، تو دوسری جانب بہت بڑی ذمہ داری کا اعلان ہے۔ ہم کرہ ارضی پر نظر دوڑائیں تو آج یہ دونوں نسبتیں نہ صرف طاغوت کا ہدف ہیں بلکہ گونا گوں حوالوں سے شدید دباؤ کا سامنا کر رہی ہیں۔ اس آزمایش سے نکلنے کی امنگ ایک فطری خواہش ہے : امتِ مسلمہ کے ان شناوروں میں بھی جو ایمان اور عمل کی دولت سے فیض یاب ہیں، اور ان فرزندانِ اسلام میں بھی جو عمل کی نعمت سے تو اس درجہ متصف نہیں ،مگر ان کا دل ایمان کے رشتے سے مربوط اور امت کے وجود سے منسلک ہے۔ اس بحران سے نکلنے کے لیے مذکورہ بالا دونوں طبقوں کا تصور جہاں متفرق اور ان طبقوں کی نمائندہ اہل فکر کی اپیل مختلف ہے، اس طرح دونوں منطقوں میں تقسیم ملی دانش کی تشخیص بھی مختلف ہے۔ لیکن، اسی فضا میں وہ اہل اصحاب دانش و بینش بھی موجود ہیں، جو ابتلا و آزمایش میں گھری صورت حال کو ٹکڑوں میں نہیں، بلکہ اس کی کلیت (totality) میں دیکھنے کی صلاحیت رکھتے ہیں اور بلا کم وکاست، درست اور ہمہ پہلو رہنمائی کرنے میں کسی ہچکچاہٹ، خوف یا
مداہنت کے اسیر نہیں ہیں۔ محترم پروفیسر خورشید احمدانی محسنوں میں شمار ہوتے ہیں۔ پروفیسر خورشید احمد نے ابتدائی دینی فہم ، دہلی میں اپنے گھر کے اسلامی تہذیبی ماحول سے اخذ کیا ( ان کے پہلے استاد، ان کے والد گرامی نذیر احمد قریشی مرحوم تھے، جو مولانا محمد علی جوہر کے قریبی رفیق اور ملی و دینی تحریکوں کے عملی اور مالی معاون تھے ) ، پھر : معاشیات، قانون، سیاسیات اور
=


اسلام ہے زندگی ۲۰
ادبیات میں بہترین تعلیم حاصل کی۔ اس دوران میں بیسیویں صدی کے دو عظیم اساتذہ مولانا سید ابوالاعلی مودودی اور مولانا امین احسن اصلاحی سے فہم قرآن کے میدان میں کسب فیض کیا۔ مولانامحمد منتخب الحق اور مولا نا معین الدین خٹک کے دروس سے فقہ وحدیث میں نظر پیدا کی۔ ملی و سیاسی بصیرت کے لیے مولانا ظفر احمدانصاری اور تعلیمی وژن میں ڈاکٹر اشتیاق حسین قریشی کی معیت سے سیکھا۔ اپریل ۲۰۱۶ ء میں جناب ڈاکٹر حسن صہیب مراد ( ریکٹر، یونی ورسٹی آف مینجمنٹ آف ٹیکنالوجی، لاہور ) نے اس خواہش کا اظہار کیا کہ: "محترم پروفیسر خورشیداحمد کی فکر ور ہنمائی سے ملک وملت کو آگاہ کیا جانا چاہیے ۔ جس پر راقم کے ذہن میں خیال کی کئی لہریں اٹھیں اور ایک سمت چل پڑا۔ الحمد للہ ۱۹۶۲ء سے ۲۰۱۶ء کے دوران پروفیسر صاحب کے ہزاروں صفحات پر مشتمل رشحات تک رسائی کے لیے کچھ مشکل پیش نہ آئی۔ مگر ان اوراق میں سے انتخاب بہر حال مشکل مہم تھی۔ جے اپنے فہم کی محدودیت کے باوجود ایک مشکل دی۔
اس وقت آپ کے ہاتھوں میں پروفیسر صاحب کے اٹھارہ مضامین کا انتخاب ہے۔ ان تحریروں میں آپ ایک صاحب ایمان کی دردمندیہ ایک متحرک مسلمان کی قرآن وسنت اور شریعت سے گہری وابستگی، ایک ماہر سماجیات کی منصفانہ عملی روش امت مسلمہ کے ایک بے قرار و با کمال فرد کی رہنمائی اور دنیا کو رنگ و نسل سے بالا تر ہو کر گہوارہ امن دیکھنے والے بہی خواہ کی صدائے بلند سنی، دیکھی، اور پڑھی جاسکتی ہے۔ یہ تحریریں کسی وقتی رد عمل کا نتیجہ نہیں ۔
اسی لیے ان نثر پاروں میں مطالعہ وتحقیق، غور وفکر اورسنجیدہ استدلال کا گہرا رنگ نمایاں ہے۔ مختصر ترین وقت میں ان مضامین کی تدوین کے بنیادی تقاضوں کو پورا کرنے کی کوشش کی گئی ہے، یہ مضامین دینِ اسلام کی روح اور اُس روح کے معاصر زندگی سے تعلق کو نمایاں کرتے ہیں ، اسی لیے اس مجموعے کا نام اسلام ہے زندگی رکھا ہے۔ لیجیے، مطالعہ فرمایے اور اپنے اپنے ذمے کا کام کرنے کے لیے قدم بڑھایے اللہ تعالیٰ ایمان، استقامت، بھرت اور عمل کی بدولت سے نوازے۔
مرتب


رسالت ، ایمان اور حرمت


حرمت رسالت اور تحفظ دین
جس طرح جنگ میں دشمن کے مقابلے کے لیے صحیح حکمت عملی کے تعین کے لیے ضروری ہے کہ نقشہ جنگ اور محرکات جنگ کو ٹھیک ٹھیک سمجھا جائے ، بالکل اسی طرح فکری اور تہذیبی جنگ میں کا میابی کا انحصار بھی نقشہ جنگ اور محرکات جنگ دونوں کے صحیح اور اک پر ہے۔ ڈنمارک کے اخبار یولاند پوسٹن (Jyllands Posten) کے خاکوں کے ذریعے مغرب کے بزدلوں نے نبی اکرم نے ان کی ذات پاک، اسلام اور مسلمانوں کو تمسخر تضحیک اور نبی ا صلى الله عليه وسلم اہانت کا ہدف بنا کر جس عالمی تہذیبی جنگ کو بڑھانے اعلان کیا ہے، اس کی اصل نوعیت کو سمجھنا اور اس کے مقابلے کے لیے صحیح حکمت عملی بنانا، فی الوقت دنیائے اسلام کا اہم ترین مسئلہ بن گیا ہے۔ فطری طور پر مسلم عوام نے اپنے عالم گیر رد عمل سے یہ ظاہر کر دیا ہے کہ اُمت راکھ کا ڈھیر نہیں ہے، اس میں ایمان اور غیرت کی وہ چنگاری بھی موجود ہے، جو طاقت کے زعم میں بدمست ارباب اقتدار کے متکبرانہ اقدامات کو چیلنج کرنے کا داعیہ رکھتی ہے اور جس میں ایسا شعلہ جوالہ بننے کی استعداد بھی ہے۔ اُمت مسلمہ کا رد عمل فوری بھی ہے اور فطری بھی لیکن مسئلہ محض وقتی رد عمل کا نہیں بلکہ مقابلے کی مکمل اور مربوط حکمت عملی اور ہر سطح پر اس کے مطابق پوری تیاری کے ساتھ مسلسل جد و جہد کا ہے۔ اس لیے اس بات کی ضرورت ہے کہ ان شیطانی خاکوں کے ذریعے اُمت مسلمہ کو جس تہذ یہی کروسیڈ کا ہدف بنایا گیا ہے، اس کے اصل نقشے اور اس جنگ کے اسلوب ، اہداف اور تمام محاذوں کو سمجھا جائے اور مقابلے کی تیاری کی جائے ۔ جہاں فوری رد عمل ضروری تھا،

و ہیں دوسرے تمام پہلوؤں کو نظر انداز کر کے محض جذباتی اظہار نفرت اور غیظ و غضب سے اس معرکے کو سر نہیں کیا جاسکتا۔ اس لیے ہم چاہتے ہیں کہ امت مسلمہ اور اس کی قیادت گہرائی میں جا کر حالات کا صحیح ادراک کرے اور مقابلے کی حکمت عملی ان تمام پہلوؤں کو سامنے رکھ کر طے کرے۔
مغربی تہذیبی غلبے کی خواہش
مغرب کی استعماری قوتوں کا یہ خیال تھا کہ دوسری عالم گیر جنگ کے بعد جو عالمی نظام قائم ہوگا ، وہ صرف امریکا اور یورپی اقوام کے سیاسی غلبے سے ہی عبارت نہیں ہوگا بلکہ پوری دنیا میں مغربی تہذیب، فلسفے، اقدار، معیشت اور اصول حکمرانی کا دور دورہ ہوگا۔ ان کا خیال تھا کہ مذہب کا دور اب ختم ہو چکا ہے اور لادینی تہذیب کو مادی اور عسکری غلبے کے ساتھ ساتھ فکری بالا دستی بھی حاصل ہو گئی ہے، جس کے نتیجے میں وہ پوری انسانیت کو اپنے رنگ میں رنگ لے گی۔ امریکا اور اشتراکی روس کی سرد جنگ ایک ہی تہذیب کے دو مراکز کی جنگ تھی، جو امریکا کی بالادستی پر منتج ہوئی اور اشتراکی روس اور اس کی سابقہ مقبوضہ مملکتوں میں بھی لبرلزم اور جمہوریت کی وہی آوازیں بلند ہونے لگیں، جو امریکا اور نام نہاد آزاد دنیا کی شناخت تھیں۔ اس زمانے میں ڈیڑھ سو سے زیادہ نئے ملک دنیا کے سیاسی نقشے پر ابھرے، لیکن بظاہر ان کے پاس نہ تو کوئی اپنا نظریہ تھا اور نہ سیاسی، معاشی اور عسکری اعتبار سے وہ کوئی وزن رکھتے تھے۔ اس لیے روس کے اشترا کی ڈھانچے کے انہدام پر صرف ایک نظریے اور ایک تہذیب کے عالمی غلبے کے خواب دیکھے جانے لگے۔ تب اس میں ایک سد راہ کی بھی نشان دہی کی جانے لگی یعنی اسلام، سیاسی اسلام، اور اُمت مسلمہ جو اپنا تہذیبی تشخص رکھے اور اس تشخص کے اظہار اور استحکام کے لیے اجتماعی نظام، قانون، معیشت، معاشرت، تمدن اور سیاسی قوت کی طلب گار ہے۔ یہی وجہ ہے کہ روس کے میدان سے باہر ہوتے ہی اسلام اور مسلمانوں کو نشانہ بنانے کا آغاز ہوگیا۔
مسلم بیداری اور مغربی ردعمل
مغربی استعمار کے خلاف جنگ، بظاہر آزادی اور قوم پرستی کے نام پر ہورہی تھی اور حق

خودارادیت اس کا محور تھا مگر اسلامی دنیا میں اس کی پشت پر جو سب سے قومی محرک تھا، وہ اسلام اور اس کا دیا ہوا تصور حیات تھا۔ تحریک پاکستان میں یہ پہلو زیادہ واضح اور کھلا کھلا تھا، دوسرے مسلم ممالک میں بھی یہ موجود تھا۔ اصحاب نظر اور تاریخ پر گہری نگاہ رکھنے والے بخوبی اس سے واقف تھے، مگر اظہار اور اعلان کے اعتبار سے ہر جگہ اتنا نمایاں نہیں تھا۔ پروفیسر ولفریڈ کینٹ ول اسمتھ نے اس حقیقت کا کھلا اعتراف کیا ہے کہ:
جوں جوں آزادی کی تحریک عوام میں مقبول ہوتی چلی گئی ، اس کی پس پشت قوت کے طور پر مذہب سامنے آتا گیا۔ اگر چہ تحریک کے نظریات، ہیئت اور قائدین زیادہ تر مغربی انداز پر قوم پرستانہ خیالات کے حامل تھے، تاہم عام وابستگان اور ان کے اعمال اور احساسات میں نمایاں طور پر اسلامی رنگ کا غلبہ تھا۔ مسلم عوام نے قومیت کا کوئی ایسا تصور قبول نہیں کیا جو اسلام کے بندھنوں سے ماورا کسی برادری کے ساتھ وفاداری یا کسی اور تعلق پر بنی ہو ۔۔ ۱۹۷۹ء کے ایران کے انقلاب پھر ۱۹۷۹ ء تا ۱۹۸۹ء کے جہاد افغانستان اور ۱۹۷۳ء کے بعد مسلم ممالک میں اسلامی تحریکات اور اتحاد اسلامی کی اجتماعی مساعی نے جہاں اُمت مسلمہ میں اپنے تشخص کی حفاظت اور اپنی اقدار اور تصورات کے مطابق اجتماعی زندگی کی نقشہ بندی کا احساس پیدا کیا، وہیں مغربی اقوام کے لیے یہ احساس اور یہ کوشش خطرے کی گھنٹی بن گئی اور اسلام کو مغربی
اقوام کے سیاسی مقاصد کے حصول کی راہ میں ایک رکاوٹ اور خطرہ بنا کر پیش کیا جانے لگا۔ اس سلسلے میں صہیونی اور امریکی اہل قلم نے کلیدی کردار ادا کیا جن میں برنارڈ لیوس، سیمویل ہن ٹنگٹن ، ڈینیل پائیپیس، ہنری کسنجر اور فرانس فو کو یا ما خصوصیت سے قابلِ ذکر ہیں۔ نائین الیون کے بعد اسلام کو جس بے دردی سے دہشت گردی کا مذہب اور ہر مسلمان کو ایک بالقوه دہشت گرد (potential terrorist) کے روپ میں پیش کیا جارہا ہے اس کے فکری ڈانڈے تہذیبی جنگ کے متذکرہ بالا اولین قائدین کے رشحات قلم سے جا ملتے ہیں۔ امریکی صدر بش

اور ان کے نیوکونز (neo-conservatives) کا پورا نہ مل اندازمیں بھی پائل کے طور اور بھی منافقانہ انداز میں اور شاطرانہ اسلوب میں یہی بات کہتا رہا۔ صدر بش کے اس سال کے خطاب به عنوان State of the Nation ( جنوری ۲۰۰۶ء) میں کھل کر کہا گیاہے کہ ہمارا اصل مقالہ سیاسی اسلام (political Islam) اور اسلامی بنیاد پرستی (Islamic fundamentalism) سے ہے۔ اور یہی وہ مرکزی نکتہ ہے جو مغربی جنگ بازوں نے بڑی چابک دستی کے ساتھ مغرب کے پالیسی سازوں کے ذہن میں بٹھانے کی کوشش کی ہے، یعنی :
مغرب کا اصل مسئلہ اسلامی بنیاد پرستی نہیں، خود اسلام ہے۔ یہ ایک مخصوص تہذیب ہے جس کے وابستگان اپنے تمدن کی برتری کے قائل ہیں اور اور اقتدار و اختیار سے محرومی کی وجہ سے پریشان ہیں۔ اسلام کے لیے مسئلہ ہی آئی اے یا امریکا کا مکمہ دفاع نہیں، بلکہ خود مغرب ہے۔ یہ ایک مختلف ( اور متصادم) تہذیب ہے، جس کے داعی اپنی تہذیب کی آفاقیت کے قائل ہیں اور یقین رکھتے ہیں کہ ان کی (بظاہر زوال پذیر ) مگر بالاتر طاقت تقاضا کرتی ہے کہ اس تمدن کو پوری دنیا میں پھیلا دیا جائے۔ یہ وہ بنیادی عناصر ہیں جو اسلام اور مغرب کے درمیان تنازعے میں جلتی پر تیل کا کام کرتے ہیں۔
تصادم کی بنیاد اور نقشہ بات بہت واضح ہے۔ تصادم کی وجہ دو تہذیبوں کا اختلاف نہیں، بلکہ مغرب کا یہ عزم ہے کہ اس کی تہذیب بالا تر ہے اور اسے دنیا میں بالا دست ہونا چاہیے۔ جو چیز کش مکش اور تنازعے کو جنم دے رہی ہے اور پروان چڑھا رہی ہے، وہ یہ تصور ہے کہ جو طاقت مغرب کو حاصل ہے، اس کا استعمال مغربی تہذیب کو ساری دنیا پر مسلط کرنے کے لیے ہونا چاہیے اور یہ گویا کہ ایک واجب اور فرض ہے، جسے انجام دینا مغرب کی ذمہ داری ہے۔ مغرب کی حکمت عملی میں دو تہذیبوں کی بقائے باہمی اور تعاون اور ایک دوسرے کے احترام کا کوئی مقام نہیں، اور یہی وہ چیز ہے جو عالمی امن کے لیے خطرے اور جنگ و جدال کی راہ ہموار کرنے کا سبب ہے۔ قوت کے
The Clash of Civilizations، سیمویل پی ہنٹنگٹن

عدم توازن کی وجہ سے کمزور ممالک اور اقوام وہ راستے اختیار کرنے پر مجبور ہوتی ہیں جو
برابر برابر کی جنگ سے مختلف ہیں۔
یہ ہے وہ فکری، تہذیبی اور عسکری نقشہ جنگ جس میں:
ڈنمارک کے اخبار ( ۳۰ ستمبر ۲۰۰۵ء) نے ۱۲ شیطانی خاکے شائع کیے۔ اس پر مسلم دنیا کا رد عمل نرم رہا۔
ہ آگ کو تیز کرنے اور جلتی پر تیل ڈال کر، اُسے مزید بھڑ کانے کے لیے جنوری ۲۰۰۶ء کو۲ ممالک کے ۷۵ اخبارات ورسائل میں انھیں دوبارہ شائع کیا گیا۔ ۵ ۲۰۰ ریڈیو اور ٹی وی چینلوں پر انھیں دوبارہ بلکہ سہ بارہ نشر کیا گیا، اور یہ سب آزادي اظہار، آزادی صحافت اور سیکولر جمہوریت کے نام پر کیا گیا۔
O
ہ ہالینڈ کے اخبارات نے تو یہ لکھا کہ: "ہم یہ خاکے ہر ہفتے شائع کیا کریں گے تاکہ
66
مسلمان ان کے عادی ہو جائیں ۔“ ہ اٹلی کے ایک وزیر نے ان خاکوں کے پرنٹ پر مشتمل ٹی شرٹ خود استعمال کی اور اسے ایک فیشن کے طور پر فروغ دینے کے پروگرام کا اعلان کیا۔
خاص پس منظر اور قدم به قدم
یہ ۱۲ شیطانی کارٹون اتفاقی طور پر شائع نہیں ہو گئے تھے۔ ان کا خاص پس منظر ہے۔ یولاند پوسٹن کے ثقافتی امور کے ایڈیٹ فلیمنگ روز نے باقاعدہ ایک منصوبے کے تحت اس فکری اور تہذیبی جنگ کا آغاز کیا۔ اس اقدام سے ایک سال پہلے وہ امریکا گیا اور وہاں اسلام دشمنی کی مہم چلانے والوں کے سرخیل ڈینیل پایپس سے خصوصی صلاح و مشورہ ہوا۔ ڈینیل پائیکس پچھلے ۴۰ سال سے اسلام اور مسلمانوں کے خلاف قلمی جنگ کر رہا ہے ۔ دسیوں کتابوں اور سیکڑوں مضامین کا مصنف ہے۔ صہیونی تحریک میں اونچا مقام رکھتا ہے اور فلسطینیوں کے بارے میں کھلے عام کہتا ہے کہ : 'ان کو فوجی قوت سے نیست و نابود کرنے کے سوا کوئی چارہ کار نہیں۔"
اور
۱۹


اسلام ہے زندگی ۲
صدر امریکا نے ڈینیل پائپس ایک ایسے تھنک ٹینک کا مشیر بنایا تھا ، جس کے مصارف سرکاری خزانے سے برداشت کیے جاتے ہیں۔ اس مشاورت کے نتیجے میں فلیمنگ روز نے کارٹون بنانے والے ۴۰ افراد کو دعوت دی اور کہا کہ : " تم سب موضوعات پر کارٹون بناتے ہو، اور شخصیات کا تمسخر بھی اُڑاتے ہو لیکن اسلام کوتم نے بھی تخیہ مشق نہیں بنایا، تو اب اسلام کا چہرہ دکھانے کے لیے اپنے برش حرکت میں لاؤ۔“
ان ۴۰ میں سے ۱۲ افراد کے کارٹون ۳۰ ستمبر ۲۰۰۵ء کی اشاعت میں The Painting of a Portrait of Islam's Prophet ( پیغمبر اسلام کی تصویر کا خاکہ) کے عنوان سے شائع کیسے گئے اور اس دعوی سے کیے گئے کہ : " اس طرح مسلمانوں کی تنگ نظری کا علاج ہو سکے گا ۔ ان کارٹونوں کو ہر کسی نے ناخوش گوار، اشتعال انگیز اور توہین آمیز قرار دیا۔
واشنگٹن پوسٹ نے انھیں a calculated insult (ایک منظم توہین ) قرار دیا ،مگر عالم اسلام کے تمام احتجاج کے باوجود ایڈیٹر، کارٹونسٹ ، مغربی میڈیا کی اکثریت اور وہاں کی سیاسی قیادت نے آزادی صحافت، آزادی اظہار رائے اور سیکولر جمہوریت کا سہارا لے کر ان کا دفاع کیا۔ مصلحت کے تحت یہ کہا کہ : ”ہم نے تو جو کیا، وہ درست کیا تھا۔ افسوس صرف اس پر ہے کہ اس سے مسلمانوں کے جذبات مجروح ہوئے ہیں۔ حالانکہ اصل مقصد ہی اسلام، رسول ملٹے علیکم اور مسلمانوں کو دہشت گرد دکھانا اور اُنھیں بے ہودہ مذاق کا نشانہ بنانا تھا۔ فلیمنگ روز نے دعویٰ
کیا کہ: I do not regret having commissioned these cartoons ( مجھے یہ کارٹون .regret ا
بنوانے پر کوئی افسوس نہیں ہے )۔ اسی طرح اصل کارٹونسٹ کرٹ ویسٹر گارڈ کا بیان لندن کے اخبارات میں ۱۸ فروری کو شائع ہوا ہے۔ Herald رسالے کے استفسار پر اس نے صاف کہا کہ " کارٹونوں کا اصل محرک : یہ دکھانا ہے کہ اسلام اور پیغمبر اسلام ( م ) نعوذ باللہ دہشت گردی کی علامت ہیں۔“ جب پوچھا گیا کہ کیا اسے ان کارٹونوں کی اشاعت پر افسوس ہے؟ تو اس نے صاف

جواب دیا: ”نہیں، بلکہ ان خاکوں کے پیچھے ایک جذ بہ کار فرما تھا: دہشت گردی جسے اسلام
سے روحانی اسلحہ فراہم ہوتا ہے۔
ڈنمارک کے وزیر اعظم نے پہلے اا مسلمان سفیروں سے ملنے سے انکار کیا۔ جب ۲۷ مسلمان تنظیموں کے نمایندے ۷ اہزار مسلمانوں کے دستخطوں پر بنی احتجاجی دستاویز اس کو دینے گئے تو لینے سے انکار کر دیا گیا اور اب سارے عالمی احتجاج کے باوجود ان کا موقف یہ ہے کہ: یہ سب ایک جمہوری ملک میں آزادی اظہار کا مسئلہ ہے اور اصرار کے باوجود انھوں نے کھلے طور اسے غلطی ماننے اور صاف الفاظ میں مسلمانوں سے معافی مانگنے سے احتراز کیا ہے۔ الاهرام ، ایڈیٹر نے طرح طرح سے سوالات کیے، مگر ڈنمارک کے وزیر اعظم ٹس سے مس نہ ہوئے اور یہی کہتے رہے کہ جو کچھ بھی شائع ہوا ہے ، اس کے لیے ڈنمارک کے عوام اور حکومت کو ذمہ دار قرار نہیں دیا جا سکتا ہے۔" نہ صرف ڈنمارک کے وزیر اعظم اور وزیر خارجہ کا رویہ تکبر اور تعصب سے بھرا ظاہر ہوا، بلکہ مسلمانوں کو طیش دلانے اور ان کے زخموں پر نمک چھڑکنے کے لیے ناروے، جرمنی، فرانس، اٹلی ، اسپین اور خود امریکا کے چند اخبارات نے ان کارٹونوں کو شائع کیا۔
یورپین یونین کے صدر نے مسلمانوں سے ہمدردی کے اظہار کے ساتھ آزادی صحافت کے نام پر ان شیطانی کارٹونوں کی اشاعت کی مذمت سے انکار کیا، بلکہ خود امریکی صدر بش اور برطانوی وزیر اعظم ٹونی بلیر نے اپنے خبث باطن کے اظہار کے لیے ڈنمارک کے وزیراعظم کو ٹیلی فون کر کے اپنے تعاون کا یقین دلایا، جس نے ڈنمارک کے وزیر اعظم کو یہ کہنے کا موقع دیا کہ Islamic World must realise we are not isolated (اسلامی دنیا کو محسوس کرنا چاہیے
کہ ہم تنہا نہیں ہیں۔
۔ ،The اے ایف پی رپورٹ The Dawn ، ۱۹ / فروری ۲۰۰۶ء
-۴ هفت روز و الاهرام ، قاہر ۱۲ام فروری ۲۰۰۶ء
انٹرویو The Daily Times ۱۴ فروری ۲۰۰۶ء

سارے حالات اور حقائق سے ظاہر ہے کہ یہ محض ڈنمارک کے ایک اخبار کی شرارت نہیں بلکہ ایک عالمی مہم کا شاخسانہ ہے جس میں ڈنمارک کو ذریعہ بنایا گیا اور سب کا ہدف اسلام اور مسلمانوں کو نشانہ بنانا اور اسلام کی سب سے مقدس شخصیت اور اللہ کے محبوب نبی الے سے سیم کنی شان میں گستاخی اور ان کو نعوذ باللہ دہشت گرد کے روپ میں دکھا کر مسلمانوں کو دہشت گردی کا منبع قرار دینا تھا۔ اسی طرح جہاد کو، جو انصاف کے قیام کی ضمانت، آزادی کا محافظ اور ظلم اور بیرونی قبضے کے خلاف مزاحمت کا ذریعہ ہے، دہشت گردی کا نام دے کر مسلمانوں کو تہذیبی ہی نہیں ، سیاسی اور معاشی غلامی کے جال میں پھنسانا ہے۔
یہ محض چند خاکوں نہیں بلکہ ان کی اشاعت ایک وسیع تر مہم کا حصہ ہے، پوری اسلامی دنیا کے عقیدے اور تہذیب کے خلاف بر ملا اعلان جنگ ہے اور خود پسندی اور تکبر کے مقام بلند سے استہزا، تذلیل اور اہانت کے ہتھیاروں سے اُمت مسلمہ کی غیرت اور عزت پر حملہ ہے۔ اگر اس کا بر وقت اور مؤثر جواب نہ دیا جاتا، تو اس سے بڑا سانحہ اُمت کی تاریخ میں نہ ہوتا۔ مسلم عوام نے اپنی سیاسی کمزوری کے باوجود، اپنی غیرت ایمانی کا اظہار کر کے تاریخ کا ایک نیا باب رقم کیا ہے اور وقت کے فرعونوں، جابر حکمرانوں اور دوسروں کی عزت سے کھیلنے والوں کو چیلنج کیا ہے اور اُمت اپنے دین ، اپنے نبی سے کم کی عزت اور ناموس کا دفاع اور اپنی تہذیب اور اقدار کے تحفظ کے لیے پوری سرفروشی کے ساتھ میدان میں اتر آئی ہے۔
ایک طویل جد و جہد کا پہلا مرحلہ یہ کشمکش طویل ہے اور فیصلہ کن بھی ۔ فوری احتجاج ، جلسے اور جلوس، سفارتوں کا انقطاع، سیاسی تناؤ، معاشی بائیکاٹ اس کا صرف پہلا مرحلہ ہیں۔ بلاشبہ یہ ناگزیر تھے اور دشمن کے اعلانِ جنگ کو قبول کرنے کا اولیس اقدام ۔ لیکن اصل جنگ فکری، تہذیبی ، معاشی اور سیاسی ہے اور بہت طویل ہے۔ اس لیے ہر سطح پر اس میں شرکت، مقابلے کے لیے مناسب تیاری، اور صحیح حکمت عملی کے ذریعے بازی سرکرنے کی نقشہ بندی اُمت مسلمہ کی اولیں ضرورت ہے۔ ان تمام

مراحل اور ان کے لیے وسائل اور ضروری تیاری (mobilization) کے بغیر اس میں کامیابی ممکن نہیں۔ اللہ پر بھروسا ہی ہماری قوت ہے، اصل سرچشمہ ہے، لیکن یہ بھی اللہ ہی کا حکم ہے کہ
مقابلے کے لیے ایسی قوت بھی حاصل کرو جو مد مقابل پر ہیبت طاری کر دے:
اور ان کے لیے جس حد تک کر سکو فوج اور بندھے ہوئے گھوڑے تیار رکھو جس سے اللہ کے اور تمھارے ان دشمنوں پر تمھاری ہیبت طاری رہے اور ان کے علاوہ کچھ دوسروں پر بھی جنھیں تم نہیں جانتے ہو۔ (الانفال ۶۰:۸)
الحمد لله مسلمان اس شیطانی کھیل کو سمجھتے ہیں اور مسلمان حکمران خواہ کتنے بھی غافل ہوں بلکہ ان میں سے کچھ سامراجی قوتوں کے آلہ کار ہی کیوں نہ ہوں لیکن مسلمان عوام اپنے دین، اپنے ایمان، اپنے نبی کی عصمت اور عزت اور اپنے نظریۂ حیات کی بنیادی اقدار کی حفاظت کے لیے جان کی بازی لگانے کو تیار ہیں اور کوئی رکاوٹ اس جہاد میں ان کا راستہ نہیں روک سکتی۔ دنیا کے ہر خطے سے احتجاج اُمت مسلمہ کی زندگی کی علامت ہے اور باطل کی قوتوں کے لیے اس میں
واضح پیغام ہے کہ مسلمانوں کو نرم نوالا نہ سمجھا جائے۔
اس احتجاج کے نتیجے میں پہلی کامیابی مسلمانوں کو یہ حاصل ہوئی ہے کہ اب سب یہ تسلیم کرتے ہیں کہ: ” یہ خاکے نامناسب تھے ، مسلمانوں کے جذبات کو مجروح کرنے والے تھے، اور بدذوقی ہی نہیں بدکلامی، تضحیک اور عزت پر حملے کے مترادف تھے۔ لیکن اس اعتراف کے باوجود دو دعوے پورے تسلسل سے اور ڈھٹائی کے ساتھ کیے جارہے ہیں اور ایک جوابی اعتراض کی شکل میں مزید داغا جارہا ہے، جن کا جائزہ ضروری ہے:
مغربی دعووں کی حقیقت پہلا دعویٰ یہ ہے کہ: "مغربی معاشرے کی بنیاد اظہار رائے کی آزادی یعنی آزادی صحافت پر ہے اور اس پر کوئی قدغن نہیں لگائی جاسکتی ۔ دوسرے الفاظ میں گوان شیطانی خاکوں سے مسلمانوں کے جذبات مجروح ہوئے ہیں اور ایسا عالم گیر احتجاج رونما ہوا ہے جس میں

بیسیوں افراد شہید ہو گئے ہیں اور اربوں کا نقصان ہوا ہے لیکن پھر بھی مغربی ممالک اور حکومتوں کے لیے اظہار راے کی تحدید ممکن نہیں اور خود احتسابی (self-censorship) کے علاوہ کوئی راستہ ایسے شیطانی حملوں کو روکنے کا نہیں۔ اظہار راے اور آزادی صحافت پر پابندی مغربی معاشرے و تہذیب کی بنیادی اقدار کے منافی ہوگی۔

دوسرا دعوی یہ ہے کہ: "مغربی تہذیب کی بنیاد سیکولرزم پر ہے اور مسلم معاشرہ مذہبی اقدار پر ایمان رکھتا ہے۔ سیکولرزم میں مذہب اور مذہبی شخصیات کا مذاق اڑانا ایک معمول ہے، جب کہ مسلمان اس کے عادی نہیں اور اسی وجہ سے یہ تصادم کی کیفیت پیدا ہوئی ہے۔ یہ دو رویوں (attitudes) کا معاملہ ہے اور سوسائٹی کے بارے میں دو تصورات کا اختلاف ہے اور دعوئی یہ ہے کہ : " سیکولرزم میں ایسا ہی ہوتا ہے اور ہوگا اور مسلمانوں کو اگر سیکولر معاشرے میں رہتا ہے تو اس کو گوارا کرنا ہوگا۔“
تیسری بات کا تعلق احتجاج کی اس نوعیت سے ہے، جو چندملکوں میں رونما ہوئی ہے اور اس میں تشدد کا عنصر آ گیا، جس سے بہت سی جانوں اور مال کا ضیاع ہوا ہے۔ نیز مغربی ممالک کے نقطہ نظر سے معاشی بائیکاٹ بھی احتجاج کی ایک نا قابل قبول صورت ہے اور یورپی یونین نے اس صورت حال میں عالمی تنظیم تجارت (WTO) سے دادرسی تک کی دھمکی دی ہے ۔ ضروری معلوم ہوتا ہے کہ ان تینوں امور کا بے لاگ جائزہ لیا جائے اور مغرب کے
دانش وروں، اہل قلم، صحافیوں اور سیاسی قائدین کے ان بیانات کا علمی تعاقب کیا جائے۔ آزادی اظہار رائے اور آزادی صحافت پر مغربی اقوام اپنی اجارہ داری کا کیسا ہی دعوی کریں، حقیقت یہ ہے کہ ان کا تعلق ہمیشہ سے انسانی معاشرے اور تہذیب سے رہا ہے اور میدان کی ایجاد نہیں ۔ آج بلاشبہ مغربی ممالک میں ان اقدار کا بالعموم اہتمام واحترام ہو رہا ہے، لیکن ایسا بھی نہیں کہ انھی ممالک میں ان آزادیوں کا خون نہ کیا جارہا ہو ۔ دنیا کی تمام تہذیبوں میں اپنے اپنے زمانے میں آزادی اظہار کا ایک مرکزی مقام رہا ہے گو اس کے آداب اور اظہار کے

طریقوں میں فرق رہا ہے۔
اسلام میں آزادی راے
حرمت رسالت اور تحفظ دین
اسلام نے روز اوّل سے آزادی اظہار کو ایک بنیادی انسانی ضرورت اور قدر کی حیثیت سے تسلیم کیا ہے۔ اللہ تعالیٰ نے انسان کو آزادی دے کر پیدا کیا ہے اور وہ اس آزادی کو اس حد تک بھی لے جا سکتا ہے کہ خود اپنے خالق کا انکار کر دے۔ بلاشبہہ اس انکار کے نتائج اس کو بھگتنے پڑیں گے، مگر انکار کا حق اسے دیا گیا ہے۔
مغرب کو زعم ہے کہ ژاں ژاک روسو نے یہ کہا تھا کہ Man is born free, but .everywhere he is in chains(انسان آزاد پیدا ہوا لیکن ہر جگہ زنجیروں میں جکڑا ہوا ہے)۔ لیکن وہ یہ بھول جاتے ہیں کہ آزادی کا تصور وحی الہی پر بنی ہے اور قرآن اس کا جامع بیان ہے۔
الله
نیز نبی اکرم نے دین کا خطبہ حجتہ الوداع (۹ ہجری) تاریخ کا پہلا چارٹر ہے اور سید نا حضرت عمر نمی شوند نے روسو سے بارہ سو سال پہلے فرمایا تھا کہ:
" تم نے انسانوں کو غلام کب سے بنالیا ؟ ان کی ماؤں نے انھیں آزاد جنا تھا۔“ قولوا قولا سدیدا کا حکم دے کر قرآن نے آزادی اظہار کا دستوری حق تمام انسانوں کو دیا۔ لَا إِكْرَاهَ فِي الدِّينِ البقر ۱۲۵۶:۲ کے اصول میں مذہبی رواداری اور حقیقی تکثیریت (genuine plurality) کی قانونی اور اخلاقی حیثیت کو تسلیم کیا گیا ۔ آمُرُهُمْ شُوری بَيْنَهُمُ (الشوری ۴۲ : ۳۸) کے ذریعے پورے اجتماعی نظام کو آزادی ، مشاورت اور حقیقی جمہوریت سے روشناس کرایا گیا۔ حکمرانوں سے اختلاف کے حق کو فإِن تَنَازَعْتُمْ فِي شَيْءٍ فَرُدُّوهُ إِلَى اللَّهِ وَالرَّسُولِ ( النساء ۵۹:۴) کے فرمان کے ذریعے قانون کا مقام دے دیا گیا۔ آزادی اظہار پر مغرب کی اجارہ داری کا دعویٰ تاریخ کا مذاق اڑانے کے مترادف ہے۔
لیکن آزادی کے معنی مادر پدر آزادی نہیں، آزادی تو صرف اس وقت ہی ممکن ہو سکتی ہے جب اس کی حدود کا واضح تعین ہو اور ایک کی آزادی دوسروں کے لیے دست درازی اور غلامی کا طوقانہ

بن جائے۔ امریکی سپریم کورٹ کے جج جسٹس اولیور وینڈل ہالمز نے یہ بڑی پتے کی بات کہی ہے:
My right to swing my first ends, where your nose begins.
میں اپنے منگے کو حرکت دینے میں وہاں تک آزاد ہوں، جہاں سے تمھاری ناک شروع
ہوتی ہے۔
یہی وجہ ہے کہ آزادی اور انار کی میں زمین و آسمان کا فرق ہے۔ آزادی اگر حدود سے آزاد ہو جائے تو پھر انار کی بن جاتی ہے اور دوسروں کے حقوق پامال ہوتے ہیں۔ آزادی اور 1 ذمہ داری اور آزادی اور حدود کی پاس داری لازم و ملزوم ہیں۔ آزادی اظہار کے نام پر نہ تو دوسروں کی آزادی اور حقوق کو پامال کیا جاسکتا ہے اور نہ آزادی اظہار کو دوسروں کی عزت سے کھیلنے اور ان کے کردار کو مجروح کرنے کا ذریعہ بنے کی اجازت دی جاسکتی ہے۔ یہی وجہ ہے کہ ہر نظام میں آزادی کو قانونی، اخلاقی اور ملکی سلامتی کی حدود میں پابند کیا جاتا ہے۔ جان، مال،
عزت و آبرو کی حفاظت کے فریم ورک ہی میں آزادی کارفرما ہوسکتی ہے۔
یہی وجہ ہے کہ قومی سلامتی، معاشرے کی بنیادی اقدار کا تحفظ اور شخصی عزت و عفت کا احترام ہر نظام قانون کا حصہ ہے۔ اقوام متحدہ کا چارٹر آف ہیومن رائٹس بھی آزادی اور حقوق کو ملکی قانون اور معاشرے کی اقدار سے غیر منسلک (delink) نہیں کرتا۔
آزادی رائے اور عالمی ضمیر
آزادی اظہار کا حق غیر محدود نہیں ہے۔ عالمی ضابطہ براے شہری اور سیاسی حقوق
(International Convention on Civil and Political Rights - ICCPR)
آزادی کو صاف الفاظ میں تین چیزوں سے مشروط کرتا ہے، یعنی امن عامہ، صحت اور اخلاق کو قائم رکھنا (maintenance of public order, health and morals)۔اس کے نفاذ کے لیے ہر ملک اپنا قانون بناتا ہے، لیکن عالمی سطح پر بھی کچھ اہم ضوابط (conventions) ہیں اور دنیا کے بیش تر ممالک نے ان کی توثیق کی ہے اور وہ بین الاقوامی قانون کا حصہ ہیں۔ اس سلسلے میں ایک

عالمی ضابطہ نسلی امتیاز کی تمام شکلوں کے خاتمے کے لیے: International Convention on Elimination of All Forms of Racial Discrimination -ICERD ہے، جس کے ذریعے نسلی تفاخرہ نفرت اور نسلی تفریق کے فروغ کو ممنوع قرار دیا گیا ہے اور اس قانون کے تحت لازم کیا گیا ہے کہ تمام ممالک ان لوگوں کو سزاد یں جو نسلی اور گروہی منافرت کے مرتکب ہوئے ہیں۔ اس سلسلے میں عالمی سطح پرنسلی امتیاز کے خاتمے کے لیے ایک کمیٹی The Committee on the Elimination of Racial Discrimination -CERD) ہے جو متذکرہ بالا قانون (ICERD) کے نفاذ کی نگرانی کرتی ہے۔ اس کمیٹی کی عمومی ہدایات یہ ہیں کہ:
ملکی جماعتوں کے لیے لازمی ہے کہ نسلی تفاخر یا نسلی منافرت پر اُکسانے کو قابل تعزیر جرم قرار دیں۔ کسی بھی قسم کی قومی پنسلی یا مذہبی منافرت کی وکالت جسے نسلی امتیاز پر ابھارنا قرار دیا جا سکے، قانونا ممنوع ہوگی۔ اس طرح کی تعزیر اظہار رائے کی آزادی سے مطابقت رکھتی ہے۔ ان فرائض کو ادا کرنے کے لیے سرکاری پارٹیاں نہ صرف مناسب قانون سازی کریں گی بلکہ اس کے نفاذ کو یقینی بنائیں گی۔ کسی شہری کا آزادی
اظہار راے کا یہ حق خصوصی ذمہ داری اور فرائض رکھتا ہے۔
اسی طرح انسانی حقوق کی کمیٹی (Human Rights Committee HRC) ہے جس نے درجنوں رپورٹیں تیار کی ہیں اور ان میں وہ رپورٹ بھی موجود ہے جس میں آزادی کے اظہار کی حدود کا واضح تعین کر دیا گیا ہے اس لیے کہ اوپر مذکورہ کنونشن کی دفعہ (۲) ۲۰ میں مرقوم ہے کہ: آزادی اظہار راے کے حق کا استعمال اپنے ساتھ خصوصی فرائض اور ذمہ داریاں رکھتا
ہے۔ ( آرٹیکل ۲۰ (۲۵))
ایک مشہور عدالتی فیصلے Faurisson vs France میں HRC کا فیصلہ ہے کہ
ایسے بیانات پر، جو یہودیت دشمن جذبات کو ابھاریں یا انھیں تقویت دیں، پابندیوں کی اجازت
- عمومی سفارش نمبر ۱۵ ہی ای آرڈی
۲۷


اسلام ہے زندگی ۔۲
ہوگی تاکہ یہودی آبادیوں کے مذہبی منافرت سے تحفظ کے حق کو بالا دست بنایا جاسکے۔ اسی طرح انسانی حقوق کے یورپی کنونشن کا فیصلہ ہے کہ:
اظہار راے کی آزادی کے اس حق کا اطلاق ان معلومات اور نظریات پر بھی ہوگا جو ریاست یا آبادی کے کسی حصے کو ناراض کریں، صدمہ پہنچائیں یا پریشان کریں۔ کثیر القومیتی معاشرت اور رواداری کے یہی تقاضے ہیں جن کو پورا کیے بغیر کوئی جمہوری
معاشرہ قائم نہیں ہوتا۔کے
اسی طرح ایک اور اہم فیصلے میں عدالت نے یہ اصول اس طرح بیان کیا ہے: دفعہ 9 میں کسی مذہب کے ماننے والوں کے مذہبی احساسات کے احترام کی جو ضمانت دی گئی ہے، بجاطور پر کہا جا سکتا ہو کہ مذہبی احترام کی علامات کو اشتعال انگیز انداز میں پیش کر کے اس کی خلاف ورزی کی گئی ہے۔ مذہبی احترام کی ان علامات کا اس طرح سے پیش کرنا اس رواداری کے جذبے کی بدنیتی سے خلاف ورزی قرار دی جاسکے جو ایک جمہوری معاشرے کی خصوصیت ہونا چاہیے۔
مذہبی عقائد کی جس انداز سے مخالفت کی جائے یا انکار کیا جائے ، اس کا جائزہ ریاست کی ذمہ داری ہوتی ہے، یہ ذمہ داری کہ خاص طور پر دفعہ 9 کے تحت جس حق کی ضمانت دی گئی ہے اسے ان عقائد کے علم بردار پر امن طور پر استعمال کرسکیں ۔
عدالت کو یہ حق حاصل ہے کہ وہ کسی ایسے فرد پر پابندی لگادے جو کسی مذہب کی مخالفت یا انکار میں اس طرح کے خیالات کا اظہار کرتا ہے تا کہ جہاں تک ممکن ہو، ان خیالات سے
بچا جا سکے جو دوسروں کے لیے اشتعال انگیز ہوں ۔^
اس اصول کو اور بھی وضاحت کے ساتھ ایک دوسرے مقدمے کے فیصلے میں اسی عدالت
۷- ۷ ۱۹۷۶ ء میں یورپین کورٹ آف ہیومن رائیٹس نے Handysid vs UK کا فیصلہ سنایا تھا۔
Otto-Premingor institute vs 16 Balancing Expression & Religion -^
Austria میں طے ہوا۔

مذہبی تقدس کی حامل باتوں کا اشتعال انگیز اور پر تشد د طور پر پیش کرنا دفعہ 9 کے تحت دیے گئے حقوق کی خلاف ورزی شمار ہو سکتا ہے۔ ریاست کا یہ فریضہ ہے کہ عقائد کے بارے میں حساس اقلیتوں کو حملے سے تحفظ دے۔ ریاست کے لیے یہ جائز ہے کہ وہ کسی حق کے استعمال کو کسی قاعدے میں لانے کے لیے کسی فرد کی اظہار راے آزادی میں مداخلت کرے۔ ریاست کا یہ فریضہ بھی ہو سکتا ہے کہ وہ افراد اور سرکاری اداروں کے درمیان تعلقات کے دائرے میں مذہبی احترام کو یقینی بنائے۔ اس فریضے کو مناسب ترقی دینے سے ہی یہ ممکن ہے کہ یورپی کنونشن برطانیہ میں اقلیتی مذاہب کو آگے بڑھانے میں اہم
کردار ادا کر سکے۔
منافرت نہیں ، آزادی رائے
بین الاقوامی قانونی اور عالمی عدالتوں کے فیصلے اس سلسلے میں بالکل واضح ہیں اور کوئی جمہوری ملک محض جمہوریت اور آزادی اظہار و صحافت کے نام پر مذہبی منافرت، مذہبی شخصیات کی تذلیل اور تضحیک اور کسی انسانی گروہ کے جذبات سے مذہبی، تہذیبی یا لسانی اہداف کو تحقیر اور تمسخر کا نشانہ بنا کر کھیلنے کا حق نہیں رکھتا اور اس سلسلے میں معاملہ صرف خود احتسابی کا نہیں، بلکہ
.
ریاست کی ذمہ داری ہے کہ افراد، گروہوں اور برادریوں کے اس حق کا تحفظ کریں۔ خود ڈنمارک کا قانون اس باب میں خاموش نہیں ہے۔ اس ملک میں مذہبی عقائد، شعائر اور شخصیات کی عزت کے تحفظ کے لیے ناموس مذہب کا قانون (Blasphemy law) صدیوں سے موجود ہے۔ اسی طرح ہر فرد کی عزت کے تحفظ کے لیے Law of Libel and Slander ہر موجود ہے۔ پھر ملک کے قانون فوج داری میں صاف صاف ایسی تمام حرکتوں کو قابل دست اندازی جرم قرار دیا گیا ہے جو دوسرے کی تذلیل اور ان کے جذبات کو مجروح کرنے والے اور مختلف گروہوں اور برادریوں کے خلاف امتیازی سلوک کے مرتکب ہوں ۔ ڈنمارک کے ضابطہ

فوج داری کی دفعہ ۱۴۰ اس طرح ہے:
جو لوگ کسی مذہبی برادری کی عبادات اور مسلمہ عقائد کا کھلا مذاق اڑائیں یا ان کی تو ہین کریں ، ان کو جرمانے یا چار ماہ کی قید کی سزادی جائے گی۔
اسی طرح دفعہ بی ۲۶۶ میں درج ہے کہ: کوئی بھی فرد جو کھلے عام یا وسیع تر حلقے میں پھیلانے کی نیت سے کوئی بیان دے یا کوئی اور معلومات پہنچائے جس کے ذریعے وہ لوگوں کے کسی گروہ کو ان کی نسل، رنگ یا قومی و نسلی عصبیت ، عقیدے یا جنس کی بنیاد پر دھمکی دے، تو ہین کرے، یا تذلیل کرے وہ جرمانے ،ساده تر است یا دو سال سے کم قید کی سزا کا مستحق ہوگا۔
یہ خود اس ملک کا قانون ہے جس میں مسلمانوں کے ایمان کے ساتھ یہ گھناؤنا کھیل کھیلا جارہا ہے اور جس کا دفاع آزادی اظہار کے نام پر کرنے کی جرات مغربی اقوام کے دانش ور اور
سیاسی قائد کر رہے ہیں ۔
مغربی دنیا کا عملی رویہ بات صرف قانون اور نظری حیثیت کی نہیں ، اگر ان ممالک کے تعامل پر نگاہ ڈالی جائے تو صاف ظاہر ہو جاتا ہے کہ مسلمانوں کے ساتھ معاملہ مذہبی امتیاز (religious discrimination) کا ہے۔ اسی اخبار کے ایڈیٹر نے ۲۰۰۳ ء میں حضرت عیسی علینا کے بارے میں ہتک آمیز کارٹون چھاپنے سے یہ کہہ کر انکار کر دیا تھا کہ میں نہیں سمجھتا کہ قارئین ان خاکوں کو اچھا سمجھیں گے۔ حقیقت یہ ہے کہ میرا خیال ہے کہ اس سے ہنگامہ برپا ہو جائے گا۔ اس لیے میں انھیں استعمال نہیں کروں گا۔
نبی پاک نے علم کے خلاف ایسے شرمناک اور ہتک آمیز کارٹون شائع کرنے کے بعد جب احتجاج ہوا، تو اور ایران نے جرمنی سے منسوب ہولوکاسٹ کے بارے میں کارٹون بنانے

کی دعوت دی۔ اس اخبار کے کلچرل ایڈیٹ فلیمنگ روز نے سی این این کو انٹر ویو دیتے ہوئے پہلے تو اس بات کا عندیہ دیا کہ ”ہولو کاسٹ پر بھی کارٹون شائع کروں گا ۔ لیکن اس اعلان کے فوراً بعد اخبار کے ایڈیٹر نے اس کی تردید کی اور ساتھ ہی فلیمنگ روز کو طویل رخصت پر بھیج دیا۔ یادر ہے آج یورپ کے کم از کم سات ممالک میں قانونی طور پر ہولو کاسٹ کو چیلنج کرنا جرم ہے اور آسٹریا میں تاریخ کا ایک پروفیسر ڈیوڈ ارونگ ( David Iring) جیل میں اس لیے بند ہے کہ اس نے برسوں پہلے ہولو کاسٹ کے بارے میں دیے جانے والے اعداد و شمار کو چیلنج کیا تھا اور اب اسے تین سال کی سزا ہوگئی ہے، حالاں کہ اس نے عدالت کے سامنے بیان دیا کہ مجھے غلط نہی ہوئی تھی اور میں نے اپنے خیالات سے رجوع کرلیا ہے وہ آسٹریا کا باشندہ بھی نہیں مگر اس کو آسٹریا میں سزادی گئی ہے۔
اسرائیل میں با قاعدہ قانون ہے کہ دنیا میں کہیں بھی کوئی شخص 'ہولو کاسٹ کو چیلنج کرے تو اسرائیل کو حق ہے، اسے اغوا کر کے لے آئے اور اس کو سزا دے۔ برطانیہ کےاخبارانڈی پنڈنٹ نے کسی نبی یا یہودی مذہبی لیڈر نہیں، ایک دہشت گرد اسرائیلی جرنیل امریل شیرون کے بارے میں ایک کارٹون شائع کیا تھا، جس میں اسے فلسطینی بچوں کا خون چوستے دکھایا گیا تھا جس پر فلہ ساری دنیا میں ہنگامہ ہو گیا تھا۔ برطانوی یہودیوں نے آسمان سر پر اٹھالیا تھا اور جرمنی کے اخبار نے اس کارٹون کو چھاپنے سے انکار کر دیا تھا۔
فرانس میں حضرت عیسی علیہ السلام پر ایک فلم میں رکیک جنسی حوالوں کی وجہ سے ہنگامے ہوئے ، ایک سینما کو آگ لگا دی گئی اور ایک شخص جل کر مر گیا۔ آج یورپی ممالک میں گھر میں بلند آواز سے میوزک سننا منع ہے کہ اس سے پڑوسیوں کی سمع خراشی ہوتی ہے۔ سڑک پر ہارن بجانا خلاف قانون ہے اور گاڑی میں زور سے گانا نہیں سنا جاسکتا، مگر دنیا کے ڈیڑھ ارب مسلمانوں کے جذبات پر نشتر چلانے کی آزادی ہے اور اس کا دفاع بھی جمہوریت کے نام پر کیا جاتا ہے کیا آزادی کے ایسے تباہ کن تصور کو، جو دراصل فسطائیت کی ایک مہذب،

(sophisticated) شکل ہے، ٹھنڈے پیٹوں قبول کیا جا سکتا ہے؟
سیکولر عناصر کا دعویٰ
مسلمانوں کو قتل اور برداشت کا درس دینے والوں کو اپنے گریبان میں جھانک کر دیکھنا چاہیے اور سمجھ لینا چاہیے کہ ظلم کی سر پرستی اور ترویج کا اس سے بھی بہتر کوئی طریقہ نہیں ہوسکتا۔ ظلم کا استیصال تو اسے چیلنج کر کے اور مزاحمت کے ذریعے ہی ممکن ہے۔
دوسرا دعوئی جو سیکولرزم کے نام پر کیا جارہا ہے وہ بھی انتہائی مضحکہ خیز ہے۔ کہا جارہا ہے کہ: ر تم مذہبی لوگ ہو تم مذہبی تقدس کے گیت گاتے رہو اور ہم سیکولر ہیں ، اس لیے ہمیں مذہب کا مذاق اڑانے کا حق ہے۔ سیکولرزم کے چہرے کو بگاڑنے کی اس سے زیادہ قبیح صورت اور کیا ہوسکتی ہے۔ سیکولرزم کے اس اصول سے مسلمانوں کو ہی نہیں، تمام اہل مذہب بلکہ ابدی اخلاقی اقدار کے تمام مانے والوں کو اختلاف ہے، وہ یہ ہے کہ دین و مذہب، الہامی ہدایت اور ابدی اقدار کا سیاسی اور اجتماعی زندگی میں کوئی کردار نہیں اور محض انسانوں کے ووٹ سے ہواؤں کے رخ کو دیکھ کر حق و باطل اور خیر وشر کا تعین کیا جاسکتا ہے۔ یہ وہ خطرناک نظریہ ہے جو سیکولرزم کی اساس
ہے اور ہمیں اس سے بنیادی اختلاف ہے۔
اس کے معنی ہیں کہ جس طرح آج ہم جنسی کو محض رائے عامہ کی بنیاد پر جائز قرار دے دیا گیا ہے، کل کچھ انسانوں کے بنیادی حقوق کو بھی باطل قرار دیا جا سکتا ہے۔ عملا مذہب کے ماننے والوں کو تفریق اور امتیاز کا نشانہ بنایا جارہا ہے، جیسا کہ فرانس میں خواتین کو اسکارف استعمال کرنے کے حق سے محروم کیا گیا۔ مذہب نے کچھ ابدی اقدار دی ہیں جنھیں محض ووٹ سے تبدیل نہیں کیا جاسکتا۔ یہاں ہمارا اور سیکولرزم کا بنیادی اختلاف ہے۔
سیکولرزم کا دوسر استون بزعم خود رواداری اور خصوصیت سے مذہبی کثرتیت ( religious plurality) کا تصور ہے۔ اس کے یہ معنی نہیں مذہب کے ماننے والوں کو اپنی انفرادی اور اجتماعی زندگی میں کلچر اور لکی روایات کی بنیاد پر اپنے مذہبی شعائر سے محروم کیا جاسکتا ہے۔ مذہبی رواداری کے
۳۲

معنی ہی یہ ہیں کہ تمام مذاہب کے ماننے والوں کو اپنے اپنے اصولوں کے مطابق زندگی گزارنے کے مساوی مواقع حاصل ہوں اور اس کا لازمی تقاضا دوسرے مذاہب کا احترام ہے۔ ان کے
عقائد،شعائر ، عبادات اور بنیادی مظاہر کو تحقیر، تذلیل اور تضحیک کا نشانہ نہیں بنایا جاسکتا۔ علمی انداز میں ہر موضوع پر بحث و اختلاف ہوسکتا ہے۔ لیکن سیکولرزم کے نام پر دوسرے مذاہب کی تضحیک اور تمسخر سیکولرزم کا نہیں فسطائیت اور شاونزم کا خاصا ہے اور آج سیکولرزم کے نام پر یہی کھیل کھیلا جارہا ہے جو خود سیکولرزم کے بنیادی اصولوں کی نفی ہے۔ مسئلہ نہ آزادی اظہار کا ہے اور نہ سیکولرزم کا، بلکہ ایک گہرے تہذیبی تعصب، طاقت کے نشے میں رعونت اور دوسروں پر اپنی اقدار اور عادات کو مسلط کرنے کی شرمناک کوشش کا ہے جواب ایک اجتماعی جنگ کی شکل اختیار کرتی جارہی ہے۔ ڈنمارک میں جو کچھ ہو رہا ہے اور جس طرح اس کی پشت پناہی کی جارہی
ہے وہ اس خطر ناک کھیل کا حصہ ہے۔
یہ حب رسول کا مسئلہ ہے خود مغرب کے کچھ دانش ور کس طرح اس رجحان پر دل گرفتہ ہی نہیں متوحش ہیں۔
رابرٹ فسک نے لکھا:
یہ سیکولرزم بمقابلہ اسلام کا مسئلہ نہیں ہے۔ مسلمانوں کے لیے رسول اللہ وہ شخصیت ہیں جنھوں نے اللہ تعالیٰ سے براہ راست کلام ربانی وصول کیا۔ ہم اپنے پیشواؤں اور نبیوں کو تاریخی شخصیات سمجھتے ہیں، جو ہمارے انسانی حقوق کے جدید تصورات اور آزادیوں کے مد مقابل ہیں۔ حقیقت یہ ہے کہ مسلمان اپنے مذہب کے مطابق زندگی گزارتے ہیں ،مگر ہم مذہب کے مطابق نہیں گزارتے ہیں۔ انھوں نے تاریخ کے ان گنت نشیب و فراز میں اپنے عقیدے کو محفوظ رکھا ہے، جبکہ ہم اپنا عقیدہ کھو چکے ہیں۔ اسی لیے ہم اسلام کے مقابلے پر مغرب کی بات کرتے ہیں، بجائے اس کے کہ اسلام کے مقابلے پر عیسائیت کی بات کرتے ۔ اس لیے کہ یورپ میں عیسائی زیادہ تعداد میں نہیں بچے ہیں ۔ ہم اس بات

سے باہر نہیں نکل سکتے کہ دنیا کے تمام مذاہب کو سامنے لے آئیں اور کہا جائے کہ ہمیں کیوں رسول کا مذاق نہیں اڑانے دیا جارہا ہے؟
مارٹن بور کا رتھ جوڑ نمارک کے اخبار Information کا نمایندہ ہے، لکھتا ہے: اس بات پر کچھ تعجب کا اظہار کیا جارہا ہے کہ ڈنمارک کے عوام اور ان کی حکومت اس اخبار اور اس کے اس فیصلے کی کہ پیغمبر محمد صلی اللہ علیہ وسلم ) کے خاکے شائع کیسے جائیں، پشت پناہی کر رہے ہیں۔ کیا ڈنمارک کے لوگوں کے بارے میں نہیں سوچا جاتا کہ وہ عموماً
غیر معمولی طور پر روادار اور دوسروں کا احترام کرنے والی قوم ہیں؟
غیر ملکی جس بات کو مجھنے میں ناکام رہے ہیں وہ یہ ہے کہ گذشتہ کچھ برسوں سے ہم ڈنمارک کے لوگوں میں غیر ملکیوں سے نفرت و حقارت کے جذبے میں اضافہ ہو رہا ہے۔ میرے خیال میں، کارٹونوں کی اشاعت کا خود احتسابی اور آزادی اظہار کی بحث شروع کرنے میں بہت کم حصہ ہے۔ اسے صرف ڈنمارک میں کسی بھی مسلم شعار کے خلاف متعدی دشمنی
کی فضا کے سیاق میں سمجھا جا سکتا ہے۔ ڈنمارک میں ۲ لاکھ سے زیادہ مسلمان ہیں، جب کہ ملک کی کل آبادی ۵۴ لاکھ ہے۔ چند عشرے پہلے، ڈنمارک میں ایک بھی مسلمان نہ تھا۔ اس پر کوئی تعجب نہیں ہونا چاہیے کہ بہت سے مقامی لوگ اسلام کو ڈنمارک کی ثقافت و تمدن کی بقا کے لیے ایک خطرے کے
طور پر دیکھتے ہیں۔
۲۰ برس قبل، مسلمانوں کو کوپن ہیگن میں مسجد کی تعمیر کے لیے اجازت نہ دی جاتی تھی۔ مزید برآں، ڈنمارک میں مسلمانوں کے لیے کوئی قبرستان بھی نہیں ہے، جس کا مطلب ہے کہ وہ مسلمان جن کا یہاں انتقال ہو جائے ان کی مناسب تدفین کے لیے ان کی میتیوں کو ان کے ملکوں کو واپس بھجوانا ہوتا ہے۔
اور سب سے واضح اور چشم کشا تبرہ نیویارک ٹائمز میں اس کے مضمون نگار را برٹ

رائٹ کا ہے، جس پر سب کو ٹھنڈے دل سے غور کرنا چاہیے:
حرمت رسالت اور تحفظ دین
امریکا کے دائیں اور بائیں بازو کے لوگ آپس میں زیادہ باتوں پر اتفاق نہیں رکھتے ۔ لیکن ہفتوں کے مظاہروں اور سفارت خانوں کی آتش زدگی نے دونوں کو ایک نکتے کی طرف دھکیل دیا ہے: اگر تہذیبوں میں تصادم نہیں ہے تب بھی کم سے کم مغربی دنیا اور مسلم دنیا میں ایک بہت بڑا خلا ہے۔
خوش قسمتی سے اس خلا کے حجم میں مبالغہ کیا جا رہا ہے۔ ڈنمارک کے ان کارٹونوں پر مسلمانوں کا شوروغوغا امریکی کلچر کے لیے اتنا اجنبی نہیں جتنا ہم سمجھتے ہیں ۔ ایک دفعہ آپ اسے دیکھیں تو ایک معقول اور بنیادی طور پر امریکی رد عمل سامنے آتا ہے۔ بہت سے امریکی جو کارٹون کی اشاعت کی مذمت کرتے ہیں اس موقف کو تسلیم کرتے ہیں جو ڈنمارک کے اخبار کے اب مشہور زمانہ ایڈیٹر نے پیش کرنے کی کوشش کی ہے۔ مغرب میں ہم عام طور پر مخصوص مفادات کے حامل گروہوں کو یہ اجازت نہیں دیتے کہ وہ ہم کو
خوف زدہ کر کے اس بات کے لیے آمادہ کریں جسے خود احتسابی کہا جاتا ہے۔ یہ کتنی واہیات بات ہے۔ بڑے بڑے امریکی میڈیا کے ایڈیٹر خصوصاً نسلی اور مذہبی مفادات کے حامل گروہوں کے جذبات کو ٹھیس پہنچانے سے بچنے کے لیے بہت سے الفاظ، جملے اور تصاویر حذف کر دیتے ہیں۔ مثالیں پیش کرنا مشکل ہیں اس لیے کہ ان کا کوئی ثبوت نہیں ہوتا مگر آپ خود اندازہ کر سکتے ہیں۔ ایک عیسائی مبلغ (ہیوج ہیوٹ) نے پیغمبر محمد ( ان کے کارٹونوں کے مقابلے میں ایک مناسب مثال پیش کی : اسقاط حمل کے ایک کلینک پر بم باری کے بعد حضرت عیسی کے کانٹوں بھرے تاج کا کارٹون جس میں کانٹوں کوئی این ٹی کی سلاخوں میں تبدیل کر دیا گیا تھا۔ ایسا کارٹون بہت سے امریکی عیسائیوں کے جذبات کو مجروح کر سکتا تھا۔ یہی ایک وجہ ہے کہ ایسا کوئی کارٹون کسی بڑے امریکی اخبار میں نہیں دیکھا گیا۔
۳۵

رابرٹ رائٹ نے اس اعتراض کا بھی بھر پور جواب دیا ہے جو مغرب کے دانش ور مسلمانوں کے مظاہروں میں تشدد کے عصر سے آجانے پر کر رہے ہیں۔ ہم بھی تشدد کو کسی اعتبار سے صحیح نہیں سجھتے بلکہ اپنے مقصد کے لیے نقصان دہ سمجھتے ہیں۔ لیکن انسانی حقائق سے صرف نظر بھی ممکن نہیں ۔ اس اعتراض کا جواب ہم خود دینے کے بجائے رابرٹ رائٹ کے مضمون کا متعلقہ حصہ دینا مناسب سمجھتے ہیں:
جوں جوں اس واقعے کے بارے میں تفصیلات ہمارے سامنے آ رہی ہیں معلوم ہوتا ہے کہ یہ ایک بے ساختہ اشتعال انگیزی نہیں تھا۔ کارٹونوں کے خلاف مسلمانوں کا فوری رد عمل تشدد کا نہیں تھا، بلکہ ڈنمارک میں چھوٹے چھوٹے مظاہرے ہوئے اور ڈنمارک کے مسلمانوں نے ایک مہم چلائی جوکئی مہینے چلتی رہی لیکن دنیا کی راڈر اسکرین پر اس کا پتا نہ چلا۔ ان سرگرم لوگوں کو جب ڈنمارک کے سیاست دانوں نے جھڑک دیا اور انھیں مسلم ریاستوں کے طاقت ور سیاست دانوں سے حمایت ملی تو بڑے مظاہروں کا آغاز ہوا۔ ان میں سے بعض مظاہرے پر تشدد ہوئے لیکن بیش تر مظاہروں سے معلوم ہوتا ہے کہ یہ حکومتوں، دہشت گردگروپوں اور دوسرے سیاسی عناصر نے منظم کیے۔
دوسری طرف ، کون کہتا ہے کہ اپنی بات پہنچانے کے لیے تشد د استعمال کرنے کے لیے کوئی امریکی روایت نہیں ہے ۔ ۱۹۹۰ء کے عشرے کے فسادات کو یاد کیجیے جو ۱۹۶۵ء کے وائس رائٹ فسادات سے شروع ہوئے جس میں ۳۴ آدمی مارے گئے (ان فسادات کے نتیجے میں سیاہ فام آبادی کو زیادہ مقام ملا ) ۔ سیاہ فاموں کی ترقی کی قومی انجمن ۵۰ کے عشرے سے جس شو کے خلاف احتجاج کر رہی تھی ۱۹۶۶ ء میں جاکرسی بی ایس نے اس پر کارروائی کی۔ کوئی رابطہ ثابت تو نہیں کیا جا سکتا لیکن اس بات میں کوئی شبہ نہیں کہ ۶۵ کے عشرے کے فسادات نے میڈیا میں سیاہ فام لوگوں کی تصویر کشی ( اور مضحکہ خیزی) کے
بارے میں حساسیت کو بڑھا دیا۔ اسی کو حساس تر خود احتسابی کہا جاسکتا ہے۔
۳۶

کارٹونوں پر احتجاج کے دوران کچھ قدامت پرست کٹر عناصر نے تنبیہہ کی کہ: "جو شکایات تشدد کے ساتھ پیش کی جائیں، ان کوحل کرنا، انھیں تسلی دینے (appeasement) کے مترادف ہے، اور اس سے زیادہ تشدد پیدا ہوگا اور مغربی اقدار کمزور ہوں گی ۔ مگر ۶ کے عشرے میں تو تسلی دینے کے عمل نے اس طرح کام نہیں کیا۔ ۱۹۶۶ء میں امریکی صدر لنڈن بی جانسن نے فسادات کے لیے جو کیر ز کمیشن [ ۲۸ جولائی ۱۹۶۷ء] قائم کیا تھا، اس نے سفارش کی کہ غیر مساوی تعلیم کے مواقع غربت، ملازمت اور رہائیش میں امتیاز کے مسائل پر زیادہ توجہ دی جائے۔ یہ توجہ فورا دی گئی اور اس سے آنے والے عشروں میں فسادات نہیں بڑھے۔ کارٹونوں کے شوروغوغا میں یہ احساس بہت کم ہے۔ جب کہ امریکی اس سوال پر یکسو ہوکر سوچ رہے ہیں کہ ایک کارٹون کس طرح لاکھوں افراد کو مشتعل کر سکتا ہے؟ جواب ہے کہ آپ کن لاکھوں کے بارے میں بات کر رہے ہیں۔ غزہ [فلسطین] میں اصل ایندھن اسرائیلیوں سے کشیدگی نے فراہم کیا۔ ایران میں بنیاد پرستوں نے امریکا سے پرانی دشمنی کو استعمال کیا۔ پاکستان میں مغرب کی حامی حکمران حکومت کی مخالفت نے کردار ادا کیا اور اسی طرح دوسری جگہوں پر ہوا۔ غم وغصہ اور زیرزمین شکایات کا یہ تنوع چیلنج کو پیچیدہ کرتا ہے۔ ظاہراً محض مذہبی حساس امور کو چھیڑ نے سے احتراز کافی نہیں ہوگا۔ پھر بھی زیر بحث جرم جامع تر چیلنج کی ایک واضح علامت ہے۔ کیونکہ بہت ساری شکایات اسی احساس میں مجتمع ہیں کہ خوش حال طاقت ور مغرب مسلمانوں کا احترام نہیں کرتا (جیسے کہ فسادات بر پا کرنے والے سیاہ فام سمجھتے تھے کہ خوش حال طاقت ور ، سفید فام ان کا احترام نہیں کرتے ) ۔ ایک کارٹون جو رسول کی تو ہین کر کے اسلام کی بے عزتی کرتا ہے، وہ [ بندوق کی لبلبی کی مانند ہے اور انتہائی اشتعال دلانے والا ہے۔
جس چیز سے زیادہ اختلاف نہیں کیا جا سکتا وہ مسلمانوں کا بڑے بڑے میڈیا چینل سے خود احتسابی کا مطالبہ ہے۔ اس طرح کی خود احتسابی صرف ایک امریکی روایت ہی نہیں ہے
۳۷

بلکہ ایک ایسی روایت ہے جس نے مر یکا کو دنیا کی تاریخ میں سب سے زیادہ ہم آہنگ
کثر نسلی اور کثیر مذہبی معاشرہ بنایا ہے۔
مسلمانوں کے لیے حکمت کار
ان تینوں ایشوز پر پیش کردہ معروضات کی روشنی میں آئندہ کی حکمت عملی کے خطوط کار پر غور ضروری ہے۔ مسلمانوں کا رد عمل صرف وقتی اور جذباتی نہیں ہونا چاہیے بلکہ ہمیں معاملے کے سارے پہلوؤں پر غور کر کے فوری اقدام اور دور رس حکمت عملی دونوں کی فکر کرنی چاہیے۔ فوری طور پر احتجاج وقت کی ضرورت تھی اور اس پر امن قانونی ذرائع سے جاری رہنا چاہیے۔
اس کے تین محاذ ہیں:
۱۔ عالمی سطح پر مسلمانوں کے جذبات اور احساسات کا بھر پور اظہار اور اپنے حقوق کے تحفظ کے لیے پر امن جدوجہد ۔ ڈنمارک کی حکومت حتی کہ متعلقہ اخبار، اس کے کارٹونسٹ اور کلچرل ایڈیٹرکسی نے بھی کھلے انداز میں نہ اپنی غلطی تسلیم کی ہے اور نہ معذرت کی ہے ۔ لفظوں کی عیاری کا مظاہرہ کرتے ہوئے محض مسلمانوں کے جذبات مجروح ہونے پر افسوس کا اظہار ہے، جسے کسی حیثیت سے بھی غلطی کا اعتراف اور قرار واقعی معافی نہیں کہا جاسکتا ، جس کے بغیر ایسے واقعات کے دوبارہ رونما ہونے کے خطرے کا سد باب ممکن نہیں ۔ اسی لیے عوامی اور حکومتی سطح پر یہ سلسلہ برابر جاری رہنا چاہیے البتہ اسے پر امن رکھنا اور دلیل اور اجتماعی تعمیر کی قوت کے ذریعے سے اپنے موقف کا لوہا منوانا اس وقت ممکن ہے جب جذبات میں آ کر تشدد کا
ارتکاب نہ کیا جائے جس کا نتیجہ اپنے ہی جان و مال کا ضیاع اور تباہی ہے۔
۲ - دوسرا محاذ معاشی اور سفارتی دباؤ ہے، جو ملکی اور بین الاقوامی سیاست کے معروف طریقے (instruments) تسلیم کیے جاتے ہیں۔ اس وقت بھی تھوڑے سے معاشی دباؤ کی وجہ سے، جس کے نتیجے میں ڈنمارک کی سات بلین کرونا کی تجارت خطرے میں پڑگئی ہے، ڈنمارک کی تجارتی کمپنیاں اپنی حکومت کو روش بدلنے کا مشورہ دے رہی ہیں۔ یہ دباؤ جاری رہنا چاہیے۔
۳۸

-۳- تیسرا محاذ خود مسلمان ملکوں کا اپنا اندرونی معاملہ ہے کہ حکمران بالعموم عوام کے جذبات، احساسات اور امنگوں سے غافل ہیں اور اپنے شخصی اور گروہی مفادات کا شکار ہیں۔ عوامی دباؤ سے مجبور ہو کر ہی وہ نہایت کمزور احتجاج پر آمادہ ہوئے ہیں۔ فطری طور پر اس احتجاج کا ایک ہدف خود اپنے ملکوں میں عوام کو متحرک اور تیار کرنے کے ساتھ حکمرانوں کی روش کی تبدیلی اور جو تبدیل ہونے کے لیے تیار نہ ہو، اس کو تبدیل کرنے کی جدو جہد ہے۔
اس امر کی بھی ضرورت ہے کہ او آئی سی اور مختلف مسلم ممالک میں مغرب میں اسلام کے خلاف جو تحریک (Islamophobia) چل رہی ہے، اس کا بغور جائزہ لیا جاتا رہے اور اس کا سائنسی بنیاد پر جواب دیا جائے ۔ اسی طرح مسلم اقلیتوں پر کام کرنے اور ان کو تقویت پہنچانے کی اشد ضرورت ہے۔ اس کے علاوہ اس پر بھی سنجیدگی کے ساتھ کام ہونا چاہیے کہ جس طرح anti-semitism کے سلسلے میں عالمی معاہدے اور قانون نافذ کیے گئے ہیں، اسی طرح Islamophobia کے خلاف بھی قانونی ضابطے مرتب کیے جائیں۔ یہ تمام کام منظم اور مرتب جد و جہد اور سیاسی اور سفارتی کوششوں کے ذریعے انجام پاسکتے ہیں بشرطیکہ مسلم حکمراں اور او آئی سی اس کے لیے موثر انداز میں کام کرنے کا بیڑا اٹھا ئیں ۔
لیکن معاملہ محض ان فوری اہداف کا نہیں، اصل مسئلہ زیادہ بنیادی اور پیچیدہ ہے۔ اس کے لیے گہرے سوچ بچار اور مناسب حکمت عملی وضع کرنے کی ضرورت ہے۔ اس کے چند اہم پہلو یہ ہیں: ۱ - اُمتِ مسلمہ کا انتشار، سیاسی اور معاشی وحدت کی کمی نظریاتی اور تہذیبی اعتبار سے ضعف، حکمرانوں اور عوام میں بعد تعلیم، سائنس اور ٹکنالوجی اور مقابلے کی قوت کا فقدان ۔ ہم دنیا کی بالا دست قوتوں سے عزت اور انصاف کی توقع اس وقت تک نہیں رکھ سکتے جب تک ہم خود مضبوط نہ ہوں ہر اعتبار سے نظریاتی اور اخلاقی ، معاشی اور عسکری تعلیمی اور سائنسی ، معاشرتی اور تہذیبی ۔ یہ ہماری کمزوری ہے جس کا دوسرے فائدہ اٹھا رہے ہیں اور یہی وہ تاریخی
حقیقت ہے جسے اقبال نے اس طرح بیان کیا ہے:

تقدیر کے قاضی کا یہ فتویٰ ہے ازل سے
ہے جرم ضعیفی کی سزا مرگ مفاجات
جو بیداری اس شرمناک اور شیطانی کارٹون کی اشاعت سے اُمت مسلمہ میں پیدا ہوا ہے، وہ اس کے اندر غیر اور اخلاقی قوت کی غماز ہے۔ اس کو پروان چڑھانا اور اُمت میں اتھار یکسوئی اور اخلاقی ، مادی ، معاشی اور عسکری قوت کا حصول اور عالم اسلام کی سیاسی قوت کو ایک مرکزی جمع کر کے اُمت کی ترقی اور اس کے مفادات کے تحفظ اور انسانیت کی فلاح کے لیے استعمال کرتا ہے۔ -۲- دوسری بنیادی بات یہ ہے کہ ہمیں اس جنگ کو تہذیبوں کی جنگ نہیں بننے دیتا ہے۔ تہذیبوں کے درمیان جنگ کا تصور ہی ایک جاہلانہ اور فسطائی تصور ہے۔ تہذیبوں کا تنوع انسانیت کا سرمایہ ہے اور جس طرح انگریزی مقولہ ہے variety is the spice of life (زندگی کا حسن تنوع میں ہے) اسی طرح تہذیبوں کا اختلاف بھی انسانیت کے حسن کا باعث
اور انتخاب کے مواقع فراہم کر کے ترقی اور مسابقت کا ضامن ہے۔
حقیقی کثرتیت؟
آج انسانیت کو جو خطرات درپیش ہیں اور خصوصیت سے ایٹمی اور عالم گیر تباہی کے دیگر ہتھیاروں کے وجود میں آنے کے بعد جنگ سرا سرتباہی کا راستہ ہے۔ اسی طرح کسی ایک طبقے ، ملک یا تہذیب کی قوت کے بل بوتے پر کسی ایک کا بالا دست ہو جانا بھی سلامتی کا راستہ نہیں ہے۔ صحیح راستہ تحقیقی کثرتیت (genuine pluralism) میں پوشیدہ ہے، جس میں دوسروں کو جینے دینے اور دلیل، افہام وتفہیم اور اعلیٰ اصولو اور انصاف پر منی سماج کا نمونہ پیش کر کے اتفاق اور اختلاف میں توازن اور ردو اختیار کا موقع فراہم ہوتا ہے۔
در اصل دو قومی نظریے کی اصل بھی یہی اصول ہے کہ اقوام کو خواہ وہ اکثریت میں ہوں یا اقلیت میں، اپنے دین ومذہب اور تہذیب و ثقافت کے تحفظ وترقی کا حق ہے اور اس کے مناسب مواقع سب کو حاصل ہونے چاہیں۔ دو قومی نظریہ محض تقسیم کا نظریہ نہیں ، بقائے باہمی کا نظام ہے۔

اس اصول کے ساتھ کہ جہاں اپنا مخصوص تشخص رکھنے والی قوم کو اپنے عقائد و تہذیبی اقدار کے مطابق زندگی گزارنے کے مواقع حاصل نہ ہوں اور جغرافیائی اعتبار سے ان کے ایک الگ وحدت بنے کا امکان اور موقع ہو، تو وہاں سرحدوں کی از سرنو تر تیب بھی اس کا حق ہے لیکن جہاں یہ ممکن ہو کہ مختلف قو میں تعاون اور ہم آہنگی کے ساتھ رہ سکتی ہیں وہاں ریاست کو اپنا مخصوص تشخص رکھنے کے ساتھ دوسری تمام قوموں کو بھی اپنا انا شخص باقی رکھنے کا موقع دینا چاہیے۔ اس لیے قومی حکومت (Nation State) کے مقابلے میں قوموں کی حکومت (State of Nationalities) ایک بالا تر سیاسی ماڈل ہے اور آج کی دنیا میں ایک ایسے ہی سیاسی ماڈل میں انسانیت کی نجات
ہے، جہاں قوت اور تشدد کے مقابلے میں کثرتیت کو مستند تسلیم کیا جاسکے۔ - تیسری بنیادی بات یہ ہے کہ جو شرمناک رویہ اسلام اور مسلمانوں کے بارے میں مغرب کے چند ممالک اور کچھ طبقات نے اختیار کر رکھا ہے، اس کا کوئی تعلق نہ آزادی اظہار سے ہے، نہ سیکولرزم ہے۔ نام نہاد تہذیبوں کے اختلاف اور تصادم میں لڑائی تہذیبوں کے درمیان نہیں، تہذیب اور جاہلیت کے درمیان ہے، انصاف اور ظلم کے درمیان ہے، خیر اور شر کے درمیان ہے، انسانیت اور فسطائیت کے درمیان ہے۔ اس میں ایسا نہیں ہے کہ سارے مسلمان ایک طرف ہوں اور دوسری اقوام ان کے مد مقابل بلکہ خود مغربی ممالک میں عام انسانوں کی بڑی تعداد اور ان کے دانش وروں میں بھی ایک معتد بہ تعداد اسے تہذیبوں کی جنگ نہیں بلکہ تہذیب کے خلاف جنگ سمجھ رہی ہے۔ مذاہب اور ان کی مقدس ہستیوں کا احترام سب کا مشترک سرمایہ ہے۔ قرآن نے تو یہ اصول پیش کیا ہے کہ ایک انسان کی ناحق موت پوری انسانیت کے قتل کے مترادف ہے اور ایک معصوم انسان (محض مسلمان نہیں) کی جان کا بچانا ساری انسانیت کو زندگی عطا کرنے کی مانند ہے۔
اسوہ رحمت عالم
قرآن نے تو جھوٹے خداؤں کو بھی گالی دینے سے منع کیا ہے، کیوں کہ اس طرح مخالفین اپنی جہالت میں کائنات کے حقیقی خالق اور آقا سے گستاخی کے مرتکب ہو سکتے ہیں۔ جس پاک

ہستی سے بچے کو دہشت گردی کی علامت بنا کر پیش کیا جا رہا ہے، وہ تو پوری انسانیت کے لیے رحمت بن کر آئے تھے اور ان کا لایا ہوا دین ہے ہی دین رحمت اور پیغام امن وانصاف۔ ان کا کردار تو یہ تھا کہ جوان کی راہ میں کانٹے بچھاتے تھے ، وہ ان کی بھی دادرسی کرتا تھا۔ جنھوں نے ان اذیتیں دے کر اپنا گھر بار اور وطن چھوڑنے پر مجبور کیا۔ جب وہ ان کے درمیان فاتح کی حیثیت سے آئے تو کسی سے بدلہ نہ لیا اور غیر عام دے دی کہ لا تــریـب عـليـكـم اليوم ۔ جس نے ایک یہودی کے جنازے کی آمد پر بھی اس کا استقبال تعظیم کے ساتھ کھڑے ہو کر کیا اور اس بات پر کہ یہ ایک یہودی کا جنازہ ہے، فرمایا: ” کیا وہ انسان نہیں؟ سیدنا عمرؓ نے جب ایک بوڑھے یہودی کو محنت مزدوری کرتے دیکھا تو اس کا بیت المال سے مشاہرہ مقرر کر دیا اور یہ تاریخی الفاظ ارشاد فرمائے : تم ان انسانوں سے جب وہ جوان اور قوی تھے کام لیتے تھے اور جب ان کے قومی مشتعل ہو جاتے ہیں تو انھیں بے سہارا چھوڑ دیا ہے۔
ایسے نبی کے پیرووں اور ایسے دین کے حامیوں کے لیے ضروری ہے کہ وہ تہذیبوں کی جنگ، میں آنکھیں بند کر کے کو دنہ جائیں بلکہ تہذیب کے غلبے کے لیے خود بھی اور تمام معقول انسانوں کو منظم و متحرک کریں اور اس طرح اس ایجنڈے ہی کو بدل دیں جس پر ظالم قو تیں اور مفاد پرست عناصر کارفرما ہیں۔ یہ اس وقت ممکن ہے کہ جب ہم اپنے داعیانہ کردار کو سمجھیں اور اسے صحیح طریقے سے ادا کریں۔ آج بھی، ساری مخالفت کے باوجود، مغربی ممالک میں اسلام سب سے تیزی سے بڑھنے والا دین ہے۔ ہمارے لیے تہذیبی جنگ کی اس آگ میں کو نا اور فریق بننا سب سے بڑی غلطی ہوگی۔ اس کے مقابلے میں ہمیں سمجھنا چاہیے کہ یہ ہمارے لیے ایک اچھا موقع ہے: اپنے دین کا صیح صحیح نمایند بنے اور اس کی تعلیمات کو انسانوں تک پہنچانے کا۔ پھر آپ دیکھیں گے کہ یہ مخالفتیں آپ کے لیے نئے مواقع اور امکانات کا پیغام بن
جائیں گی:
تندی باد مخالف سے نہ گھبرا اے عقاب یہ تو چلتی ہے تجھے اونچا اڑانے کے لیے

-۴- چوتھی بنیادی بات یہ ہے کہ اس موقع پر اُمت مسلمہ اور اس کی قیادت کو خصوصیت سے اسلامی کانفرنس تنظیم کو تمام مذاہب کے احترام کے بارے میں کچھ اصولوں (پروٹوکول) پر دنیا کی تمام اقوام کو شفق کرنے کی کوشش کرنی چاہیے۔ ضرورت ہے کہ واضح الفاظ میں بقائے باہمی ہی نہیں ، تعاون باہمی کا ایک ایسا چارٹر تیار کیا جائے جس پر سب عمل پیرا ہوں اور جسے قانونی اور اخلاقی دونوں اعتبار سے ایک بالا تر ضابطے کی حیثیت حاصل ہو۔
اس کے لیے اقوام متحدہ کی جنرل اسمبلی کا اجلاس بھی بلایا جا سکتا ہے لیکن ضروری تیاری (home work) کے بعد ۔ اس کے لیے مختلف سطح پر سیمینار، مذاکرات اور تحقیقی کام کی بھی ضرورت ہے۔ اس کے لیے عالمی سطح پر مکالمہ وقت کی ضرورت ہے۔ اگر اس نوعیت کے شیطانی خاکوں کے معاملے پر دنیا ایک ایسے پروٹو کول پہ متفق ہو جائے، تو اس شر سے ایک بڑے خیر کے نکل آنے کا امکان ہے۔ جس ڈنمارک سے یہ کروسیڈ شروع ہوا ہے، اس کے ایک دانش ور اور سابق وزیر خارجہ او فے ایلیمان جنسن نے بڑی دردمندی سے اپنے ایک حالیہ مضمون میں لکھا ہے کہ: مجھے اس بات پر افسوس ہے کہ تنازع میرے ملک میں شروع ہوا۔ میں اسے بے حسی پر مبنی ایک اقدام سمجھتا تھا کیوں کہ یہ دوسرے لوگوں کے مذہبی جذبات کو تکلیف پہنچا تا ہے۔ یہ واقعہ غیر ضروری اشتعال انگیزی تھا اور خود ہماری اس آزادی کا مذاق اڑانے کے مترادف تھا، جو ہمیں از حد عزیز ہے اور جس کی ہمارے دستور میں ضمانت دی گئی ہے۔ میرے والد بھی ایک صحافی تھے، وہ کہا کرتے تھے کہ آزادی اظہار رائے ہمیں وہ کچھ ( جو آپ سوچتے ہیں) کہنے کا حق تو دیتی ہے لیکن ایسا کرنالازمی نہیں ہے۔
میری رائے میں اس منحوس واقعے کے سبق بالکل واضح ہیں۔ ہم سب کو تسلیم کرنا چاہیے کہ جدید دنیا میں یہ ضروری ہوتا جا رہا ہے کہ تمام معقول لوگ باہمی احترام ، رواداری اور بہتر افہام و تفہیم کے لیے کام کریں۔ ہمیں ایسی صورت حال سے بچنا چاہیے جہاں مختلف اقدار ایک دوسرے کے مقابل ایسے طریقوں سے آجائیں کہ تشدد یک دم برپا

ہو جائے۔ اس کے بجائے ہمیں کوشش کرنا چاہیے کہ مذاہب، اخلاق اور معمولات کے درمیان رواداری کے ذریعے پل تعمیر کریں۔
آپ چاہیں تو اسے خود احتسابی کہہ لیں لیکن معقول لوگ ہمیشہ خود احتسابی پر عمل کرتے ہیں۔ اگر آپ ایسے کمرے میں ٹھیرنا چاہتے ہیں جس میں دوسرے لوگ بھی ہیں تو آپ کو کوشش کرنا چاہیے کہ غیر ضروری اشتعال انگیزیوں سے آپ ان کو ناراض نہ کریں۔ ہم جس کمرے کے بارے میں بات کر رہے ہیں، وہ مقامی تالاب نہیں بلکہ عالمی گاؤں
ہے، بقائے باہمی کی کلید ہے۔
دنیا میں ایسے افراد کی کی نہیں۔ موجودہ صورت حال کتنی ہی خراب اور تکلیف دہ کیوں نہ ہو اگر اصحاب خیر ہمت کر کے کوشش کریں تو اسے انسانوں کے درمیان دوستی اور اعتماد با ہمی کے
پل باندھنے کے لیے استعمال کیا جاسکتا ہے۔
اسی طرح اس شیطانی کروسیڈ کے مقابلے اور اس کی شکست کے لیے دیر پالائحہ عمل کی تیاری اور اس پر ہوش مندی سے عمل بھی ضروری ہے۔ اس موقعے پر ذرا سی غفلت بڑی مہنگی پڑ سکتی ہے۔ ملک کی اس قیادت کو بھی ہوش کے ناخن لینا چاہیں جو اپنے عوام کے جذبات اور احساسات سے غافل اور بیرونی سہاروں پر اپنے اقتدار کو دوام بخشنے کی کوشش کر رہے ہیں۔ یہ سہارے بڑے بودے اور دھوکا دینے والے ہیں۔ اصل سہارا اللہ کا ہے، اس کے دین کا ہے اور اس کے ان بندوں کا ہے جو اصول اور اقدار کے لیے جان کی بازی لگانے میں دنیا اور آخرت کی کامیابی دیکھتے ہیں۔ یہی اس قوم کا اصل سہارا ہیں اور یہی سہارا قابل بھروسا اور زمانے کی
آزمایشوں پر پورا اُترا ہے۔وما علینا الا البلاغ۔
[ مارچ ۲۰۰۶ء ]

ناموس رسالت اور مسلم امت
فرد ہو یا قوم، دونوں کے وجود کے دو پہلو ہیں: ایک جسمانی اور طبیعی اور دوسرا روحانی، اخلاقی، نظریاتی اور تہذیبی جس سے اس کی شناخت واضح ہوتی ہے۔ جس طرح نفس اور جسم پر
ہر وہ حملہ یا ضرب جو قانون سے ماورا ہو، ایک جرم اور لائق تعزیر ہے، اسی طرح روحانی نظریاتی وجود اور شناخت پر حملہ نا قابل برداشت ہے اور اس پر جارحیت کے خلاف مزاحمت، ہر فرد اور قوم کا قانونی اور اخلاقی حق ہے۔ معاملہ ملک کے اندر ہو یا اس کا تعلق اقوامِ عالم سے ہو، انسانوں، معاشروں اور تہذیبوں کے درمیان امن و آشتی اور سلامتی و استحکام کا انحصار قانون اور ضابطوں کے احترام اور ان پر عمل اور ان کی نگرانی پر ہے۔ ان حدود کو پامال کرنے کا نتیجہ انتشار،
تصادم اور فساد فی الارض کے سوا کچھ اور نہیں ہوسکتا۔
ستمبر ۲۰۱۲ء کو اسلام اور نبی پاک ٹیم کی ذاتِ اقدس پر جو حملہ امریکا کی کچھ شیطانی قوتوں نے ایک فلم کی شکل میں کیا۔ پھر جس سوچے سمجھے انداز میں پوری چابک دستی کے ساتھ مسلمانوں کے ایمان، نظریاتی وجود اور عزت و غیرت کو چیلنج کیا۔ اور پھر جس ڈھٹائی کے ساتھ اسے آزادی اظہار کے نام پر سرکاری تحفظ فراہم کیا گیا، اس نے فطری طور پر عالم اسلام میں ایک آگ سی لگا دی۔
امریکی حکومت، میڈیا، دانش وروں اور دوسری مغربی اقوام کے کرتا دھرتا عناصر نے، خصوصیت سے فرانس کے میڈیا اور حکومت نے جو رویہ اختیار کیا، اس نے جلتی پر تیل کا کام کیا اور مصر کے صدر محمد مرسی کے استثنا کے ساتھ ، تمام ہی مسلمان حکمرانوں کی مجرمانہ خاموشی اور بے عملی

نے مسلمان عوام کے سامنے اس کے سوا کوئی راستہ باقی نہیں چھوڑا کہ وہ اپنے ایمان اور ناموس رسالت مئے سکیم کے تحفظ کے لیے میدان میں اتریں۔ یہ ان کا حق ہی نہیں، فرض تھا جسے انھوں نے اور ان کی دینی قیادت نے پورا کیا۔
یہ امر افسوس ناک ہے کہ کچھ مقامات پر اس رد عمل نے تشدد کا رُخ اختیار کر لیا، جس کے نتیجے میں ۳۰ سے زائد افراد ہلاک ہوئے۔ البتہ یہ بھی ایک حقیقت ہے کہ یہ بد نما صورت بہت ہی محدود اور انگلیوں پر گنے جانے والے مقامات پر رونما ہوئی ہے اور وہاں بھی مظاہرین کے بے قابو ہو جانے سے بھی کہیں زیادہ نقصان سرکاری اہل کاروں کے قوت کے استعمال اور تصادم کے نتیجے میں واقع ہوا ہے۔ کہیں بھی پہل مظاہرین نے نہیں کی حالانکہ مغربی میڈیا اور ان کے مقامی نام نہاد لبرل حاشیہ نشین اصل مسئلے سے توجہ کو ہٹا کر، تشدد یا بے اعتدالی کے معدودے چند واقعات کا ڈھول پیٹ رہے ہیں۔ اُمت مسلمہ کی اپنی قیادت نے تشدد کی مذمت کی ہے اور احتجاج کو پُر امن اور جمہوری اور اخلاقی حدود میں رکھنے کی سختی سے تلقین کی ہے اور پوری دنیا کے مسلمانوں نے بحیثیت مجموعی ان آداب کا پورا پورا لحاظ رکھا ہے۔
بلاشبہہ ایک جان کا بھی ناحق جانا غلط اور نا قابل معافی ہے لیکن اُمت مسلمہ کے دینی اور قانونی رد عمل کو مسلمانوں کے غصے (rage) اور انتقام (revenge) کا نام دے کر بحث کا رُخ بدلنا ایک شرم ناک کھیل ہے، جس کا اسی طرح پردہ چاک کرنے کی ضرورت ہے، جس طرح اصل کروسیڈی اور صہیونی حملے کا مؤثر جواب اور مسئلے کے مستقل حل کے لیے منتظم اور موثر کوشش ضروری ہے۔ ہماری کوشش ہوگی کہ اس مسئلے کے تمام اہم پہلوؤں پر روشنی ڈالی جائے ، بگاڑ کے اصل اسباب کی نشان دہی کی جائے، اور حالات کو سدھارنے کے لیے جس حکمت عملی کو اختیار
کرناضروری ہے اس کو صاف الفاظ میں بیان کیا جائے۔
ناموس رسالت م علیکم پر حملہ یا نئی تہذیبی جنگ امریکی ریاست کیلی فورنیا کے جن قبطی ، عیسائی شدت پسند اور اسرائیلی صہیونی شر پسندوں

نے ایک سوچے سمجھے منصوبے کے مطابق ایک نہایت گھٹیا مکروہ اور غلیظ فلم کے ذریعے اسلام اور اس کے پاک نبی سے ان کی ذات اقدس کو نشانہ بنا کر پوری اُمت مسلمہ کے خلاف جس جارحیت کا ارتکاب کیا ہے، اس کے بنیادی حقائق ہر کس و ناکس کے سامنے آگئے ہیں، اس لیے ان کے اعادے کی ضرورت نہیں۔ نیز یہ کوئی پہلا واقعہ نہیں ہے۔ اسلام اور حضور پاک لئے ایم کی ذات بابرکات کو سب و شتم ، جھوٹ اور افترا اور خبث باطن اور زہرناک دشمنی پر منی خیالی الزامات اور اتہامات کا نشانہ بنانا مغربی اہلِ قلم، مشنری اداروں اور میڈیا کا شیوہ رہا ہے، اور اس کا اعتراف مشہور عیسائی مورخ ڈاکٹر ڈبلیو ٹنگمری واٹ نے ان الفاظ میں کیا ہے: دنیا کے تمام عظیم انسانوں میں سے کسی کو بھی محمد سے ہم سے زیادہ بد نام نہیں کیا گیا۔ لیکن آج جس طرح، جس زبان میں اور جس تسلسل سے یہ جارحانہ کارروائیاں ہورہی ہیں وہ اپنی مثال آپ ہیں۔ پھر اس پر مستزاد، میڈیا اور سوشل میڈیا کی نئی قوت کہ چشم زدن میں یہ آگ دنیا بھر کو اپنی لپیٹ میں لے لیتی ہے۔ پھر یہ بھی ایک حقیقت ہے کہ آج مغربی میڈیا، دانش وروں کی اکثریت اور امریکا اور یورپی اقوام کی سیاسی قوت، سب اپنے اپنے انداز میں اس
خطر ناک کھیل میں شریک ہیں جس کی وجہ سے مسئلے کی جو ہری نوعیت تبدیل ہو گئی ہے۔ آج امریکی دستور کی پہلی ترمیم جس کا تعلق مذہب اور ریاست کی علیحدگی اور آزادي راے اور اظہار کی آزادی سے متعلق ہے، اور اقوام متحدہ اور یورپی یونین کے بنیادی حقوق کے اعلامیے کا سہارا لے کر اسلام، پیغمبر نے دین اسلام اور امت مسلمہ کو مطعون کرنے اور ان کے خلاف نفرت اور انتقام کی آگ بھڑ کانے اور ان کو صفحہ ہستی سے مٹادینے کے عزائم اور منصوبوں کا پرچار ہی نہیں ، ان پر دعوت عمل دینے کا جو کام ہو رہا ہے، اس کا نوٹس نہ لینا اور حالات کو بگڑنے سے بچانے کے لیے بروقت اقدام نہ کرنا ایک مجر نامہ غفلت ہوگی۔
علمی تنقید اور اور دلیل پر بنی اختلاف راے نہ کبھی محل نظر تھا اور نہ آج ہے۔ تہذیبوں کے صادم کا جوالہ مغربی اہل قل نے بر پاکیا، وہ بھی کسی نہ کسی طرح برداشت کر لیا گیا لیکن جس نظریاتی ،

تہذیبی اور سیاسی جنگ کو اب ایک سوچے سمجھے منصوبے کے تحت مسارا کیا جارہا ہے، وہ ایک ایسا خطرہ ہے جسے نظر انداز نہیں کیا جا سکتا۔ نائن الیون کے بعد امریکا اور یورپی اقوام کی عسکری قوت اور سیاسی معرکے کا اصل ہدف مسلم دنیا بن گئی ہے، اور عالم اسلام کے سیاسی ، معاشی اور تہذیبی
نقشے کو اپنے حسب خواہش تبدیل کرنے کا عمل بڑی چابک دستی ست کارفرما ہے۔ امریکی قیادت نے دعویٰ کیا کہ اس فلم سےہمارا کوئی تعلق نہیں، اور نہیں کوئی شبہ نہیں کہ بہت سے افراد ایسی مذموم اور قبیح حرکتوں کو نا پسند بھی کرتے ہوں گے لیکن یہ کہنا کہ امریکی اور یورپی قیادت کا دامن اس پورے کھیل سے پاک ہے جو تسلسل کے ساتھ کھیلا جارہا ہے، کسی طرح بھی قابل یقین نہیں۔ نائن الیون کے مابعد جس جنگ کا آغاز امریکی صدر جارج بش نے Crusade کی تاریخی اصطلاح کو استعمال کر کے کیا تھا، وہ محض زبان کی لغزش slip of the longue ) نتھی اور بعد کے واقعات نے ثابت کر دیا ہے کہ ع
ہیں کواکب کچھ ، نظر آتے ہیں کچھ
گوانتانا موبے میں بار بار قرآن پاک کی بے حرمتی کی گئی ہے، افغانستان کے بگرام کے عسکری اڈے پر ۱۰۰ سے زیادہ قرآن پاک نذر آتش کیے گئے ہیں، امریکا کے اعلیٰ فوجی ادارے جوائنٹ فورسز اسٹاف کالج میں اسلام کے خلاف لیکچرز نصاب میں شامل کیے گئے ، جن میں
اسلامی دنیا کو دشمن قرار دیتے ہوئے مکہ اور مدینہ کو ایٹم بم سے اڑا دینے تک کا پیغام دیا گیا۔ اسی طرح ڈینیش رسالے میں ہتک آمیز خاکے چھاپے گئے۔ امریکی پادری ٹیری جونز نے قرآنِ پاک جلانے کی ملک گیر ہم چلائی ، فرانس کے رسالے چارلی ہیبوفور میں رسول پاک نے ہم کے تضحیک آمیز خاکے شائع ہوئے۔ ہالینڈ میں پارلیمنٹ کے رکن نے اسلام کے خلاف ہرزہ سرائی کی ، ناروے میں اسلام دشمنی کے نام پر خود اپنے ۷۰ سے زیادہ نو جوانوں کو گولیوں سے بھون دیا گیا۔ یہ سب غیر مربوط واقعات نہیں، ایک پوری اسکیم کا حصہ نظر آتے ہیں اور امت مسلمہ کا ضمیر اس خطرے کو بھانپ رہا ہے، اور حکمرانوں کا رنگ ڈھنگ جو بھی ہو، عوام امریکا اور مغربی اقوام

پر بھروسا نہیں کرتے اور اپنے دفاع کے لیے مضطرب ہیں۔ اب یہ منظر نامہ اتنا واضح ہوتا جارہا ہے کہ خود مغرب کے اہلِ نظر کا ایک طبقہ اس خطر ناک کھیل پر اپنی پریشانی کا اظہار کر رہا ہے اور اسے خود مغربی اقوام اور خصوصیت سے عوام کے مفاد کے منافی محسوس کر رہا ہے۔
آزادی رائے کی آڑ میں مذموم مقاصد
سام بیسائل کی امریکی اور یہودی سرمایے سے بنائی ہوئی مسلمانوں کی معصومیت نامی ی شیطانی فلم امریکی سفیر رچرڈ گلینڈ کے الفاظ میں:
ایک شخص کا ذاتی فعل ہے، یہ امریکا کی رائے نہیں“۔
مگر یہ رائے تسلیم کرنا عقل اور تاریخ دونوں کے ساتھ مذاق ہوگا فلم کتنی فتیح اور اشتعال انگیز ہے اس کے بارے میں صرف ایک پاکستانی صحافی جناب حامد میر کے یہ الفاظ پڑھ لینا کافی ہیں کہ: استمبر ۲۰۰۱ء کو نیویارک اور القاعدہ کے حملوں سے ہزار امریکی مارے گئے تھے، لیکن ا ستمبر ۲۰۱۲ء کو یوٹیوب پر جاری کی جانے والی اس فلم نے کروڑوں مسلمانوں کی روح کو زخمی کیا۔ میں اس فلم کو چند منٹ سے زیادہ نہیں دیکھ سکا۔ اس خوف ناک فلم کی تفصیل کو بیان کرنا بھی میرے لیے بہت تکلیف دہ ہے۔ بس یہ کہوں گا کہ اس فلم کے چند مناظر دیکھ کر سام بیسائل کے مقابلے پر اسامہ بن لا دن بہت چھوٹا انتہا پسند محسوس ہوا۔ یہ اعزاز اب امریکا کے پاس ہے کہ اس صدی کا سب سے بڑا دہشت گرد سام بیسائل اپنی انتہائی گندی
اور بدبودار ذہنیت کے ساتھ [ امریکی صدر اوباما کی پناہ میں ہے۔
امریکا، مغربی حکمران اور میڈیا آزادی اظہار رائے کے نام پر اس صہیونی اور صلیبی جنگ کے کمانڈروں کا پشتی بان ہے اور مسلمانوں کو درس دے رہا ہے کہ

حالانکہ حقیقت یہ ہے کہ آزادی اور اس کے تصورات سے اس معاملے کا دُور کا بھی واسطہ نہیں۔ بات تہذیبوں کے تصادم سے آگے بڑھ کر امریکا اور یورپی اقوام کے اسلام اور اسلامی دنیا کے بارے میں عزائم کی ہے، اور جو کردار یہ فلم ساز، خاکہ نگار، صحافی ، سیاسی ادا کار انجام دے رہے ہیں وہ امریکا اور یورپ کی سامراجی قوتوں کے نقشہ جنگ میں اپنے مقام پر بالکل ٹھیک فٹ ہوتا ہے اور اب اس کا اعتراف خود ان کے درمیان سے شاھد منھم سے بھی آنے لگا ہے۔ دی گارڈین کا کالم نگار سیماس ملن اپنے کے مضمون میں [ جس کا عنوان بھی چونکا دینے والا ہے، یعنی: " تعجب کی بات صرف یہ ہے کہ شرق اوسط میں اور زیادہ پر تشدد مظاہرے کیوں
نہیں ہوئے لکھتا ہے:
رُشدی کے معاملے اور ڈنمارک سے شائع ہونے والے متنازع خاکوں کے تناظر میں یہ بات واضح رہنی چاہیے کہ محمد نے کی تو میں عام طور پر مسلمان اپنے اجتماعی تشخص پر حملہ سمجھتے ہیں جیسا کہ نعروں اور اہداف سے واضح ہے۔ جس چیز نے احتجاج کو بھڑ کا یا وہ یہ حقیقت ہے کہ مسلمانوں کو پہنچنے والا زخم گویا کہ ایک غرور سے بھری طاقت نے لگایا ہے جس نے کئی عشروں سے عرب اور مسلم دنیا پر حملہ کیا ہے، انھیں غلام بنایا ہے، اور ان کی
تذلیل کی ہے۔
ایک اور دانشور جیمز روانگن جوکیمبرج یونی ورٹ میں تاریخ میں پی ایچ ڈی کا حق ہے، الجزیرہ میں اپنے مضمون میں کہتا ہے:
بیش تر لوگ سمجھتے ہیں کہ اس طرح کی مسلم دشمن ویڈیوامریکا کے لذت پرست کلچر اور اسرائیل کے لیے امریکی حمایت کا فطری نتیجہ ہے۔ مختصر یہ کہ بہت سے مسلمانوں کے لیے یوٹیوب کی کلپ ان کی زندگیوں اور کلچر پر امریکا کے بگاڑ پیدا کرنے والے اثرات کی
علامت ہے۔
:The Guardian ، لندن، ۱۸ ستمبر ۲۰۱۲ء


ناموس رسالت اور مسلم امت کاونٹر پنج جو ایک مشہور آن لائن رسالہ ہے اس میں جیف سپیرو اپنے مضمون
Islamophobia: Left and Right میں لکھتا ہے:
لیکن خود فلم کے بارے میں کیا کہا جائے؟ غیر پیشہ ورانہ فلم کاری کا اتنا پھٹیچر نمونہ بھلا ایسا نقطه اشتعال فلیش پوائنٹ ] کیوں بن گیا؟ یہ فلم ایک ایسے وقت میں تیار کی گئی ہے، جب کہ یورپ اور امریکا میں دائیں بازو کے انتہا پسندوں نے ایک ایسا اسلام دشمن نظریہ اپنالیا ہے، جو تقریبا بالکل ٹھیک ٹھیک روایت یہود مخالف کلیدی طریقوں کو دہراتا ہے۔" بات صرف اس فضا کی نہیں، اس فضا کو بنانے ، اسے تقویت دینے ، اسے اپنے سیاسی اور عسکری مقاصد کے لیے استعمال کرنے کی ہے۔ ہدف اُمت مسلمہ کی شناخت اور اس کا سیاسی اور تہذیبی کردار ہے۔ مسئلہ دینی ، اخلاقی اور تہذیبی ہے اور بلاشبہ مغرب کے ایک خاص سیاسی در علمی و سیاسی لشکرکشی پر مبنی پس منظر نے اسے اور بھی گمبھیر بنادیا ہے۔ بات اب صرف ان افراد اور تک محدود نہیں جو اس میں کلیدی کردار ادا کر رہے ہیں، اصل مسئلہ ان قوتوں کا ہے جو ان کو پناہ دیے ہوئے ہیں اور جن کی پالیسیاں ، جن کے تضادات اور دو عملیاں اور جن کے سیاسی اور عسکری مفادات ہی نے ان کو یہ کھیل کھیلنے کا موقع دیا ہے۔ اس لیے ضروری ہے کہ اظہار راے کی آزادی اور امریکا اور یورپی ممالک کے جن دستوری حقوق کے نام پر اسلام اور پیغمبر لئے کہ ہم اسلام اور مسلم اُمہ پر جو وار کیے جارہے ہیں ان کی حقیقت کو بھی اچھی طرح سمجھ لیا جائے۔
آزادي راے کے دعوے کی حقیقت امریکی صدر، وزیر خارجہ، سفراء دانش ور اور صحافی ایک ہی راگ الاپ رہے ہیں، اور وہ ہے امریکی دستور کی پہلی ترمیم۔ نیز اقوام متحدہ کا انسانی حقوق کا چارٹر اور انسانی حقوق کا یورپی کنونشن [European Convention on Human Rights] ہیں ۔ دعوئی ہے کہ ان دستاویزات کی روشنی میں مغربی تہذیب اور امریکا اور یورپ کے سیاسی اور قانونی نظام کی بنیاد فرد کی آزادی ہے
-~
دیکھیے :The Counterpunch ،۱۸ ستمبر ۲۰۱۲ء
۵۱


اسلام ہے زندگی ۲
اور یہ وہ بنیادی قدر ہے جس پر کوئی سمجھوتا نہیں کیا جاسکتا، خواہ اس کے نتائج کچھ بھی ہوں اور خواہ اس کی زود نیا کے دوسرے مذاہب ، اقوام اور انسانوں کے ایمان ، عزت، تہذیب، اقدار اور ثقافتی اور دینی وجود اور شناخت پر کچھ بھی پڑے اور کتنے ہی انسانوں کی دل آزاری اور ان کی مقتدر
شخصیات کی بے حرمتی اور تضحیک ہو۔
ہم بڑے ادب سے عرض کریں گے کہ آزادی بلاشبہ ایک بنیادی انسانی قدر ہے اور ہم اس کی اہمیت اور قدردانی میں کسی سے پیچھے نہیں لیکن آزادی تو ممکن ہی کسی ضابطہ کار کے اندر
ہوتی ہے ورنہ مادر پدر آزادی جلد انار کی بن جاتی ہے۔
آزادی اسی وقت خیر کا ذریعہ ہوگی، جب وہ دوسروں کی آزادی اور حقوق پر دست اندازی کا ذریعہ نہ بنے ۔ اظہار رائے کی آزادی کے معنی نفرت ، تضحیک اور تصادم کے پر چار کی آزادی نہیں ہو سکتے ۔ یہی وجہ ہے کہ آزادی کو باقی تمام اقدار سے الگ کر کے نہیں لیا جا سکتا۔ اس کا واضح ترین ثبوت یہ ہے کہ ہر شخص آزاد ہے، لیکن اسے یہ آزادی حاصل نہیں کہ وہ اپنی آزاد مرضی سے کسی دوسرے شخص کا غلام بن جائے ۔ حتی کہ دنیا کے بیش تر قوانین میں آج بھی خودکشی ایک جرم ہے، اس لیے کہ آپ خود اپنی جان لینے کے لیے آزاد نہیں ہیں۔ نہ کوئی دوسرا
بلا حق کے آپ کی جان لے سکتا ہے اور نہ آپ خود اپنی جان کو تلف کرنے کا حق رکھتے ہیں۔ مغرب کے ارباب اقتدار اور اہلِ دانش اور خود ہمارے ممالک میں ان کے نام نہاد لبرل پیروکار امریکی دستور کی پہلی ترمیم کا راگ الاپتے ہوئے وہ یہ بھول جاتے ہیں کہ امریکی دستور کی بنیاد تھا مسن جیفرسن کا یہ مقولہ ہے کہ : ” تمام انسان برابر ہیں اور قانون اور دستور کے تحت سب کا مساوی مقام ہے۔ امریکی دستور کی پہلی ترمیم اپنی جگہ اہم ہے۔ اس میں کہا گیا ہے کہ: (امریکی کانگریس کوئی ایسا قانون نہیں بنائے گی، جو کسی مخصوص مذہب کا احترام کرتا ہو، یا ان کے آزادانہ استعمال کو منع کرتا ہو، یا آزادی اظہار میں کمی کرتا ہو، یارائے کی آزادی، پریس کی آزادی، عوام کے جمع ہونے کا حق اور شکایت پیدا ہونے پر حکومت کے پاس
۵۲

درخواست دینے کے حق سے روکتا ہو۔ اس میں ترمیم نمبرہ بھی ہے، جو کہتی ہے:
عوام کا اپنی ذات کی حد تک تحفظ کا حق ، مکانات ، کاغذات اور سامان کے تحفظ کے حق ، اور غیر معقول تلاشیوں اور ضبطیوں کی خلاف ورزی نہیں کی جائے گی ۔کوئی وارنٹ جاری نہیں کیا جائے گا جسے کسی ممکنہ جواز کی تائید حاصل نہ ہو، اور جس جگہ کی تلاش مقصود ہو
اور چیزیں قبضے میں لینا ہوں ان کو وضاحت سے بیان نہ کیا گیا ہو۔
اسی طرح ترمیم ۵ کے ذریعے جان، مال اور آزادی کے لیے due process of law کے بغیر محرومی کو ممنوع کیا گیا ہے۔ ترمیم نمبر ۸ میں Jexcessive بہت زیادہ ، ظالمانہ] زرضمانت، جرمانہ اور سزا کو منع کیا گیا ہے اور یہ اصول ترمیم نمبر 1 میں تسلیم کر لیا گیا ہے کہ:
دستور میں کسی خاص حق کے اندراج کے یہ معنی نہیں لیے جانے چاہیں کہ عوام کو حاصل دوسرے حقوق سے انھیں محروم کیا جائے یا ان کی تحقیر کی جائے۔
سوال یہ ہے کہ پہلی ترمیم جہاں اظہار رائے کی آزادی دیتی ہے یا ریاست کی طرف سے مذہب کو مسلط کرنے کا دروازہ بند کرتی ہے، وہیں مذہب کی آزادی بھی دیتی ہے۔ نیز اگر دستور میں دیئے ہوئے باقی تمام حقوق کو قانون اور اخلاق کا پابند کیا گیا ہے تو اظہارِ رائے کی آزادی کو اس سے آزاد اور مبرا کیسے کیا جاسکتا ہے۔ امریکا کی سپریم کورٹ نے ۱۹۴۲ء کے اپنے ایک اہم فیصلے میں اس
امر کو واضح کر دیا ہے، مگر امریکی حکمران اور دانش ور اس کو پر کاہ کے برابر بھی اہمیت نہیں دیتے تقریروں کی کچھ ایسی متعین اور محدود قسمیں ہیں، جن کو روکنے یا سزا دینے پر کوئی دستوری مسئلہ کبھی نہیں اُٹھایا گیا۔ اس میں فحش اور ناشائستہ ملحدانہ جھوٹے الزام لگانے والے یا ایسے توہین آمیز اور اشتعال انگیز الفاظ جو اپنی ادائیگی سے ہی امن کا فوری بگاڑ پیدا کریں شامل ہیں۔ اس بات کا بخوبی مشاہدہ کیا گیا ہے کہ اس طرح کے الفاظ کسی بھی نقطۂ نظر کی وضاحت کا لازمی حصہ نہیں ہوتے اور سچائی تک پہنچنے کے لیے اتنی کم سماجی قدر و قیمت

رکھتے ہیں کہ نظم اور اخلاقیات میں کوئی بھی سماجی مفاد جوان سے پہنچ سکا ہو، واضح طورپر
بے وزن ہو جاتا ہے۔
آزادي راے اور مغرب کا دُہرا معیار
الجزیرہ ٹیلی ویژن نیٹ ورک میں ۱۸ ستمبر۲۰۱۲ء کو ایک پیج کی ایک رپورٹ کے مطابق: امریکی عوام اور اہم ادارے ایسی قانون سازی کے حق میں ہیں، جس کے نتیجے کے طور پر نفرت پھیلانے والے خیالات کے اظہار کا دروازہ بند کیا جاسکے، جیسا کہ کتاب قانون کی حد تک یورپ کے کئی ممالک بشمول ڈنمارک میں ایسے قوانین موجود ہیں۔ گو وہ بھی اسلام اور مسلمانوں کے خلاف نفرت کے طوفان کو نہیں روک سکے۔
پروفیسر ایرک پلیخ جو ہڈل برے کالج میں علم سیاسیات کا پرو فیسر ہے، کہتا ہے کہ امریکی رائے عامہ کے تمام سروے جو ۱۹۹۷ء سے ۲۰۰۸ ء تک ہوئے ہیں ظاہر کرتے ہیں کہ : "امریکی عوام کی اکثریت اس کے حق میں ہے کہ ایسی آرا کے پبلک اظہار پر پابندی ہونی چاہیے جونفرت
پھیلانے اور خصوصیت سے دوسری نسل کے لوگوں کے خلاف زہر اگلنے والے ہوں۔“ امریکا اور یورپی اقوام کے دوغلے پن کا سب سے بڑا ثبوت صہیونیت، اسرائیکی اور خصوصیت سے جرمنی میں ایڈولف ہٹلر کے دور میں یہودیوں پر توڑے جانے والے مظالم جن کو ہولو کاسٹ کہا جاتا ہے، کے بارے میں قانون سازی اور عملاً anti-Semitism[ یہود مخالف] کے نام پر اسرائیل، یہودیت صہیونیت کے بارے میں کسی بھی مخالف رائے کا اظہار یا ہولوکاسٹ کے انکار، حتی کہ ان کے بارے میں صہیونیوں کے پروپیگنڈے کے بارے میں کسی بھی شک وشبہے تک کا اظہار قانونا جرم بنا دیا گیا ہے۔ دسیوں افراد کو ان قوانین کے تحت سزائیں دی گئی ہیں، اس سے اظہار رائے کی آزادی کے مقدس اصول پر کوئی حرف نہیں آیا۔
رابرٹ فسک نے لندن کے اخبار انڈی پنڈنٹ کے ۳ ستمبر ۲۰۱۲ء کے شمارے میں نیوزی لینڈ کے ایک ایڈیٹر سے اپنی گفتگو نقل کی ہے، جس نے بڑے فخر سے دعویٰ کیا کہ اس نے

نبی پاک سے سہیم کونشانہ بنانے والے ڈینش کارٹون اپنے اخبار میں شائع کیے: جب میں نے اس سے یہ پوچھا کہ : ” جب اسرائیل، لبنان پر دوبارہ حملہ کرے گا تو کیا تم ایک ایسا کارٹون شائع کرنے کا منصوبہ بناؤ گے، جس میں ایک ربی (rabbi) کے سر
میں بم لگا ہو؟ تو اس نے مجھ سے فوراً کہا کہ : " یہ یہود مخالف اقدام ہوگا ۔" امریکی دستور کی پہلی ترمیم کی دُہائی دینے والوں اور آزادی اظہار رائے کا دعوی کرنے والوں کا یہی وہ تضاد ہے جس نے ان کی اصول پرستی ، آزادی نوازی اور جمہوریت پسندی کا پول کھول دیا ہے اور اسلام اور مسلمانوں کے بارے میں ان کے خبث باطن کو واشگاف کر دیا ہے۔ یورپ کے ۳۴ ممالک میں anti-Semitism اور ہولوکاسٹ کے خلاف قوانین موجود ہیں، جن کے تحت اس بارے میں ہر نوعیت کا منفی اظہارِ راے جرم ہے، جس پر قید اور جرمانے کی سزادی جاسکتی ہے۔ امریکا میں بھی ایک دوسرے انداز میں قانون تک موجود ہے جسے :2004 Global Anti-Semitism Review Act of کہا جاتا ہے اور عملاً جس کے نتیجے میں یہودی مذہب تک کو تحفظ حاصل ہو گیا ہے۔ اگر صہیونی لابی کے زیر اثر یہ قانون سازی ہو سکتی ہے، تو ۶ ء ا ارب مسلمانوں اور ان کی ۵۷ آزاد مملکتوں کے جائز دینی اور تہذیبی حقوق کے تحفظ
کے لیے کوئی قانون سازی کیوں نہیں کی جاسکتی؟
واضح رہے کہ اقوام متحدہ کے انسانی حقوق کے عالمی چارٹر “ کی دفعہ ۲۹ میں قانون کے تحت معقول پابندیوں کا ان الفاظ میں واضح ذکر موجود ہے: اپنے حقوق اور آزادیوں کے استعمال میں ہرشخص اپنی حد کا پابند ہوگا جن کا تعین قانون محض اس مقصد سے کرے گا کہ دوسروں کے حقوق اور آزادی کا تحفظ اور احترام ہو، اور اخلاقیات اور امن و امان اور جمہوری معاشرے میں عوامی بہبود کے منصفانہ تقاضوں کو پورا کیا جا سکے۔
اسی طرح انسانی حقوق کے یورپی عہد نامے “ کی دفعہ میں اظہار راے

کی آزادی اور اس کی حدود دونوں کا واضح الفاظ میں اظہار کیا گیا ہے:
- ہر شخص کو آزادی اظہار کا حق حاصل ہے۔ اس میں رائے قائم کرنے کی آزادی، مرکاری مقتدرہ کی مداخلت یا سرحدات سے بے نیاز ہو کر معلومات اور خیالات کو وصول کرنے اور دوسروں تک پہنچانے کی آزادی شامل ہے ۔ یہ الفہ حکومت کو اس بات سے نہیں رہ سکے گی کہ براڈ کاسٹنگ بنشر واشاعت، ٹیلی ویژن اور سینما کے لیے لائسنس جاری کرے۔ ۲- ان آزادیوں کے استعمال میں، چونکہ ان کے ساتھ فرائض اور ذمہ داریاں ہیں، ایسی شرائط، پابندیوں یا جرمانوں کی پابندی ہوگی جو قانون نے لے کیسے ہوں اور کسی جمہوری معاشرے میں ضروری ہوں۔ ملک کی سلاتی، علاقائی ایک جہتی ، عوامی تحفظ، امن و امان کے تحفظ، جرائم کی روک تھام اور صحت عامہ اور اخلاق کے تحفظ ، دوسروں کی شہرت اور حقوق کا تحفظ، اور ایسی معلومات کے پھیلاؤ کو روکا جا سکے جو اعتماد اور نیک نیتی سے دی گئی ہوں، اور عدلیہ کی بالا دستی اور عدالت کی غیر جانب داری کو برقرار رکھ سکیں۔ ( آرٹیکل ۱۰)
آزادي راے: حددو کے تعین کی ضرورت :
اس گھناؤنی فلم اور اس پر عالم اسلام کے ردعمل کی روشنی میں اس وقت پوری مغربی دنیا کے سوچنے سمجھنے والے لوگوں کی ایک تعداد میں یہ احساس پیدا ہورہا ہے کہ آزادی اظہار رائے کی حدود کی وضاحت بھی ضروری ہے۔ آزادی اور اس کا ذمہ دارانہ استعمال ایک ہی سکے کے دورخ ہیں، جنھیں ایک دوسرے سے جدا نہیں کیا جاسکتا۔ سوال یہ ہے کہ مسلمان ملکوں کی قیادت ان حالات میں کیا کر دار ادا کرتی ہے اور جوقربانیاں مسلمان عوام دے رہے ہیں، کیا ان کو کسی مثبت پیش رفت کا ذریعہ بنانے میں کامیاب ہوسکتی ہے؟
اخبار انڈی پنڈنٹ، لندن نے اپنے ادارتی کالم میں اس ضرورت کا اعتراف کیا ہے۔ اور فرانسیسی اخبار چارلی ہیبو میں نبی پاک نے صلى الله عليه وسلم کے توہین آمیز خاکے شائع
کرنے کے بارے میں لکھا ہے:

ایک آزاد پریس کا دفاع کرنے کی اس کی خواہش قابل تعریف ہو سکتی ہے، لیکن اس نتیجے سے بچنا ناممکن ہے کہ اس کا رویہ (یعنی ایسے خاکوں کی اشاعت غیر ذمہ دارانہ ہے۔ اس اقدام سے لازماً دوسرے مشتعل ہوں گے۔ اس سے بھی زیادہ قابل تشویش بات یہ ہے کہ یہ لاز ما تشہد کو ابھارے گا اور اموات واقع ہوں گی ۔ سنسر شپ کی مذمت کی جانی چاہیے لیکن دوسروں کے گہرے عقائد کا لحاظ نہ کرنا بھی قابل مذمت ہے۔ اخبار کے ایڈیٹر کو اپنا رسالہ فروخت کرنے سے پہلے ان خاکوں کو ہٹالینا چاہیے اس سے قبل کہ دیر ہو جائے۔ لندن کے اخبار The Observer ۲۳ ستمبر ۲۰۱۲ء کے شمارے میں ہنری پورٹر اپنے مضمون میں اس امر کا اعتراف کرتا ہے کہ : ”ہمارا یہ فریضہ ہے کہ ہم آزادی رائے کو ذمہ داری سے استعمال کریں۔ یورپ اور امریکا میں مذہبی اور نسلی جذبات ابھارنے کے خلاف قوانین موجود ہیں جن کو فلم اور کارٹونوں نے توڑا ہوگا۔
3
نیویارک ٹائمز میں شائع ہونے والا مضمون Free Speech Issue Bedevils JWeb Giants آزادی راے کے مسئلے نے ویب کے بڑوں کو چکرا دیا ہے] میں یہ چھتے ہوئے سوالات اُٹھائے گئے ہیں کہ اگر گوگل کے خیال میں اس بے ہودہ فلم کو یوٹیوب پر ڈالنا اظہار رائے کی آزادی کا حصہ ہے تو پھر اس گوگل نے لیبیا اور مصر کے لیے اس کی اشاعت کیوں روک دی ہے۔ اسی طرح بھارت اور انڈونیشیا کے لیے بھی اسے روکا گیا ہے۔ اگر ان ممالک کے
لیے روکا جاسکتا ہے تو باقی دنیا کے لیے کیا چیز مانع ہے؟ کیا اس کا نام اصول پرستی ہے؟ بات صرف اس حد تک دوغلے پن اور دھاندلی کی نہیں۔ دی کاونٹر پنچ کے ایک مضمون نگار نے ۱۴ ستمبر ۲۰۱۲ء کی اشاعت میں گوگل کے بارے میں نا قابلِ انکار شواہد کی بنیاد پر دعوی کیا ہے کہ Jewish Press کی یکم اگست ۲۰۱۲ ء کی اشاعت کے مطابق گوگل نے ایک نہیں
تیکم اگر
ویڈیو جن میں خاصی بڑی تعداد کا تعلق ہولو کاسٹ سے تھا ۲۴ گھنٹے کے اندر اپنی ویب سائٹ سے ہٹا دیے۔ اسی طرح جولائی ۲۰۱۱ء میں فیس بک نے اسرائیل کے کہنے پر فلسطینی اداروں کے

درجنوں اکاؤنٹ بند کر دیے حالانکہ ان کے مندرجات کسی قانون سے متصادم نہ تھے۔ یہ ایک معروف حقیقت ہے کہ فرانس کی حکومت نے مشہور مصنف اور نام ور فلسفی و جرگارودی کو اسرائیل کے بارے میں ایک کتاب لکھنے پر قید کی سزدی تھی اور آسٹریا میں ۱۹۸۹ء میں انگریز مورخ ڈیوا ارونگ کو ہولو کاسٹ کے بارے میں اپنی تحقیق شائع کرنے پر تین سال جیل کی سزا بھگتنا پڑی تھی۔ اس وقت جو احتجاج پوری دنیا میں ہوا ہے اس سے مغربی اخبارات میں پہلی بار یہ آواز اُٹھنا شروع ہوئی ہے کہ اسلام اور مسلمانوں کے ساتھ جو امتیازی سلوک کیا جارہا ہے، اور آزادی اظہار راے کے نام پر کیا جارہا ہے، اس پر نظر ثانی کی ضرورت ہے۔ یہ ہے وہ وقت کہ جب مسلم امہ کی سیاسی قیادت اپنی ذہنی غلامی اور سیاسی محکومی کے شکنجے سے نکلے اور امت کے اور اپنے دین کے
حقوق کی پاس داری کے لیے مؤثر اور متحدہ اقدام کرے۔
۲۳ ستمبر ۲۰۱۲ء کے The Observer نے مسلم غصہ اور برہمی کے عنوان سے اپنے اداریے کا اختتام ان الفاظ پر کیا ہے کہ خود مغرب کو اپنے رویے پر نظر ثانی کرنی چاہیے تا کہ تصادم
کے بجاے تعاون کا کوئی راستہ نکل سکے :
اس لیے کہ اسلامی دنیا کو بالغ نظر سے ہرنی پر مجھے کا متبادل یہ ہے کہ مغرب عالمی آبادی کے ایک بڑے حصے کو صرف دشمن کی نظر سے دیکھے۔ بجاے اس کے ان اختلافات اور سطحات اور دائروں کا احساس کرے جہاں گفتگو اور رضامندی ممکن ہے۔ یہی وہ کانٹے کی بات ہے جو لا محالہ تنازع اور تصادم کی بنیاد ہے۔
مسئلہ کسی خوش فہمی کا نہیں۔ بات اصل میں یہ ہے کہ امت مسلمہ اور اس کی قیادت اپنے مفادات کا صحیح ادراک کرے اور اپنے مقاصد اور اہداف کو حاصل کرنے کے لیے صحیح حکمت عملی
اختیار کرے تو نئے راستے استوار ہو سکتے ہیں۔
اُمت مسلمہ کے لیے حکمت عملی
ہم ایک بار پھر واضح کرنا چاہتے ہیں کہ امریکا اور مغربی اقوام اور مقتدر حلقوں کا رویہ

معاندانہ ہے اور ان کے کھیل کو سمجھ کر اپنے مقاصد اور اہداف کے حصول کے لیے حکمت عملی بنانا وقت کی ضرورت ہے۔ اسلام اور نبی پاک نے کام پر جو وار کیے جارہے ہیں ان پر مؤثر اور بروقت احتجاج اور اپنی اصولی پوزیشن کو جرات کے ساتھ پیش کرنا اولین ضرورت ہے۔ ایسے حالات میں قرآن نہ فرار اور مداہنت کو گوارا کرتا ہے اور نہ عدل اور توازن کا دامن ہاتھ سے چھوڑنے اور انتقام میں حدود کو پامال کرنے کی اجازت دیتا ہے۔
اللہ اور اللہ کے رسول ملے تم سے محبت ، ان کی اطاعت اور ان سے وفاداری اسلام کی اساس اور مسلمان کی شناخت ہے اور ناموس رسول سے کام کی حفاظت ہر مسلمان کا تقاضاے ایمان ہے۔ یہ رشتہ ایمان کا ، اطاعت کا اور محبت کا رشتہ ہے۔ اور آپ پوری امت کے لیے نمونہ
(Role Model) ہیں:
در
. لَقَدْ كَانَ لَكُمْ فِى رَسُول اللَّهِ أَسْوَةٌ حَسَنَةٌ ( الاحزاب ۲۱:۳۳) در حقیقت تم •
لوگوں کے لیے اللہ کے رسول میں ایک بہترین نمونہ ہے۔
اتباع رسول نے تعلیم ہی اللہ سے محبت کا تقاضا ہے:
و
• قُلْ إِن كُنتُمْ تُحِبُّونَ اللَّهَ فَاتَّبِعُونِي يُحْبِبْكُمُ اللهُ وَيَغْفِرْ لَكُمْ ذُنُوبَكُمُ ط وَاللهُ غَفُورٌ رَّحِيمٌ ( آل عمران ۳: ۳۱) (اے نبی) لوگوں سے کہ دو کہ اگر تم حقیقت میں اللہ سے محبت رکھتے ہو، تو میری پیروی درگزر فرمائے گا، وہ بڑا معاف
فرمانے والا اور رحیم ہے۔
اور اللہ کے رسول نے ہم سے مسلمانوں کا تعلق یہ ہے:
. النَّبِيُّ أَوْلَى بِالْمُؤْمِنِينَ مِنْ أَنْفُسِهِمُ (الاحزاب ۲:۳۳) بلاشبہ، نبی تو اہل ایمان
کے لیے ان کی اپنی ذات پر مقدم ہے۔
قرآن پاک میں صاف ارشاد ہے کہ:
. إِنَّا أَرْسَلْنَكَ شَاهِدًا وَمُبَشِّرًا وَنَذِيرًا لِتُؤْمِنُوا بِاللَّهِ وَرَسُوْلِهِ وَتُعَزِرُوهُ

وَتُوَقِّرُوهُ وَتُسَبِّحُوهُ بُكْرَةً وَأَصِيلًا (الفتح ۹۸:۳۸) ہم نے اللہ کے ط رسول ملے یمن کو شہادت دینے والا ، بشارت دینے والا اور خبر دار کرنے والا بنا کر بھیجا ہے تاکہ اے لوگو تم اللہ اور اس کے رسول نے ہم پر ایمان لاؤ اور اس کا مینی رسول سے سینہ کا ساتھ دو۔ اس کی تعظیم و توقیر کرو اور صبح وشام اللہ کی تسبیح کرتے رہو۔
یہی وجہ ہے کہ قرآن نے صاف الفاظ میں بتا دیا ہے کہ
• إِنَّ الَّذِينَ يُؤْذُونَ اللَّهَ وَرَسُولَهُ لَعَنَهُمُ اللَّهُ فِي الدُّنْيَا وَالْآخِرَةِ وَ أَعَدَّ لَهُمُ عَذَابًا مُّهِينًا (الاحزاب ۵۷:۳۳) ” جولوگ اللہ اور اس کے رسول سے ہم کو اذیت دیتے ہیں، ان پر دُنیا اور آخرت میں اللہ نے لعنت فرمائی ہے اور ان کے لیے رُسوا کن
عذاب مہیا کر دیا گیا ہے
ان آیات کی روشنی میں اللہ کے رسول ملنے کے نام سے جو تعلق امت مسلمہ کا قائم ہوا ہے اس کا تقاضا ہے کہ آپ ملنے سے ان کی اہانت کو کسی صورت میں بھی برداشت نہ کیا جائے اور ہر وہ اقدام کیا جائے جس سے آپ سے ہیم کی عزت قائم و دائم ہو۔ ان حالات میں جب اسلام اور مسلمانوں سے زیادتی کی جارہی ہو تو مسلمانوں کا رویہ انصاف اور حق پر مبنی مزاحمت پر مبنی ہوتا ہے۔ ہدایت
ربانی ہے کہ:
اور جب ان پر زیادتی کی جاتی ہے تو اس کا مقابلہ کرتے ہیں۔ برائی کا بدلہ ویسی ہی بُرائی ہے، پھر جو کوئی معاف کر دے اور اصلاح کرے اس کا اجر اللہ کے ذمے ہے۔ اللہ ظالموں کو پسند نہیں کرتا۔ اور جو لوگ ظلم ہونے کے بعد بدلہ لیں ان کو ملامت نہیں کی جاسکتی، ملامت کے مستحق تو وہ ہیں جو دوسروں پر ظلم کرتے ہیں اور زمین میں ناحق زیادتیاں کرتے ہیں۔ ایسے لوگوں کے لیے درد ناک عذاب ہے۔ (الشورای ۳۹:۴۲-۴۲) ہمیں یہ اصولی ہدایت بھی دی گئی ہے کہ :
یہ تو ہے ان کا انجام ۔ اور جو کوئی بدلہ لے ، ویسا ہی جیسا اس کے ساتھ کیا گیا اور پھر اس

پر زیادتی بھی کی گئی ہو، تو اللہ اس کی مدد ضرور کرے گا۔ اللہ معاف کرنے والا اور درگزر
کرنے والا ہے“۔ (الحج ۶۰:۲۲)
اور ساتھ ہی یہ ہدایت بھی بہت واضح الفاظ میں دے دی ہے کہ اصل اصلاح کے لیے ضروری ہے کہ برائی کو برائی سے بدلنے کے بجاے اسے نیکی ، خیر اور حسن سے بدلنے کی سعی کی جائے تا کہ اللہ کی زمین برائی سے پاک ہو اور خیر اور حسنات سے معمور ہو سکے:
ط
ادْفَعْ بِالَّتِي هِيَ أَحْسَنُ السَّيِّئَةَ نَحْنُ أَعْلَمُ بِمَا يَصِفُونَ (المومنون ٩٦:٣٣) "اے نبی ملنے سے ہیم، برائی کو اس طریقے سے دفع کرو جو بہترین ہو۔ جو کچھ باتیں وہ تم پر
66
بناتے ہیں وہ ہمیں خوب معلوم ہے ۔
ط
. وَلَا تَسْتَوِي الْحَسَنَةُ وَلَا السَّيِّئَةُ ادْفَعُ بِالَّتِي هِيَ أَحْسَنُ فَإِذَا الَّذِى بَيْنَكَ وَبَيْنَهُ عَدَاوَةٌ كَأَنَّهُ وَلِيٌّ حَمِيمٌ ( حم السجدہ ۳۴:۴۱) اور اے نبی م م ، نیکی اور بدی یکساں نہیں ہیں۔ تم بدی کو اس نیکی سے دفع کرو جو بہترین ہو تم دیکھو گے کہ
تمھارے ساتھ جس کی عداوت پڑی ہوئی تھی وہ جگری دوست بن گیا ہے“۔ مختصر آیہ ہے وہ ہدایت ربانی، جس کی روشنی میں آج مسلم امت کو آج کے حالات میں اپنی حکمت عملی تیار کرنے کی ضرورت ہے۔ ایک طرف ہمیں ہر مداہنت سے اپنے دامن کو بچانا ہے اور پوری دیانت سے دین اور اللہ کے رسول سے کام کے پیغام اور آپ ملنے سے ان کی عزت و شخصیت کا دفاع کرنا ہے تو دوسری طرف اپنے مخالفین کے مقابلے کے لیے وہ طریقے اختیار کرنا ہیں جن سے بالآخر خیر رونما ہواور دنیا ان مقاصد کی طرف بڑھ سکے جو اللہ اور اس کے رسول نے یمن کو مطلوب ہیں۔ بات بہت واضح ہے۔ جو کچھ آج ہورہا ہے وہ نہ صرف غلط اور اسلام اور ر مسلمانوں کے خلاف کھلی کھلی جارحیت ہے بلکہ اس کے پیچھے جو مقاصد ہیں اور جو جو تو میں پشت پناہی کر رہی ہیں ان کا ادراک اور توڑ دونوں ضروری ہیں۔ امریکی حکومت کا یہ دعویٰ ہے کہ اس کا کوئی ہاتھ اس کے پیچھے نہیں ہے، نا قابل یقین ہے۔ امریکی ریاست اور سول سوسائٹی بشمول میڈیا ڈھکے

اور چھپے کردارادا کر رہے ہیں۔ آزادی اظہار کے نام پران قوتوں کو تحفظ دین اس کی کھلی مثال ہے۔ معاملہ محض چند سر پھرے انتہا پسندوں اور مذہبی جنونیوں کا نہیں، اس پر دہ زنگاری کے پیچھے بہت سے کردار ہیں، جن کو سمجھنا ضروری ہے۔ بلاشبہہ ہر واقعہ افسوس ناک ، دل خراش اور مناسب ردعمل کا متقاضی ہے اور اس سلسلے میں اُمت مسلمہ اور اس کی قیادت کا فرض ہے کہ بروقت اس کا نوٹس لے اور مناسب اور مؤثر ردعمل کا اظہار کرے لیکن جیسا کہ ہم نے عرض کیا اصل مسئلہ ان واقعات کے پیچھے کارفرما ذہن [mind-sel] ، جو پالیسیاں، جو خطرناک عزائم اور دیر پا اور اسٹرے ٹیجک منصوبے اصل کار فرما قوت ہیں، ان کا مقابلہ اس سے بھی کچھ زیادہ ضروری ہے۔
حکمت عملی کے تین اہم پہلو
اس سلسلے میں جو حکمت عملی بنائی جائے اس کے کم از کم تین پہلو ایسے ہیں جن میں سے ہر ایک اہم ہے اور ہر ایک کے لیے ضروری اقدام اُمت مسلمہ اور اس کی قیادت کی ذمہ داری ہے اوّل: اسلام کی دعوت کو اس کی اصل شکل میں پیش کرنے کا اہتمام اور کم از کم مسلم ممالک میں اسلام کی حقیقی تعلیمات کے مطابق ایسے معاشرے اور ریاست کا قیام جو اس پیغام کا صحیح نمونہ اور علم بردار ہو۔ اسلام کے خلاف جو طوفان برپا کیا ہوا ہے اس کا جواب بھی اسلام کی صحیح دعوت کو پہنچانے میں ہے۔ ہر مخالفت دعوت کے لیے ایک تاریخی موقع بھی فراہم کرتی ہے تا کہ جو بات جھوٹ اور دھو کے پر بنی ہے اس کا پردہ
چاک کیا جا سکے اور حقیقت اپنے اصل رنگ میں سب کے سامنے آ جائے ۔ دوم سیاسی، سفارتی اور قانونی سطح پر ایسے انتظامات کا اہتمام کرنا، جس سے اللہ اور اس کے رسولوں کی توہین کا یہ سلسلہ ختم ہو سکے اور آزادی اظہار کا استعمال ذمہ داری کے کا سہ ساتھ اور ان آداب کے فریم ورک میں ہو سکے جو مذاہب اور تہذیبوں کے درمیان ڈائیلاگ اور افہام و تفہیم کا ذریعہ بنیں اور نفرتوں کے طوفانوں سے انسانیت کو محفوظ کیا جا سکے۔ اس کے لیے بے پناہ مواقع موجود ہیں بشرطیکہ صحیح خطوط پر مناسب

منصوبہ بندی کے ساتھ کوشش کی جائے۔
سوم: مسلم ممالک میں تعلیم اور اخلاقی اقدار کے فروغ انساف اور حقوق و فرائض کے احترام اور معاشی اور سماجی فلاح پر بنی معاشرے اور ریاست کا قیام ۔ مغربی اقوام سے مشترک مقاصد اور مفادات کی بنیاد پر باعزت دوستی اور انھے معاشی تعلقات سب کے لیے مفید اور تقویت کا باعث ہو سکتے ہیں، لیکن موجودہ محکومی کا جو نقشہ آج نظر آتا ہے وہ دنیوی اور دینی ہر دو اعتبارت بڑے خسارے کا سودا ہے۔ انسانی اور مادی وسائل کے باب میں اُمت مسلمہ کسی سے پیچھے نہیں لیکن آج ہمارے وسائل دوسروں کی خدمت کے لیے استعمال ہور ہے ہیں اور مسلمان عوام ظلم کی چکی میں پس رہے ہیں اور حکمران ذاتی عیش وعشرت اور مغربی اقوام کی خوش نودی کے حصول میں مصروف ہیں، بلکہ اپنی بقا اور اپنے اقتدار کے لیے ان کا سہارا ڈھونڈتے ہیں اور امت کے مفادات کا سودا کرتے ہیں۔ جب تک گھر کی اصلاح نہ ہو اور اُمت کے وسائل اُمت کی فلاح، استحکام اور تقویت کے لیے استعمال نہ ہونے لگیں،
حالات تبدیل نہیں ہوں گے ۔ تیج قیادت ہی حالات کو نیا رخ دے سکتی ہے۔
کتنے افسوس کا مقام ہے کہ اسلام، اللہ کے رسول نے عام اور امت مسلمہ کے خلاف عالمی سطح پر کیا کچھ ہورہا ہے اور مسلمان حکمران اپنے خول میں بند اور اپنے مفادات کے حصول میں مگن ہیں۔ صرف ایک سربراہ مملکت نے امریکا کے صدرت صاف الفاظ میں کہا کہ امریکی سفارت کاروں کی ہلاکت پر افسوس ہے لیکن اصل مسئلہ اسلام کے خلاف وہ جارحانہ اقدام ہیں جنھوں نے مسلمانوں کو احتجاج پر مجبور کیا ہے۔“
ہمارے اپنے حکمرانوں کا حال یہ ہے کہ اصل واقعہ کے سات دن کے بعد جب ملک بھر میں احتجاج کی گونج بر پا ہوگئی تو انہیں ہوش آیا اور پھر بھی ناموس رسالت ہے تم پر حملہ کرنے والوں کے سامنے سینہ سپر ہونے کے بجائے عشق رسول نے سلام کے نام پر تعطیل میں عافیت تلاش کی ۔

احتجاجی تحریک میں اس قیادت کا کوئی وجود نظر نہ آیا اور امن وامان کے قیام اور احتجاج کو صحیح انداز میں موثر بنانے میں ان کا کوئی کردار نہ تھا۔ عالمی سطح پر بھی اُمت کے نقطہ نظر کو پیش کرنے اور مسلم ممالک کو منظم کرنے اور متحرک کرنے کی کسی کو توفیق نہ ہوئی۔
یہ بڑی اندوہناک صورتِ حال ہے اور یہی وجہ ہے کہ عوام اور قیادت کی سوچ اور ترجیحات میں بعد المشرقین ہے۔ اغیار کی جارحانہ کارروائیوں پر احتجاج اُمت کا حق بھی ہے اور فرض بھی لیکن اصل مسئلہ صرف احتجاج کا نہیں، اپنے گھر کو درست کرنے صحیح قیادت کو بروے کار لانے اور اپنی قوت کو اس طرح مجتمع کرنے اور ترقی دینے کا ہے کہ اُمت اپنا تاریخی کردار ادا کر سکے۔
اصل چیلنج یہ ہے کہ کیا ہم اغیار کی اس کثیر جہتی جارحیت کا مؤثر جواب دینے کو تیار ہیں؟
[ اکتوبر ۶۲۰۱۲]
۶۴
܀܀܀


اصلاح احوال کی راہیں


اسلام کا نظریہ تعلیم
انسانیت کی تاریخ میں یہ منفرد مقام، اسلام ہی کو حاصل ہے کہ وہ سراپا علم بن کر آیا اور تعلیمی دنیا میں ایک ہمہ گیر انقلاب اور تبدیلی کا پیغام بر بن گیا۔ اسلامی نقطہ نظر سے انسانیت نے اپنے سفر کا آغاز تاریکی اور جہالت سے نہیں، بلکہ علم اور روشنی سے کیا ہے۔ تخلیق آدم علینا کے بعد خالق نے اس اولین انسان کو سب سے پہلے جس چیز سے سرفراز فرمایا، وہ اشیاء کا علم تھا۔ یہ اشیاء کا علم ہی ہے، جو انسان کو باقی مخلوق سے ممتاز کرتا ہے اور جو قرآن حکیم کے فرمان کے مطابق تمام دوسری مخلوقات پر اس کی برتری قائم کرتا ہے (البقرہ ۲: ۳۰) علم، قیادت کی ایک خصوصیت (البقرہ ۲: ۲۴۷) اور ان اہم ترین چیزوں میں سے ہے، جو کسی تہذیب کی صحت مند نشو و نما کے لیے ضروری ہوتی ہیں۔ یہی وجہ ہے کہ جہاں دنیا کے دوسرے مذاہب اور نظاموں نے تعلیم کو محض بہت سی ضروتوں میں سے ایک ضرورت سمجھا، وہاں اسلام نے اسے بنیادی ضرورت قرار دیا ہے۔
اسلام کے سواد نیا کا کوئی مذہب یا تمدن (Culture) ایسا نہیں ہے، جس نے تمام انسانوں کی تعلیم کو ایک بنیادی ضرورت قرار دیا ہو۔ قدیم یونان اور چین نے غیر معمولی علمی اور تمدنی ترقی کی لیکن وہ بھی تمام انسانوں کی تعلیم کے قائل نہ تھے ، بلکہ اہل علم کے ایک طبقے کو ہی کافی سمجھ لیا تھا۔ افلاطون اپنی کتاب جمہوریہ (Republic) میں جو اونچے سے اونچا خواب دیکھ سکا، اس میں بھی فلسفیوں اور اہل نظر کے ایک مخصوص طبقے ہی کو اس امتیاز اور اعزاز سے نوازا گیا ہے۔ لیکن ان سب میں اسلام وہ واحد مذہب ہے، جس نے تمام انسانوں پر تعلیم کو فرض قرار

دیا اور اس فرض کی انجام دہی کو معاشرے کی ایک ذمہ داری بنایا ۔
حضور اکرم سے ان پر جو پہلی وحی نازل ہوئی ، وہ علم کے مقام اور اس کی اہمیت پر روشنی ڈالتی ہے۔ اس میں سیکھنے اور سکھانے کی ضرورت و اہمیت ہی کو واضح نہیں کیا گیا، بلکہ ذرائع تعلیم ، پڑھنا اور لکھتا کی طرف بھی واضح اشارات موجود ہیں:
اقْرَأْ بِاسْمِ رَبِّكَ الَّذِى خَلَقَ ، خَلَقَ الْإِنْسَانَ مِنْ عَلَقٍ هِ إِقْرَأْ وَرَبُّكَ الأَكْرَمُ الَّذِى عَلَّمَ بِالْقَلَمِه عَلَّمَ الإِنسَانَ مَا لَمْ يَعْلَمُه (سوره علق ۵۱:۹۶) پڑھ اپنے رب کے نام سے جس نے پیدا کیا۔ انسان کو خون سے پیدا کیا۔ پڑھ اور تیرا رب کریم ہے۔ وہ جس نے قلم سے تعلیم دی۔ انسان کو ان چیزوں کی تعلیم دی جن کو وہ نہ جانتا تھا۔ قرآن کریم میں حضور اکرم نئے یہ کونبوت کی جو ذمہ داریاں سونپی گئی ہیں اور بہ حیثیت نبی آخر الزماں آپ کے جو وظائف مقرر کیے گئے ہیں، ان میں کتاب کی تلاوت، کتاب و حکمت کی تعلیم ، احکام و آیات کی وضاحت ، دلوں کو پاک کرنا اور تبلیغ و دعوت کو ایک مرکزی مقام حاصل
ہے اور یہی وجہ ہے کہ آپ سے سیم) نے فرمایا:
إنما بُعِثْتُ مُعَلِّماً ۔ میں معلم بنا کر بھیجا گیا ہوں
طَلَبُ الْعِلْمِ فَرِيضَةٌ عَلَى كُلِّ مُسلِم - علم کا حصول ہر مسلمان پر فرض ہے۔ علم اور تعلیم کی اسی خاص اہمیت کے پیش نظر یہ انتہائی ضروری ہے کہ ہم تعلیم کی نوعیت
اور اس کے بنیادی اصول کو صحیح طور پر سمجھ لیں۔
تعلیم کیا ہے؟
تعلیم صرف پڑھنے پڑھانے ہی کا نام نہیں ہے، بلکہ یہ ایک ایسا عمل ہے، جس کے ذریعے
دل ڈوراں ،The Story of Civilization ،جلد اول
۲- سنن ابن ماجه ۲۲۹

-۳- سنن ابن ماجہ : ۲۲۴

اسلام کا نظریہ تعلیم سے ایک فرد اور قوم اپنی پہچان ( خود آگہی ) حاصل کرتی ہے، اور یہ عمل اس قوم کو تشکیل دینے والے افراد کے احساس و شعور کو نکھارنے کا ذریعہ ہوتا ہے۔ یہنئی نسل کی وہ تعلیم و تربیت ہے، جو اسے زندگی گزارنے کے طریقوں کا شعور دیتی ہے، اور اس میں زندگی کے مقاصد وفرائض کا احساس پیدا کرتی ہے۔ تعلیم ہی سے ایک قوم اپنے ثقافتی ،تہذیبی، فکری اور ذہنی ورثے کو آئندہ نسلوں تک پہنچاتی ہے۔ ان میں زندگی کے ان مقاصد سے دلچسپی پیدا کرتی ہے، جنھیں اس نے اختیار کیا ہے۔ تعلیم ایک ذہنی، جسمانی اور اخلاقی تربیت ہے۔ اس کا مقصد اونچے درجے کے ایسے تہذیب یافتہ مرد اور عورتیں پیدا کرنا ہے، جو اچھے انسانوں کی حیثیت سے اور کسی ریاست کے ذمہ دار شہریوں کی حیثیت سے اپنے فرائض کو انجام دینے کے قابل ہوں ۔ ہر دور کے ممتاز ماہرین تعلیم کے نظریات کا مطالعہ اس تصور تعلیم کا پتا دیتا ہے۔
لغت کے اعتبار سے تعلیم کا مادہ علم ( ع ل م ) ہے۔ اس کے معنی ہیں کسی چیز کو جاننا۔ اس سے باب تفعیل میں تعلیم آتا ہے۔ تعلیم کے معنی بار بار اور کثرت کے ساتھ خبر دینے کے ہیں، حتی کہ طالب علم ( سیکھنے والے ) کے ذہن میں اس کا اثر پیدا ہو جائے۔
انگریزی زبان کا لفظ Education لاطینی لفظ Edex بمعنی نکالنا اور Ducer Duc بمعنی رہنمائی سے لیا گیا ہے۔ لفظی طور پر اس کے معنی معلومات کا جمع کر دینا اور پوشیدہ صلاحیتوں کو نکھارنا ہیں۔ بہر حال اصلا یہ لفظ معلومات فراہم کرنے اور طالب علم کی پوشیدہ صلاحیتوں کو نکھارنے کے مفہوم میں آتا ہے۔
جان اسٹورٹ مل مغرب کے ان بڑے اہلِ علم میں سے ہے جنھوں نے تعلیم کے مفہوم کو وسعت دینے کی کوشش کی ہے۔ وہ کہتا ہے:
تعلیم صرف ان باتوں ہی کا احاطہ نہیں کرتی جو ہم اپنی فطرت کے کمال سے قریب تر ہونے کی بناپر ، وضع مقصد کی خاطر اپنے لیے کرتے ہیں یا دوسرے ہمارے لیے کرتے ہیں۔
-۴- جوزف ٹو واڈل شیلے Dictionary of Word Origins ، ۱۹۵۷ء،ص۱۱۴

اپنے وسیع تر مفہوم میں اس کی حدود بہت زیادہ ہیں۔ انسانی کردار اور صلاحیت پر پڑنے والے ان چیزوں کے بالواسطہ اثرات بھی اس کے دائرہ کار میں شامل ہیں جن کے فوری
مقاصد بالکل ہی دوسرے ہوتے ہیں ۔ ۵
جان ملئ تعلیم کی تعریف یوں کرتا ہے:
میرے نزدیک مکمل اور شریفانہ تعلیم وہ ہے، جو انسان کو جنگ اور امن کی حالت میں اپنی اجتماعی اور نجی زندگی کے فرائض دیانت و مہارت اور عظمت کے ساتھ ادا کرنے کے لیے
تیار کرتی ہے۔
تعلیم کا یہ وسیع ترین تصور ہے۔
امریکی فلسفی جان ڈیوی کے نزدیک : «تعلیم افراد اور فطرت سے متعلق بنیادی طور پر عقلی
اور جذباتی رویوں کے تشکیل پانے کا عمل ہے۔
ڈاکٹر جوے پارک کا خیال ہے کہ تعلیم رہنمائی یا مطالعے سے علم حاصل کرنے اور
،،
عادات اختیار کرنے کا عمل یافن ہے ۔ مطلب یہ ہے کہ تعلیم وہ مسلسل عمل ہے جس کے ذریعے سے نئی نسلوں کی اخلاقی ، ذہنی اور جسمانی نشو ونما بھی ہوتی ہے اور وہ اپنے عقائد و تصورات اور تہذیب و ثقافت کی اقدار بھی اسی
سرچشمے سے لیتے ہیں۔
ماہرین تعلیم اس لفظ سے دو مفہوم لیتے ہیں:
- جان اسٹورٹ مل، سینٹ اینڈریو یونی ورسٹی میں بطور ریکٹر افتتاحی خطاب بحوالہ ڈبلیو او لیسٹر اسمتھ
(Education) ،۱۹۵۶، پس ۹
جان عالمن A freopagitica and other Prose Works پس ۴۶
جان ڈیوی Democracy and Education ۱۹۲۰۰، پس ۸۱
RA
ہوے پارک Selected Readings, in the Philosophy of Education ،۱۹۵۸ء ص۳


اسلام کا نظر اتیایم
وسیع تر مفہوم میں یہان تمام طبیعی و حیاتیاتی (Physical and Biological) او را خارقی و سماجی (Moral and Social) اثرات کا احاطہ کرتا ہے، جو فرد اور قوم کے زندگی گزارنے کے طریقے کی تشکیل کرتے ہیں۔ محدود مفہوم میں تعلیم صرف ان اثرات کا نام ہے، جو اساتذہ کے ذریعے
سے اسکولوں کالجوں اور دوسری درس گاہوں میں مرتب ہوتے ہیں۔
بہر حال تعلیم ایک ہمہ گیر عمل ہے اور شاگرد کی زندگی کے تمام پہلوؤں پر اس کا گہرا اثر ہوتا ہے۔ حقیقت تو یہ ہے کہ ایک قوم کی زندگی کا انحصارہی اس کی تعلیم پر ہے ۔ ایک قدیم چینی کہاوت ، اس بات کی کتنی صحیح عکاسی کرتی ہے:
تمھارا منصوبہ اگر سال بھر کے لیے ہے تو فصل کاشت کرو، دس سال کے لیے ہے تو درخت اگا ؤ، دانگی ہے تو تربیت یافتہ افراد پیدا کرو۔
اور تعلیم ہی وہ عمل ہے جس سے افراد کی تربیت ممکن ہے۔
تعلیم اور مذہب و ثقافت تعلیم کسی قوم کے سماجی نظریات اور ثقافت سے گہرے طور پر مربوط ہوتی ہے۔ اس لیے کسی قوم کا نظام تعلیم ، اپنے مزاج، مواد اور موضوعات کے اعتبار سے نہ تو نظریاتی رنگ سے خالی ہوسکتا ہے، اور نہ اس میں اتنی معروضیت (Objectivity) ممکن ہے کہ اسے اقدار کی گرفت سے آزاد قرار دیا جا سکے۔ لیکن عہدِ حاضر میں لبرلزم (Liberalism) اور انفرادیت پسندی (Individualism) کے علمبرداروں نے تعلیمی دنیا میں اس نام نہی کو بڑے زور وشور سے پھیلا نے غاظ کی کوشش کی ہے کہ تعلیم تہذیبی اقدار اور خیر و شر کے معیارات کے سلسلے میں بالکل اسی طرح غیر جانب دار ہوسکتی ہے، جس طرح طبیعی علوم “
اس غلط تصور کی بنا پر تعلیم کو مذ ہب اور اخلاقی اقدار سے الگ کردیا گیا اور یہ کہا جانے لگا کہ: طالب علم کو اپنی صلاحیت کے مطابق نشو و نما پانے کے لیے پوری آزادی ملنی چاہیے اور اس کی
اے

فکر یا کردار کو کسی مخصوص سانچے میں ڈھالنے کے لیے کوئی بیرونی دباؤ نہیں ہونا چاہیے ۔ یہ طریق تعلیم امریکا میں نہایت مقبول ہوا اور اس نے دوسرے یورپی ممالک میں بھی خاصی شہرت حاصل کی۔ لیکن ہم دیکھتے ہیں کہ بے عقیدہ تعلیم کے نتائج انسانیت کے لیے کسی طرح بھی حوصلہ
افزا نہیں ہیں۔
بے عقیدہ تعلیم کے نتائج
۷۲
اگر ہم آزاد اور بے عقیدہ تعلیم کے نتائج کا جائزہ لیں تو درج ذیل چیزیں سامنے آتی ہیں۔ بے عقیدہ تعلیم ، طلبہ میں مثبت اجتماعی تصورات پیدا کرنے میں ناکام رہی ہے۔ اور جب کوئی قوم ان اجتماعی تصورات کے شعور سے محروم ہو جائے ، جو اسے عمل اور قربانی پر ابھارتے ہیں، تو تاریخ پر اس کی گرفت ڈھیلی پڑ جاتی ہے۔ این اقوام، جو کسی اجتماعی نظریے کے زندہ شعور سے عاری ہو جائیں اور جنھوں نے کسی اعلی اور برتر نصب امین کے لیے جینا اور مرنا نہ سیکھا ہو، وہ تاریخ عالم میں کوئی بڑا کارنامہ تو کیا انجام دیں گی، اپنے وجود تک کو قائم نہیں رکھ سکتیں۔ تاریخ میں ایسی مثالوں کی کمی نہیں ہے کہ جب کسی قوم نے اپنی منزل کا شعور کھو دیا تو وہ ریت پر قدموں کے نشانات کی طرح مٹادی گئی۔ اقبال نے کیا خوب کہا ہے:
مرگ فرد از خشکی رود حیات
مرگ قوم از ترک مقصودِ حیات
( زندگی کا دریا خشک ہو جانا فرد کی موت ہے اور زندگی کا مقصد بھلا دینا قوم کی موت ہے۔) بے عقید ہ تعلیم نئی نسل کے دل میں اخلاقی اقدار کو نمایاں کرنے میں ناکام رہتی ہے۔ اس کا تعلق صرف دماغ کے مطالبات سے ہوتا ہے۔ روح کے مطالبات سے یہ بے تعلق اور بے گانہ وار ہی گزر جاتی ہے۔ دونوں کی نشو ونما، دو مخالف سمتوں میں ہوتی ہے، جس کا نتیجہ ایک زبردست قومی نقصان کی صورت میں نکلتا ہے۔ حقیقت یہ ہے کہ علم اس وقت


اسلام کا نظر تعلیم
ہی حقیقی دوست اور رہنما کا کام کر سکتا ہے، جب اس کا مرکز ومحور دل ہو،اور نہ صرف شکم پرستی کے مطالبات کے چکر میں یہ انسان کے لیے سانپ جیسا خطر ناک بھی ہوسکتا ہے: بر تن زنی مارے بود
علم را بر دل زنی پارے بود
(علم اگر جسم ( مادیت) کے لیے ہے تو سانپ ہے اور اگر دل (روح) کے لیے ہے
تو دوست ہے۔)
تعلیم کے بارے میں اس رجحان کا نتیجہ لامرکز بیت (Decentralization) اور فلم کی شعبہ جاتی جز و پرستی ( علم کی کسی ذیلی قسم کو ضرورت سے زیادہ اہمیت دینے ) کی صورت میں نکلا ہے۔ بے عقید تعلیم علم کو ایک ہی محور یا مرکز پر منظم کرنے میں ناکام رہی ہے۔ طلبہ اپنی زندگی اور اردگرد کی دنیا کو چھوٹی چھوٹی اور الگ الگ جزئیات کی شکل میں دیکھتے ہیں۔ وہ علم کی وحدت اور زندگی کی ایک رنگی اور مرکزیت کے احساس سے محروم ہی رہ جاتے ہیں۔ پھر یہ ہے کہ بے عقیدہ تعلیم ایسے افراد پیدا کرتی ہے جو زندگی کے بنیادی حقیقی ، واقعی اور زندہ مسائل پر کوئی مہارت نہیں رکھتے۔ عملی زندگی کے بارے میں ان کا علم اس قدر سطحی سا رہ جاتا ہے کہ اس کا کوئی ٹھوس فائد ہ باقی نہیں رہتا۔
قومی نقطہ نظر سے بھی یہ تعلیم مفید نتائج حاصل کرنے میں ناکام رہی ہے:
ڈاکٹر فرینک ایڈیلوٹ نے امریکی تعلیم کے بارے میں کہا ہے:
مقاصد کے بجائے تکنیک اور ذرائع سے وابستگی: ادب، فلسفہ، تاریخ اور مذہب کے مطالعے کو حقیقی آزادی سے محروم کر رہی ہے۔
مشہور دانش ور والٹرلپ مین نے اس مضطرب دنیا میں تعلیم کی کیفیت کے موضوع پر
ایک تقریر میں کہا تھا:
- فرینک ایڈیلوٹ ،Breaking the Academic Lock Step ،۱۹۴۴ء ،ص۷
۷۳


سلام
ہمارے اسکول اور کالج دنیا میں ایسے افراد بھیجتے رہے ہیں، جو اس معاشرے کے تخلیقی اصولوں کو نہیں سمجھ پائے ، جس میں انھیں رہتا ہے۔ اپنی نگافتی روایت سے محروم نئے تعلیم یافتہ مطرفی افراد اپنے ذہن و جذبات میں مغربی تہذیب کے تصورات ، اصولوں اور بنیادوں کا اور اس کی منطق و استدلال کا کوئی احساس وشعور نہیں رکھتے ۔ اگر یہی صورت قائم رہی تو موجود و تعالیم آخر کار مغربی تہذیب کی تباہی کا ذریعہ بنے گی ۔ اور واقعہ یہ ہے
که میگی تعلیم اعملا مغربی معاشرے کو تباہ کر رہی ہے ۔ "
امریکی تعلیم پر راک فیلر کی رپورٹ " بھی اسی خامی کی نشان دہی کرتی ہے: طبہ اپنی زندگی کا کوئی مقصد و مفہوم چاہتے ہیں۔ اگر ان کا زمانہ ان کی ثقافت اور ان کے رہنما انھیں کوئی عظیم مفہوم، مقاصد اور تصورات نہ دیں ، تو پھر وہ اپنے لیے حقیر اور کم تر
مت صد طے کر لیتے ہیں ۔ "
سر والٹر مو بر لے نے اپنی کتاب یونیورسٹی میں بحران میں، جو برطانیہ سے تعلیمی حالات کے مطالعے پر مشتمل ہے، لکھا ہے:
ہم جنس الجھن میں گرفتار ہیں، وہ یہ ہے کہ ہماری یونی ورسٹی میں زیادہ تر طلب تعلیم سے فارغ ہو جاتے ہیں ،مگر اس کا کوئی موقع نہیں آتا ہے کہ وہ حقیقی اہمیت سے عظیم مسائل پر اپنا ذہن استعمال کریں۔ تعلیمی غیر جانب داری کے زیر اثر وہ موجودہ سیاسی اور سماجی ماحول کے آگے ہتھیار ڈال دینے اور سوچ بچار کی تکلیف نہ اٹھانے کے عادی ہو جاتے ہیں ۔ اسی طرح وہ لا دمینیت کو بھی مان لیتے ہیں اور یہ اس لیے کہ تعلیم کے مختلف اجزا میں تقسیم ہونے کی موجودہ صورت حال کی وجہ سے انھیں ذمہ دارانہ حیثیت میں مقصد زندگی کو متعین کرنے کا چیلنج ہی نہیں ملتا۔ ساری تعلیم کے بعد بھی وہ بنیادی طور پر غیر تعلیم یافتہ
-۱ والنرلب مین The State of Educaion in this Troubled World ،۲۰۰،۱۹۴۱ Current History ،۱۹۵۸ء ۷۴ال مغربی فلسفه تعلیم کا تنقیدی مطالعه از پروفیسر سید محد سلیم (۱۹۸۱)
۷۴


اسلام کا نظر تعلیم
ہی رہتے ہیں۔ ۱۲
تعلیم کے ہیں ، نظر کے مکمل جائزے کے بعد پروفیسر ہیرالڈا بھی لیس لکھتے ہیں: تعالیم نے اپنے آپ کو ماضی کے روحانی در ثے سے الگ کر لیا ہے مگر اس کا کوئی مناسب متبادل دینے میں ناکام رہی ہے۔ نتیجہ یہ ہے کہ پڑھے لکھے افراد بھی یقین وایمان ہے، زندگی کی اقدار کے صیح احساس تے ، اور دنیا کے بارے میں کسی ناقابل شکست ہمہ گیر
نقطہ نظرت محروم ہیں ۔ ۱۳
خود مغربی دانش وروں کے ان نئے خیالات سے پتہ چلتا ہے کہ مغرب میں بھی بے عقیدہ اور غیر جانبدارانہ تعلیم کا انظر یہ دم توڑ رہا ہے اور مغرب کے اکثر ماہرین تعلیم اور علمائے عمرانیات (Sociologists) یہ محسوس کرنے لگے ہیں کہ تہذیب و تمدن کی ترقی اور ثقافت کے تحفظ کی راہ
میں یہ رائج الوقت نظر یہ کس قدر نقصان دہ ثابت ہو سکتا ہے۔
تعلیم کے اسلامی اصول
ا تصور علم : اسلام نے علم کا جو تصور دیا ہے، اس میں سب سے بنیادی چیز یہ ہے کہ علم کا سر چشمہ اللہ تعالی کی ذات ہے۔ علم اشیاء یعنی چیزوں کا علم اسی کا دیا ہوا ہے اور انسان کی ہدایت کا علم بھی اسی کی طرف سے ہے۔ جو اس اور منقل و تجربہ علم کے بڑے اہم ذرائع ہیں لیکن 'جی' سب سے اعلیٰ ذریعہ علم ہے۔ نیز یہ کہ علم کا تعلق صرف ضروریات زندگی ہی سے نہیں، مقاصد زندگی سے بھی ہے اور ضروریات کو زندگی کے مقاصد کے تحت ہونا چاہیے۔ یہی وہ تصور ہے، جس سے ہمارے نظام تعلیم کا پورا مزاج بنتا ہے۔
اسلام نے علم کا جو تصور دیا ہے، اس میں علم اور تربیت دونوں کو یکساں اہمیت دی گئی ہے۔ ایک کو دوسرے سے الگ نہیں کیا جاسکتا۔ تعلیم ، کتاب و حکمت اور تزکیہ نفس دونوں کو ساتھ ساتھ
۱۲ والٹر مو بر لے The Crisis in the University ۱۹۴۹، ص۷۰ ۱۳ - ہیرلڈ ایچ ٹیٹس ،Living Issues in Philosphiy ،۱۹۵۳، ص۴۲۱،۴۲۰
۷۵


اسلام ہے زندگی ۔۲
انجام دینا ضروری ہے۔ یہی وجہ ہے کہ مسلمانوں کے مخصوص نظام تعلیم میں تعلیم اور سیرت سازی ایک ہی حقیقت کے دو پہلو ر ہے ہیں اور اس کا اظہار علم و فضل کی اصطلاح سے بھی ہوتا ہے،
جو علم، نیکی اور اخلاق حسنہ میں بڑھے ہوئے ہونے کے مفہوم کو ادا کرتی ہے۔
۲. مقصد تعلیم تعلیم بجائے خود منزل نہیں ، منزل کے حصول کے لیے ایک ذریعہ ہے۔ حقیقی منزل ان لوگوں کا نظریہ حیات اور تمدن و ثقافت ہے، جن کی خدمت اسے کرنی ہے۔ اے این وایٹ ہیڈ نے یہ کہہ کر اس نکتے پر بہت زور دیا ہے کہ: تعلیم کی روح یہ ہے کہ وہ مذہبی ہو۔“ علامہ محد اقبال کا خیال بھی یہی تھا کہ اسلام ہماری زندگی اور تعلیم کا مقصد ہونا چاہیے۔ انھوں نے خواجہ غلام السید بین کو ایک خط میں لکھا تھا:
علم سے میری مراد وہ علم ہے جس کا دارو مدار حواس پر ہو۔ عام طور پر میں نے علم کا لفظ انھی معنوں میں استعمال کیا ہے۔ اس علم سے وہ طبیعی قوت ہاتھ آتی ہے، جس کو دین کے ماتحت رہنا چاہیے۔ اگر یہ دین کے تحت نہ رہے تو محض شیطنت ہے۔ مسلمان کے لیے لازم ہے کہ
علم کو مسلمان کرے۔ ۱۳
بو لہب را حیدر کرار کن
اگر یہ ابولہب، حیدر کرار بن جائے یا یوں کہیے کہ اس کی قوت دین کے تابع ہو جائے
تو انسان کے لیے سراپا رحمت ہے۔
پس تعلیم کا اولین مقصد یہ ہونا چاہیے کہ وہ طلبہ میں ان کے مذہب اور زندگی کے بارے میں ان کے نظریے کی سمجھ اور شعور پیدا کرے۔ اس کے معنی یہ ہوں گے کہ زندگی کا مفہوم اور مقصد، دنیا میں انسان کی حیثیت، توحید، رسالت، آخرت، انفرادی اور اجتماعی زندگی پران کے اثرات، اخلاقیات کے اسلامی اصول، اسلامی ثقافت کی نوعیت اور ایک مسلمان کے فرائض اور اس کا مشن انھیں سمجھایا جائے ۔ انھیں بتایا جانا چاہیے کہ وہ کس طرح اعلیٰ مقاصد کے لیے دنیا
۱۴- کے جی سیدین Iqbal's Educational Philosophy ،۱۹۴۲ء ،ص۹۹


اسلام کا نظریہ تعلیم کی تمام قوتوں کو استعمال کریں۔ تعلیم کو ایسے افراد پیدا کرنے چاہیں ، جو انفرادی اور اجتماعی زندگی کے بارے میں اسلامی نظریات پر بھر پور یقین رکھتے ہوں۔ اور اسے ان کے اندر ایک ایسا اسلامی نقطہ نظر پیدا کرنا چاہیے کہ وہ زندگی کے ہر میدان میں اسلامی تعلیمات کی روشنی میں اپنا راستہ خود بناسکیں۔
قرآن حکیم کا فرمان ہے کہ اہلِ علم حق اور سچائی کے گواہ ہیں ۔ وہ تعلیم جس کا مقصد اہل علم پیدا کرنا ہو، اسے بنیادی طور پر اسلام کا علم پیش نظر رکھنا چاہیے۔ قرآن میں فرمایا گیا ہے:
لا
شَهِدَ اللهُ أَنَّهُ لَا إِلَهَ إِلَّا هُوَ وَالْمَلَئِكَةُ وَأُولُو الْعِلْمِ ( آل عمران ۱۸:۳) اللہ خود شاہد ہے کہ اس کے سوا کوئی معبود نہیں اور فرشتے اور صاحبانِ علم بھی (اس حقیقت
کے ) شاہد ہیں۔ رسول اکرم نے علیم نے فرمایا ہے:
لوگوں میں سے درجہ نبوت کے قریب تر اہلِ علم اور اہلِ جہاد ہیں۔ اہلِ علم اس وجہ سے کہ انھوں نے لوگوں کو وہ باتیں بتائیں، جو رسول لائے تھے اور اہلِ جہاد اس وجہ سے کہ انھوں نے پیغمبروں کی لائی ہوئی شریعت پر اپنی تلواروں سے جہاد کیا۔ 12
۱۵
اب سوال یہ پیدا ہوتا ہے کہ وہ کون سا مشن ہے، جس کے لیے انبیاء علسلام بھیجے گئے ہیں۔ یہ ایک ایسا مشن ہے جو علم والوں کو مقام نبوت سے قریب کرتا ہے، قرآن حکیم کے مطابق یہ مشن اسلام کے پیغام کی اشاعت و تبلیغ اور ایک منصفانہ اور صحت مند اجتماعی نظام کا قیام ہے۔ قرآن کہتا ہے: هُوَ الَّذِي بَعَثَ فِي الْأُمِّيِّنَ رَسُولًا مِّنْهُمْ يَتْلُوا عَلَيْهِمُ ايْتِهِ وَيُزَكِّيهِمْ وَيُعَلِّمُهُمُ الكِتب وَالْحِكْمَةَ وَإِن كَانُوا مِن قَبْلُ لَفِي ضَلَالٍ مُّبِينٍ الجمعہ ۲:۲۲) وہ ( اللہ ) وہی تو ہے جس نے امیوں میں ان ہی میں سے (محمد لٹے سے ہم کو ) پیغمبر بناکر بھیجاجوان کے سامنے اس کی آیتیں پڑھتے اور ان کو پاک کرتے اور (اللہ کی)
۱۵- امام غزالی، احیاء العلوم جلد اول، ص ۶،۵ (ابن عباس کی روایت )
LL


اسلام ہے زندگی ۲
کتاب اور دانائی سکھاتے ہیں۔ اور اس سے پہلے تو یہ لوگ صریح گمراہی میں مبتلا تھے ۔ لَقَدْ أَرْسَلْنَا رُسُلَنَا بِالْبَيِّنَتِ وَأَنزَلْنَا مَعَهُمُ الْكِتَبُ وَالْمِيزَانَ لِيَقُومَ النَّاسُ بالْقِسْطِ (الحدید ۲۵:۵۷)
ہم نے اپنے پیغمبروں کو کھلی ہوئی نشانیاں دے کر بھیجا اور ہم نے ان کے ساتھ کتاب
اور میزان (عدل) نازل کی تاکہ لوگ اعتدال پر قائم رہیں۔
پس، اسلامی تہذیب و ثقافت کے پس منظر میں تعلیم کا بنیادی مقصد، ان پیغمبرانہ فرائض کو پورا کرنا اور انسانوں کو اس مشن اور مقصد کی تعلیم دینا، ان میں اس مذہب کی سچی روح پیدا کرنا
اور انھیں ایک مکمل اور صحت مند زندگی کے لیے تیار کرنا ہے۔
یہ مقصد تعلیم کے ہر حصے اور ہر گوشے میں اسلامی نظریہ حیات کی روح جاری وساری کرنے سے حاصل ہوگا۔ نئی کتابوں کی تیاری بھی اسی نقطہ نظر سے کرنا ہوگی۔ اس کے لیے تمام تعلیمی سرگرمیوں کو دوبارہ ترتیب دینا، اور ایک ایسے ماحول کو بھی پیدا کرنا ہوگا، جو ان مقاصد کے
حصول میں مددگار ثابت ہو۔
۳. انفرادیت اور اجتماعیت میں توازن تعلیم کا ایک بنیادی مسئلہ یہ ہے کہ طالب علم کی انفرادیت کی نشو ونما کو کیا اہمیت دی جائے؟ اس پر ہمارے سامنے متعدد اور متضاد نظریات ہیں۔ بعض کے نزدیک فرد کی نشو و نما بنیادی مقصد ہے۔ وہ اجتماعی یا مشترک ذمہ داری کے تصور کوکوئی اہمیت نہیں دیتے۔ اس کے برعکس ایسے نظریات بھی ہیں، جن میں معاشرے کے معیارات سے مطابقت کو بنیادی اہمیت دی گئی ہے اور فرد کی اپنی شخصیت کے نشو ونما پر کوئی زور
نہیں دیا گیا۔ یہ دونوں حدیں غلط اور غیر حقیقت پسندانہ ہیں۔
اسلام کی ایک منفر د خصوصیت یہ بھی ہے کہ وہ انفرادیت اور اجتماعیت میں ایک توازن پیدا کرتا ہے۔ اسلام فرد کی اپنی ذاتی شخصیت میں یقین رکھتا ہے اور ذاتی طور پر ہی ہر ایک کو اللہ کے سامنے ذمہ دار اور جواب دہ ٹھیراتا ہے۔ اسلام فرد کے بنیادی حقوق کی ضمانت دیتا ہے اور کسی کو
LA


اسلام کا نظریہ تعلیم
ان میں دخل اندازی کی اجازت نہیں دیتا۔ اس کی تعلیمی پالیسی میں فرد کی شخصیت کی مناسب نشو و نما اہم ترین مقاصد میں سے ایک ہے۔ یہ اس خیال کی حمایت نہیں کرتا کہ فرد کو اجتماع یا ریاست میں اپنی انفرادیت کھو دینی چاہیے۔ قرآن کریم کے مطابق:
وَأَنْ لَّيْسَ لِلإِنْسَانِ إِلَّا مَا سَعَى (النجم ۳۹:۵۳) اور یہ کہ انسان کو وہی ملتا ہے جس
کی وہ کوشش کرتا ہے۔
إِنَّ اللَّهَ لَا يُغَيِّرُ مَا بِقَوْمٍ حَتَّى يُغَيِّرُوا مَا بِأَنْفُسِهِمُ (الرعد ۱۱:۱۳) حقیقت یہ ہے کہ اللہ کسی قوم کے حال کو نہیں بدلتا، جب تک وہ خود اپنے اوصاف کو نہیں بدل دیتی۔ لا يُكَلّف اللهُ نَفْسًا إِلَّا وُسْعَهَا لَهَا مَا كَسَبَتْ وَعَلَيْهَا مَا اكْتَسَبَتْ (البقرہ ۲: ۲۳۸۶) اللہ کسی تنفس پر اس کی مقدرت سے بڑھ کر ذمہ داری کا بوجھ نہیں ڈالتا۔ ہر شخص نے جو نیکی کمائی ہے اس کا پھل اس کے لیے ہے اور جو بدی سمیٹی ہے اس کا وبال
اسی پر ہے۔ وَلَنَا أَعْمَالُنَا وَلَكُمْ أَعْمَالُكُمْ ( البقره ۲: ۱۳۹) اور ہم کو ہمارے اعمال ( کا بدلہ ملے گا ) اور تم کو تمھارے اعمال ( کا)۔
اس سے معلوم ہوا کہ اسلام ایک طالب علم کی انفرادی شخصیت کو نشو وارتقا دینا چاہتا ہے اور اس کی پوشیدہ صلاحیتوں کو بیدار کرنا چاہتا ہے۔ دوسری طرف اسے معاشرے کا ایک ذمہ دار فرد بنانا چاہتا ہے، تا کہ وہ اجتماعی زندگی کی ذمہ داریوں کو اچھے طریقے سے انجام دے سکے۔ ٤. علم کی وحدت اور ہم آہنگی تعلیم کا ایک اور اصول یہ ہے کہ طالب علم کو متوازن (Balanced) اور ہم آہنگ تعلیم حاصل ہو۔ اس میں اتنی قابلیت پیدا ہو جانی چاہیے کہ وہ دنیا کی طرح طرح کی رنگینیوں کے درمیان زندگی اور کائنات کی وحدت کو دیکھ سکے۔ اسلام اعتدال پر بنی درمیانی راہ اختیار کرنے کی دعوت دیتا ہے۔ اس کا نصب العین متوازن شخصیت کی تعمیر اور اسے ترقی دینا ہے۔ رسول کریم ملنے سے نام کے فرمان کے مطابق : " فکر اور عمل کا توازن

نبوت کی خصوصیت میں سے ایک ہے۔ اس لیے تعلیم میں یہ بات لازماً پیش نظر رہنی چاہیے کہ اختصاص اور خصوصی مہارت (Spocialization) کے مرحلے میں داخل ہونے سے پہلے طالب علم کو علم کے وسیع پس منظر سے واقفیت حاصل ہو جائے ، اور زندگی اور اس کے مسائل کے بارے میں وہ ایک متوازن رویہ اپنا لے۔
اسلام کی نظر میں علم ایک ہم آہنگ اور ایک دوسرے سے جڑا ہوا گل ہے۔ یہ اس حقیقت سے بھی ثابت ہوتا ہے کہ قرآن تمام علوم کا سر چشمہ ہے۔ یہ وہ کتاب ہے، جو علم کی تلاش میں مصروف ہر فرد کا ذہن بنائے گی اور اس کا سوچنے کا انداز طے کرے گی ، خواہ ان کے حصول علم کا میدان کچھ بھی ہو۔ یہ چیز قدرتی طور پر ہم آہنگ علم کے تصور کی طرف لے جاتی ہے۔ اس بنیادی نکتے کا نتیجہ یہ ہوگا کہ مسلمان علم کو چھوٹے چھوٹے الگ الگ جزئیات میں تقسیم نہیں کریں گے، بلکہ کثرت میں وحدت کا رنگ رونما ہوگا۔ اس سے جزو پسندی اور حد سے بڑی ہوئی شعبہ جاتی تقسیم کی خامیاں بھی دور ہو جائیں گی۔ غالباً یہ تصور تعلیم کے اعلیٰ مرحلے پر ہی اختصاصی تعلیم (Specialization) شروع کرنے کے نقطہ نظر سے زیادہ قریب ہے۔ ابتدائی مرحلوں میں تعلیم کو غیر اختصاصی رہنا چاہیے۔ یہ طریقہ نو جوانوں میں وسعت نظر اور علمی دیانت اور برداشت کی
خوبیاں پیدا کرنے میں بہت اہم حصہ ادا کرے گا۔
ہ تعمیر کردار : اسلامی نظریہ تعلیم میں سب سے زیادہ اہمیت طالب علم کے کردار کی صورت گری کو حاصل ہے۔ تعلیم جب تک اچھے کردار کی تعمیر نہ کرے گی ، اپنا حقیقی مقصد کبھی حاصل نہ کر پائے گی ۔ اسلام میں نیک اعمال، اولین اہمیت رکھتے ہیں۔ قرآن پاک میں ایمان اور عمل صالح کی بیک وقت تلقین کی گئی ہے۔ نبی اکرم نے ان کے بنیادی مشن میں تزکیہ، یعنی انسانی زندگی اور روح کی پاکیزگی ، شامل ہے، اور اسے بنیادی حیثیت حاصل ہے۔ یہ ایک نفسیاتی حقیقت ہے کہ کردار کے بنیادی رجحانات کی اساس زندگی کے ابتدائی دور ہی میں پڑ جاتی ہے۔ اس دور میں اسکول اور کالج ایک انسان کے کردار کی تعمیر میں اہم حصہ ادا

کر سکتے ہیں۔ اس لیے یہ کام تعلیم کا ہے کہ وہ انسانی کردار کو ایک خاص شکل میں ڈھال دے۔ امام غزالی لکھتے ہیں:
تعلیم کا مقصد یہی نہیں ہونا چاہیے کہ نوجوان کے ذہن میں علم کی پیاس بجھا دے بلکہ اس کے ساتھ ہی اسے اخلاقی کردار اور اجتماعی زندگی کے اوصاف نکھارنے کا احساس بھی پیدا
کرنا چاہیے.
۱۶
ہمارے سامنے انسانی زندگی کا مثالی نمونہ رسول اکرم نے ان کی ذات مبارک ہے جیسا کہ
قرآن کریم میں بھی ہے:
لَقَدْ كَانَ لَكُمْ فِي رَسُولِ اللَّهِ أَسْوَةٌ حَسَنَةٌ (الاحزاب ۲۱:۳۳) در حقیقت تم
لوگوں کے لیے اللہ کے رسول نے یمن میں ایک بہترین نمونہ ہے۔
تعلیم کے تمام مرحلوں میں پر طالب علموں کو رسول اکرم نے اہم اور ان کے صحابہ کی مثالی زندگیاں پڑھائی جانی چاہیں۔ استاد کو خود اپنی زندگی اور اپنے کردار اور عمل سے طالب علم میں ایک پاکیزہ زندگی اختیار کرنے کا جذبہ پیدا کرنا چاہیے اور درس گاہوں کا ماحول بھی ایسا ہونا چاہے کہ اس سلسلے میں مددگار ہو سکے۔
٦ - تکمیل حیات : اسلام زندگی اور اس کی خوشیوں کو چھوڑ دینے کا نام نہیں بلکہ وہ ان کو مکمل کرنے کا پروگرام عطا کرتا ہے۔ اس کا تقاضا یہ ہے کہ ہماری تعلیم کو ہمارے نوجوانوں کی زندگی اور اس کے مطالبات کو پورا کرنے کے لیے تیار کرنا چاہیے۔ انھیں زندگی گزارنے کے طریقوں کی تربیت دینی چاہیے اور معاشرے کی طرح طرح کی ضروریات کو پورا کرنے کے قابل بنانا چاہیے۔ اسلام رہبانیت کا مخالف ہے۔ اسلام چاہتا ہے کہ انسان زندگی کی کشمکش کے درمیان حق وانصاف کے ساتھ اپنی زندگی گزار دے۔ قرآن ہمیں دنیا اور آخرت دونوں کے بہترین حصول کی تعلیم دیتا ہے۔ کا قرآن کریم میں ان لوگوں کو سختی سے خبر دار کیا گیا ہے، جو اس کی نعمتوں
۱۲- امام غزالی، احیاء العلوم ١٧- ادْخُلُو فِى السّلم كافة ( البقر ۲۰۸:۲۰) پورے کے پورے اسلام میں آجاؤ۔

سے لطف اندوز ہونے سے انکار کرتے ہیں:
قل من حَرمَ زِينَةَ اللهِ الَّتِي أَخْرَجَ لِعِبَادِه والعينت من العراق (الاعراف ۳۴۷) (اے نبی ) ان سے کہو، کس نے الہ کی اس زینت کو حرام کر دیا ہے اللہ نے اپنے بندوں کے لیے نکالا تھا اور سنے اللہ کی بخشی ہوئی پاک یز میں منوع کردیں؟ اسلام کا رویہ اس قرآنی آیت سے بالکل ظاہر ہے:
وَكُلُوا وَاشْرَبُوا وَلَا تُسْرِفُوا إِنَّهُ لَا يُحِبُّ الْمُسْرِفِينَ (الاعراف ۳۱:۷) کھاؤ
پیونگر اسراف نہ کرو (حد سے نہ بڑھو) اللہ حد سے بڑھنے والوں کو پسند نہیں کرتا۔ اسلام کی نظر میں انسانی محنت اور مشقت نہایت ہی قابل قدر ہے۔ اسلام ہر فرد کو اپنی روزی خود کمانے کے قابل بنا تا ہے۔ چنانچہ تعلیم کو دیانت دارانہ، منصفانہ اور معقول روزگار کے حصول میں مددگار ہونا چاہیے۔ اس کے علاوہ تعلیم کو معاشرے کی معاشی ،سماجی ، سائنسی اور فنی ضروریات پوری کرنی چاہیں ۔ ان ضروریات کو نہ صرف یہ کہ نظر انداز نہیں کرنا چاہیے، بلکہ تعلیم کو ان کی تکمیل کے لیے مثبت طور پر کام کرنا چاہیے۔ پھر تعلیم میں اتنا عملی عصر ضرور ہونا چاہیے کہ ہر فر دمعاشی استحکام (Economic Stability) حاصل کر سکے۔ استحکام(Stability
ان مقاصد سے ہم آہنگ نظام تعلیم، اسلامی روایات و تصورات کا ترجمان ہوگا
اور انسانوں کے لیے رحمت ثابت ہوگا۔
تعلیم کی تاریخی روایت
مندرجہ بالا صفحات میں علم اور تعلیم کے بارے میں اسلام کے بنیادی نقطہ نظر کی وضاحت کی گئی ہے ۔ تاریخ کے مختلف ادوار میں مسلمانوں کے پورے نظام تعلیم میں اپنی بنیادی اقدار کے حصول کی جدو جہد نمایاں ہے۔ طریقے مختلف رہے ہیں، اصول تنظیم میں بھی اختلاف نظر
آتا ہے، اداروں کی شکل بھی بدلتی رہی ہے لیکن بنیادی مقاصد اور مزاج ایک ہی رہا ہے۔

دور نبوی میں تعلیمی روایت
نبی اکرم سے کام ملت اسلامیہ کے سب سے پہلے معلم (استاد) تھے ۔ آپ ہی نے پہلی منظم تعلیم گاہ مدینہ منورہ میں قائم فرمائی ۔ صفہ نامی چبوترہ پہلا مدرسہ تھا اور اصحاب صفہ اس کے طالب علم تھے۔ اس مدرسے میں، ۷ اور ۸۰ تک طالب علم تھے ۔ حضور اکرم نے ان کے علاوہ دوسرے بڑے بڑے صحابہ بھی یہاں استاد کی حیثیت سے خدمات انجام دیتے تھے۔ اصحاب صفہ میں سے ایک یعنی حضرت معادؓ بن جبل مالیاتی معاملات کے نگراں تھے اور عطیات کی تقسیم کا کام انھی کے سپر د تھا۔ ان طالب علموں میں سے مختلف افراد اسلامی حکومت کی مختلف خدمات کے لیے مامور کر دیے جاتے تھے۔ اور تعلیم و تبلیغ کے لیے تو خصوصیت سے انھی اصحاب کو بھیجا جاتا تھا۔ اپنی مالی ضروتوں کو پورا کرنے کے لیے یہ طلبہ خود ہی محنت کرتے اور کماتے بھی تھے۔ دوسرے مالدار مسلمان بھی ان طلبہ اور ان کے اساتذہ کی حتی الامکان مدد کرتے تھے اور خود حضور اکرم انے سے یہ بھی براہ راست ان کی مدد فرماتے تھے۔ اس مدرسے نے اسلامی ریاست میں تعلیم کی جو روایت قائم کی ، وہ ہماری تعلیمی روایت بن گئی اور وہ روایت کی تھی:
. اولین چیز دینی تعلیم ہے۔ قرآن اور سنت نبوی سے ہی تم کو نصاب تعلیم کا مرکز دکور ہونا چاہیے۔ . تعلیم کا مقصد : اچھا مسلمان اور دین کی طرف دعوت دینے والا بنانا ہے اور مسلم معاشرے کی تمام ضروریات کو پورا کرنا ہے۔
. رسول کریم صلى الله عليه وسلم نے تعلیم اور مسجد کا تعلق قائم کیا۔ مسجد دینی محور، سیاسی مرکز اور تعلیم گاہ قرار پائی اور اس کے ذریعے سے طالب علم ایک مخصوص ثقافتی ورثے کے امین بنے۔ . اساتذہ کے لیے اپنی ضروریات پورا کرنے کے لیے خود محنت مزدوری کرنا ، اور مختلف فنون کو سیکھنا اور ان سے وابستہ ہونا اچھا اور پسندیدہ قرار پایا۔
. تعلیم کی آخری ذمہ داری مسلمان معاشرے اور اسلامی ریاست پر عائد ہوتی ہے، اور اسے اس مقصد کے لیے اپنے وسائل استعمال کرنے چاہیں۔ مسلمانوں کی قومی آمدنی

اور بیت المال پر اولین حق زیر تعلیم طلبہ اور ان پر ہونے والے دیگر اخراجات کا ہے۔
بعد کے ادوار
حضور اکرم سے کام کے زمانے میں اس طریق کا رواج ہوا، اور انھی خطوط پر بعد میں ترقی ہوئی۔ مساجد تعلیم کا مرکز بن گئیں۔ ہر جگہ قرآن وحدیث کے درس کے حلقے قائم ہوئے ۔ ایک ایک مسجد میں کئی کئی حلقے بنے اور ایک ایک حلقے میں ہزاروں طلبہ شریک ہونے لگے۔ جو اساتذہ مال دار تھے، وہ اپنی مالی ضروریات خود پوری کرتے تھے لیکن جو ضرورت مند تھے، ان کی مالی ضروریات بیت المال پوری کرتا تھا۔ خلفائے راشدین نے با قاعدہ تنخواہیں اور وظیفے مقرر کیے اور ہر مسجد ایک مکتب اور ہر میدان ایک تعلیم گاہ بن گیا۔ پہلی چار صدیوں میں تعلیم کا یہی نظام رائج تھا۔ اصطلاحی مدارس نہ ہونے کے باوجود یہ نظام اتنا مضبوط اور ہمہ گیر تھا کہ گھر گھر تعلیم پھیل رہی تھی اور ایک قسم کی مکمل اور ہمہ گر تعلیم موجود تھی ۔ اسماء الرجال کی کتابوں میں اس دور کے پانچ لاکھ علماء کے تفصیلی حالات ملتے ہیں۔ اس زمانے کے تعلیمی اداروں میں مرکزی حیثیت مساجد ہی کو حاصل تھی، اور مساجد کے فن تعمیر پر ان کے اس تعلیمی کردار کا خاصا اثر پڑا ہے۔ تینوں سمتوں میں دالانوں کا ہونا اور بڑی تعداد میں حجروں کی موجودگی اس کا ثبوت ہیں۔
اس دور کی اہم تعلیم گاہوں میں سے جو قابل ذکر ہیں، اور جو آج بھی موجود ہیں، وہ تیونس کی جامعہ الزیتونہ [ تاسیس: ۶۷۳۷] اور مصر کی جامعہ الازہر [ تاسیس: ۹۷۰ء] ہیں۔ مساجد کے علاوہ خانقاہیں، علما کے مکانات اور کھلے میدان بھی تعلیم گاہ کی حیثیت رکھتے تھے اور ہر علاقے میں لاکھوں طلبہ کو مفت تعلیم دی جاتی تھی ۔ یہ مسلمانوں کے تعلیمی نظام کا پہلا دور ہے۔ دوسرے دور کا آغاز پانچویں صدی ہجری کے آغاز سے ہوتا ہے ۔اس میں مساجد کے علاوه با قاعدہ مدارس بھی قائم ہوئے اور بڑے وسیع پیمانے پر پروان چڑھے۔ غالبا سب سے پہلا مدرسہ، جس کی اپنی عمارت تھی اور جسے سرکاری گرانٹ بھی ملتی تھی اور اس کے عام اخراجات کے لیے جائداد میں بھی وقف تھیں، نیز اس کا نصاب تعلیم بھی مرتب تھا، سلطان محمود غزنوی نے

اسلام کا نظر یا تعمیم اپنے دار الحکومت غزنی میں ۴۱۰ ھ (۱۹۱۹ء) میں قائم کیا۔ ابوالقاسم فرشتہ نے لکھا ہے کہ مسجد سے ملا ہوا ایک عظیم الشان مدرسہ قائم کیا اور اس کے کتب خانے کو نایاب کتب تے سجا دیا اور مسجد و مدرسہ کے اخراجات کے لیے بہت سے دیہات وقف کیے ۔ ۱۸ سلطان محمود غزنوی نے اپنی پوری مملکت میں بے شمار مدر سے قائم کیے اور اس کے زیر اثر دوسرے امرا اور سلطنت کے حکام نے بھی یہ خدمت انجام دی۔ تاریخ نے سلطان محمود غزنوی کو اس کے فوجی حملوں کی وجہ سے تو یا درکھا ہے، لیکن علم کی دنیا میں جو ز بر دست اقدام اس نے کیے ، اس کا قرار واقعی اعتراف نہیں کیا گیا۔ اس بے رخی کو تاریخ کا ظلم نہ کہا جائے تو کیا کہا جائے۔
دوسرا تاریخی مدرسہ سلجوقی سلطنت کے مشہور وزیر اعظم نظام الملک طوسی (م:۱۰۹۲ء) کا قائم کردہ مدرسہ النظامیہ، بغداد [ تاسیس : ۱۰۶۵ء] ہے، جسے امام الحرمین اور امام غزائی جیسے صدر مدرسین حاصل ہوئے اور جس مدر سے نے تاریخ پر اپنے گہرے نقوش چھوڑے۔
اس کے بعد مدارس کا ایک سلسلہ چل پڑا اور ساری اسلامی مملکت میں ان کا جال بچھ گیا۔ ان میں ایسے ایسے عظیم الشان ادارے بھی تھے، جن کے تحت متعدد مدارس کام کرتے تھے۔ ان کی حیثیت آج کی اصطلاح میں یونی ورسٹی کی سی تھی۔ ان تمام مدارس میں وہی اصول کارفرما تھے، جن کا ذکر ہم اوپر کر چکے ہیں۔ مفت عوامی تعلیم کا یہ ایک ایسا نظام تھا، جس کی مثال کسی دوسرے
تمدن میں نہیں ملتی ۔
بر عظیم میں تعلیمی روایت کی ترقی
بر عظیم پاک و ہند میں اسلام کی دعوت دور رسالت اور خلافت راشدہ کے زمانے میں پہنچ چکی تھی۔ پھر بنوامیہ کے دور میں محمد بن قاسم کے ہاتھوں ایک بڑا علاقہ فتح ہوا، اور اسلامی ریاست قائم ہوئی۔ اس زمانے میں علوم کو بڑا فروغ حاصل ہوا۔ اس دور کے گہرے اثرات یہاں کی تاریخ اور تمدن پر پڑے۔ لیکن بدقسمتی سے اسلامی ریاست کا یہ سلسلہ جاری نہ رہ سکا۔ پھر محمود غزنوی
-۱۸ ابوالقاسم فرشته تاریخ فرشته ، اول، حالات سلطان محمود غزنوی
۸۵



اسلام ہے زندگی ۔ ۲
کے حملوں نے خیبر سے سومنات تک ایک بار پھر اسلام کا علم اور نام بلند کیا۔ لیکن مسلمانوں کی حکومت کا باقاعدہ آغاز معز الدین محمد بن سام کے ہاتھوں ہوا ۔ قطب الدین سے مغل حکمران بہادر شاہ ظفر تک تقریباً ساڑھے سات سو سال مسلمان یہاں حکمران رہے۔ اس زمانے میں مسلمانوں نے اپنے نظام تعلیم کونشو و نما دینے کی پوری کوشش کی ۔ اس دور کے تعلیمی نظام اور علی سرگرمیوں کے مطالعے سے جو اہم چیزیں سامنے آتی ہیں، یہاں ان کا مختصر تذکرہ کریں گے۔ تعلیم کا جو مزاج اولین صدی میں بنا تھا، یہاں بھی اس کو بڑی حد تک قائم رکھا گیا۔ تعلیم کا مرکز دین اسلام رہا اور تمام تعلیمی سرگرمیاں اس مرکز کے گردگھومتی رہیں۔ تعلیم کو ایک عبادت تصور کیا گیا، اور اہل علم کا طریقہ یہ تھا کہ وہ کسی با قاعدہ مدرسے سے وابستہ ہوں یا نہ
ہوں علم کی اشاعت کے ذریعے اپنا فرض ادا کرتے رہے ۔
برعظیم ہند میں شروع ہی سے با قاعدہ مدارس کا نظام قائم ہوا، لیکن تعلیم کا ذریعہ صرف مدارس ہی نہ تھے۔ ابتدائی تعلیم گھروں پر ہوتی تھی۔ لڑکیوں کی تعلیم کا انتظام بھی گھروں پر ہی تھا۔ پھر قدیم اسلامی روایت کے مطابق مساجد تعلیم کا بہت بڑا مرکز رہیں ۔ اہل علم کے مکانات بھی مستقل تعلیمی مراکز کی حیثیت رکھتے تھے ۔ کتب خانے محض لائبریری کی حیثیت نہ رکھتے تھے بلکہ اعلیٰ تعلیم کا ایک اہم مرکز تھے ۔ بڑے پیمانے پر تعلیمی مجالس کا ذکر بھی تذکروں اور تاریخ کی
کتابوں میں ملتا ہے۔
ایک بڑی اہم چیز یہ دیکھتے ہیں کہ گود دینی تعلیم پورے نظام کا مرکز و محو تھی لیکن دوسری ضرورتوں کو کسی زمانے میں بھی اور کسی سطح پر بھی نظر انداز نہیں کیا گیا۔ صنعتی تعلیم کا انتظام کارخانوں میں تھا۔ تجارتی تعلیم کے لیے مہاجنی اسکول (Business School) تھے، جہاں اکاونٹن اور تجارت کے اصولوں کی ابتدائی تعلیم دی جاتی تھی ۔ دفاع اور جنگ کی تعلیم کے لیے بے شمار ادارے اور اکیڈمیاں تھیں۔ کتابت ، خطاطی، فنکارانہ لکھائی، برتن سازی کا فن فن تعمیر ، غرض ہر ایک اہل فن کے گرد طالبان علم کا ہجوم رہتا، اور وہ اپنے اپنے فن میں انتہائی ما ہرفن کار تیار
ΔΥ


اسلام کا نظریہ تعلیم
کرتے ۔ ان کے لیے باقاعدہ مدارس اور اکیڈمیوں کا بھی پتہ چلتا ہے۔ اس سے نظام تعلیم کی
وسعت اور ہمہ گیری کا اندازہ کیا جا سکتا ہے۔
ہ تعلیم کے اس ہمہ گیر تصور اور انتظام کا اندازہ اس بات سے بھی کیا جاسکتا ہے کہ مدارس میں جو نظام تعلیم رائج تھا، اور جس پر ہم بعد میں گفتگو کریں گے، اس میں اگر ایک طرف قرآن، فقہ منطق ، اور کلام کو اہمیت دی گئی تھی، تو دوسری طرف تاریخ اور طبیعیات (فزکس) اور علم ہندسہ انجینئر نگ ) اور جغرافیہ کو ایک بنیادی مقام دیا گیا تھا۔ مولانا سید مناظر احسن گیلانی نے بجاطور پر لکھا ہے کہ اس نصاب کا مقصد مسلمان حکومت کی سول سروس (Bureaucracy) تیار کرنا تھا، خصوصیت سے قضا اور عدالت (Judiciary) کی ضروریات کی تکمیل ۔ مسلمان اپنے نظام تعلیم کے مسائل پر جس ذہن سے غور کرتے تھے، اس میں جہاں یہ فکر تھی کہ ہر چیز دین کے رنگ میں رنگی ہوئی ہو، وہاں انھیں اس کا بھی خیال تھا کہ اپنے زمانے کے تقاضوں کو وہ تعلیم پورا کر رہی ہو اور جس کام کے لیے جس علم و مہارت کی ضرورت ہے، اسے پوری کر رہی ہو۔ اس کا اندازہ اور نگ زیب عالم گیر کی اس گفتگو سے ہو سکتا ہے، جس میں مخاطب ملا صالح تھے ، جو شاہی خاندان کی تعلیم کے ذمہ دار تھے یہ گفتگو فرانسیسی معالج اور سیاح فرانس بر نیر [ ۱۶۲۰ء ۱۹۸۸ء] نے [۶۱۷۲۰-۱۶۸۸ء] اپنے سفر نامے میں قلم بند کی ]: کیا میرے استاد کا یہ فرض نہ تھا کہ وہ مجھے روئے زمین کی ہر قوم کی امتیازی خصوصیات سے واقف کراتا ۔ مجھے علم ہونا چاہیے کہ ان اقوم کے وسائل اور ان کی طاقت کیا ہے، ان کے آداب و اطوار، مذاہب اور طرز حکومت، طریق جنگ وغیرہ کیا ہیں۔ اور وہ کون سے امور ہیں جن میں یہ دلچسپی رکھتی ہیں۔ اور پھر یہ بھی ضروری ہے کہ با قاعدہ تعلیمی نصاب کے ذریعے بتایا جائے کہ ریاست کا آغاز کیسے ہوا، قوموں کے عروج وزوال کے اسباب کیا ہیں، اور وہ کون کون سے اسباب و عوامل اور اہم حادثات و واقعات ہیں، جن کی بنا پر عظیم تبدیلیاں اور زبردست انقلابات آتے رہے ہیں ۔ 19

اسلام ہے زندگی ۔ ۲
اس دور میں جس پیمانے پر تعلیم پھیلی ہوئی تھی آج اس کا اندازہ کرنا بھی ہمارے لیے مشکل ہے۔ ابھی مسلمانوں کو ہندستان میں آئے ہوئے سوسال بھی نہ گزرے تھے کہ اس ملک میں، جس میں تعلیم صرف اعلیٰ ذات کے برہمنوں اور پنڈتوں کا اجار تھی اور جہاں اگر مچل ذات کے شودر کے کان میں مذہبی کتب کے الفاظ پڑ جاتے تو اس کی سزا کے طور پر ان کے کانوں میں لکھلا ہوا گرم سیسہ ڈالا جاتا تھا، ہر طرف تعلیم وتعلم کا چر چا شروع ہوا اور پورا ملک علم وفنون کا مرکز بن گیا۔ سلطان محمد تغلق (م ۱۳۵۱، ) کے زمانے کے بارے میں مقریزی کی روایت ہے: سلطان محمد تغلق کے عہد ( ۱۳۲۵ -۱۳۵۱، انہیں دہلی کے اندر ایک ہزار اسلامی مدارس قائم تھے، جن میں شوافع ( امام شافعی کے پیروکار ) کا بھی ایک مدرسہ تھا۔ مدرسین کے لیے شاہی خزانے سے تنخواہیں مقر تھیں۔ تعلیم اس قدر عام تھی کہ کنیزیں تنگ حافظ قرآن اور عالم ہوتی تھیں۔ مدارس میں علوم دینیہ کے ساتھ معقولات (فلسفہ) اور ریاضی کی تعلیم بھی دی جاتی تھی ۔ ۲ صبح الاعشی کا مصنف بھی اس کی گواہی دیتا ہے کہ : " ہندستان کے دارالحکومت دیتا دہلی میں اس وقت ایک ہزار مدارس جاری تھے ۔ ۲۱ پھر یہ مدارس معمولی قسم کے مدارس نہ تھے، بلکہ ان میں ایسے ایسے مدارس بھی تھے جو آج کی یونیورسٹیوں سے بھی زیادہ عظیم الشان تھے۔
مدرسہ فیروز شاہی کے بارے میں مشہور مورخ ضیاء الدین برنی کا یہ قول قابل ذکر ہے کہ: دیلی کا یہ مدرسہ اپنی شان وشوکت ، خوبی عمارت محل وقوع، حسن انتظام اور تعلیم کی عمدگی کے لحاظ سے اپنی مثال نہیں رکھتا۔ اخراجات کے لیے شاہی وظائف مقرر ہیں۔ پایہ تخت دہلی کی کوئی عمارت حسن تعمیر اور موقع محل کے لحاظ سے مدرسہ فیروز شاہی کا مقابلہ نہیں کر سکتی۔ مدرسے کی عمارت بہت وسیع ہے اور ایک بہت بڑے باغ کے اندر تالاب کے کنارے واقع ہے۔ ہر وقت سیکڑوں طلبہ اور علما و فضلا یہاں موجود رہتے ہیں۔ طلبہ واساتذہ کے ۲۰- كتاب الخطاط مقریزی ، جلد دوم، ص۱۳۴، مزید دیکھیے: سید مناظر احسن گیلانی پاک و ہند میں مسلمانوں کا تعلیم و تربیت اور سید ابوالحسنات ہندوستان ہندوستان میں قدیم درس گاہیں
۲۱ - مصری ماہر ریاضیات شہاب الدین ابو عباس قلقشندی [ ۶۱۳۵۵-۱۴۱۸ء]، صبح الاعشی، جلد ۵ ،ص۶۹

مکانات بنے ہوئے ہیں۔ باغ کے اطراف میں سنگ مرمر کے فرش پر نہایت آزادی
کے ساتھ اپنے کاموں میں مصروف نظر آتے ہیں۔

بادشاہ اورنگ زیب عالمگیر کے دور کا مشہور اسکائش سیاح اور تاجر کپتان الیگزنڈر ہملٹن [م:۱۷۳۳ء]۱۷۲۲ء میں اپنے سفر نامے [A New Account of the East Indies] میں سندھ کے صرف ایک شہر ٹھٹھہ کے بارے میں لکھتا ہے کہ: وہاں مختلف علوم وفنون کے چارسو مدر سے تھے ۔ یہ کیفیت ایک شہر کی نہیں ، ہر شہر کی تھی ، ایک علاقے کی نہیں ہر علاقے کی تھی، اور ایک دور کی نہیں مسلمانوں کے پورے دور حکمرانی کی تھی۔ مسلمانوں کے پورے دور حکومت میں خواندگی ہی نہیں تعلیم کا معیار بھی بہت بلند تھا۔ اس کی سہولتیں شہر شہر، قصبہ قصبہ، دیہات دیہات محلہ محلہ گھر گھر پہنچی ہوئی تھیں۔ اور اس سے بدرجہ بہتر حالت تھی جسے آج کے ماہرین تعلیم سب کے لیے (Universal Education) کہتے ہیں۔
ہ مسلمانوں کے نظام تعلیم کی ایک خصوصیت یہ بھی رہی ہے کہ وہ خالص عوامی تھا۔ حکومتیں تعلیم کے فروغ کے لیے کثیر روپیہ خرچ کرتی تھیں اور ہر طرح کی سہولتیں فراہم کرتی تھیں، لیکن کسی زمانے میں بھی تعلیم کا نظام حکومت کے تابع نہ تھا۔ کوئی ایک محکمہ ایسانہ تھاجو تعلیمی اداروں پر حکومت کی طرف سے نگرانی رکھتا ہو۔ سلاطین دہلی اور شاہان مغلیہ کے دور میں صدر الصدور کے ایک عہدے کا نام ضرور ملتا ہے۔ اس کا کام تعلیمی اور اخلاقی امور کی نگرانی تھا لیکن صرف اس حد تک کہ تعلیمی ضروریات پوری ہوں۔ مدرسوں کی آزاد فضا پر اس کا کوئی اثر نہ تھا، اور نہ یہ نصاب تعلیم کو اپنے کنٹرول میں رکھتا تھا۔ اس شعبے کا ایک کام یہ بھی تھا کہ جو اچھے با صلاحیت نوجوان نظر آئیں ، ان کو فتوی دینے اور عدلیہ کی ذمہ داریوں کے لیے منتخب کرے۔ مسلمانوں نے پورے دور حکومت میں کبھی بھی نصاب تعلیم کوحکومت کے تابع نہیں کیا۔ ہر مدرسہ اپنا نظام چلانے کے لیے آزاد تھا، حتی کہ وہ مدارس جو صرف سرکاری خزانے سے قائم ہوتے تھے، وہاں بھی اساتذہ آزاد تھے۔ اگر کسی بڑے عالم نے نصاب میں کوئی تبدیلی کی تو اسے اس کے

بہتر ہونے اور علمی برتری کی بنا پر تو قبول عام حاصل ہوا لیکن ریاست کی قوت کے ذریعے اسے تھو پانہیں گیا۔ حیرت کی بات یہ ہے کہ اس کے بغیر بھی پورے نظام میں غیر معمولی ہم آہنگی اور مطابقت پائی جاتی ہے، جو اس کا ثبوت ہے کہ مسلم ثقافتی تو توں کی گرفت معاشرے پراتنی مضبوط تھی کہ بالکل فطری انداز میں تعلیم میں بیگانگت اور یک رنگی پیدا ہوئی۔ اس قدر آزادی کے باوجود اس طرح کی فطری یگانگت کی مثال بھی دنیا کے کسی دوسرے تمدن میں نہیں ملتی۔ یونانیوں میں آزادی کی روایت تھی مگر انھوں نے تعلیم کو ایک ذہنی ورزش بنادیا تھا۔ چین میں تعلیم پر خاندان اور حکومت دونوں کی گرفت بہت مضبوط تھی ۔ ہندو تہذیب میں عمومی تعلیم کا تصور ہی نہ تھا۔ لیکن مسلمانوں نے ریاست کی طرف سے تعلیم کی حوصلہ افزائی اور غیر معمولی مالی مدد کے باوجود ایک بالکل آزاد تعلیمی نظام قائم کیا، جس میں تعلیم کا مرکز استادتھا اور نظم وضبط کو قئم رکھنے والی قوت اخلاقی قوت تھی۔ یہ ایک عجیب و غریب تجربہ تھا، جس کی کوئی مثال نہیں ملتی۔ ہماری نگاہ میں اس کی وجہ اسلام کا مخصوص مزاج، انسانیت کا احترام اور فرد کی آزادی کا اسلامی تصور، آخرت کی جواب دہی کا احساس اور اسلام کی قائم کردہ معاشرتی جمہوریت ہے، جس سے دنیا کے دوسرے نظام واقف نہیں ہیں۔
ایک طرف یہ آزادی تھی اور دوسری طرف حکومت کی سر پرستی کا عالم یہ تھا کہ وہ تعلیم کو اپنے تمام کاموں سے زیادہ اہم سمجھتی تھی۔ اس کا اندازہ اس ایک جملے سے کیجیے، جو نظام الملک طوسی [۶۱۰۱۸-۱۰۹۲ء ] نے جلال الدولہ ملک شاہ سلجوقی کے جواب میں کہا تھا۔ ہوا یوں کہ شاہ کو ایک موقعے پر تعلیم پر غیر معمولی اخراجات سے کچھ تشویش ہوئی۔ اس نے کہا کہ : " اس قدر مال سے تو ایک عظیم لشکر تیار ہوسکتا ہے ۔ نظام الملک نے کہا کہ: ”اے بادشاہ، تیری فوج کے تیر تو فقط چند قدم پر کام دے سکتے ہیں لیکن میں جو فوج تیار کر رہا ہوں، اس کے تیر زمین کے سارے طول وعرض میں موثر ہیں اور اس کی دعاؤں اور بھلائیوں کے تیر تو آسمان کی سیر سے بھی نہیں رک سکتے ۔“ ارباب حکومت تعلیم کو ایک تجارت نہ سمجھتے تھے اور نہ خزانے پر اسے ایک بوجھ تصور کرتے تھے

اسلام کا نظریہ تعلیم
بلکہ انھیں یقین تھا کہ یہ دنیا و آخرت دونوں کو بنانے کے لیے ایک مؤثر ترین ذریعہ ہے۔ قطب الدین ایبک ( دور حکومت: ۶۱۲۰۲-۱۲۱۰ء] سے غیاث الدین بلبن [ دور حکومت: ۱۲۶۶ء- ۱۲۸۷ء تک جو حکمران گزرے ہیں ، انھوں نے بڑے پیمانے پر مدارس قائم کیے اور مساجد تعمیر کرائیں۔ فیروز شاہ تغلق کے بجٹ میں ۳۶ لاکھ تنکہ تعلیمی وظائف وغیرہ کے لیے تھا۔
لیکن اس کا تقریباً ۲۵ فیصد یعنی ۳۶ لاکھ تنکہ صرف تعلیم کے فروغ کے لیے استعمال ہوتا تھا ۔
-
۲۲
اس نے ۳۰ کالج اور ایک یو نیورسٹی دہلی میں قائم کی، جس کا سارا خرچہ سرکاری خزانے سے پورا
کیا جاتا تھا۔ بہمنی اور دکن کی حکومتیں بھی تعلیم پر کثیر رقوم خرچ کر رہی تھیں۔ مغل بادشاہوں میں علم کی سر پرستی میں ایک سے ایک بڑھا ہوا تھا۔ بادشاہ نورالدین محمد جہانگیر (م: ۱۶۲۷ء) کا ذوق اس درجہ بڑھا ہوا تھا کہ تاریخ جان جہاں کے مصنف نے بیان کیا ہے، اس نے ان مدارس کو نئے سرے سے تعمیر کروایا جو میں تمہیں سال سے بند پڑے تھے اور پرندوں اور جانوروں کی رہائش بن چکے تھے۔ اوران کو دوبارہ طلبہ اور اساتذہ سے بھر دیا۔ جہانگیر نے تعلیم پردل کھول کر خرچ کیا اور بقول ایچ جی کین (H.G Keene) اس نے لاتعداد اسکول اور کالج قائم کیے ۔ ۲۳ محمد شاہ حکومت: ۶۱۷۱۹-۱۷۴۸ء) جسے تاریخ محمد شاہ رنگیلا کے نام سے جانتی ہے، وہ بھی تعلیم پر بے تحاشا خرچ کرتا تھا اور حضرت شاہ ولی اللہ دہلوی (۱۷۰۳-۱۷۷۳ء) کا مشہور دارالعلوم اس کی علمی فیاضیوں کا مرہون منت تھا۔
یہ تھا مسلمان حکومتوں کا حال۔ اسی طریقے پر مسلمان امرا، حکومت کے ذمہ دار افراد، زمیندار، جاگیر دار اور دوسرے مال دار عمل کرتے تھے۔ مولانا غلام علی آزاد بلگرامی صوبہ اودھ کا حال لکھتے ہیں:
پورے صو بہ اودھ اور صوبہ الہ آباد کے بڑے حصے میں پانچ پانچ کوس ، زیادہ سے زیادہ
۲۲- ناریندرا ناتھ لا: Promotion of Learning in India by Muhammadans Rule ، ( اس زمانے کے تنکہ کی قوت خرید موجودہ روپیہ کی قوت خرید سے چار سو گناہ زیادہ تھی ) ، ص ۵۱
۲۳ - The Fall of The Moghul Empire ،ص۳۲

دس دس کوس کے فاصلے پر شرفا اور عالی خاندان لوگوں کی آبادی ہے، جو بادشاہوں اور حکام کی طرف سے تنخواہ و جاگیر مدد معاش کے طور پر رکھتے ہیں۔ انھوں نے مساجد، مدارس اور خالق ہیں تعمیر کر رکھی ہیں ۔ اور اساتذہ و مدرسین ہر جگہ علمی فائدہ پہنچانے میں مصروف ہیں اور انھوں نے طلب علم کا ایک جذ بہ اور ولولہ پیدا کر رکھا ہے۔ طلبہ گروہ در گروہ اور فوج در فوج ایک شہر سے دوسرے شہر جا رہے ہیں اور جہاں موقع دیکھتے ہیں تحصیل علم میں مشغول ہو جاتے ہیں۔ ہر بستی کے اہل توفیق ان طلبہ کا خیال رکھتے ہیں اور اس جماعت کی خدمت کو بہت بڑی خوش قسمتی سمجھتے ہیں۔ شاہ جہاں انار اللہ بر ہانہ کا قول تھا کہ پورب
شیراز مملکت ماست (شیراز کا مشرقی علاقہ میری مملکت ہے ) ۔
ایک اور قابل ذکر چیز یہ ہے کہ پاک و ہند کے نظام تعلیم میں نہ صرف یہ کہ تعلیم ہمیشہ مفت تھی، بلکہ طلبہ کے لباس، رہائش اور خوراک کا بھی پورا انتظام کیا جاتا تھا اور جیب خرچ کے لیے غریب طلبہ کو سرکاری ذریعے اور امرا کی طرف سے وظائف دیے جاتے تھے ۔ کچھ مدر سے تو ایسے تھے ، جو نہایت شان و شوکت کے ساتھ یہ ضروریات پوری کرتے تھے۔ مدرسوں اور مساجد میں بڑی تعداد میں حجرے ( کمرے) ہوتے تھے، جو طالب علموں کی رہائش کے کام آتے تھے۔ • اس نظام کی ایک اور خصوصیت استاد و شاگرد کا قلبی تعلق تھا۔ تعلیم کا مرکز استاد تھے اور شاگرد کی حیثیت تعلیم و تربیت حاصل کرنے والے کی تھی ۔ اساتذہ کا کردار مثالی ہوتا تھا۔ ان کے ایثار و قربانی اور اخلاص اور تعلیمی شوق کا حال پڑھ کر حیرانی ہوتی ہے کہ اسلام کیسے کیسے نمونے تیار کر سکتا ہے اور کتنی کثیر تعداد میں کرسکتا ہے۔ اساتذہ کا تعلق اپنے شاگردوں سے کیسا تھا؟ اس کا انداز مشہور مدرس حکیم علی گیلانی کے بارے میں تذکرہ علمائے ہند کے اس فقرے سے کیجیے: پیوسته طلبه را درس گفته و بے ایشان طعام نہ خور دے۔ ۲۵ ( ہمیشہ طلبہ کو درس دیتے اور ان
کے بغیر کھانا نہ کھاتے)۔
٢٤ - ماثر الكرام ، ترجمہ: نظام الدین سہا روی پس ۲۲۲ -۲۵ - منتخب التواريخ : ۵۱ر ہندو پاکستان میں مسلمانوں کا نظام تعلیم و تربیت، از پروفیسر سیدمحمد سلیم

اپنے طلبہ کا ان کو کتنا خیال تھا؟ اس کا اندازہ اس سے کیجیے کہ جب ملک العلما مولانا عبدالعلی بحر العلوم ونشی صدرالدین نے بہار ( بردوان ) آنے کی دعوت دی اور بھاری تنخواہ کی
۲۶،،
پیش کش کی تو مولانا نے معذرت کی کہ : ” میرے ساتھ ایک سوطلبہ ہیں، جب تک ان کے قیام وطعام کا انتظام نہ ہو میں نہیں آسکتا ۔ پھر طلبہ کا حال بھی یہ تھا کہ اپنے اساتذہ سے بے حد محبت کرتے تھے اور سعادت مندی، روحانی مسرت اور قلبی وابستگی کی آخری حدوں کو چھو جاتے تھے۔ ہ اس نظام میں صرف استاد اور شاگرد میں قلبی تعلق ہی نہ تھا، بلکہ استاد طلبہ کے تزکیہ نفس اور ان کی باطنی اصلاح کی فکر بھی کرتے تھے۔ انھیں ہر وقت یہ خیال لگارہتا تھا کہ طلبہ کا معیار علم ہی بلند نہ ہو، بلکہ ان کا معیار اخلاق بھی بلند ہو اور وہ اچھے انسان اور اچھے مسلمان بن کر نکلیں۔ اگر اس معاشرے میں تقویٰ ، وعدے کو پورا کرنا ، عصمت و پاک دامنی، ایثار و قربانی، صله رحمی اخلاق و مروت اور ہمدردی و اخوت کا دور دورہ تھا، تو اس کی وجہ یہی تھی کہ تعلیم ایک اخلاق بنانے والی قوت کا کردار ادا کرتی تھی۔
اس دور کے معاشرے کے مطالعے سے یہ بھی معلوم ہوتا ہے کہ تعلیمی نظام میں جمود نہ تھا۔ یہ نظام نئی نئی پیدا ہونے والی ضرورتوں کو پورا کر رہا تھا، اور اس کا سب سے بڑا ثبوت یہ ہے کہ اس نظام کے تیار کردہ افراد محض خانقاہوں اور مدرسوں کی زینت نہ تھے، بلکہ نظامِ حکومت کو بھی چلا رہے تھے اور حکمت و دانش مندی کے ساتھ چلا رہے تھے۔ اگر درخت کو اس کے پھل سے پہچانا جاتا ہے تو اس نظام کو ان شخصیات سے پر کھا جا سکتا ہے جنھیں اس نے تیار کیا اور جنھوں نے
زندگی کے ہر شعبے میں نام پیدا کیا۔
܀܀܀
۲۶ - مولانا سید ابوالحسن علی ندوی ، ہندوستانی مسلمان می ۱۰۸ ۲۷ - مزید دیکھیے : خرم مراد ،Towards a New Education Strategy ، احیائے اسلام اور معلم • سید ابو الاعلیٰ مودودی تعلیمات • تصریحات • خورشید احمد ، نظام تعلیم: نظریه، روایت، مسائل ڈاکٹر انیس احمد ، Muslim Wemon and Higher Education مسلم سجاد، اسلامی ریاست میں ہ تعلیم تعلیم کے زندہ مسائل • مخلوط تعلیم . مرتب دینی مدارس میں تعلیم

مسلم خاندان: امڈ تے خطرات سے تحفظ؟
اسلام محض ایک روایتی مذہب نہیں ۔ یہ ایک مکمل دین اور جامع نظام زندگی ہے، جو عقیدے، عبادات، انفرادی اخلاق، اجتماعی نظام، قانون، عدالت ، دعوت تبلیغ اور ان کے زیر اثر وجود میں آنے والی عالم گیر اور درخشاں تاریخی روایت سے عبارت ہے۔ اسلام کی یہ جامعیت ایک نظری و عملی حقیقت اور اس کی امتیازی شان ہے۔
جہاں اس امر واقعی کا احساس اور اس پر افتخار بجا، وہاں اس بات کا اعتراف بھی ضروری ہے، کہ آج بڑی حد تک پوری مسلم دنیا میں اور خصوصیت سے پاکستان میں مسلم معاشرہ اپنی اصل شان کھوتا جا رہا ہے۔ بنیادی طور پر ایک اسلامی معاشرے کے بجائے آج ہمارا سابقہ ایک ایسے مخلوط معاشرے سے ہے، جس میں اسلام اور جاہلیت گڈمڈ نظر آتے ہیں۔ ایک طرف اسلامی تعلیمات اور ہماری تہذیبی روایات کی روشن جھلکیاں ہیں، تو دوسری طرف برعظیم ہندستان کے جاہلی تاریخی اثرات اور مغربی تہذیب و ثقافت کے بڑھتے ہوئے تاریک سائے ہیں۔ بہت سے خیر اور بظاہر بڑی قیمتی دینی علامات کی موجودگی کے علی الرغم بڑے پیمانے پر معاشرہ غفلت کا شکار ہے۔ روح اسلام اور اس جو ہر کی کمی نظر آتی ہے، جو فکر ونظر اور سماج اور تمدن کو امتیازی اسلامی شان عطا کرتے ہیں۔ بقول علامہ محمد اقبال:
نماز و روزه قربانی و حج
و
یہ سب باقی ہیں، تو باقی نہیں ہے
اس غفلت اور محرومی کا احساس اس وقت اور بھی شدید تر ہو جاتا ہے، جب معاشرے میں
۹۵


اسلام ہے زندگی ۔۲ کوئی چونکا دینے والا واقعہ رونما ہو جاتا ہے اور سارے دل خوش کن دعووں اور احساسات کے باوجود، ایک لمحے کے لیے یہ محسوس ہونے لگتا ہے کہ کہیں ہمارا حال بھی خوش فہمی میں مبتلا اس خود پسند بادشاہ کا سا تو نہیں، جو برہنہ ہونے کے باوجود اس زعم میں مبتلا تھا کہ وہ قیمتی لباس میں ملبوس ہے اور ایک بچے کے معصوم مگر بے باک اظہار خیال نے کہ بادشاہ تو نگا ہے اس کی خود پسندی
اور خودستائی کا سارا طلسم کا فور کر دیا۔
افسوسناک واقعے پر صحافتی مہم
گذشتہ ایک برس ہماری عدالت اور ہماری صحافت ایک ایسے ہی چونکا دینے والے واقعے کے مالہ وماعلیہ سے نبرد آزما رہی ہے. جس میں والدین کے خلاف ایک دینی گھرانے کی نوجوان لڑکی کی بغاوت " پسند کی شادی ، گھر سے فرار تھانے اور کچہری کے چکر ، مقدمہ بازی، قید ور ہائی، اپنوں کی گراں باریاں، نام نہاد این جی اوز کی کارستانیاں، انسانی حقوق کے نام لیواؤں کی کرم فرمائیاں، میڈیا کی کرشمہ سازیاں، ملکی ہی نہیں بین الاقوامی ایجنسیوں کی دلچسپیاں ایسا معلوم ہوتا تھا کہ ایک تکلیف دہ واقعے کا عدالتی تصفیہ مطلوب نہیں بلکہ اسلام، اس کے عائلی قانون (Family Law) بلکہ پوری تہذیبی روایت پر تحکیم کی کوشش اور وہ بھی میڈیا ٹرائل کی شکل میں اصل ہدف ہے!
ایک خاندان ہی نہیں پورا ملک اس کرب ناک عمل سے گزرا ہے، اور عدالت کے فیصلے
کے بعد بھی یہ ٹرائل جاری ہے۔ گویا دو نظریات اور دو تہذیبی رایات دست وگریبان ہیں! اس طرح یہ واقعہ محض ایک فرد یا ایک خاندان کا مسئلہ نہ رہا، بلکہ ایک ایسی بحث کا عنوان بن گیا، جس کی زد میں ہمارا خاندانی نظام بلکہ پوری اسلامی معاشرت آئی۔ نیز اجتماعی اصلاح اور بگاڑ کے سلسلے میں والدین، عدالت اور صحافت کے رول اور ذمہ داریوں کے بارے میں بھی غور وفکر کے متعدد گوشے اس قضیے میں سامنے آئے ، ان تمام پہلوؤں پر تفکر اور عبرت کی نگاہ ڈالنے کی ضرورت ہے، تا کہ اصلاح احوال کے لیے مناسب تدابیر اور اقدامات کی نشان دہی کی جاسکے۔
۹۶


مسلم خاندان: امد تے خطرات سے تحفظ ؟
زندگی کے ان تلخ حقائق اور معاشرے کے رستے ہوئے ناسوروں سے صرف نظر کرنا یا ان پر پردہ ڈالنا مسائل کا حل نہیں آنکھیں بند کرنے سے خطرات کبھی ٹلا نہیں کرتے ، ان کا مردانہ وار مقابلہ ہی تاریکیوں کو روشنی میں بدل سکتا ہے۔ آج بھی ضرورت ہے کہ ٹھنڈے دل سے مرض کی تشخیص اور صبر و ہمت سے علاج کا سامان کیا جائے۔
خانگی حادثات کی وسیع بنیاد جن خاندانی ، معاشرتی اور تہذیبی مسائل سے اس وقت ہمارا معاشرہ دو چار ہے، وہ شخض کسی خاص فرد یا چند افراد اور خاندانوں کا معاملہ نہیں اور مسئلہ بھی صرف یہ نہیں ہے کہ : " ایک مسلمان لڑکی اپنی مرضی سے شادی کر سکتی ہے یا نہیں؟ یا ولی کی مرضی کی قانونی حیثیت کیا ہے؟“ بلاشبہ یہ معاملات بھی اپنی جگہ اہم ہیں اور شریعت نے ان کے بارے میں غیر مبہم رہنمائی
فراہم کی ہے لیکن اس وقت سب سے اہم یہ سوالات ہیں کہ :
•
. ایک مسلمان معاشرے میں ایسے واقعات کیوں رونما ہور ہے ہیں؟ . بحیثیت مجموعی خاندانی نظام اور معاشرے کی عمومی صحت کی کیا کیفیت ہے؟ . اسلام نے عائلی زندگی اور معاشرت کے بارے میں جو اخلاقی اور قانونی ہدایات دی ہیں، ان کا فہم و ادراک اور ان پر عمل کی کیا کیفیت ہے؟
. اللہ اور اس کے رسول سے ہم سے تعلق اور شریعت ، اس کے احکام اور ان کی روح کی پاسداری کے باب میں ہم کہاں کھڑے ہیں؟
معاشرہ اسلام سے مطابقت اور ہم آہنگی کی طرف جا رہا ہے یا بغاوت اور انحراف (deviation) کی سمت ؟ ان حالات میں مسلمانوں کے سوچنے سمجھنے والے عناصر کی کیا
ذمہ داری ہے؟
والدین، اساتذہ، علما، ارباب صحافت ، سیاسی قیادت ،غرض ہم میں سے ہر ایک کا کیا رول ہے؟ کیا حضور نے کام کا یہ ارشاد ہمیں دعوت عمل نہیں دے رہا کہ : جب کچھ لوگ کشتی کے نچلے
۹۷


اسلام ہے زندگی ۲
حصے میں سوراخ کر رہے ہوں تو کشتی کے دوسرے لوگوں کو خاموش اور بے نیاز نہیں رہنا چاہیے۔ اب اگر وہ اس کا ہاتھ پکڑتے ہیں تو اسے بھی بچاتے ہیں اور خود بھی بچتے ہیں۔ لیکن اگر اسے چھوڑ دیتے ہیں ( یعنی کشتی میں سوراخ کرنے دیتے ہیں ) تو اسے بھی ہلاک کرتے ہیں
اور خود بھی ہلاک ہوتے ہیں ۔ “ (مشکوۃ)
موجودہ خانگی نظام کا خیر
ہم پورے شرح صدر کے ساتھ اور مشرق و مغرب کا ذاتی مشاہدہ کرنے کے بعد یہ اظہار ضروری سمجھتے ہیں کہ آج کا مسلم اپنی تمام تر کمزوریوں اور کوتاہیوں کے باوجود اپنے اندر بڑا خیر رکھتا ہے اور اخلاق اور سماجی استحکام کے اعتبار سے مغرب کے نام نہاد ترقی یافتہ معاشرے کے مقابلے میں بدر جہا بہتر ہے، جس پر اللہ تعالیٰ کا جتنا بھی شکر ادا کیا جائے کم ہے۔ بلکہ اس کا
اعتراف نہ کرنا کفران نعمت کے مترادف ہوگا۔
جن لوگوں کی نگاہ مغربی تہذیب اور اس کے جلو میں آنے والی اخلاقی تباہی ، خاندانی نظام کی زبوں حالی، عصمت و عفت کی تحقیر و تذلیل اور بے حیائی اور بے وفائی کی توقیر، بچوں کی کس مپرسی، بے باپ گھرانوں کی بہتات ، طلاق کی فراوانی اور ان کے جلو میں رونما ہونے
والے طوفان پر ہے۔ وہ پکار رہے ہیں کہ:
تہذیب فرنگی ہے اگر مرگ امومت
ہے حضرت انسان کے لیے اس کا ثمر موت
نوبیل پرائز یافتہ فرانسیسی سائنس دان الیکس کاریل (Alexis Carrel) ۱۹۳۵ء میں اس باب میں علامہ محمد اقبال کا ہم نوا ہو کر اپنی کتاب Man The Unknown (انسان نامعلوم)
میں کہتا ہے:
ہم جائز وناجائز کی تمیز کھو چکے ہیں، ہم نے قوانین طبیعت کی خلاف ورزی کر کے ایک ایسے جرم کا ارتکاب کیا ہے جس کا مرتکب سزا پائے بغیر نہیں رہ سکتا۔ جب بھی کوئی شخص
۹۸


مسلم خاندان: امڈ تے خطرات سے تحفظ ؟
زندگی سے ناجائز امر کی اجازت لیتا ہے، زندگی اس کے جواب میں اسے کمزور بنا دیتی
ہے۔ یہی وجہ ہے کہ [ مغربی تہذیب رو بہ زوال ہے۔“
لیکن یہ کیا ستم ہے کہ آج اس رو بہ زوال مغربی تہذیب و ثقافت کے تاریک سائے ہمارے نظام معاشرت و تمدن پر بڑھتے جارہے ہیں اور ہماری بنیادی اقدار اور روایات بھی ان کی زد میں ہیں؟ اس کی بنیادی وجہ اسلام کی حقیقی تعلیمات سے ناواقفیت اور اس حقیقت سے اغماض ہے کہ ہمارا اپنا معاشرہ حقیقی اسلامی معاشرہ نہیں بلکہ ایک ایسا مخلوط معاشرہ ہے، جس میں اسلامی تعلیمات اور روایات کے ساتھ بر عظیم ہند کی ہند و جاہلی تہذیب کی بہت سی روایات مل جل گئی ہیں۔ اسلام کے احکامات اور تعلیمات کے کچھ اجزا اضرور ہماری روایت کا حصہ ہیں لیکن اس کے بہت سے دوسرے نہایت اہم اجزا ہم نے شعوری یا غیر شعوری طور پر ترک کر دیے ہیں اور شریعت کے مقاصد اور اس کے اصل مشن اور روح سے ہم بے پروا ہو گئے ہیں۔ اس سب پر مستزاد مغربی افکار واقدار کے اثرات ہیں، جو ہماری معاشرت کا شیرازہ منتشر کرنے پر منتج ہو رہے ہیں۔ اور یہ تباہی صرف مغرب کی فکری یلغار اور میڈیا کے سامراجی حملوں ہی کے ذریعے نہیں آ رہی بلکہ ہم ہی میں سے کچھ عناصر اس مغربی ثقافتی امپر ملزم کے کارندوں اور اس دور کے میر جعفر اور میر صادق کا کردار ادا کر رہے ہیں۔
اس لیے ضروری ہے کہ اسلام کی تعلیمات کو جاہلی اثرات سے بالکل نمایاں طور پر واضح کیا جائے ۔ خاندان اور معاشرت کے حقیقی اسلامی تصور کو اسلامی احکام اور ان کی روح کے مطابق سمجھا اور نافذ کیا جائے۔ مغرب کی نقالی سے احتراز کیا جائے اور خالص اسلامی بنیادوں پر فرد اور معاشرے کی تعلیم اور تشکیل نو کی جائے۔ یہی وہ راستہ ہے جس پر چل کر ہم اسلام کی تمام برکتوں سے فیض یاب ہو سکیں گے اور وقت کے چیلنج کا جواب دینے کے لائق بن سکیں گے۔
اسلامی معاشرت کی بنیاد؟
اسلامی معاشرے کی بنیاد مسلمان فرد اور مسلمان خاندان ہے۔
۹۹


اسلام ہے زندگی ۔۲
اسلام نے انسانی اجتماعی زندگی کے ان دونوں بڑے مسائل یعنی: مرد اور عورت کے رشتے اور فرد اور اجتماع کے تعلق کو بڑی خوش اسلوبی سے حل کیا ہے۔ بلاشبہ انسانی تاریخ کے بڑے بڑے تہذیبی فتنے ابھی دونوں رشتوں میں بگاڑ ، افراط و تفریط اور کمزوری انتشار کے پیدا کردہ ہیں۔
اسلام نے اپنی دعوت کا اولیں مخاطب فرد کا بنایا ہے اور اس کے قلب و نظر کو ایمان کا گہوارہ قرار دیا ہے۔ ہر فرد کی سیرت سازی اس کا پہلا ہدف ہے۔ اسلام ہر مرد اور عورت کو ایک اسلامی شخصیت سے آراستہ کر کے ہی معاشرتی اور تہذیبی انقلاب برپا کرتا ہے۔ فرد کو سنوارنے کے ساتھ ساتھ اسلام اس کا رشتہ معاشرے سے جوڑتا ہے اور اس کے لیے ایسے ادارے قائم کرتا ہے، جو زندگی میں استحکام پیدا کرسکیں اور تمام انسانوں کی قوت و صلاحیت کو تعمیر وترقی کے لیے استعمال کر سکیں۔ اسلامی اجتماعیت میں فرد، معاشرے اور ریاست کے درمیان تعلق کشمکش اور محض حقوق کی جنگ سے عبارت نہیں ہے، بلکہ اس کی اصل بنیاد تعاون اور تکافل کا رشتہ ہے۔ شریعت کی روشنی میں دونوں کے رول متعین ہیں اور دونوں ایک ہی مقصد .... یعنی اعلائے کلمتہ اللہ کے لیے مصروف کار ہیں۔
اس طرح مرد اور عورت کا رشتہ بھی الہامی ہدایت کے تحت استوار کیا گیا ہے۔ خاندان کا نظام محض انسانی تجربے کا حاصل اور ٹھوکر میں کھانے کے بعد کسی موہوم معاشی مفاد کے حصول کا ذریعہ نہیں (جیسا کہ کارل مارکس، اینجلز اور در کھیم نے اپنے اپنے انداز میں کہا ہے) بلکہ ہی پہلا انسانی ادارہ ہے، جسے وحی الہی کے تحت قائم کیا گیا اور جس سے انسانی تاریخ کا آغاز ہوتا ہے۔ اللہ کی شریعت نے اس ادارے کے مقاصد اور خطوط کار متعین کر دیے ہیں اور اسلامی تہذیب و
ثقافت کا پودا تناور اور پھل دار درخت اس پیج کی پیداوار ہے۔
قرآن کریم میں ارشاد ہے:
وَمِنْ كُلِّ شَيْءٍ خَلَقْنَا زَوْجَيْنِ (الذاریات ۴۹:۵۱) اور ہر چیز کے ہم نے جوڑے


پیدا کیے ہیں۔
مسلم خاندان: امڈ تے خطرات سے تحفظ؟
جَعَلَ لَكُمْ مِّنْ أَنْفُسِكُمْ أَزْوَاجًا وَمِنَ الْأَنْعَامِ أَزْوَاجًا ۚ يَذْرَؤُكُمْ ) (الشوری ۱۱:۴۲) اللہ نے تمھارے لیے خود کبھی میں سے جوڑے بنائے اور جانوروں میں
ط
سے بھی جوڑے بنائے۔ اس طریقے سے وہ تم کو روئے زمین پر پھیلاتا ہے۔ ياَيُّهَا النَّاسُ اتَّقُوا رَبَّكُمُ الَّذِي خَلَقَكُمْ مِّنْ نَّفْسٍ وَاحِدَةٍ وَخَلَقَ مِنْهَا زَوْجَهَا وَبَثَّ مِنْهُمَا رِجَالاً كَثِيرًا وَنِسَاءً ج ( النساء ۱:۴) اے لوگو! اپنے پروردگار سے ڈرو جس نے تمھیں ایک جان سے پیدا کیا اور اس جان سے اس کا جوڑا بنایا اور ان
.
دونوں سے بہت سے مرد اور عورتیں دنیا میں پھیلا دیے۔ یہاں زوجی رشتے اور تناسل کے تخلیقی عمل کے تعلق کو واضح کر کے خالق کائنات نے اس ادارے کی ابدی حکمت کی طرف انسان کو متوجہ کیا ہے۔
دوسری آیات میں خاندان کے دوسرے وظیفے یعنی محبت، مودت اور سکینت کو نمایاں کیا گیا ہے۔ارشاد ربانی ہے:
وَمِنْ ايته أَنْ خَلَقَ لَكُمْ مِنْ أَنْفُسِكُمْ أَزْوَاجًا لِتَسْكُنُوا إِلَيْهَا وَجَعَلَ بَيْنَكُمْ مَّوَدَّةً وَرَحْمَةً ( روم ۲۱:۳۰) اور اس کی نشانیوں میں سے یہ ہے کہ اس نے تمھارے لیے تمھاری ہی جنس سے بیویاں بنائیں تا کہ تم ان کے پاس سکون حاصل کرو اور تمھارے درمیان محبت اور رحمت پیدا کر دی۔“
هُوَ الَّذِى خَلَقَكُمْ مِنْ نَّفْسٍ وَاحِدَةٍ وَجَعَلَ مِنْهَا زَوْجَهَا لِيَسْكُنَ إِلَيْهَا (الاعراف ۷: ۱۸۹) وہی ہے جس نے تم کو تن واحد سے پیدا کیا اور اس کے لیے خود اسی کی جنس سے ایک جوڑا بنایا تا کہ اس کے پاس سکون حاصل کرے۔
حکم الہی : خاندان کی بنیاد
اسلام نے خاندان کے نظام کو جو تقدس عطا کیا ہے، وہ منفرد ہے۔ یہ محض انسان کی تلاش و جستجو
1.1


اسلام ہے زندگی ۔۲
اور تجربے سے حاصل ہونے والا ادارہ نہیں بلکہ الہ کا قائم کردہ نظام ہے، جو انسان کی فطرت کا تقاضا ہے اور معاشرے اور تہذیب و تمدن کا گہوارہ ہے۔ یہی وجہ ہے کہ اس الہامی طور پر قائم ہونے والے ادارے کے بارے میں ساری ضروری ہدایات خود اللہ کی کتاب اور اس کے رسول سے ہم کی سنت میں فراہم کر دی گئی ہیں۔
قرآن پاک میں جو قانونی احکام ہیں ، ان کا دو تہائی صرف خاندان کے مسائل کے بارے میں ہے اور مسلم معاشرے کو آج تک اسلام کی بنیاد پر قائم رکھنے اور ہر انحراف کے بعد اصل کی طرف رجوع کی تحریک پیدا کرنے والے عوامل میں سب سے اہم، قرآن وسنت کی موجودگی کے بعد خاندان ہی کا ادارہ ہے، جو ہمارا اصل قلعہ اور مامن رہا ہے، جس کے حصار میں اس امت نے بڑے سے بڑے فتنے کے مقابلے میں پناہ لی ہے اور جس سے وہ انسان رونما ہوتے رہے ہیں جن کے ہاتھوں میں تجدید واحیا کی نئی تاریخ رقم ہوئی ہے۔ مسلمان خاندان اور خصوصیت سے مسلمان ماں وہ اہم ترین جائے پناہ رہی ہے، جس نے اس امت کو راہ ثواب پر قائم رکھا ہے اور ہر پستی کے بعد نئی بلندی کی راہیں ہموار ہوئی ہیں۔ یہی وجہ ہے کہ آج دشمن انھی چیزوں کو خاص نشانہ بنارہا ہے، یعنی وحی اور الہامی ہدایت ( قرآن وسنت اور خاندان کا نظام ) اس کا ہدف مسلمان عورت کو اس کے دین سے برگشتہ کرنا ہے۔ اقوام متحدہ کے عالمی پروگراموں سے لے کر مخصوص ایجنڈے کی حامل غیر ملکی اور ملکی این جی اوز اس تخریبی
کام میں مصروف ہیں۔
خاندان: اسلام کا مزاج
اسلام میں خاندان کے نظام کا اپنا مخصوص مزاج اور متعین نظام ہے۔ اسے انسانی تہذیبوں کے دوسرے نمونوں (models) سے گڈمڈ اور کنفیوز نہیں کیا جانا چاہیے۔ خواہ ہندو مذہب اور سماج میں پروان چڑھنے والا تصور خاندان ہو، یا یونان، روم اور کلیسا کے دور کا خاندانی نظام یا صنعتی انقلاب اور مغربی اقدار کے زیر اثر رونما ہونے والا مختصر بلکہ منتشر خاندان کا یورپی
۱۰۲


مسلم خاندان: اٹھتے خطرات سے تحفظ؟
اور امریکی نمونہ ان سب کے مقابلے میں اسلام نے خاندان کا جو تصور دیا ہے، وہ بالکل مختلف اور منفرد ہے۔ اسے تاریخ کے پدری (partiachal) نظام یا مغربی ممالک کی نشات ثانیہ کے زیر اثر آزاد محبت گیری (romantic love) دونوں سے کوئی نسبت نہیں ۔ اس لیے اس امر کی ضرورت ہے اسلام کے خاندانی نظام کی حقیقت اور اس کی روح کو اچھی طرح سمجھا جائے اور نئی نسلوں میں اس کی صحیح تفہیم پیدا کی جائے۔
اسلام میں نکاح محض شہوت کی تسکین کا ایک ذریعہ نہیں ، اگر چہ جنسی عمل اور فطرت کے حقیقی تقاضوں کی جائز تسکین اس کا حصہ ہے۔ اس سے بڑھ کر یہ ایک نئے خاندان کے قیام کا ذریعہ ہے۔ دو خاندانوں میں نئے روابط کی ایک صورت، اور معاشرے کو مضبوط بنیادوں پر استوار کرنے اور استوار رکھنے کا ایک تخلیقی عمل ہے۔ یہی وجہ ہے کہ ناجائز سے بچنے اور جائز ذریعے سے شہوت کی تسکین کو بھی لائق اجر عمل قراردیا گیا ہے۔
نکاح کی حیثیت اسلام میں ایک سنت اور کچھ حالات میں سنت موکدہ کی ہے اور اس نئے خاندان کے قیام کے عمل کو محض وقتی جذبات پر نہیں چھوڑا گیا، بلکہ اس کے لیے بڑے واضح اصولوں، ضابطوں اور ایسے تحفظات کا اہتمام کیا گیا ہے، جو اس عمل کو محض ایک کھیل اور تجربہ نہ بننے دیں۔ اسلام نے اپنے پوری عائلی نظام کی بنیاد جن اصولوں پر رکھی ہے، وہ یہ ہیں:
اللہ اور اس کے رسول سے سے ہی کی اطاعت، انسان کی خدائی کی جگہ رب العالمین کی حاکمیت کو تسلیم کرنا اور بندگی اور اطاعت کے راستے کو خوش دلی سے اور والہانہ انداز میں اختیار کرنا۔ - اللہ کی حاکمیت کے عقیدے کا لازمی نتیجہ انسانوں کی مساوات اور برابری، حقوق و فرائض کی پاس داری اور ایک ہی مقصد اور منزل کی جستجو میں رفاقت اور ہم سفری کا احساس اور تجربہ ہے۔ یہ تمام انسانوں کو ، مرد اور عورت کو شوہر اور بیوی کو ، والدین اور اولاد کو، بزرگوں اور بچوں کو ، غرض معاشرے کے ہر فرد کا ایک دوسرے سے ایک نئے رشتہ میں جوڑ دیتا ہے اور زندگی گزارنے کے لیے ایک نئے اسلوب اور آہنگ سے روشناس کرتا ہے، جسے قرآن نے
۱۰۳

بڑے خوب صورت انداز میں کامیابی کے معیار کی صورت میں پیش کیا ہے: بالیقین جومرد اور جو عورتیں مسلم ہیں، مومن ہیں، مطیع فرمان ہیں، راست باز ہیں، صابر ہیں، اللہ کے آگے جھکنے والے ہیں، صدقہ دینے والے ہیں، روزے رکھنے والے ہیں، اپنی شرم گاہوں کی حفاظت کرنے والے ہیں، اور اللہ کو کثرت سے یاد کرنے والے ہیں، اللہ نے ان کے لیے مغفرت اور بڑا جر مبیا کر رکھا ہے۔ (الاحزاب ۳۵:۳۳) دنیا اور آخرت میں برتری اور کامیابی کا معیار نہ تو جنس (gender) ہے، نہ نسب ، نہ دولت
اور نہ اقتدار، بلکہ مرد اور عورت سب کے لیے صرف تقویٰ ہی واحد معیار ہے: لوگو، ہم نے تمھیں ایک مرد اور ایک عورت سے پیدا کیا اور پھر تمھاری قو میں اور برادریاں بنا دیں تا کہ تم ایک دوسرے کو پہچانو ۔ درحقیقت، اللہ کے نزدیک تم میں سے سب سے زیادہ عزت والا وہ ہے جو تمھارے اندر سب سے زیادہ پر ہیز گار ہے۔ یقینا، اللہ سب کچھ جاننے والا اور باخبر ہے۔(الحجرات ۱۳:۴۹)
اور پھر سورہ تو بہ میں مرد اور عورت کو ایک دوسرے کا رفیق اور مددگار بتایا اور دونوں کے لیے کارگہ حیات میں ذمہ داریاں متعین کیں اور دنیا اور آخرت میں اصل کامیابی کا ایک ہی راستہ
اور ایک ہی معیار اس دوٹوک انداز میں فرما دیا:
ایمان لانے والے مرد اور ایمان لانے والی عورتیں ایک دوسرے کے رفیق اور مددگار ہیں، وہ بھلائی کا حکم دیتے ہیں اور برائی سے روکتے ہیں۔ نماز قائم کرتے ہیں اور زکوۃ ادا کرتے ہیں اور اللہ اور اس کے رسول ملنے سے ان کی اطاعت کرتے ہیں۔ ان پر اللہ ضرور رحم
فرمائے گا۔ بلاشبہ اللہ غالب اور حکمت والا ہے۔ ( تو بہ ۹: ۱۷)
مسلم معاشرت میں احترامِ ذات مسلم خاندان اور مسلم معاشرہ زندگی اور کامیابی کے اسی انقلابی اصول پر قائم ہوتا ہے اور یہ مسلم امت کو ان تمام گمراہ کن بحثوں سے نجات دے دیتا ہے، جن میں دور غلامی سے لے کر ،
۱۰۴

عصر حاضر کی مادر پدر آزادی تک کے انسانی سماج میں وہ الجھا رہا ہے۔ اسلام نے زندگی گزارنے کے لیے جو میدان (matrix) ہمارے لیے بنایا ہے، اور وہ سب سے جدا اور سب
سے امتیازی نشان والا ہے۔
۳ - اسلام کے عائلی نظام کی تیسری بنیاد مہر محبت اور صلہ رحمی ہے۔ نکاح در اصل اخلاق اور عصمت کے تحفظ کے لیے قلعے کی مانند ہے اور اس قلعے کے مکین ایک دوسرے کے لیے تسکین ، محبت اور رحمت کا سرچشمہ ہیں لِتَسْكُنُوا إِلَيْهَا وَجَعَلَ بَيْنَكُمُ مَّوَدَّةً وَرَحْمَةً روم ۲۱:۳۰) اور اس رشتے کو ایک دوسرے کے لباس کے قریبی رشتے سے تعبیر کیا گیا ہے۔ هُنَّ لِبَاسٌ لَّكُمْ وَأَنْتُمْ لِبَاسٌ لَّهُنَّ ( البقر ۱۸۷:۲۰) اور پھر اس رحمت اور محبت کو ازواج یا اولا د تک ہی محدود نہیں رکھا، بلکہ صلہ رحمی کے حکم کے ذریعے وسیع تر خاندان اور تمام دوسرے رشتہ داروں کو بھی اس کی ٹھنڈک اور مٹھاس میں شریک کر لیا گیا ہے۔
(۴) اللہ کی حاکمیت، اس کے تحت رونما ہونے والی مساوات اور شرکت مقاصد ، عصمت کی حفاظت اور محبت اور رحمت کے بعد چوتھی بنیا د عدل و انصاف ہے۔ اسلام میں کوئی انسان کسی بھی دوسرے انسان کی ملکیت نہیں ہے اور کوئی کسی کا تابع مہمل نہیں ہے۔ سب حقوق و فرائض کے ایک الہامی اور منصفانہ نظام کے پابند ہیں۔ اور اگر ایک طرف اختیارات اور ذمہ داریوں کی تقسیم اور خاندانی نظام کے کامیاب نظم کی خاطر مرد کو ایک درجہ فوقیت دی گئی ہے، تو دوسری طرف اس کا اختیار بھی قانون کے تابع اور جواب دہی کے نظام سے مشروط ہے۔ جبر اور من مانی کا اختیار (arbitrary power) شریعت الہی کے نظام میں کسی کو حاصل نہیں ، نہ مرد کو، نہ عورت کو : وَلَهُنَّ مِثْلُ الَّذِى عَلَيْهِنَّ بِالْمَعْرُوفِ وَلِلرِّجَالِ عَلَيْهِنَّ دَرَجَةُ (البقرہ ۲۲۸:۲) عورتوں کے لیے بھی معروف طریقے پر ویسے ہی حقوق ہیں، جیسے مردوں کے حقوق ان پر ہیں۔ البتہ مردوں کو ان پر ایک درجہ حاصل ہے۔
ہر فرد اپنے اعمال کا ذمہ دار اور ان کے لیے جواب دہ ہے: وَمَنْ يَعْمَلْ مِنَ الصَّلِحَتِ مِنْ ذَكَرٍ أَوْ أُنثَى وَهُوَ مُؤْمِنٌ فَأُولَئِكَ يَدْخُلُونَ
۱۰۵

الجَنَّةَ وَلَا يُظْلَمُونَ نَقِيرًا ( النساء ۴ : ۱۲۴) اور جو نیک عمل کرے گا، خواہ مرد ہو عورت، بشر ملے کہ ہو وہ مومن، تو ایسے ہی لوگ جنت میں داخل ہوں گے اور ان کی ذر
برابر حق تلفی نہ ہونے پائے گی۔
اختیارات ذمہ داریوں اور جواب دہی کے اس نظام کو رحمت عالم سے ہم نے بڑے دا نشیں انداز میں بیان فرمایا ہے : تم میں سے ہر شخص نگران ہے اور ہر شخص سے اس کی رعیت کے ” بارے میں باز پرس ہوگی۔ امام نگران ہے اور اس سے اس کی رعیت کے بارے میں بازر پر ہوگی ، آدمی اپنے اہل پر نگران ہے اور اس سے اس کی رعیت کے بارے میں باز پرس ہو؟ اور عورت اپنے گھر کی نگران ہے اور اس سے اس کی رعیت کے متعلق باز پرس ہوگی ۔ ( بخاری)
خاندان اور مشاورت کا تعلق
اس پس منظر میں آیت کریمہ: وَآمُرُهُمُ شُورَى بَيْنَهُمُ ( الشورى ۳۸:۴۲) نے البم قانون کے تحت منظم اور مرتب ہونے والے اس ادارے کے مزاج اور طرز کار کو بالکل واضہ کر دیا ہے۔ جس طرح اسلامی ریاست اور اسلامی معاشرہ ایک شورائی ریاست اور شورائی معاشرہ ہیں، اسی طرح اسلام میں خاندان بھی ایک شورائی ادارہ ہے۔ مولانا مودودی اس کو
تشریح میں لکھتے ہیں:
اسلامی طرز زندگی یہ چاہتا ہے کہ مشاورت کا اصول ہر چھوٹے بڑے اجتماعی معاملے میں برتا جائے ، گھر کے معاملات ہوں تو ان میں میاں اور بیوی باہم مشورے سے کام کریں، اور بچے جب جوان ہوں جائیں تو انھیں بھی شریک مشورہ کیا جائے ۔ خاندان
کے معاملات ہوں تو ان میں کنبے کے سب عاقل و بالغ افراد کی رائے لی جائے ۔ (۵) عدل و انصاف اور مشاورت کے اس نظام کو مستحکم کرنے کے لیے مسلمان خاندان کو پانچویں بنیاد فرد کی معاشی آزادی اور اجتماعی تکافل کا ایک ایسا نظام ہے، جو مرد اور عورت کو عزت نفس اور آزادی کی مکمل ضمانت کے ساتھ ان کے درمیان تعاون اور شراکت کا رشتہ استوار
- تفهيم القرآن ، جلد چهارم پس ۵۰۹

مسلم خاندان اند تے خطرات سے تحفظ؟
کرتا ہے۔ دونوں کو اپنی اپنی ملک پر پورا اختیار دیتا ہے، مرد کو نان نفقہ کا ذمہ دار قرار دیتا ہے اور عورت کی محض دودھ پلانے والی اور جبری طور پر گھر کا کام کاج کرنے والی لونڈی نہیں بناتا ،
بلکہ ان تمام معاملات کو ان کی اہمیت اور خاندانی نظام کی ضرورت کے مطابق حقوق کی باہم پاس داری کے ساتھ انجام دلانا چاہتا ہے۔
اس کے ساتھ گھر کے اندر بھی اور خاندان اور معاشرے کے وسیع تر میدان میں ایک ایسا نظام قائم کرتا ہے کہ جو بھی مالی اعتبار سے مضبوط ہو ، وہ مالی اعتبار سے کمزوروں کی مدد، ان کے ایک حق کی ادائیگی کے جذبہ سے کرے۔ یہ عمل زندگی اور موت دونوں صورتوں میں جاری رہے، یعنی نفقہ، صدقات ،صلہ رحمی، وراثت، ولایت، اور نفقہ لا قارب کے قوانین اور ہدایت کی روشنی میں۔
مسلم خاندان کی امتیازی خصوصیت
مسلم خاندان کی ان امتیازی خصوصیات پر اگر غور کیا جائے تو صاف معلوم ہوتا ہے کہ یہ نظام دوسری تہذیبوں اور سماجوں میں پانے جانے والے خاندانی نظام سے بہت مختلف ہے۔ میہ ایک دینی اور شرعی ادارہ ہے، اس کی حد بندی اور کارکردگی خود الہامی ہدایت کی روشنی میں اور آخرت کی کامیابی کے جذبے سے کی جاتی ہے۔ یہ عصمت یہ عفت کی حفاظت کے لیے ایک ع مضبوط قلعہ ہے۔ یہ انسانی فطرت کے تقاضوں کی تسکین اور تحمیل کے لیے ایک موزوں اور دل کش انتظام ہے، یہنئی نسلوں کی پرورش اور ان کی تعلیم و تربیت کے لیے بہترین گہوارہ ہے۔ یہ جسم اور روح کو محبت، مورت اور سکینیت سے شاد کام کرنے اور اس پاکیزہ فضا میں نئی نسلوں کو پروان چڑھانے کا ادارہ ہے۔ یہ اپنے دین، تہذیب اور تمدن اور انسانی معاشرے کے علوم و فیوض سے روشناس کرانے کا ایک نظام ہے۔ یہ معاشی تکافل اور سوشل سکیورٹی کا ایک فطری نظام ہے، جس میں عزت نفس کی مکمل پاسداری کے ساتھ خاندان کے افراد ایک دوسرے کے لیے سہارا بنتے ہیں اور سب کو معاشی دوڑ میں شرکت اور وسائل سے استفادے کا موقع دیتے ہیں۔ خاندان کا یہ
نظام سیرت کے نکھار، معاشرتی استحکام اور تہذیبی ترقی کا اہم ذریعہ ہے۔

ملت اسلامی کا اصل مشن ایسے خاندانی نظام کا قیام اور استحکام ہے، جو ان اصولوں کی جیتی جاگتی تصویر ہو۔ آج جس بگاڑ سے ہم دو چار ہیں، وہ اچانک رونما نہیں ہوا اور محض کسی ایک سبب کی بنا پر پیدا نہیں ہوا ہے۔ خرابی کی اصل جڑ دین کے علم کی کی، اللہ اور اس کے رسول ملے ہم کے احکام اور تعلیمات سے عدم واقفیت اور عملی غفلت، مقصد زندگی کے شعور کی کمی، جاہلی افکار کا غلبہ، موثر قیادت کا فقدان، معاشی ذمہ داریوں سے اغماض ، دور غلامی کے اثرات اور مغربی ثقافت کے زیر اثر حالات کا مزید بگاڑ ، مفاد پرستی، محض معاشی اور مادی ترقی کے بتوں کی پوجا، علماء مشائخ، اساتذہ، والدین اور میڈیا کا اپنے اصل فرائض کی انجام دہی میں کوتاہی برتنا اور بہت سے غلط اثرات کے فروغ کا ذریعہ بن جانا اور معاشرے میں اچھی مثالوں کی کمی۔ یہ ہیں وہ چند موٹے موٹے اسباب، جن کی وجہ سے یہ صورت حال رونما ہوئی ہے۔
اصلاح کا راستہ بھی یہی ہے کہ ہم اپنی انفرادی اجتماعی ترجیحات کو درست کریں اور اللہ اور اس کے رسول نے ایم کے بتائے ہوئے طریقے کی طرف خلوص اور یکسوئی کے ساتھ مراجعت کریں۔ اس وقت تو حال یہ ہے کہ ہم متضاد سمتوں کی طرف لپک رہے ہیں اور یوں دکھائی دیتا ہے: چلتا ہوں تھوڑی دور ہر اک تیز رو کے ساتھ
پہچانتا نہیں ہوں ابھی راہ بر کو میں
ہمارا خاندان، ہماری ذمہ داری
ہم نے میں سے ہر شخص کو ان حالات پر بڑی سنجیدگی اور دل سوزی سے غور کرنا چاہیے اور بحیثیت فرد اور من حیث القوم یکسو ہو جانا چاہیے کہ ہمیں کہاں جانا ہے؟ ہماری منزل کیا ہے؟ کسی فردا اور کسی قوم کے لیے اس سے زیادہ کسی اور بالآخر تباہی کا راستہ کیا ہوگا کہ بقول غالب
اس کا حال یہ ہو جائے کہ:
رو میں ہے رخش عمر کہاں دیکھیے تھے نے ہاتھ باگ پر ہے ، نہ پا ہے رکاب میں

مسلم خاندان اند تے خطرات سے تحفظ؟ نالد
اگر ہماری منزل اسلام ہے اور یقین اسلام ہی ہے، تو پھر دورنگی اور عملی تضاد کو ترک کرنا ہوگا۔ ایمان اور جہل ساتھ ساتھ نہیں چل سکتے۔ اسلام تو علم کی روشنی میں زندگی گزارنے کا راستہ ہے۔ کتنے تعجب کی بات ہے کہ مسلمان معاشرے کی اکثریت کو دین کی بنیادی تعلیمات سے بھی آگئیں نہیں ۔ نئی نسلوں کو اسلامی آداب اور شعائر سے آشنا نہیں کیا جار ہا۔ میڈ یا ایک دوسری ہی تہذیب اور ثقافت کا پرچارک ہے، جو جنوں کو مسلسل مسموم بتارہا ہے اور اخلاق اور معاشرت کو
انتشار کا شکار کر رہا ہے۔ با اثر افراد کا ایک گروہ بڑے منظم طریقے پر نو جوانوں کو بے راہ روی اور اباحیت پسندی کی طرف جارہا ہے۔ ہمارے علما، دانش ور اور ارباب سیاست اپنے اپنے ذاتی ،گروہی ،مسلکی اور سیاسی مفادات کی جنگ میں مصروف ہیں۔ علما اور سیاست دانوں کو فرصت ہی نہیں کہ ان
معاشرتی ناسوروں کے علاج کی فکر کمر ہیں۔
عداتیں، اینکو سیکسن قانونی روایت کے کی تقلید میں قانون کے الفاظ کو انصاف کے حصول پر فوقیت دے رہی ہیں۔ جن معاملات کو گھر کی چار دیواری اور خاندان کے حصار میں طے ہونا چاہیے ان کو تھانے اور کچہری کی نذر کیا جارہا ہے۔ صحافت اور الیکٹرنک میڈ یا یا فواحش کی تشہیر کی خدمات انجام دیتے ہوئے اس گندگی کو ملک کے طول وعرض میں پھیلانے کا کر دار ادا کرر ہے ہیں۔
ان حالات میں ملک کے تمام سوچنے سمجھنے والے عناصر اور جماعتوں کا فرض ہے کہ وہ ملک وملت کے حقیقی مسائل کی طرف توجہ دیں۔ سیاست محض نعروں کی تکرار کا نام نہیں ، سیاست تو تدبیر منزل سے عبارت ہے۔ یہ اسی وقت ممکن ہے کہ جب ایک گروہ اصلاح کے لیے عملاً میدان میں اتر آئے۔ خیر و شر میں تمیز کے احساس کو بڑے پیمانے پر بیدار کرنا، وقت کی سب سے بڑی ضرورت ہے۔ بلاشبہ حکومت کی ذمہ داری سب سے زیادہ ہے، لیکن اگر حکومت اپنی اس ذمہ داری کو ادا نہیں کر رہی، تو کیا حالات کو تباہی کی طرف جانے کے لیے چھوڑا جا سکتا ہے؟

اس کشتی میں تو ہم سب ہی بیٹھے ہیں۔ اس کا بچانے کی ذمہ داری بھی ہم سب کیا ہے۔ اگر دوسرے اس میں چھید کر رہے ہیں، تو ہم ان سب کو ڈبونے کا موقع کیسے دے سکتے ہیں۔ اس سلسلے میں سب سے بڑی ذمہ داری اسلامی فکر سے سرشار اور معاشرے کے سوچنے مجھے
والے عناصر کی ہے۔
ہماری پہلی ضرورت منزل کے صحیح تعین اور اس کے حصول کے لیے یکسو ہو کر جدا ہو کرنے کی ہے۔ مغربی ثقافت کی نقالی اور تہذیب نو کی یلغار کے آگے سپر ڈالنا ہمارے لیے موت کے مترادف ہے۔ جو کش مکش آج بر پا ہے اور جس کا ایک ادنیٰ سائکس ایک خانگی حادثےپر عدالتی فیصلے اور اس کے تحت رونما ہونے والی بحثوں میں دیکھا جاسکتا ہے، وہ ہمیں دعوت غور نگر
ہی نہیں ، دعوت عمل و جہاد بھی دیتی ہے۔
آئیے ، سب سے پہلے اپنی منزل کے بارے میں یکسو ہو جائیں۔ اگر وہ اسلام ہے، اور اسلام کے سوا کوئی دوسرا راستہ زندگی کا راستہ ہو ہی نہیں سکتا ، تو پھر بیک وقت دو مختلف سمتوں میں جانے والی کشتیوں میں سواری کرنے کا احمقانہ ہی نہیں بلکہ خطرناک راستہ بھی ہمیں ترک کرنا ہوگا۔ فرد کی ذاتی تربیت سے لے کر خاندان کے نظام کی تشکیل، معاشرے کا سدھار معیشت کی تنظیم نو صحافت، سیاست، قانون اور عدالت کے نظام کی اصلاح اس کا لازمی حصہ ہیں۔ وقت تیزی سے گزر رہا ہے اور مہلت بہت کم ہے۔ ہم ملک کے اہل نظر کو دعوت دیتے ہیں کہ ان بنیادی مسائل کے بارے میں عوام کی موثر رہنمائی کریں۔ ناخوش گوار واقعات پر سے صرف
کبیدہ خاطر ہو کر گزر نہ جائیں، بلکہ اصلاح کے لیے منظم طور پر عملی اقدام کریں۔
[ جون ۱۹۹۷ء ]

اسلامی معاشی ماڈل کے چند پہلو
اس وقت دنیا میں ہر پانچواں انسان مسلمان ہے ۔ آج دنیا میں ایک ارب 20 کروڑ سے زائد مسلمان بستے ہیں۔ ان میں سے دو تہائی مسلمان ۵۷ مسلم مملکتوں اور ایک تہائی باقی دنیا کے ایک سو سے زائد ممالک میں رہتے ہیں ۔ وسط ایشیا سے لے کر جنوب مشرقی ایشیا تک اور براعظم افریقا کے بڑے حصے پر مسلم آبادیوں کا ارتکاز ہے، تا ہم مسلمان دنیا کے ہر حصے میں موجود ہیں۔ یورپ اور امریکا میں اسلام دوسرا بڑا مذ ہب ہے ۔ ۵۷ مسلم ممالک دنیا کے ۲۳ فی صد رقبے پر پھیلے ہوئے ہیں۔ دنیا کے اہم ترین بری، بحری اور فضائی راستے مسلم دنیا ہی سے گزرتے ہیں۔ مسلم دنیا اور باقی دنیا کا ایک دوسرے پر کافی انحصار ہے۔ مسلم ممالک میں وسائل کی فراوانی ہے، لیکن وہ معاشی ، اور صنعتی ترقی میں پس ماندہ ہیں ۔ ان کے پاس بہت زیادہ مالیاتی وسائل ہیں، لیکن ٹکنالوجی، انتظامیات اور پیداوار و ترقی کے جدید طریقوں کے استعمال میں وہ مغربی اقوام سے پیچھے ہیں۔ مسلم ممالک کی باہمی تجارت ۳ فی صد ہے، جب کہ ۸۷ فی صد تجارت بقیہ دنیا کے ساتھ ہوتی ہے۔ زیادہ تر مسلم ممالک ترقی پذیر دنیا سے تعلق رکھتے ہیں۔ ترقیاتی حوالے سے ۵ کا تعلق اعلی ۲۵ کا تعلق وسط سے ہے، جب کہ بقیہ ممالک کا تعلق نچلے گروہ سے ہے۔!
مسلم دنیا کئی صدیوں تک تسلیم شدہ عالم گیر معاشی قوت کی حیثیت سے غالب رہی ۔
. انگریزی سے ترجمہ: ڈاکٹر میاں محمد اکرم، اور مرتب

اسلام ہے زندگی ۴
معاشرتی برتری اور ٹکنالوجی میں ترقی صدیوں تک مسلم ممالک کا امتیازی نشان رہا ہے۔ البتہ گذشتہ ۳۰۰ برسوں میں ان کی معاشی طاقت میں کمی واقع ہوئی ہے۔ مسلم دنیا کے لیے سیاسی اور معاشی طور پر دوبارہ سنبھنے کا تصور موجودہ دور میں ابھرا ہے۔ اس بات کا جائزہ لینے کے لیے بہت سا تنقیدی و فکری کام ہوا ہے کہ خرابی کہاں پیدا ہوئی؟ اور مسلم دنیا کیسے دوبارہ اپنی کھوئی ہوئی حیثیت حاصل کر سکتی ہے؟ اس مناسبت سے اپنی اخلاقی اور نظریاتی ساکھ اور بنیاد کی تلاش اس
جد و جہد کا ایک حصہ ہے۔
اسلام ایک آفاقی دین ہے اور امت مسلمہ ایک عالم گیر برادری ہے۔ توحید پر ایمان اس کی بنیاد ہے، اور یہی ایمان مسلم امہ کی عالم گیر حیثیت کا تعین کرتا ہے۔ یہی تو حید کا ئنات کی، انسانیت کی اور زندگی کی وحدت (Unity ) اور قانون کے آفاقی ہونے پر دلیل ہے۔ اسلام کسی خاص قوم، لسانی یا علاقائی نسلی گروہ یا کسی خاص سماجی و معاشی طبقے کا دین نہیں ہے۔ اسی طرح اسلام ایک نیادین ہونے کا دعوے دار نہیں ہے، بلکہ اس کے مطابق یہ رہنمائی ہے، جو خالق نے اپنے انبیا السلام کے ذریعے تخلیق انسان کے اول روز سے ہم پہنچائی ہے۔ تمام انبیا السلام اوران کے ماننے والوں کا مذہب ( دین ) اسلام ہی تھا۔
مسلمان، حضرت آدم علینا سے لے کر حضرت نوح نایین ، حضرت ابراہیم علینا) ، حضرت موسی نمایند، حضرت عیسی نکنم اور حضرت محمد نے تم تک تمام انبیا پر ایمان رکھتے ہیں۔ اسلام کے لغوی معنی امن اور سلامتی کے ہیں۔ یہ اللہ کے واحد معبود ہونے اور اس کی بندگی کرنے اور اس کے
ابراہام ادووج ، 1900-700 The Islamic Middle East ، ڈارون پریس، ۱۹۸۱ء، • تھامس ڈبلیو آرنلڈ ، اور الفریڈ گیوم The Legacy of Islam ، اوکسفرڈ یونی ورسٹی پریس ، ۱۹۳۱ء ص ۱۰۰-۱۰۲ ۔
محمد عمر چھاپرا Islam and the Economic Challenge، دی اسلامک فاؤنڈیشن ، مسٹر ، ۱۹۹۲ء . محمد عمر چھاپرا ،Future of Economics ،۲۰۰۰ء ۲۰۰۰،۱ اء . محمد نجات اللہ صدیقی ،Muslim Economic Thinking ، دی اسلامک فاؤنڈیشن ، بسٹر ، ۱۹۸۱ ء • خورشید احمد ،Islamic Approach to Development ،[اردوترجمه ترقیاتی پالیسی کی اسلامی تشکیل انسٹی ٹیوٹ آف پالیسی اسٹڈیز ما سلم آباد ۱۹۹۴ء۔
۱۱۲


اسلامی معاشی ماال کے بوند بہار
انتیا پر ایمان لانے کا داعی ہے، جن کی زندگی اعلیٰ ترین نمونہ اور ہدایت کا سر چشمہ ہے، اور اللہ تعالٰی کے ادکام اور ہدایت کے مطابق انسان کی مکمل سپردگی اور پیروی کا نام ہے۔ اسی طرح شریعت کچھ اقدار، اخلاقیات اور قوانین کے مجموعے کا نام ہے جو اسلامی طرز زندگی کی تکمیل کرتی ہے۔ اسلام، ہر فرد کے اختیار کی آزادی پر یقین رکھتا ہے۔ عقیدہ و مذ ہب کے معاملے میں کسی زور زبردستی کی اجازت نہیں دیتا۔ آیہ انسانیت کے لیے ثقافتی لحاظ سے اور حقیقی طور پر کثیر تیت پر بنی (pluralistic) معاشرے کے نقشہ پیش کرتا ہے۔ جس میں دیگر مذاہب کے مانے والوں کے حقوق کا پور انتظام کار پیش کیا گیا ہے۔ اختلاف رائے کے باوجود ایک دوسرے کو برداشت کرنا اسلام کا بنیادی اصول ہے۔ اسلام، انسان کی زندگی کے تمام پہلوؤں ایمان ، عبادت الخصیت اور کردار، فرد اور معاشرہ معیشت اور معاشرت قومی اور بین الاقوامی معاملات سے متعلق ہے۔ پھر اسلام غیر مذہبی معاملات کو بھی روحانیت کی مقدس چھتری کے تلے جمع کرتا ہے۔ یہ دوسرے مذاہب کے مقابلے میں لادینی اور دنیاوی پہلوؤں کو نظر انداز نہیں کرتا بلکہ زندگی کے تمام پہلوؤں کو اخلاقی و روحانی طور پر باہم مربوط کرتا ہے۔ اسلام بنیادی طور پر اخلاقی اور نظریاتی فکر ہے، جو عقیدے، رنگ، نسل، زبان اور علاقے سے بالا تر ہو کر انسان کو مخاطب کرتی ہے۔ یہ کثیرتیت کو حقیقی اور قابل تکریم سمجھتا ہے۔ امت مسلمہ کے اندر بھی تنوع موجود ہے۔ اسلام کسی مصنوعی اتحاد اور زبردستی کی ہم آہنگی کا قائل نہیں ہے۔ یہ بقائے باہمی اور تعاون کے لیے ٹھوس بنیاد فراہم کرتا ہے۔ اسلامی طرز زندگی اور تمدن کا ایک اور پہلو، اس کا مطلق، کائناتی اور عالم گیر اقدار پر زور دینا ہے۔ یہ کچھ ایسے اداروں کا تعین کرتا ہے، جو اسلام کے مستقل ستون کی حیثیت سے کام کرتے ہیں، اور بدلے ہوئے حالات کی ضرورتوں کے مطابق چک کی صلاحیت رکھتے ہیں۔
۔
- البقره ۲: ۳۸:۲۲۵۶، ۳۹، مریم ۱۳:۱۹، المائده ۵: ۴۸ - -۵ دیکھیے : سید جلال الدین عمری غیر مسلموں سے تعلقات اور ان کے حقوق علی گڑھ ، ۲۰۰۱ء
۱۱۳


اسلام ہے زندگی ۲
اقدار کا تانابانا انسانی فطرت اور کائنات کے حقائق کے مطابق بنتا ہے اور انسان کو وہ مواقع فراہم کرتا ہے کہ انسان بدلتے حالات کے تناظر میں اپنی اقدار اور اصولوں کا اطلاق کرے۔ اس کے لیے اسلام ایک خود کار نظام عمل فراہم کرتا ہے، تاہم انسانی حالات کی جزئی تفصیلات کے ضمن میں جامد قواعد وضوابط سے احتراز کرتا ہے۔
اسلام فرد کو معاشرے کی بنیادی اکائی تصور کرتا ہے جو تمام مخلوقات میں اعلیٰ ترین مقام رکھتا ہے۔ ہر فرد اللہ کے سامنے جواب دہ ہے۔ انسان صرف سماجی مشین کا اہم پر زہ ہی نہیں ہے بلکہ اس کے نزدیک معاشرہ، ریاست، قوم اور انسانیت تمام ہی اہم ہیں اور ہر ایک اپنا خصوصی کردار ادا کرتا ہے۔ تاہم، آخرت میں ہر فرد کی جواب دہی انفرادی سطح پر ہی ہوگی۔ اس سے اسلامی نظام کے اندر فرد کی مرکزیت کا اندازہ کیا جاسکتا ہے۔ یہ ہر فرد کو معاشرے اور اس کے اداروں سے وابستہ کرتا ہے اور ان کے درمیان ایک متوازن تعلق قائم کرتا ہے۔
اسلامی اخلاقیات زندگی سے فرار کا راستہ نہیں دکھاتیں بلکہ بھر پور زندگی گزارنے کے نظریے پر قائم ہیں۔ انسانی زندگی کے تمام پہلو اور سرگرمیاں اخلاقی نظم وضبط کے ذریعے پاکیزہ زندگی گزارنے کا وسیلہ بن جاتی ہیں۔ انفرادی تقوئی اور اجتماعی اخلاقیات مل کر بھر پور زندگی کو فروغ دیتی ہیں، انفرادی اور معاشرتی بہبود میں اضافہ کرتی ہیں اور تمام لوگوں کے لیے فلاح کا. باعث بنتی ہیں۔ اسلام میں دولت ایک گالی نہیں۔ اگر اخلاقی اقدار اور امکانات کو پیش نظر رکھا جائے تو پیدائیش دولت در اصل ایک پسندیدہ قدر ہے۔ ایک اچھی زندگی انسانی جستجو کا بڑا ہدف ہے، فلاح دنیا اور فلاح آخرت کا ایک دوسرے پر انحصار ہے، اور یہ ایک ہی مسئلے کے دورخ ہیں۔ یہی ہے وہ روحانیت، جو دنیاوی زندگی کے تمام پہلوؤں اور سرگرمیوں کو اخلاقی دائرہ کار میں لاکر اس طرح چھا جاتی ہے، کہ وہ انسان کو بیک وقت نہ صرف اپنی خواہشات کو پورا کرنے کے قابل بنادیتی ہے، بلکہ ایک ایسا معاشرہ تشکیل دیتی ہے جس میں تمام لوگوں کی خواہشات
عادلانہ طریقے پر پوری ہوتی ہیں۔
۱۱۴


اسلامی معاشی ماڈل کے چند پہلو
شخصی آزادی، حقوق ملکیت، کاروبار، منڈی کی میکانیت اور دولت کی منصفانہ تقسیم، اسلامی معاشی نظام کے اہم حصے ہیں، تاہم مختلف سطحوں پر بہت سی اخلاقی بندشیں ہیں، مثلا: انفرادی تحرک، ذاتی رجحان، سماجی طور طریقے ، آجر اور اجیر کے رویے اور فرد اور ریاست کے باہمی تعلقات ۔ اس نظام میں خاص طور پر نگرانی، رہنمائی اور ضروری قانون سازی کے دائرے میں ریاست اپنا اہم کردار ادا کرتی ہے۔ اس کے ساتھ آزادی، معاشی مواقع کی فراہمی
اور ملکیت کے حقوق کو یقینی بنانا بھی اس کے فرائض میں شامل ہے۔
اسلام ضروریات زندگی کی فراہمی کو اہمیت دیتا ہے اور ایسا معاشرہ تشکیل دینا چاہتا ہے، جس میں معاشرے کے ہر فرد کے لیے ضروریات زندگی کی فراہمی یقینی ہو۔ اولین طور پر ذاتی جدوجہد کے ذریعے اور محنت کا پھل ملنے کے رجحان کی بنیاد پر لیکن ایک ایسے دوستانہ ماحول میں کہ جو لوگ پیچھے رہ جائیں یا ان کا تعلق محروم طبقات سے ہو، ان کی اس طرح سے مدد کی جائے کہ وہ ایک باعزت زندگی گزارسکیں اور معاشرے کے فعال شریک بن جائیں۔ اسلام پیدایش دولت کی ایسی سرگرمیوں پر زور دیتا ہے۔ اس کا ہدف ایسا عادلانہ اور مساویانہ معاشرہ تشکیل دینا ہے جہاں ہر فرد کو مساوی مواقع حاصل ہوں۔ اسی صورت میں ایسا کیا جانا ممکن ہے کہ جب معاشرہ ایسا طریق کار وضع کرے کہ معاشرے کے محروم طبقات کو مؤثر مدد حاصل ہو سکے۔ یہ خاندان کے ادارے، معاشرے کے دوسرے اداروں اور ریاست کے ذریعے کیا جاتا ہے۔
اسلام معاشی طرز عمل میں آزادی کو ذمہ داری کے ساتھ اور استعداد کارکو عدل کے ساتھ مربوط کرتا ہے۔ عدل بنیادی اسلامی اقدار میں سے ایک سب سے اہم قدر ہے اور انبیا الیمستانم کی بعثت کے مقاصد میں بھی ایک مقصد عدل کا قیام ہے (الحدید ۲۵:۵۷)۔ ہدایت کا تعلق صرف انسان کے اللہ کے ساتھ تعلق تک محدود نہیں ہے بلکہ دوسرے انسانوں اور کائنات کے ساتھ عدل پر بنی تعلق تک وسیع ہے۔

اسلام ہے زندگی ۲
اسلام کا معاشی نظریہ
اسلام کے معاشی نظریے کی بنیادی خصوصیات کا خلاصہ حسب ذیل ہے:
۱- زندگی ایک مربوط اکائی ہے۔ انسان کی شخصیت کی طرح، عوامی ثقافت بھی نا قابل تقسیم ہے۔ پورا سماجی عمل ایک نامیاتی اکائی (organic unity) ہے۔ معاشی زندگی اور نظام کو ہم علیحدہ علیحدہ طور پر نہیں دیکھ سکتے تخصیص کار اور تقسیم کار بہت اہم سہی لیکن تمام چیزوں کو آپس میں مربوط ہونا چاہیے، تا کہ ایک صحت مند معاشرہ وسیع تر اکائی بن سکے۔ معاشی نظریے کی بنیاد: ایمان، زندگی کے بارے میں نظریے اور عوام کے اخلاقی اور سماجی ڈھانچے پر ہے کہ ایک باہم مربوط فکر کے ذریعے ہی انسانی زندگی کے تمام پہلوؤں کو بیچ رخ دیا جا سکتا ہے۔
اسلام کا تصور جہاں (World View) توحید، رسالت اور آخرت پر مبنی ہے۔ مرد اور عورت دونوں کی دنیا میں حیثیت اللہ کے خلیفہ (vicegerent) کی ہے۔ اسے اختیار کی آزادی، خواہش، علم اور محدود حد تک حاکمیت عطا کی گئی ہے۔ اس کے کردار، مقام اور فرضِ منصبی کو استخلاف کہا گیا ہے، یعنی زمین پر اللہ کی مرضی کو پورا کرنا، امر بالمعروف اور نہی عن المنکر کا فریضہ سرانجام دینا، عدل قائم کرنا، احسان کو فروغ دینا اور اس کے ذریعے حیات طیبہ کا انفرادی اور اجتماعی لحاظ سے بلند معیار قائم کرنا۔
امام غزائی مقاصد شریعت کو یوں بیان کرتے ہیں: "شریعت کا مقصد تمام انسانوں کی بھلائی ہے، جو انسان کے ایمان، اس کے نفس ، اس کی عقل، اس کی نسل اور اس کے مال کے تحفظ
سے وابستہ ہے ۔۔
-۳- تقوی کے بعد اسلامی نظام کی اہم ترین قدر عدل اور اس کے ساتھ احسان ہے۔ اسلامی اصطلاح میں عدل سے مراد ہر فرد کو اس کا حق بہم پہنچانا ہے۔ پوری اسلامی تاریخ میں فقہا اور مفکرین 'عدل' کو اسلامی زندگی، معاشرے کی خاص صفت اور قانونی وسماجی اور معاشی عمل کا
ایک ناگزیر حصہ قرار دیتے ہیں۔
۶ - ابو حامد الغزالی، بحوالہ محمد عمر چھاپرا Future of Economics: An Islamic Perspective ،ص۱۱۸۔

اسلامی معاشی ماڈل کے چند پہلو
امام ابو یوسف (م: ۷۹۸ء) نے خلیفہ ہارون الرشید (م ۸۰۹ ء) کو معیشت کے حوالے سے نصیحت کرتے ہوئے فرمایا تھا: " مجرموں کے ساتھ انصاف کرنے اور نا انصافی کے خاتمے کے نتیجے میں ترقی کی رفتار تیز تر ہوگی ۔ امام ابوالحسن علی الماوردی (م: ۱۰۵۸ء) نے فرمایا تھا: جامع اور مختلف پہلوؤں سے انصاف کے نتیجے میں یک جہتی کو فروغ حاصل ہوتا ہے، قانون کی عمل داری ہوتی ہے، ملک ترقی کرتا ہے، دولت بڑھتی ہے، آبادی میں افزایش ہوتی ہے، ملک کی سلامتی مضبوط ہوتی ہے، اور نا انصافی سے بڑھ کر کوئی چیز نہیں جو دنیا کے لوگوں کے ضمیر اور شعور کو تباہ کرتی ہو۔
امام ابن تیمیه (م: ۱۳۲۸ ء ) عدل کو توحید کا لازمی نتیجہ قرار دیتے ہیں۔ وہ کہتے ہیں کہ: ہر چیز میں انصاف ، اور ہر ایک کے لیے انصاف ہر ایک کا حق ہے، اور نا انصافی کسی چیز میں کسی بھی فرد کے لیے کس طور پر جائز نہیں ہے، چاہے کوئی مسلمان ہو یا غیر مسلم حتی کہ ایک ظالم شخص کے معاملے میں بھی نہیں“۔ علامہ عبد الرحمن ابن خلدون (م: ۱۴۰۶ء) علی الاعلان کہتے ہیں کہ: عدل کے بغیر ترقی جائز نہیں ہے اور ظلم ترقی کا خاتمہ کرتا ہے، اور جایدا د میں کی نا انصافی اور ظلم
کالازمی نتیجہ ہے ۔ پس ، عدل اسلامی نظام کی روح اور سانس کا درجہ رکھتا ہے۔ ۴ ۔ سماجی تبدیلی اور انسانی معاشرے کی تشکیل نو کے لیے اسلام کا منصوبہ منفرد ہے۔ یہ منصوبہ ایسے طریق کار پر مبنی ہے جو اٹھارھویں صدی کے بعد یورپ اور امریکا میں ابھرنے والے معاشی و سیاسی نظریات سے بالکل مختلف ہے۔
موجودہ مغرب میں اس کے لیے جو طریق کار، اور حکمت عملی سامنے آئی ہے، وہ اس تصور پر مبنی ہے کہ انسانوں میں انقلابی تبدیلی لانے کے لیے سماجی اداروں اور ماحول کو تبدیل کیا جائے۔ اسی لیے ان کے ہاں تمام زور بیرونی ڈھانچے کی تشکیل نو پر ہے۔ اس نظام کی ناکامی کی وجہ انسان کو، مرد ہو یا عورت، ان کے عقائد محرکات، اقدار اور ذمہ داریوں کو ہدف بنانے کو نظر انداز کرنا ہے۔
محمد دی مد عمر چھاپرا، اسلامک اکنا مک تھاٹ اینڈ دی نیوگلوبل اکانومی almic Economic Studiesا،تمبر ۸۲۰ ، ص

•
اسلام ہے زندگی ۲۰ یہ تمام انسانوں کے اندر تبدیلی لانے کے عمل کو نظر انداز کرتا ہے اور بیرونی عناصر میں تبدیلیوں پر توجہ مرکوز کرتا ہے، تاہم جس چیز کی ضرورت ہے وہ مکمل تبدیلی اور انقلاب ہے۔ یہ تبدیلی لوگوں کے اندر بھی ہو اور ان کے سماجی و معاشی ماحول میں بھی۔ مسئلہ صرف اس کے ہیکل اساسی (Infra Structure) میں تبدیلی کا نہیں ہے، تاہم ہیکل اور ڈھانچا جاتی تبدیلی بھی اپنی جگہ ضروری ہے۔ نقطہ آغاز انسانوں کے دل و روح ، ان کی حقیقت کا ادراک اور زندگی میں خودان
کا مقصد اور مقام ہونا چاہیے۔
سماجی تبدیلی کی بنیادیں
سماجی تبدیلی کے لیے اسلامی نقطہ نظر کے حوالے سے کلیدی نکات حسب ذیل ہیں: سماجی تبدیلی مکمل طور پر پہلے سے طے شدہ تاریخی قوتوں کے عمل کا نتیجہ نہیں ہوتی ، اگر چہ زندگی میں بہت سی رکاوٹوں اور بندشوں کی موجودگی ایک تاریخی حقیقت ہے۔ تبدیلی انفرادی اور اجتماعی کوششوں کے ذریعے تحریک حاصل کرتی ہے۔ اس کی منصوبہ بندی کی جاتی ہے اور اسے حاصل کیا جاتا ہے۔ تبدیلی با مقصد ہونی چاہیے، یعنی آئیڈیل
کی طرف پیش قدمی ۔
عوام ہی انقلاب کا فعال کردار ہیں۔ دنیا کی تمام دوسری قو تیں اللہ کے نائب اور خلیفہ ہونے کی حیثیت سے انسان کی تابع فرمان ہیں۔ اللہ تعالیٰ کی طرف سے کائنات کے لیے جو انتظامات کیے گئے ہیں اور جو قوانین بنائے گئے ہیں، ان کے مطابق یہ انسان ہی ہے جو خود اپنی تقدیر بنانے یا بگاڑنے کا ذمہ دار ہے۔
. تبدیلی کی ضرورت صرف ماحول ہی میں نہیں ہے، بلکہ مردوں اور عورتوں کے دل و روح کے اندر، ان کے رویوں اور محرکات میں، اور جو کچھ ان کے اندر اور ان کے خارج کی دنیا میں ہے، اس کو مقاصد کی تکمیل کے لیے مجتمع کرنے کے عزم میں موجود ہے۔ زندگی بہت سے باہمی رشتوں کا تانا بانا ہے۔ انقلاب کا مطلب ان رشتوں میں کئی جگہ

ٹوٹ پھوٹ ہے۔ اس لیے یہ امکان موجود ہوتا ہے کہ انقلاب کے نتیجے میں معاشرے میں عدم توازن پیدا ہو۔ تا ہم ، اسلامی سماجی تبدیلی کے نتیجے میں اس طرح کا نکر اؤ اور عدم توازن اپنی کم از کم سطح پر ہوگا، اور منصوبہ بندی کے ساتھ اور باہم مربوط انداز میں چلائی گئی مہم کے نتیجے میں توازن کے ایک مقام سے دوسرے اونچے مقام کا حصول اور عدم توازن سے توازن کا حصول ممکن ہو سکے گا۔ اس لیے تبدیلی کومتوازن، بتدریج اور ارتقائی ہونا چاہیے، نیز جدت اور اختراع کے ساتھ مربوط بھی ہونا چاہیے۔
یہ منفر د اسلامی طریقہ ارتقائی راستے سے انقلابی تبدیلیوں کی طرف لے جائے گا۔ ۵- انسانی زندگی میں ذاتی مفاد کا حصول ایک فطری قوت محرکہ ہے۔ لیکن ذاتی مفاد کو نیکی اور عدل کے وسیع تر تصور کے ساتھ جوڑنے کی ضرورت ہے۔ محنت کا صلہ اور کوشش میں ناکامی پر نقصان، انسانی معاشرے اور معیشت کے لیے بہترین فریم ورک فراہم کرتا ہے۔ اسلام اس کی اہمیت اور اسے معاشی و سماجی کوششوں کا اولین اصول تسلیم کرتا ہے۔ لیکن اسلام نے جدو جہد کے لیے ایک اخلاقی دائرہ کار بھی تشکیل دیا ہے، جو کچھ اقدار کے اپنانے اور کچھ اقدار سے پر ہیز پر مبنی ہے۔ اسلام بتاتا ہے کہ کیا چیز درست اور جائز ہے اور کیا چیز اخلاقی ، روحانی ،سماجی حوالے سے قابل اعتراض ہے۔ حلال و حرام کا تصور انسان کی تمام جدوجہد کے لیے اخلاقی میزان کا کام کرتا ہے۔ اعتدال اور اپنی ضروریات کے ساتھ ساتھ دوسروں کی ضروریات کو پیش نظر رکھنا اس اسکیم کالازمی جزو ہے۔
صلہ (انعام) کے تصور کو دنیاوی صلے کے ساتھ ساتھ اُخروی صلے کے ساتھ مربوط کر کے اسے وسعت دی گئی ہے۔ ذاتی فائدے کے فطری تصور کورد کیے بغیر یہ اچھے اور عادلانہ رویے کے لیے ایک مضبوط قوت محرکہ ہے۔ ذاتی ملکیت اور ذاتی کاروبار کو ناقابل تنسیخ حقوق اور معاشی سرگرمی کے فطری طریقے کے طور پر تسلیم کیا گیا ہے۔ اخلاقی اور قانونی ضابطوں کے ذریعے
-
لیسٹری تھیرو The Future of Capitalism نکولس بریلی ،لندن ، ۱۹۸۶ء، ص۳۰۔

اور لوگوں کے دلوں میں یہ بات پختہ کر کے، کہ مال و جایداد اپنی ہر شکل میں مادی، انسانی میشینی قوت اور دماغی قوت کی صورت میں، انسان کے پاس ایک امانت ہے، مال و جایداد کے تصور کو تبدیل کر دیا گیا ہے۔ اور یہ ذہن نشین کرا دیا ہے کہ امانت ہونے کی وجہ سے ملکیت کے حقوق
اخلاقی حدود کے ساتھ مشروط ہیں اور ان کو مقاصد شریعت کی تکمیل سے مربوط کرتے ہیں۔ 4 - معاشی سرگرمی ، تعاون اور مقابلے کے عمل کے ذریعے فروغ پاتی ہے۔ منڈی کی سرگرمی، نجی ملکیت، کاروبار کی آزادی، منافع اور صلہ قوت محرکہ کالازمی نتیجہ ہیں۔ الہامی ہدایت اور تاریخ کی گواہی اس بات پر شاہد ہے کہ تجارت، اشیا کی پیدائیش میں اضافہ، اشیا و خدمات کا لین دین ، مناسب منافع کا حصول، طلب ورسد کی قوتوں کے ذریعے قیمتوں کا تعین، منڈی میں لین دین کا تحفظ اور معاہدوں کی تکمیل کے لیے قانونی ضوابط کی تشکیل، اسلامی معاشی نظام کے ستون ہیں۔ جدوجہد، اختراع و تخلیق تقسیم کار ٹکنالوجی اور مہارتوں میں ترقی کے ساتھ ساتھ
تعاون، ہمدردی، عدل، انفاق اور یک جہتی پر تمام بڑے مسلم مفکرین نے زور دیا ہے۔ ایڈم سمتھ (م: ۱۷۹۰ء) سے سات صدیاں قبل علامہ شمس الدین سرختی (م: ۱۰۹۰ء) لکھتے ہیں: ” کسان کو اپنے لباس کے لیے جولا ہے کے کام کی ضرورت ہے اور جولا ہے کو اپنی خوراک اور کپڑوں کے لیے کسان کے کام کی ضرورت ہے. ان میں سے ہر ایک اپنے کام کے ذریعے دوسرے کی مدد کرتا ہے“۔
علامہ مرضی سے ایک صدی بعد دوسرے عالم جعفر مشقی (م: ۱۱۷۵ء) اس نظریے کو آگے بڑھاتے ہوئے لکھتے ہیں : ”مدت عمر قلیل ہونے کی وجہ سے کوئی فرد بھی تمام صنعتوں میں اپنے آپ کو نہیں کھپا سکتا۔ اگر وہ ایسا کرنے کی کوشش کرے گا تو وہ کسی بھی صنعت میں اپنے آپ کو ماہر نہیں بنا سکے گا۔ تمام صنعتیں ایک دوسرے پر انحصار کرتی ہیں۔ تعمیر کے لیے بڑھئی کی ضرورت ہے اور بڑھنی کو لوہار کی ضرورت ہے، لوہار کو کان کن کی ضرورت ہے اور تمام صنعتوں کے لیے جگہ اور عمارت کی ضرورت ہے۔ اسی لیے لوگوں کو مجبوراً اپنی ضرورت کے لیے شہروں میں یک جا ہونا

پڑتا ہے تا کہ ایک دوسرے کی ضروریات کی تکمیل کر سکیں“۔
علامہ ابن خلدون (م: ۱۴۰۶ء) نے ایڈم سمتھ سے تین صدیاں قبل تقسیم کار، معاشی ترقی میں تخصص اور انسانی ترقی کی اہمیت پر زور دیتے ہوئے لکھا تھا: یہ بات سب جانتے ہیں اور یہ بہت واضح ہے کہ انسان انفرادی طور پر اس قابل نہیں ہوتے کہ وہ اپنی تمام ضروریات پوری کر سکیں۔ انھیں اس مقصد کے لیے ایک دوسرے کے ساتھ تعاون کرنا پڑتا ہے۔ ایسی ضروریات جو کہ افراد کا ایک گروہ مل کر باہمی تعاون سے پورا کر سکتا ہے، ان ضروریات سے کئی گنا زیادہ ہیں جو وہ انفرادی طور پر پورا کر سکنے کے قابل ہیں۔ وہ اس بات کی سائنسی وجوہ بیان کرتے ہیں کہ تجارت کے نتیجے میں ترقی کو کیسے فروغ حاصل ہوتا ہے۔ ابن خلدون کہتے ہیں کہ : "ترقی کا انحصار ستاروں یا سونے چاندی کی کانوں پر نہیں ہوتا بلکہ اس کا انحصار معاشی سرگرمی اور تقسیم کار کے اصول پر ہوتا ہے جو بذات خود منڈی کی وسعت اور اوزاروں ( مشینوں ) پر منحصر ہے، جب کہ اوزاروں (مشینوں) کے لیے بچتوں کی ضرورت ہوتی ہے۔ بچت کی تعریف کرتے ہوئے وہ کہتے ہیں لوگوں کی ضروریات کی تکمیل کے بعد جو کچھ بچ جائے وہ بچت ہے“۔ منڈی کی وسعت میں اضافے کے نتیجے میں اشیا و خدمات کی طلب تیزی سے بڑھتی ہے، جس کے نتیجے میں صنعتوں میں پھیلاؤ آتا ہے، آمدنیاں بڑھتی ہیں، سائنس اور ٹکنالوجی میں اضافہ ہوتا ہے اور ترقی کی رفتار تیز ہوتی ہے“۔
منڈی کی میکانیت: اسلامی نقطہ نظر
ے۔ منڈی کی میکانیت اسلامی معاشی نظریے میں بنیادی اہمیت کی حامل ہے۔ اس ضمن میں اسلام نے چند بنیادی اقدامات تجویز کیے ہیں، جن کا مقصد اس بات کو یقینی بناتا ہے کہ منڈیاں، ذاتی مفاد اور نفع اندوزی کی خواہش جیسی صورت حال کو جنم نہ دے دیں، جو سماجی لحاظ سے نقصان دہ ہو اور عدل اور راست بازی fair play ) کے تقاضوں کے خلاف ہو۔ اس مقصد کے لیے
- محمد عمر چھاپرا Islamic Economic Thoughts and The New Global Economy صے۔

کے لیے درج ذیل اقدامات کیے گئے ہیں:
. ذاتی تحرک کی سطح پر اخلاقی ضوابط ، حلال وحرام کی قیود حسبہ کے ادارے کا قیام ،سماجی
دباؤ اور خصوصی قانونی ضابطوں کی تشکیل۔
سماجی و معاشی اکائی کے طور پر خاندان کا ادارہ جو سماجی تحفظ اور یک جہتی کے لیے بنیاد
فراہم کرتا ہے۔
معاشرے میں دولت کی منصفانہ تقسیم کے لیے اخلاقی، سماجی اور قانونی اقدامات آمدنی کی عادلانہ پالیسی کے لیے رہنما خطوط کا تعین۔
• سماجی تحفظ کا ایک پھیلا ہوا انتظام جی دائرے میں صدقات و خیرات کی صورت میں اور ریاست کی سطح پر ضرورت مندلوگوں کے لیے زکوۃ سے سرکاری امداد کا نظام ۔ • وقف کے ادارے کے قیام کے لیے رضا کارانہ تنظیموں کا فعال نظام، مارکیٹ کے ذریعے ضروریات کی فراہمی کے ساتھ ساتھ غیر تجارتی بنیادوں پر اشیا کی فراہمی،
اسلامی معاشی اسکیم کا ایک لازمی جزو ہے۔
. پیدا کار کے طور پر نہیں بلکہ ضروریات زندگی کی رسد میں منڈی کی ناکامی کی صورت میں جائزہ کاری ، ضابطوں کا نفاذ اور عوام کی امداد کے پروگرامات ، تا کہ معاشرے کا ہر فرد مذہبی، لسانی ، صنفی ، قومیت یا عمر کے امتیازات سے بالا تر ہو کر معاشی زندگی میں
متحرک طور پر حصہ لے۔
اسلام وسائل کے ضیاع، ختم ہوتے قدرتی وسائل کے بے جا نقصان اور معاشی سرگرمی کے ماحولیاتی پہلو کے بارے میں بہت زیادہ فکر مند ہے۔ اس کا اچھی زندگی کا نظریہ اعتدال، توازن اور بندگی پر مبنی ہے اور ہر انسان کی معاشی زندگی کے دنیاوی اور ذاتی پہلوؤں کو مساوی طور پر اہمیت دیتا ہے۔ اسلام کا معاشی نظام جزوی نہیں بلکہ ہمہ جہت ہے۔ ایک طرف تو یہ انسان کے لیے، انفرادی آزادی، انتخاب کی آزادی، نجی ملکیت اور کاروبار منافع کے محرک

اور لامحدود جد و جہد اور اس کے صلے کو یقینی بناتا ہے، اور دوسری طرف زندگی کی مختلف سطحوں پر مؤثر اخلاقی ضابطوں کا نظام فراہم کرتا ہے۔ اس کے ساتھ ساتھ رضا کارانہ دائرے کے علاوہ سرکاری انتظامی ٹیم کے ذریعے ایسے ادارے قائم کرتا ہے، جن کے ذریعے معاشرے میں معاشی ترقی اور سماجی انصاف قائم ہو سکے۔ حتی کہ خیرات کے تصور کو اس نے انقلابی طور پر قانونی ذمہ داری کا حصہ بنا دیا ہے۔ قرآن کے الفاظ میں: وَالَّذِينَ فِي أَمْوَالِهِمْ حَقٌّ مَّعْلُومٌ لِلسَّائِلِ وَالْمَحْرُومِ (المعارج ۲۴۰۷۰-۲۵) جن کے مالوں میں سائل اور محروم کا ایک مقررحق ہے“۔ اسلام نے دوسرے نظاموں کی طرح تقسیم دولت میں عدل اور سماجی تحفظ کو رضا کارانہ ضمیمے کی
حیثیت نہیں دی بلکہ اس کو نظام کا تشکیلی جزو بنادیا ہے۔
غربت و استحصال سے تحفظ اسلام میں سرمایے کے رضا کارانہ اور لازمی انتقال کے ذریعے غربت اور استحصال سے
تحفظ کا نظام موجود ہے۔ ا
آمدنی کے کچھ ذرائع کی ممانعت اسلامی معاشی نظام کا ایک اور اہم جزو ہے۔ اس ضمن میں سب سے اہم حرمت سود (الربا) ہے۔ اس کے علاوہ جوا، سٹہ بازی ، دھوکا دہی ، استحصال اور دولت کا زبر دستی حاصل کرنا شامل ہے۔ کاروباری اخلاق کا ایک جامع ضابطہ تشکیل دیا گیا ہے تا کہ دیانت داری اور معاملات کے شفاف ہونے کے ساتھ ساتھ تجارتی اور مالیاتی معاملات میں ذمہ داری کو یقینی بنایا جا سکے۔
حرمت سود کا یہ مطلب ہرگز نہیں کہ اسلام سرمایے کے استعمال پر کسی قسم کے صلے کا قائل نہیں ۔ اسلام سرمایے کی پیداواریت کو تسلیم کرتا ہے اور اس کی حقیقی پیداواریت کے تناسب سے اس کے صلے کا قائل ہے۔ البتہ جس منصوبے میں سرمایہ لگایا گیا ہے اس کے اصل منافع کے علی الرغم ایک یقینی مقررہ اور پہلے سے طے شدہ منافع کا مخالف ہے۔ سرمایہ کاری کے نتیجے میں حاصل ہونے
۱۰ آغا خان فاؤنڈیشن، کراچی ،Philanthrophy in Pakistan ،۱۹۸۸ء،ص۴۶۔
۱۲۳


اسلام ہے زندگی۔۲ والے اصل منافع میں سرمایہ دار اور آجر دونوں حصہ لینے کا حق رکھتے ہیں۔ وہ مقررہ منافع کے بجاے اصل ہونے والے منافع میں سے منافع لیں گے۔ اس کا مطلب ہے کہ اسلام قرض کی بنیاد پر معیشت کے قیام کے بجائے شراکت کی بنیاد پر، خطرے میں حصے داری اور ذمے داری میں شرکت کی بنیاد پر معیشت کے قیام کا خواہاں ہے۔ اس کے معیشت کے منتظمین اور معاشی و مالیاتی تنظیموں پر دوررس اثرات مرتب ہوں گے۔ اسلامی اصولوں پر قائم معیشت کا رخ زری منافعوں کے بجائے حقیقی طور پر اثاثوں کی تخلیق کی طرف ہوگا۔ بلاشبہ ایسی معیشت زیادہ مستحکم و زیادہ
مادی ترقی کی طرف مائل ، زیادہ پینی بر مساوات اور اپنی نوعیت کے لحاظ سے شراکتی ہوگی ۔ اسلام کا عالم گیریت کے ساتھ کوئی تصادم نہیں ہے، تا ہم اسلامی عالم گیریت کا تصور کسی قوم کی اجارہ داری کے بجائے تو حید سے منسوب ہے۔ توحید میں انسانیت کی وحدت مضمر ہے۔ امت مسلمہ فکری اور تاریخی لحاظ سے ایک عالم گیر برادری ہے۔ انسانی تاریخ میں عالم گیریت کا آغاز حضرت نوح عالینڈ کے دور سے ہوا۔ پوری دنیا کو ایک عالم گیر بستی میں تبدیل کرنے کی حالیہ تبدیلیاں ایسے شان دار مواقع پیش کرتی ہیں، بشرطیکہ یہ عمل صحیح اور عادلا نہ ہو۔ اسلام کا واسطہ عالم گیریت کے طور طریقوں کی نوعیت ،سمت ، سماجی واخلاقی نتائج سے ہے۔ آج کی عالم گیریت بذات خود کوئی پریشانی کا معاملہ نہیں ہے۔ حقیقت یہ انسانیت کے لیے ایک بہت بڑی نعمت ثابت ہوسکتی ہے۔ لیکن اس چیز کو یقینی بنایا جائے کہ یہ مل منصفانہ ہو اور اس کے پردے کے پیچھے طاقت ور
قومیں، کمزوروں کا استحصال کرتے ہوئے ان پر اپنی بالا دستی قائم نہ کریں۔
میں یہاں پر علامہ ابن خلدون کے تجویز کردہ سماجی و معاشی تنظیم کے بین الاداراتی متحرک ماڈل کا خلاصہ پیش کروں گا، جو انھوں نے اپنے وقت کے حکمران کو پیش کیا تھا۔ آج کے زمانے
میں بھی اس کی بہت اہمیت ہے۔ وہ کہتے ہیں:
خلیفہ (الملک) کے بغیر شریعت کا نفاذ نہیں ہوسکتا۔ خلیفہ، عوام ( الرجال ) کے بغیر قوت حاصل نہیں کر سکتا۔ دولت (المال) کے بغیر عوام زندہ نہیں رہ سکتے ۔
۱۲۴


اسلامی معاشی ماڈل کے چند پہلو
. ترقی (العمارة) کے بغیر دولت حاصل نہیں کی جاسکتی۔
، عدل (العدل) کے بغیر ترقی حاصل نہیں ہوسکتی۔
• عدل وہ میزان (المیزان ) ہے، جس پر اللہ تعالیٰ انسانوں کا حساب لے گا۔ . اور خلیفہ کی ذمہ داری ہے کہ عدل کو قائم کرے۔ 11
آج یورپی وامریکی سرمایہ داریت کی بین الاقوامی مالیاتی نظام پر گرفت، اور پھر عالم گیر سرمایہ دارانہ نظام کی حاکمیت ایک حقیقت ہے۔ قضیہ یہ نہیں ہے کہ ان مختلف ممالک اور علاقوں کے درمیان کوئی سنجیدہ اختلافات ہیں جو سرمایہ داری کے راستے پر گامزن خیال کیے جاتے ہیں۔ اسی طرح یہ خیال کرنا بھی غیر حقیقی اور دور از کار ہے کہ دنیا کے تمام ممالک اس چھتری کے نیچے آنے کے خواہش مند ہیں۔ بدلتے ہوئے سیاسی و معاشی تناظر میں بہت سے یورپی ممالک اور فکری و سیاسی قو تیں غیر مشروط اور مکمل طور پر نظام سرمایہ داری کے تحت آنے پر نا خوش ہوں گی۔ جاپان اس کی ایک مثال ہے۔ مغرب ان کو اپنے کیمپ میں شمار کرتا ہے، جب کہ جاپانی گذشتہ دو عشروں سے اس پر غور و فکر کر رہے ہیں کہ وہ مغربی اثر سے باہر رہیں۔
سرمایہ داری کا مستقبل ۱۹۸۰ء کے عشرے میں شروع ہونے والے معاشی جمود سے دوسری جنگ عظیم [۱۹۳۹ء۔ ۱۹۴۵ء] کے بعد ہونے والے تجربے کے بارے میں شکوک و شبہات اور غیر یقینی صورت حال کے سایے بڑھتے جارہے ہیں۔ اشتراکیت کے خاتمے کے بعد روس پورے جوش و خروش سے سرمایہ دارانہ نظام کی طرف بڑھا۔ لیکن اس باب میں بھی وہ اپنے آپ کو نا کام پاتا ہے۔ چین نے ایک ملک میں دو نظام اپنانے کا طریقہ اختیار کیا ہے۔ مشرقی ایشیا کی معیشتیں ۹۸-۱۹۹۷ء کے بحران کے بعد سے سکڑ چکی ہیں اور ان کے خیالات بدل چکے ہیں۔ ترقی پذیر دنیا کے ممالک کے اپنے تحفظات ہیں۔ مجموعی تصویر دھندلی اور شکوک پیدا کرنے والی ہے۔
محمد عمر چھاپرا Future of Economics: An Islamic Perspectives ، لیسٹر ص ۱۴۷، ۱۴۸
۱۲۵


اسلام ہے زندگی ۔ ۲
ہم سمجھتے ہیں کہ عالم گیر معیشت اور معاشرت اتنے شکستہ اور ایک دوسرے سے مختلف ہیں کہ معیشت کا کوئی ایک ماڈل ان کے لیے قابل قبول نہیں ہو گا۔ حقائق کے ساتھ ساتھ اخلاقی ، سماجی، ثقافتی اور سیاس لحاظ سے غیر مغربی دنیا کے لوگوں کی سوچ اس بات کو لازم کرتی ہے کہ ہم کوشش کریں کہ ایک سے زائد نظاموں ( کثرتی نظاموں) پر مشتمل دنیا کا ایسا منظر پیش کیا جاسکے کہ جس کے نتیجے میں ایسا کھلا معاشرہ وجود میں آئے ، جہاں خیالات، ٹکنالوجی ، اشیا و خدمات، مالیات اور انسانوں کی آزادی کو یقینی بنایا جائے۔ اگر یہ عمل کامیاب بنانا مقصود ہو تو اسے بالکل شفاف اور باہمی برابری کی بنیاد پر ہونا چاہیے۔ اس کی بنیاد اصلاً مفادات طاقت وری اور بالاتری پر نہیں ہونا چاہیے، بلکہ معاملات کو عدل اور راست بازی کی بنیاد پر چلایا جانا چاہیے۔ بالاتری پرمبنی نظام تب تک ہی چل سکتا ہے، جب تک طاقت کا توازن خراب نہیں ہوتا اور یہ
۱۲
تاریخی حقیقت ہے کہ طاقت کے توازن تبدیل ہوتے رہتے ہیں۔ حقیقتا تاریخ درجنوں سپر پاورز کا قبرستان ہے۔ ہم نے اپنی زندگی ہی میں اس طرح کی کئی تبدیلیاں دیکھی ہیں ۔ پس، سبق یہی ہے متعلقہ مفکرین اس بات پر غور کریں کہ ایک بالاتر نظام کے بجائے یہ دنیا ایسی حقیقی کثرتی دنیا ہو، جس میں اندرونی تبدیلیوں کے باوجود، تعاون اور مقابلے کی تو نہیں کام کر رہی ہوں۔ میری یہ سوچی کبھی راے ہے کہ مسلم دنیا بھی بھی خوش دلی کے ساتھ عالم گیرسرمایہ دارانہ نظام کی بالا دستی قبول نہیں کرے گی۔ بلاشبہ ہم مفید تعاون کے لیے خیالات و تجربات کے تعامل کے لیے آمادہ ہیں۔ سرمایہ داری میں کچھ عناصر ایسے ہیں، جو عالم گیر ہیں اور وہ دوسرے نظاموں کے اندر بھی موجود ہیں۔ لیکن اس میں بہت کچھ وہ ہے جو خصوصی طور پر اس کے تاریخی اور ثقافتی پس منظر سے تعلق رکھتا ہے۔ ماضی کی استعماری قوتوں کے ساتھ اس کا تعلق اور موجودہ دور میں صرف واحد سوپر پاور کے ساتھ اس کا تعلق ہونا، غیر مغربی دنیا میں اس کے داخلے کو مشکوک اور غیر متوازن بنا دیتا ہے۔ مفادات تمناؤں اور اقدار کا فرق، اس کے عالم گیر نظام بننے کی راہ میں نہ صرف سب سے بڑی رکاوٹ ہیں، بلکہ اس نظام کے پسندیدگی کے حوالے سے بہت سے ۱۲- پال کینیڈی، )The Rise and Fall of Great Powers ، ناشر: رینڈم ہاؤس، امریکا، ۱۹۸۷ء، ص ۲۸۹ ۔
۱۲۶


سوالات پیدا کرنے کا سبب ہیں۔
اسلامی معاشی ماڈل کے چند پہلو
سرمایہ دارانہ نظام، دنیا کے مختلف ممالک کے لیے مجموعی طور پر کبھی بھی فائدہ مند نہیں رہا۔ خاص طور پر ترقی پذیر ممالک کے تجربات تو بہت تلخ ہیں۔ یورپ اور امریکا میں نظام سرمایہ داری کی کار کردگی قابل رشک نہیں اور دنیا کی آدھی آبادی غربت کا شکار ہے۔ معروف سرمایہ دارانہ ممالک میں بے روزگاری کا دور دورہ ہے۔ قرضوں کا پہاڑ نہ صرف ترقی پذیر دنیا کے لوگوں کی کمر توڑ رہا ہے بلکہ پوری دنیا کے لوگ اس سے پریشان ہیں۔ مالیاتی عدم استحکام کا جن بوتل میں بند نہیں کیا جا سکا۔ بڑھتی ہوئی معاشی اور سماجی ناہمواریاں انسانیت کے جسم کا رستا ہوا ناسور ہیں۔ اسی لیے اس تحریر کا مقصد موجودہ یا کلاسیکی سرمایہ داری کے مقدمے پر بحث کرنا نہیں ہے بلکہ ایک ذمہ دار عالم گیر نظام کا وژن پیش کرنا ہے۔ نظام سرمایہ داری کو ابھی یہ ثابت کرنا ہے کہ وہ ہر مفہوم کے لحاظ سے ذمہ دار ہے۔ موجودہ سرمایہ دارانہ نظام میں جو اخلاقی پہلو معدوم ہیں، ان کے ساتھ سرمایہ داری کے مستقبل کے بہتر بننے کے کوئی آثار نہیں ہیں۔ اس لیے ہمیں ایک ایسے ذمہ دار عالمی نظام کے وژن کی ضرورت ہے، جہاں مختلف اعتقادات اور ثقافتوں پر مبنی دوسرے معاشی متبادلات کے لیے بھی یکساں مواقع موجود ہوں۔
جہاں تک امت مسلمہ کا تعلق ہے، اسے مسلم دنیا اور مغرب کے درمیان باہمی انحصار کی اہمیت کا ادراک ہے۔ مکالمہ مشترکہ معاشی کاروبار، بڑھتی ہوئی تجارت ، نظریات، اشیا اور انسانوں کا تبادلہ مستقبل کے تعاون کے لیے بنیاد فراہم کر سکتے ہیں۔ یہ امر واقعہ ہے کہ عدل کے تقاضے پورے کیے بغیر اور ایسا سیاسی اور انتظامی ڈھانچا تشکیل دیے بغیر دنیا کی ریاستوں، معیشتوں اور لوگوں کے درمیان حقیقی عدل قائم کرنے کی خواہش اور پُرامن ، خوش حال
اور عالمی انسانی معاشرے کا قیام ایک خواب ہی رہے گا۔
ہم نے اسلامی تناظر میں ، عالم گیر سرمایہ داری کے چیلنج کے حوالے سے چند معروضات پیش کی ہیں اور کچھ ایسے پہلوؤں کو متعین کرنے کی کوشش کی ہے، جو سرمایہ داری کو بطور چیلنج
۱۲۷


اسلام ہے زندگی ۔ ۲ در پیش ہوں گے۔ اگر سرمایہ داری واقعی ایک ذمہ دار نظام (Responsible System ) بن جاتا ہے، تو بہت سے سماجی و معاشی نظاموں کے باہمی طور پر مل جل کر رہنے کے امکانات بڑھے جاتے ہیں۔ مگر سرمایہ دارانہ نظام میں ایسی ذمہ دارانہ روش کے اختیار کرنے کے امکانات شاید ہی ہوں ۔ وجہ صاف ظاہر ہے کہ یہ خالصتا مادی اور افادی بنیادوں پر استوار ہے۔
مستقبل کا معاشی نظام
مسلم دنیا سیاسی و معاشی طور پر کمزور ہوسکتی ہے لیکن مسلم مفکرین اور عام لوگوں کی ایک بڑی تعداد اس بات پر ایمان رکھتی ہے کہ اسلامی معاشی نظام اقدار پر بنی ہے اور اس کے اپنے بنیادی اصول اور ادارے ہیں۔ یہ اپنے نظام کے اندر فطری معیشت کے ایسے اہم عناصر رکھتا ہے، جو اپنی مثال آپ ہیں، مثلاً انفرادی آزادی، حقوق ملکیت ، منڈی کی میکانیت، منافع کا محرک اور دولت پیدا کرنے اور وسائل تقسیم اور فرد اور اجتماع کی بہبود کے لیے قانونی اور اداراتی انتظامات ۔ اسلامی نظام معیشت منفرد تو ہے مگرخود مختار نہیں۔ یہ اسلامی نظام حیات اور اسلامی تہذیب کا ایک جزو ہے اور مسلم علاقوں میں ایک ایسے عالم گیر اور کھلے معاشرے کا خواہش مند ہے، جس کا یہ خود بھی ایک حصہ ہو۔ اس سے ایک ایسا عالمی معاشرہ تشکیل پائے گا، جہاں مختلف ثقافتیں اور نظام بقائے باہمی کے اصول پر موجود ہوں۔ اگر سرمایہ داری کی کچھ اہم اقدار اور اسلامی نظام میں کچھ یکسانیت موجود ہے تو دوسری جانب اسلامی عقائد اور ثقافت کے منفرد اصولوں کی بنا پر بہت سے نمایاں اختلافات بھی ہیں۔ اسلامی معاشی نظام اپنی ثقافت اور تہذیب کے تناظر میں رو بہ عمل آتا ہے۔ یہی وجہ ہے کہ مسلم ماہرین معیشت ، نظام سرمایہ داری کی کسی قسم کو اپنی دنیا میں برتر قوت نہیں دیکھنا چاہتے ۔ سطحی رعایتیں یا مذہب و ثقافت پر مبنی اقدامات بنیادی حقائق کو
تبدیل نہیں کر سکتے ۔
عالم گیر میدان کش مکش میں مقابلہ کرنے والوں کے درمیان تعاون کے وسیع امکانات موجود ہیں۔ تمام مذاہب اور تہذیبوں میں کچھ اقدار یکساں نوعیت کی ہیں، جو باہمی تعلق ، تعاون
۱۲۸


نظریه،
اسلامی معاشی ماڈل کے چند پہلو
اور میل ملاپ کے لیے بنیاد فراہم کر سکتی ہیں۔ دنیا پر حاوی ہونے کا ایک ہی نظام سرمایہ داری کا تکثیریت (Pluralism) پر مبنی ایک ایسی دنیا کی نفی ہے، جو کسی کی بھی بالاتری اور برسر پیکار تہذیبوں کے درمیان ٹکراؤ سے آزاد ہو۔ میرے جیسے لوگوں کو جو بات اچھی لگتی ہے اور حوصلہ دیتی ہے ، وہ ایک ایسی دنیا کا تصور ہے جس میں تمام شرکا کو یہ اعتماد حاصل ہو کہ وہ اپنی
اقدار کے تحت زندگی بسر کرتے ہوئے ایک عالم گیر نظام کے باہم شراکت کار ہیں۔ موجود عالم گیر سرمایہ داری کا المیہ یہ ہے کہ یہ دنیا میں رہنے والے لوگوں کا اعتماد حاصل کیے بغیر باہمی اقدار اور رضامندی اور غیر رضامندی کی حدود کے بغیر، ایسی راہوں کو اختیار کیے بغیر جو معاشی ناہمواری کو کم کرسکیں ، مفادات اور معاملات میں مطابقت پیدا کر سکیں، اور ایسا بین الاقوامی نظام قائم کیے بغیر جس کے اپنے ادارے تمام لوگوں کے لیے آزادی، شراکت اور بہبود کو یقینی بناسکیں، بالادستی چاہتا ہے۔ حتی کہ عالم گیر سرمایہ داری کا بڑا علم بردار، جارج سوروس اس بات کا اعتراف کرتا ہے کہ انسان کی فلاح و بہبود اور پر امن ، خوش حال اور عادلانہ عالم گیر معاشرے کے قیام کے لیے منڈی کی میکانیت، انفرادی آزادی اور جمہوری اقدار ناگزیر ہیں اور مارکیٹ فنڈا مشلزم (Market Fundamentalism) معاشی ترقی ، مالیاتی وسائل، تکنیکی مہارتوں اور سیاسی قوت میں تفاوت صحت مند عالم گیریت کی راہ میں معاون نہیں بلکہ رکاوٹیں ہیں۔۱۳ آزادانہ تجارت بہت اچھی بات ہے، لیکن اسے استحصال کے بجاے شائستہ اور مناسب تجارت بننا چاہیے۔ ترقی ایک بہت پسندیدہ ہدف ہے، لیکن یہ ترقی سب کے لیے ہو۔ دولت خوش حالی کا ذریعہ ضرور ہے لیکن یہ خوش حالی تمام لوگوں اور علاقوں کے لیے ہو۔ یہ اسی صورت میں ممکن ہے اگر اخلاقی پہلوؤں کی برتری قائم ہو اور استعداد کار کے ساتھ ساتھ عدل کو عالم گیر نظام کا بنیادی پتھر بنایا جائے ۔
• خلاصہ بحث سرمایہ داری کلی طور پر ذاتی مفاد کے محرک پر مبنی ہے، جس کا اظہار زیادہ سے
۱۳ - جارج سوروس The Crisis of Global Capitalism ، نان The Crisis of Global ، ناشر: پبلک افیرز ، نیویارک، ۱۹۹۸ء
۱۲۹


اسلام ہے زندگی ۲ زیادہ افادہ، زیادہ سے زیادہ منافع اور زیادہ سے زیادہ دولت کے حصول کی صورت میں ہوتا ہے۔ منڈی ہی پوری معیشت کی راہیں متعین کرتی ہے۔ اشتراکیت نے ساری توجہ پیداوار کے طریقیوں اور ان کو کنٹرول کرنے پر مرکوز کر دی تھی۔ اس طرح منڈی پر حاکمانہ معیشت کو برتری حاصل ہوگئی تھی ۔ دونوں نظام چند حقیقی عناصر رکھنے کے باوجود یک طرفہ ہونے کی وجہ ت غادا راہ پر چلے اور بعض اوقات بہت روشن ہونے کے باوجود نا کام ہوئے۔
اسلام انسان اور طریق پیداوار دونوں پر اپنی توجہ مرکوز کرتا ہے اور ان کو متوازن اور ہم آہنگ بناتا ہے۔ اصل مرکز توجہ انسان کو بناتا ہے اور ان کی خوش حالی اس کا اصل مقصد ہے۔ ذاتی مفاد، نجی ملکیت اور کاروبار اور محرک منافع کا پوری طرح تحفظ کرتا ہے۔ معاشی فیصلہ سازی میں منڈی کی میکانیت کو سب سے بڑا کر دار حاصل ہے۔ اسلام منڈی سے بلند ہوکر تمام سطحوں پر اخلاقی اصولوں ، اقتدار اور احکام پر توجہ کرتا ہے جو کہ انسانی محرک ، اداروں اور عمل پر اثر انداز ہوتے ہیں۔ فرد اور اجتماع کی بھلائی میں اشیا (Public Goods) میں مطابقت پیدا کرنے کے لیے ذاتی مفاد کو اعتدال پر لانے کی بھی اسے فکر ہے۔
اعلیٰ انسانی مقاصد کی تکمیل کے لیے اسلام ایسے تاجی و معاشی ڈھانچے کی تشکیل کے لیے افراد اور معاشرے کی اخلاقی تربیت و تشکیل اور قانونی اداروں کا قیام عمل میں لاتا ہے۔ انفرادی آزادی، انسانی حقوق اور معاشی عمل کے لیے لامحدود مواقع کی فراہمی ، اخلاقی اقدار، اخلاقی قوانین اور عدالتی و قانونی دائرہ کار کے ذریعے عمل میں آتے ہیں۔ ریاست جابرانہ یا آمرانہ انداز اختیار کیے بغیر اپنا مثبت کردار ادا کرتی ہے۔ تمام عاشقی سرگرمیاں زندگی کے مقصد اعلیٰ کے کو پیش نظر رکھتے ہوئے اپنی ثقافت اور معاشرے کے تناظر میں عمل میں لائی جاتی ہیں۔
۱۴
اس حوالے سے پروفیسر ڈننگ جان کی تین' کے ساتھ مزید چارہ کا اضافہ کرتے
-۱۴ جان ایچ ڈنگ : The Moral Imperatives of Global Capitalism:An Overview ، ، پہلا باب ، اوکسفرڈ
یونی ورسٹی پریس ، ۲۰۰۳ ،
۱۳۰


اسلامی معاشی ماڈل کے چاند پہلو
ہوئے اور ان کی معنویت کو وسیع تناظر میں پیش کیا جارہا ہے (یعنی حسب ذیل نکات کا پہلا حرف ہے۔ اسلامی نظام کی محرک تو تیں درج ذیل ہیں:
ا ذمہ داری بگن (Commitment) ایمان کی بنیاد پر قائم احساس ذمہ داری اور توحید (اللہ کی وحدانیت پر مبنی تصویر جہاں (World Vlow) ، انسانیت کی وحدت اور مساوات، اس
احساس ذمہ داری میں شرکت، کمیونٹی اور معاشرے کو مضبوط بنانے والی قوت ہے۔
-P
کردار (Character : تمام مردوں اور عورتوں میں جو معاشرے کی تعمیر کے لیے بنیادی اکائیاں ہیں، ایک متوازن شخصیت کا ارتقا اسلام کے تصور تقوی ، یعنی اخلاقی نظم و ضبط ، اللہ اور عوام کے سامنے احتساب کے مضبوط احساس کی بنیاد پر ۔
۳- تخلیق (Creativity)، علم، ذاتی فائدے تکنیکی جدت اور انتظامی صلاحیت کے ساتھ نہ صرف اپنی اور اپنے خاندان کی خدمت بلکہ دوسرے انسانوں کی خدمت، نیز اچھے کاموں میں شرکت اور زندگی میں اعلیٰ مقاصد کے حصول کا جذبہ۔
۴- مقابله، مسابقت (Competetion): آزادی، مواقع، جدوجہد اور مسلسل کوشش کے ذریعے ان مادی اور انسانی وسائل کو بروے کار لاکر ذاتی ، معاشرتی ، دنیاوی او را خلاقی مقاصد کے لیے مقابلہ مرکزی اہمیت کا حامل ہے۔ قرآن خیر اور نیکی کے کاموں میں صحت
مندانہ مسابقت (البقرہ ۲: ۱۴۸) کے اصول پر زور دیتا ہے۔
تعاون (Cooperation ): مقابلے کی قوتوں کی تقویت اور ایک دوسرے کو ہلاک کرنے ، نقصان پہنچانے والا بننے سے روکنے کے لیے تعاون ۔ مقابلہ اور تعاون دونوں مل جل کر اتفاق با ہمی ، معاشرے اور انسانیت کے لیے اتفاق و اتحاد کا باعث بنتے اور جدت و ترقی کے لامحدود مواقع فراہم کرتے ہیں۔ مقابلے و تعاون کے لیے جو ادارہ سب سے بنیادی اہمیت اور انفرادیت کا حامل ہے، وہ خاندان ہے۔ مزید برآں معاشرہ مقامی، قومی، علاقائی اور عالم گیر سطح کے اداروں کے ایک جال کے ذریعے ہر انسان کو اس قابل بناتا ہے کہ وہ بین الانسانی رشتوں،
۱۳۱


اسلام ہے زندگی ۔ ۲
اعلی ترین معاشی و سماجی شراکت کا ایک ماڈل پیش کریں۔ رسول کریم نے پوری انسانیت کو عیال
اللہ ( اللہ کا کنبہ ) فرمایا۔
- شفقت ، غم خواری (Compassion): اسلامی تناظر میں شفقت و ہمدردی اور عدل و احسان کا حسین امتزاج ہے۔ عدل کا مطلب تمام معاملات میں انصاف ہے اور اس سے مراد ہر ایک کو اس کا حق دیتا ہے اور ایک دوسرے کے حقوق کا احترام اور ان حقوق کو پورا کرنا ہے۔ احسان کا درجہ عدل سے بھی اوپر ہے۔ اس سے مراد فیاضی، فضیلت ، بہت اچھے طریقے سے کسی کام کو سر انجام دینا، رحم، محبت اور قربانی کے جذبے اور عمل میں ترقی ہے۔ یہاں تک حکم ہے کہ جو انسان اپنے لیے پسند کرتا ہے اس سے بڑھ کر دوسروں کے لیے پسند کرے۔ یہ برابری کی وہ سطح ہے کہ جس پر باہم معاملات کرنے (reciprocity) سے بھی بڑھ جانا، یعنی دوسروں سے ہم وہ توقع کرمیں جو وہ ہم سے توقع کرتے ہیں۔ اس میں یہ بات بھی شامل ہے کہ ہرشخص دوسرے کی بہتری کے لیے اپنے حقوق کی قربانی دے دے۔ اطالوی ماہر معاشیات والفریڈو پاریو (م:۱۹۲۳ء) کا نظریہ انسانی چناؤ (choice) کے اونچے درجے کے حصول کی راہ ہموار کرتا ہے۔ یوں عدل کے ساتھ احسان مل کر اسلام کے حقیقی شفقت کے نظریے کی عکاسی
کرتے ہیں۔
بقائے باہمی (Co-existence) اس کا مطلب ہے آزادی، برداشت، باہمی احترام اور مل جل کر رہنے کا عہد۔ یہ میچ تکثیریت (plurality) ہے جہاں اپنی پسندیدگی کی قربانی دیے بغیر اور صحیح بات کے ساتھ اپنی وابستگی کو قائم رکھتے ہوئے متنوع اور گوناگوں کو قبول کیا جاتا ہے۔ اس کا مطلب ہے ' تکثیریت دیانت داری کے ساتھ ہو اور اس سے ایسا باہمی میل جول وجود میں آتا ہے جو بغیر کسی کو نیچا دکھائے ، برتری جتلائے یا آمرانہ طور پر اپنی بات منوائے ۔ یہ نمونہ افراد، گروہوں، قوموں، ریاستوں، علاقوں، آبادیوں، اور مذاہب اور نظریات سب کے لیے قابل قبول ہو۔ اس کا فطری نتیجہ مکالمہ ہے نہ کہ زبردستی یا بے جامداخلت صحیح اختلافات اور
۱۳۲


اسلامی معاشی ماڈل کے چند پہلو
تنوع اس فریم ورک کا مقصد ہیں۔ جس میں بہت سی لچک ہوسکتی ہے اور باہمی طور پر اپنے بنیادی اصولوں پر سمجھوتہ کیے بغیر کچھ لو اور دو ( Give and Take) ہوسکتا ہے۔ بقائے باہمی کا یہ بھی تصور ہے کہ معاشرے میں ایسے مؤثر طریقے ہوں جو آپس میں مل جل کر رہنے اور اختلافات اور جھگڑوں کو حل کرنے کے قابل ہوں اور تمام اختلافات کے باوجود باہم مل کر رہنے کا عہد ہو۔ یہی عدل اور آزادی کے ساتھ امن کا ایک ماڈل ہو سکتا ہے۔
یہ تمام حکمت عملیاں ایک دوسرے سے علیحدہ نہیں ہیں۔ اسلامی تناظر میں دونوں پالیسیاں بیک وقت اختیار کی جاسکتی ہیں۔ ایک کو دوسرے کا حصہ بنا کر اخلاقی اقدار، زری و مالی ترغیب، مادی انعام اور سزا، ایثار، قربانی ، ہمدردی ، روایت ورسم عوامی آرا، معاشرتی ادارے، قانون اور ریاست تمام اپنا لازمی لیکن محدود کر دار ادا کرتے ہیں۔ حقوق اور ذمہ داریوں کا تعین اپنی ذات کے اندر سے نافذ کرنے والے عمل مسلم معاشرے کے بنیادی ستون ہیں ۔ صرف جامع اور باہم، زیادہ مربوط طریقے سے ہی ایک عادلانہ و باہم مربوط اور ایک دوسرے کو تقویت دینے والا معاشرہ قائم کیا جاسکتا ہے۔
آزاد نظریے کے مغربی نمونے میں مرکزی ہدف آزادی ہے اور اس معاشرت کی ہر شے اس کے گرد گردش کرتی اور اس سے نکلتی ہے۔ اسلامی نظریے میں عدل، پجہتی اور آزادی اس کے اہم ترین کردار ہیں۔ عدل کے معنی تو ازن اور مطابقت کے بھی ہیں۔ ان تینوں کو الگ نہیں کیا جاسکتا اور یہ ایک دوسرے کی تکمیل کرتے ہیں، اور ان کے باہم ملنے سے انفرادی اور اجتماعی سطح پر انسانی ذہانت (human genius) حقیقی طور پر بار آور ہوتی ہے۔ یہ چیز اسلامی نظریے کو منفرد بناتی ہے۔
اسلام دوسرے الہامی مذاہب کی طرح ایک اور بہت ہی اہم پہلو کو اپنے طریق کار (strategy) کی کہکشاں میں شامل کرتا ہے، اور وہ یہ ہے کہ آخری انعام تو آنے والی زندگی میں ملنے والا ہے۔ مادی دولت مندی، سماجی بھلائی ، روحانی مسرت اور ہمیشہ کی سلامتی ، کامیابی و فلاح
۱۳۳


اسلام ہے زندگی ۔ ۲
کے ماڈل کے متفرق پہلو ہیں۔ روحانی اور مادی پہلو ایک ہی تصور حیات کے دو رخ ہیں۔ زندگی ایک نامیاتی کل ہے۔ موت زندگی کا اختتام نہیں، بلکہ زندگی کے ایک نئے دور کے نقطہ آغاز کو
ظاہر کرتی ہے۔ زندگی اور زندگی بعد الموت ایک ہی سلسلے کی دو کڑیاں ہیں۔
دنیا میں انسان کی حیثیت اور ہر مرد و عورت کا ایک دوسرے کے ساتھ اور کائنات کے ساتھ تعلق بہت منفرد اہمیت کا حامل ہے۔ بامقصد انسانی منزل کے کلی نظریے میں لادینی (سیکولرازم اور تقدیس ایک دوسرے میں گم ہو جاتے ہیں۔ ماورا کی حدود انسانی پہنچ میں آجاتی ہیں۔ یہ چیز اسلام کے نظام کو امتیازی شان عطا کرتی ہے۔ یہ ممکن نہیں ہے کہ اسلام کا کسی دوسرے ازم (Ism) کے ساتھ موازنہ کیا جائے اور اس میں سے کسی اور نظام کو تلاش کیا جائے ۔ تاہم یہ ممکن ہے کہ مختلف ازم اور اسلام آپس میں مقابلہ اور کسی پہلو میں تعاون بھی کر سکتے ہیں، تا کہ بنی نوع انسان کی بہتری کے لیے مثبت رویوں کو پروان چڑھایا جاسکے۔
܀܀܀
۱۳۴


غیر سودی معیشت ، استحصال سے نجات
ایک مسلمان معاشرہ اور سودی نظام، ایک دوسرے کی ضد ہیں اور یہ دونوں بیک وقت پنپ نہیں سکتے۔ ایک کا وجود دوسرے کی نفی ہے، ایک کا غلبہ دوسرے کے لیے پیغام موت ہے۔ جن افراد اور جن معاشروں پر سودی نظام کا غلبہ ہو، وہ حقیقی مسرت اور خوش حالی سے ہمیشہ محروم رہتے ہیں اور ان پر برکتیں کبھی سایہ فگن نہیں ہوتیں۔ ان معاشروں میں انسان ، انسان کا غم خوار اور دم ساز ہونے کے بجائے ، ایک دوسرے کا خون چوسنے اور حق مارنے میں مشغول رہتا ہے اور اس کو معاشی کامیابی سمجھتا ہے۔ جب کہ قرآن ایسے افراد اور معاشرے کی مثال اس شخص سے دیتا ہے جسے شیطان نے چھو کر مخبوط الحواس کر دیا ہو : كَمَا يَقُومُ الَّذِى يَتَخَبَّطُهُ الشَّيْطنُ مِنَ الْمَسِ (البقرہ ۲۷۵:۲) اور جن کے خلاف خود اللہ نے اپنے اور اپنے رسول ملے ایم کی طرف سے اعلان جنگ کیا ہو: فَأَذَنُوا بِحَرْبٍ مِّنَ اللهِ وَرَسُولِه (البقره ۲۷۹:۲) وه فرداور معاشرہ کیسے چین کی زندگی گزار سکتا ہے، جو مسلسل اللہ اور اس کے رسول سے کام سے بر سر جنگ ہو۔ سود کی قباحت اور ہولنا کی کے بارے میں اللہ اور اس کے رسول ملے ایم نے جوانداز بیان اختیار فرمایا ہے اس کے بعد کسی صاحب ایمان کے لیے یہ گنجایش نہیں کہ وہ ایک لمحے کے لیے بھی اس قاتل ایمان و ضمیر واخوت کو گوارا کر سکے۔
حضور اکرم صلى الله عليه وسلم کا ارشاد ہے کہ: سوداتنا بڑا گناہ ہے کہ اگر اس کو ستر اجزا میں تقسیم کر دیا جائے ، تو اس کا ایک ہلکے سے ہلکا جز اس گناہ کے برابر ہو گا کہ ایک آدمی اپنی ماں کے ساتھ زنا کر
۱۳۵


اسلام ہے زندگی ۔۲ مرتکب ہو، العیاذ باللہ (ابن ماجه، بیهقی ) ۔ ایک دوسری روایت میں ہے کہ سب سے سچے انسان سے کہ ہم نے فرمایا کہ : جو آدمی سود کا ایک درہم کھاتا ہے وہ چھتیس مرتبہ بدکاری کرنے سے زیادہ سخت گناہ کماتا ہے اور بعض روایات میں ہے کہ جو گوشت مال حرام سے بنا ہو اس کے لیے آگ ہی زیادہ مستحق ہے (مسند احمد و طبرانی ) نیز حضور ٹیم نے فرمایا کہ جب کسی بستی میں بدکاری اور سود پھیل جائے تو اس نے اللہ تعالیٰ کے عذاب کو اپنے اوپر دعوت دی (مستدرک حاکم ) ۔ اور یہ کہ جب کسی قوم کے باہمی لین دین میں سود کا رواج ہو جائے تو اللہتعالیٰ ان پر ضروریات کی گرانی مسلط کر دیتا ہے، اور جب کسی قوم میں رشوت عام ہو جائے تو
ان پر دشمنوں کا رعب و غلبہ حاوی ہو جاتا ہے (مسند احمد)۔
اگر آج ہم بصیرت کی نظر خود اپنے اردگرد ڈالیں اور اپنے ملک کی حالت کو دیکھیں تو مخبر صادق کی پیش گوئی سوفی صد درست نظر آتی ہے اور اہل ایمان کو تو بہ اور رجوع الی اللہ کی دعوت
دیتی ہے کہ صرف یہی نجات کی راہ ہے!
سود کے خاتمے کے لیے جد و جہد
سود کے بارے میں پاکستانی قوم کے جذبات اور اس کی قیادتوں کے رویے میں ہم آہنگی پی نہیں ہو سکی۔ قائد اعظم نے پاکستان کے اسٹیٹ بنک کے افتتاح ( جولائی ۱۹۴۸ء) کے موقعے پر جو تقریر کی تھی اس میں سود سے پاک مالیاتی نظام کو قائم کرنے کی خواہش کا اظہار کیا تھا۔ ۱۹۵۶ء کے دستور سے لے کر ۱۹۷۳ء کے دستور تک ہر ایک میں سودی نظام سے نجات کی خواہش کا اظہار کیا گیا ہے۔ اسلامی مشاورتی کونسل ۱۹۶۲ء- ۱۹۶۵ء اور ۱۹۶۹ء نے بار بار اس امر کا اظہار کیا کہ سود کو اس کی ہر شکل میں ختم کیا جائے اور متبادل نظام قائم کیا جائے لیکن
بر سر اقتدار طبقوں نے اس طرف کوئی پیش رفت نہیں کی۔
پاکستان کے حاکم جنرل محمد ضیاء الحق نے ۲۹ ستمبر ۱۹۷۷ کو اسلامی نظریاتی کونسل کو سود سے پاک نظام مرتب کرنے کا کام سونپا اور کونسل نے ۱۵ ماہرین معاشیات و بنگ کاری کے
۱۳۶


غیر سودی معیشت، استحصال سے نجات
تعاون سے نومبر ۱۹۷۸ میں اپنی عبوری رپورٹ اور جون ۱۹۸۰ میں مکمل رپورٹ پیش کی۔ انھی رپورٹوں کی روشنی میں جنرل محمد ضیاء الحق نے ، افروری ۱۹۷۹ ( ۱۲ ربیع الاول ) کو تین مالیاتی اداروں کو سود سے پاک کرنے کا پہلا عملی اقدام کیا، جس پر یکم جولائی ۱۹۷۹ کوعمل ہوا۔ ۱۹۸۰ سے دوسری اصلاحات کا آغاز کیا گیا، جوشم پشم ۱۹۸۴ء تک جاری رہیں۔ اس زمانے سے سودی نظام کے علم بردار ( ملکی اور غیر ملکی ) اور دوسرے مفاد پرست عناصر ان اصلاحات کا حلیہ بگاڑنے اور گاڑی کو پٹڑی سے اتارنے کی مسلسل کوششیں کرتے رہے اور بالآخر ۱۹۸۵ء سے عملاً ان تمام اقدامات کو غیر موثر کر دیا گیا، جن کا آغاز ۱۹۷۹ ء سے ہوا تھا۔ اس جوابی تحریک (counter movement) کو ۱۹۹۰ء میں اسلامی جمہوری اتحاد کے بر سر اقتدار آنے پر چیلنج کیا گیا اور شریعت کی بالادستی کے مطالبے نے زور پکڑا۔ وزیر اعظم محمدنواز شریف صاحب نے خود انحصاری کے لیے جو کمیٹی بنائی، اس کمیٹی نے راقم کی سربراہی میں کام کیا تھا اور اپریل ۱۹۹۱ء میں ایک رپورٹ پیش کی۔ جس میں ملکی معیشت اور بین الاقوامی
معاشی تعلقات کو سود سے پاک کرنے کے لیے ایک واضح حکمت عملی اور نقشہ عمل پیش کیا۔ وفاقی شرعی عدالت نے دس سال کی بے اختیاری کے بعد اختیارات بحال ہونے پر دسمبر ۱۹۹۱ء میں ایک تاریخی فیصلہ دیا، جس کے تحت سود پر بنی ۲۰ قوانین کو کالعدم قرار دیا اور حکومت کو ۶ ماہ کی مہلت دی کہ متبادل قانون سازی کرے۔ لیکن حکومت نے اس فیصلے پر عمل کرنے کے بجائے سپریم کورٹ میں اپیل دائر کر دی اور دوسری طرف خود انحصاری رپورٹ کو طاق نسیاں کی نذر کر دیا۔ یہ ہے وہ پس منظر، جس میں قوم نے ایک بار پھر یہ مطالبہ کیا ہے کہ سپریم کورٹ سے اپیل واپس لی جائے اور شرعی عدالت کے مشورے سے سودی نظام سے نجات کے لیے عملی اقدام کیا جائے ۔ مگر درست راستے کو اختیار کرنے کے بجائے ایک بار پھر نئے کمیشنوں اور نئی کمیٹیوں کا راستہ اختیار کر کے قوم سے مطالبہ کیا جا رہا ہے کہ متبادل نظام کی نشان دہی کرے۔ یہ عجیب منطق ہے کہ باقی امور پر تو پالیسی سازی اور متبادل راستوں کا تعین حکومت کی ذمہ داری ہے اور
۱۳۷


اسلام ہے زندگی ۔۲ اگر معاملہ اپنے اختیارات کو بڑھانے کا ہو تو یہ کام سارے ضابطوں کو معطل کر کے چند گھنٹے میں کیا جاسکتا ہے لیکن سود سے نجات ہی ایک ایسا معاملہ ہے، جس میں اصل ذمہ داری حکومت کی نہیں بلکہ
قوم کی ہے کہ وہ حکومت کو بنا بنایا کوئی مبادل نظام لا کر دے، تا کہ وہ حرکت کے لائق ہو سکے! دراصل بیماری کی اصل جڑ ہی یہ ہے کہ حکومت اور اختیار رکھنے والے سارے ادارے اس نہایت اہم معاملے پر اپنی ذمہ داری کو نہ صرف یہ کہ محسوس نہیں کر رہے ہیں، بلکہ بڑی چابک دستی سے ذمہ داری دوسروں پر ڈال رہے ہیں۔ حالانکہ جس طرح ملک کو در پیش پالیسیاں بنانا، وسائل حاصل کرنا اور ضروری عملی اقدامات کرنا حکومت کی ذمہ داری ہے، اسی طرح سود کے مسئلے کے بارے میں بھی اصل ذمہ داری ارباب اقتدار ہی کی ہے، اور اس بارے میں کسی راہ فرار کی گنجایش نہیں ۔
رکاوٹ : عزم وارادے کی کمی وزیر اعظم پاکستان نے ۳۱ مارچ کو ایک کمیشن کے قیام اس طرح اعلان کیا، جیسے اب سیک اس سلسلے میں کوئی کام ہوا ہی نہیں اور اب پہلی بار ایک نیا ورق پلٹا جارہا ہے۔ ہمارے پاس دو نہایت قابل احترام افراد ملک اللہ یار خان ایڈووکیٹ اور ڈاکٹر اسید الیاس علی عباسی کا سوال نامہ آیا ہے، جس میں، وزیراعلیٰ پنجاب شہباز شریف سے گفتگو کی روشنی میں، متبادل بنک کاری نظام کے بارے میں کچھ سوال کیے گئے ہیں۔ ان کا ارشاد ہے کہ وزیر اعلیٰ صاحب نے ان سے وعدہ کیا ہے کہ آپ ہمیں سودی نظام کا متبادل اسلامی نظام معیشت جاری کرنے کے لیے ورکنگ پیپر کر کے دیں ، ہم فوری طور پر عمل درآمد کے لیے تیار ہیں ۔ !
یہ ساری باتیں اس طرح کی جارہی ہیں جیسے کسی نے کام کا آغاز کیا جارہا ہواور سی پی تحریر کا مرحلہ در پیش ہو۔ بلاشبہ یہ کام بہت گھمبیر، لیکن یہ تاثر کہ کوئی متبادل موجود نہیں ہے اور اسلامی نظام معیشت کے قیام کا مطالبہ کسی خلا میں کیا جارہا ہے یا جہالت پر مبنی ہے، یا صریح دھوکا ہے۔ آج بلا سود متبادل محض کوئی خیالی (utopian) شے نہیں ہے۔ حقیقت یہ ہے کہ گذشتہ پچھتر
روزنامه جسارت کراچی ۴ را پریل ۱۹۹۷ء
۱۳۸


غیر سودی معیشت ، استحصال سے نجات
برسوں کے دوران اس سلسلے میں اتنا کام ہوا ہے کہ اگر کوئی مخلص اور اہل قیادت نئے نظام کے قیام کا عزم اور ارادہ رکھتی ہو تو ایک دن کی تاخیر کیے بغیر موثر اقدام کا آغاز ہوسکتا ہے۔ بلاشبہ نیا نظام قائم کرنے میں وقت لگے گا اور تبدیلی کا عمل تدریج اور مناسب حکمت عملی ہی سے انجام دیا جائے گا مگر آج اصل رکاوٹ فکری کام کی کمی یا متبادل نقشہ کار کی عدم موجودگی نہیں، قیادت میں ایمان اور سیاسی عزم وارادہ کی کمی ہے۔
راقم پچھلے چار عشروں سے ذاتی طور پر ان کوششوں سے وابستہ رہا ہے، جو اس سلسلے میں ہوئی ہیں۔ اس لیے اپنے ذاتی علم اور تجربے کی بنا پر یہ بات کہہ رہا ہوں کہ اصل رکاوٹ کسی متبادل ماڈل کی کمی نہیں ہے۔ راستہ بہت صاف ہے (اور اب تو دوسروں کے عملی نقوش بھی موجود ہیں ) ۔ اصل ضرورت منزل کے شعور اور ارادے کی ہے۔ ہماری قومی قیادتوں کا اصل مرض بھی یہی ہے کہ نہ فکر ونظر کے اسلامی اسلوب کو انھوں نے شعوری طور پر اپنایا ہے، اور نہ ان میں جرات
اور عزم ہے کہ جس کی بنا پر انسان اپنے اصل اہداف کے حصول کے لیے سرگرم عمل ہو جاتا ہے۔ ایک طرف ذہنوں پر مغرب کے افکار کا غلبہ ہے تو دوسری طرف مفاد پرست عناصر اور عالمی ساہوکاری نظام کے کار پردازوں کا گھیراؤ ہے، جو ذہنوں کو مسموم کرنے اور کمزور ارادہ لوگوں کے قدموں کو متزلزل کرنے میں مصروف ہے اور ہمارے ار با رب اقتدار کا حال یہ ہے کہ : ایماں مجھے روکے ہے تو کھینچے ہے مجھے کفر
کعبہ مرے پیچھے ہے، کلیسا مرے آگے
ضرورت اس امر کی ہے کہ قیادتوں کے دماغوں میں، جو بت خانوں کے سومناتھ آباد ہیں، ان کو توڑا جائے اور دل و نگاہ کی مسلمانی کا راستہ اختیار کیا جائے۔ علامہ محمد اقبال نے صحیح تشخیص کی تھی: دیکھے تو زمانے کو اگر اپنی نظر سے
افلاک منور ہوں ترے نور بھر سے
اغیار کے افکار و تخیل کی گدائی؟ کیا تجھ کو نہیں اپنی خودی تک بھی رسائی؟

اسلام ہے زندگی ۔۲ بنک کا سود
ایک مغالطہ جو بار بار دیا جاتا ہے، وہ سود کے تصور کے بارے میں ہے۔ وفاقی شرعی عدالت کے سامنے بھی سرکاری وکیلوں نے اس مسئلے کو اٹھایا اور سپریم کورٹ میں جو اپیل دائر کی ہے،
اس میں بھی اس بات کو شامل کیا گیا ہے۔ یعنی یہ کہ کیا بنک کا سود ربو کی تعریف میں آتا ہے؟ ہم اس بات کو بالکل دوٹوک انداز میں واضح کر دینا چاہتے ہیں کہ اس سلسلے میں عرب دنیا، بر عظیم ہند اور جنوب مشرقی ایشیا میں دور غلامی کے دوران جو بخشیں اٹھائی گئی تھیں، آج وہ قصہ پارینہ بن چکی ہیں۔ الحمد للہ، گذشتہ پچھتر برسوں میں اس موضوع پر ایسی سیر حاصل بحثیں ہوئی ہیں کہ براہین قاطع کی بنیاد پر یہ بحث ایک اجتماع پر منتج ہو چکی ہیں۔ اور وہ یہ ہے کہ: قرض کے مالی معاملات پر اصل سرمائے پر جو بھی متعین اضافہ پہلے سے طے ہو اور شرط معاہدہ کا حصہ ہو وہ سود ہے۔ خواہ یہ قرض صرفی ضروریات کے لیے ہو، یا پیداواری مقاصد کے لیے، فرد لے رہا ہو یا ادارہ نجی ہو یا سرکاری، مہا جن ہو یا بنک اور انشورنس کمپنیوں کے ذریعے۔ اس پر پاکستان میں اور عالم اسلام میں بھی مکمل اتفاق رائے ہے اور علما اور ماہرین معاشیات دونوں اس پر متفق ہیں۔ اس لیے اس بحث کو از سرنوشروع کرنا مسئلے کو الجھانے یا دھوکا دینے کے مترادف ہے: يُخْدِعُونَ اللَّهَ وَالَّذِينَ آمَنُوا ۚ وَمَا يَخْدَعُونَ إِلَّا أَنْفُسَهُمْ وَمَا يَشْعُرُونَ (البقرۃ ۹:۲) وہ اللہ اور ایمان لانے والوں کے ساتھ دھو کے بازی کر رہے ہیں، مگر دراصل وہ خود اپنے آپ ہی کو دھو کے میں ڈال رہے ہیں، اور انھیں اس کا شعور نہیں ہے۔ پاکستان کی اسلامی مشاورتی کونسل نے اپنے ۳ دسمبر ۱۹۲۹ کے اجلاس میں فیصلہ کیا تھا کہ: اسلامی مشاورتی کونسل اس امر پر متفق ہے کہ ریا اپنی ہر صورت میں حرام ہے اور شرح سود کی بیشی اور کمی سود کی حرمت پر اثر انداز نہیں ہوتی ۔ افراد اور اداروں کے لین دین کی مندرجہ
ذیل صورتوں پر مکمل غور و فکر کرنے کے بعد کونسل اس نتیجے پر پہنچی ہے کہ:
-1
موجودہ بنگ کاری نظام کے تحت افراد، اداروں اور حکومتوں کے درمیان کاروباری لین دین

اور قرضہ جات میں اصل رقم پر جو بڑھوتری لی یا دی جاتی ہے، وہ داخل ربو' ہے۔ ۲- خزانے کی طرف سے مقداری مدت کے قرضے پر جو چھوٹ دی جاتی ہے، وہ بھی رہوا ہے۔
۳- سیونگ سرٹیفکیٹ پر جو سود دیا جاتا ہے، وہ ربوا میں شامل ہے۔
-۴- انعامی بانڈ پر جو انعام دیا جاتا ہے، وہ ربوا میں شامل ہے۔
-۵- پراویڈنٹ فنڈ اور پوسٹل بیمہ زندگی وغیرہ میں جو سود دیا جاتا ہے، وہ بھی ربوا میں شامل ہے۔
۲
۔ صوبوں، مقامی اداروں اور سرکاری ملازمین کو دیے جانے والے قرضوں پر بڑھوتری ربوا میں شامل ہے۔ بالکل یہی وہ پوزیشن ہے، جو اسلامی نظریاتی کونسل اور اس کے ماہرین معاشیات اور بنگ کاروں نے اپنی آخری رپورٹ میں اختیار کی ہے۔ اسی طرح اسٹیٹ بنک آف پاکستان کے گورنر کی صدارت میں جس بنک کاروں کی کمیٹی نے کام کیا اور ۱۹۸۰ء میں اپنی رپورٹ دی، اس نے بھی یہی پوزیشن اختیار کی ہے۔ اس طرح ملک کے علما اور معاشی ماہرین اور بنگ کاراس پرمتفق ہیں۔ نیز وفاقی شرعی عدالت نے اپنے دسمبر ۱۹۸ء کے تاریخی فیصلے میں اس پوزیشن پر مہر تصدیق ثبت کی ہے جو حرف آخر کا درجہ رکھتی ہے۔
99
یہی پوزیشن عالمی اداروں کی ہے۔ بھارت کے مجمع الفقه الاسلامی نے دسمبر ۱۹۸۹ء
میں، وہاں کے چوٹی کے علما کے سیمی نار میں جس آخری متفقہ رائے کا اظہار کیا ، وہ یہ ہے: سود خواہ ذاتی مصارف کے قرضوں پر لیا جائے یا تجارتی و کاروباری قرضوں پر ، شریعت اسلامیہ کی نظر میں بہر حال حرام ہے۔ قرآن وسنت، اجماع و قیاس اور اُمتِ محمدیہ کا عمل متوارث سب یہی بتاتے ہیں کہ حرمت ربوا کے بارے میں اس کا کوئی اعتبار نہیں کیا جا سکتا کہ قرض لینے کا مقصد اور محرک کیا ہے۔ سود کی حرمت پر اس کا بھی کوئی اثر نہیں پڑتا کہ شرح سود کم ہے یا زیادہ ، مناسب حد تک کم ہے یا مناسب حد تک زیادہ۔ دونوں صورتوں
Report on Consolidated Recommendations on the "Islamic Economic System" Council - of Islamic Ideology, 1983, pp 9-10]

میں کوئی فرق نہیں کیا جا سکتا۔ دونوں صورتیں بہر حال حرام ہیں۔
سرکاری سطح پر مسلم وزرائے خارجہ کی تنظیم کی قائم کردہ اسلامی فقہ اکیڈمی نے بھی اس مسئلے پر دسمبر ۱۹۸۵ میں غور کیا اور وہ بھی اس نتیجے پر پہنچی۔ فقہ اکیڈمی کی قرارداد نمبر ۳ میں طے کیا گیا کہ: بنکوں اور نظامِ بنگ کاری میں اسلامی اصولوں کے نفاذ کے بارے میں:
1- ان تمام قرضوں پر، جنھیں ایک مدت کے بعد ادا کیا جاتا ہے، کوئی اضافہ (خواہ اس کا نام نفع ہی کیوں نہ ہو ) اگر قرض دار سے وقت پر ادانہ کر سکے، یاکسی بھی قرض پر اضافہ یا نفع جسے قرض دینے کے وقت معاہدے کے حصے کے طور پر رکھا گیا ہو، دونوں ریا کی تعریف میں آتے ہیں اور شریعت میں حرام ہیں۔
۲- (سود کے بغیر ) متبادل بنیادوں پر بنک قائم ہونے چاہیں جو اسلامی احکام کے مطابق کام کریں اور معاشی سہولتیں فراہم کریں۔
۳- اکیڈمی تمام مسلمان ممالک سے اپیل کرتی ہے کہ وہ شریعت کے اصولوں کے مطابق کام کرنے والے بنگ قائم کریں تا کہ مسلمانوں کی تمام ضروریات ان کے ایمان کے مطابق پوری کی جاسکیں اور ان کے عمل اور دین میں عدم مطابقت نہ رہے۔ یہی وجہ ہے کہ خود عالمی مالیاتی فنڈ (IMF) کے سرکاری کاغذات میں مسلمان امت کی جو پوزیشن اس مسئلے کے بارے میں بیان کی گئی ہے، وہ یہ ہے:
” مناسب معلوم ہوتا ہے کہ اسلامی بنک کاری نظام کے مطالعے کا آغاز اس کی بنیادی اصطلاحات کی تعریف سے کیا جائے ۔ ریڈ ایک شرعی اصطلاح ہے جو زر کے استعمال پر پہلے سے طے شدہ اضافے سے عبارت ہے۔ ماضی میں اس امر پر نزاع ملتا ہے کہ 'ریڈ' سے مراد سود ہے یا یوزری (usury) ، لیکن اب مسلمان اہل علم کے درمیان اتفاق رائے پایا جاتا ہے کہ اس اصطلاح کا اطلاق سود کی ہر شکل پر ہوتا ہے اور اس کا مصداق
سہ ماہی " بحث و نظر پھلواری شریف پٹنہ، شماره ۸، جنوری تا مارچ ۱۹۹۰، ص ۱۳

محض مناسب سے زیادہ سود (excessive interest) نہیں۔ پس آگے کے مباحث میں ریڈ اور سود بطور مترادف استعمال کیے جائیں گے اور اسلامی نظام بنگ کاری کے معنی وہ نظام ہوگا جس میں سود کی ادایگی یا وصولی ممنوع ہوگی جب کہ ایک سودی یاروایتی بنگ سے مراد وہ ادارہ ہوگا، جس میں مالی فنڈ کے استعمال پر سود وصول کیا جاتا ہے، یاد یا جاتا ہے۔" نصف صدی کے علمی مباحث کا بے لاگ جائزہ اس امر کو بالکل واضح کر دیتا ہے کہ سود کے بارے میں جو سوالات اور شبہات اٹھائے گئے ہیں، وہ غیر حقیقی ہیں اور قرآن وسنت نے سود کو اس کی ہر شکل میں حرام قرار دیا ہے۔ خواہ وہ قدیم ساہوکاری کی شکل میں ہو یا جدید بنگ کاری کی ضرورت مندوں کے صرفی قرضوں سے متعلق ہو یا تجارتی اور پیدا آوری قرضوں سے نجی
دائرے میں ہو یا سرکاری، نیم سرکاری دائرے میں، کم شرح پر ہو یازیادہ شرح پر۔ یہ اتفاق رائے امت کا ایک عظیم سرمایہ ہے اور اب گڑے مردے اکھاڑنے کے بجائے سیدھے سجاؤ ساری کوششیں اس امر پر مرکوز ہونی چاہئیں ، کہ سود سے کیسے نجات پائی جائے
اور متبادل نظام کے خدو خال کیا ہوں ۔
اسلامی بنکاری: پیش رفت کا جائزہ
علمی اور نظری میدان میں اس کامیابی کے ساتھ دوسری بڑی کامیابی جو پچھلے پانچ عشروں میں حاصل ہوئی ہے، وہ بلاسود بنک کاری کے اصول وضوابط ، نظام کار، مالیاتی دستاویزی اثاثے اور سرمایہ کاری کی حکمت عملیوں کی تجویز و تسوید ہے۔ اس سلسلے میں بڑی عرق ریزی کے ساتھ تحقیقات کی گئی ہیں اور بڑی دقت نظر سے متبادل نظام کا نقشہ بنایا گیا ہے۔
اس سلسلے کی ابتدائی کوششیں تو ۱۹۳۰ء اور ۴۰ کے عشروں میں ہوئی تھیں، اور اس میں سب
سے زیادہ راہ کشا کام مولاناسید ابوالاعلی مودودی، ڈاکٹر انور اقبال قریشی اور استاذ محمد باقر الصدر شہید،
International Monetary Fund Staff Papers, Vol xxxiii No.1, March 1986, Islamic - Interest-free Banking, a Theoretical Analysis by Mohsin S. Khan p-4-5
Islami، از احمد الاشکر، روڈنی ولسن، برل، لیڈن/ بوسٹن ۲۰۰۶ء
Islamic Economics: A Short History -

اسلام ہے زندگی ۔۲ ابوالحسن بنی صدر نے کیا تھا۔ پھر جدید معاشیات کے ماہرین میں ڈاکٹر محمد نجات اللہ صدیقی ، ڈاکٹر محمد عزیر، ڈاکٹر محمود ابوسعود نے ابتدائی کام کیا، جسے گذشتہ برسوں میں محققین کی ایک ٹیم نے سنوارنے اور مزید آگے بڑھانے میں قابل قدر حصہ لیا ہے۔ اس سلسلے میں ڈاکٹر احمد نجار ، ڈاکٹر ساحی محمود، ڈاکٹر محمدعمر چھاپرا، ڈاکٹر مصطفے احمد زرقا ، ڈاکٹر صدیق ضریر، ڈاکٹر معبد جرحی ، ڈاکٹر ضیاء الدین احمد، ڈاکٹر اسعد زمان، ڈاکٹر وقار مسعود خاں، ڈاکٹر محمد فہیم خان ، ڈاکٹر محمد عارف، ڈاکٹر محمد اکرم خاں اور درجنوں اہل علم نے بڑے مفید تحقیق و تجزیات پیش کیے ہیں۔ اسی طرح مفتی تقی عثمانی صاحب نے بھی تحریری خدمت انجام دی ہے۔ کم از کم دس درجن ایسی تحقیقی کتا بیں شائع ہوئی ہیں، جن میں نئے نظام کے خدوخال واضح کیے گئے ہیں۔ ان میں سے بعض
کے مصنفین کو اسلامی ترقیاتی بنک کا ایوارڈ اور شاہ فیصل ایوارڈ بھی مل چکا ہے۔ پاکستان میں اسلامی نظریاتی کونسل کی رپورٹ، جو معاشیات اور بنگ کاری کے ماہرین کی رپورٹ پر مبنی ہے، اس میدان میں ایک سنگ میل کی حیثیت رکھتی ہے۔ اس رپورٹ میں جو ۱۹۸۰ میں پیش کی گئی تھی ، پاکستان ہی نہیں کسی بھی جدید ملک کی داخلی معیشت کو مکمل طور پر سود سے پاک کرنے کا بڑا حقیقت پسندانہ نقشہ کار پیش کیا گیا ہے۔
اسٹیٹ بنک آف پاکستان کے گورنر کی صدارت میں مرکزی بنک کی ایک کمیٹی نے بھی اسی موضوع پر ۱۹۸۱ میں کام کیا اور اس کا دیا ہوا نقشہ بھی نظریاتی کونسل کے نقشے سے بہت قریب ہے۔ نظریاتی کونسل کی رپورٹ پر مارچ ۱۹۸۱ ہی میں ایک عالمی سیمی نار میں بحث ہوئی اور اس کی سفارشات کی بحیثیت مجموعی توثیق کی گئی، جو Money and Banking in Islam کے نام سے شائع ہوئی ہیں۔ ۱۹۸۹ میں انٹر نیشنل انسٹی ٹیوٹ آف اسلامک اکنامکس نے ایک ورکشاپ اس موضوع پر منعقد کیا کہ سرکاری لین دین سے سود کو کیسے ختم کیا جاسکتا ہے۔ اس ورکشاپ کی روداد
اور سفارشات .Report of the Workshop on Elimination of Interest on Govt
Transactions شائع ہو چکی ہیں۔ اس کے بعد جون ۱۹۹۲ میں کمیشن فار اسلامائزیشن آف

اکانومی نے اپنی عبوری رپورٹ بنگ کاری کو سود سے پاک کرنے کے بارے میں دی، جسے ابھی تک شائع نہیں کیا گیا، بلکہ قانون کے مطابق سینیٹ اور اسمبلی تک میں پیش نہیں کیا گیا۔ انسٹی ٹیوٹ آف پالیسی اسٹڈیز ، اسلام آباد نے ایک سیمی نار معیشت سے سود کو ختم کرنے کے بارے میں ۱۹۹۳ میں منعقد کیا تھا، جس میں معاشیات اور بنگ کاری کے تقریباً ایک سو ماہرین نے شرکت کی۔ اس کی روداد کے بھی ایڈیشن ۱۹۹۴ اور ۱۹۹۵ میں Elimination of Riba from the Economy کے نام سے شائع ہو چکے ہیں ۔
یہ سارا کام پاکستان کے حالات کی روشنی میں متبادل نظام کا ایک واضح خاکہ پیش کرتا ہے اور ہر شعبہ کے لیے متبادل تجویز کرتا ہے۔
بیرونی قرضوں کے بارے میں بھی کام ہوا ہے۔ اس کے لیے کی مندرجہ بالا ر پورٹ اور خود انحصاری کمیٹی کی رپورٹ میں واضح رہنمائی موجود ہے، بلکہ خود انحصاری کمیٹی کی رپورٹ میں تو ایک طرف قانون کا خاکہ موجود ہے جو اس کام کو انجام دینے کے لیے درکار ہے اور دوسری طرف با قاعد econometric models کی مدد سے تین سال میں معیشت سے سود کوختم کرنے کا پورا پروگرام بھی دیا گیا ہے۔
لیکن افسوس ناک بات یہ ہے کہ متبادل نظام کا مطالبہ کرنے والے نہ ان چیزوں کا مطالعہ کرتے ہیں اور نہ ان پر عمل کرتے ہیں۔ حد یہ ہے کہ اگر ان کے ذہنوں میں ان پیش کردہ خطوط کے بارے میں کوئی اعتراضات اور خدشات ہیں تو ان پر گفتگو نہیں کرتے ، جس سے ان کی عدم تو جہی اور غیر سنجیدگی کا پتا چلتا ہے۔ ایسا معلوم ہوتا ہے کہ چونکہ اس تمام کام میں جو سفارشات پیش کی گئی ہیں، وہ ان کے ذوق یا خواہش کے مطابق نہیں ہیں، اس لیے وہ ان باتوں کے وجود کا انکار کر دیتے ہیں یا پھر غض بصر“ سے کام لیتے ہیں اور رٹ لگائے ہوئے ہیں کہ متبادل کہاں ہے؟
اتنی نہ بڑھا پاکی داماں کی حکایت دامن کو ذرا دیکھ، ذرا بند قبا دیکھ

ہم نے اوپر صرف اس کام کی طرف اشارہ کیا ہے جو پاکستان میں ہوا ہے۔ باقی مسلم ممالک میں بھی خصوصیت سے عرب دنیا، ملایشیا اور خود مغرب کی یونی ورسٹیوں اور تحقیقی اداروں میں جو کام اس وقت ان موضوعات پر ہو چکا ہے اور جسے مغرب کی جامعات نے بھی اعلیٰ تحقیقاتی کام شمار کیا ہے، اس کی فہرست اور تعارف ایک الگ مقالے کا محتاج ہے۔
عالمی سطح پر پیش رفت
بات صرف علمی کام اور نظری طور پر متبادل نظام کی نقشہ گری تک محدود نہیں ہے، الحمد للہ بالاسود بنگ کاری محض ایک نظر یہ نہیں رہی ہے بلکہ ایک جیتی جاگتی حقیقت بن چکی ہے۔ بلاشبہ ابھی بہت سا کام کرنا ہے اور بڑے مراحل طے کرنا ہیں ،مگر جو کچھ حاصل کیا جا چکا ہے وہ اسلامی
اصول بنگ کاری کا لوہا منوانے کے لیے کافی ہے۔
بالکل نچلی اور عوامی سطح پر تو بلاسودی انداز میں بچتوں کو جمع کرنے اور وسائل کی فراہمی کا کام ہمیشہ سے ہوتارہا ہے، انفرادی سطح پر ہی نہیں اداروں کی سطح پر بھی ہوتارہا ہے۔ ڈاکٹر محمدحمید اللہ نے حیدر آباد دکن میں پہلی جنگ عظیم کے بعد کے تجربات پر تحقیقی کام کر کے دکھایا تھا، کس طرح کروڑوں روپے کی سرمایہ کاری اس نظام کے ذریعے ہورہی تھی ۔ پچھلے چالیس برسوں میں جو تجربات ہوئے ہیں، ان میں مصر کا 'مت شمر بنک (Mit Ghamr Bank) ہے، جو ۱۹۶۳ء سے ۱۹۶۷ تک کام کرتا رہا اور اس کے بعد اس نے ناصر سوشل بنک (۱۹۷۱) کی شکل میں نیا روپ اختیار کیا۔ یہ ادارے نہایت کامیابی سے دس بارہ سال چلتے رہے، جس پر مغرب کے محققین نے تحقیق کی اور انھیں کامیاب ابتدائی تجربات قرار دیا ۔ ۔
اسی طرح ملایشیا میں ۱۹۶۳ء میں حاجیوں کے لیے بنک سیونگ کارپوریشن قائم ہوئی، جسے ۱۹۶۹ ء میں تبوک حاجی (Tabuk Haji) کے نام سے باقاعدہ ایک بنک کاری کا ادارہ بنا دیا گیا، جس میں دس لاکھ کھاتہ داروں نے ایک ارب ڈالر سے زیادہ سرمایہ لگایا ہے ۔ اس کے -- مالاحظہ ہوئی ہواس کی تحقیقی رپورٹ : Arab and Islamic Banks: New Busines Partners tor Develping Countries ،اسسٹنٹر ڈیونی ورسٹی | ناشر: پیرس | ۱۹۸۳ء

تحت پانچ کمپنیاں کام کر رہی ہیں اور نہایت کامیابی سے بنک کاری اور حج کے انتظامات کی
خدمات انجام دے رہی ہیں۔ ۱۹۷۵ میں پہلا باقاعدہ تجارتی بنک، دوبئی اسلامک بنک کے نام سے دوبئی میں قائم ہوا۔ اسی سال ۲۸ مسلمان ملکوں کے تعاون سے جدہ کا اسلامک ڈویلپمنٹ بنک قائم ہوا، جس کے اب ۵۰ مسلمان ممالک ممبر ہیں۔ ان باب کشا (plonooring) بنکوں کے بعد گذشتہ میں سال میں سو سے زیادہ بلا سودی بنک قائم ہوئے ۔ دو بڑے مالیاتی گروپ DMI اور البر کہ بنگ متعدد ملکوں میں بلاسود بنگ کاری کی خدمات انجام دے رہے ہیں۔
انٹرنیشنل ایسوسی ایشن آف اسلامک بنکس، کے سیکرٹری جنرل کی ایک رپورٹ Tho Present State of Islamic Banks ( نومبر ۱۹۹۹ء) کے مطابق اس وقت خلیج کونسل کے ممالک میں ۱۷ ، بقیہ شرق اوسط میں ۲۲، افریقا میں ۳۰ ، جنوبی ایشیا میں ۴۷ اور یورپ اور امریکا میں ۴ بلاسودی بنک یا مالیاتی ادارے کام کر رہے ہیں۔ ان بنکوں کا کل سرمایہ 4 ارب ڈالر ، ان میں موجود امانات (deposits) کے 2 ارب ڈالر اور ان کے کل اثاثے (assots)1 ارب ڈالر ہیں ۔ ^ سرمائے کی تقسیم کے اعتبار سے شرق اوسط کے بنکوں کا حصہ ۵۵ فی صد خلیج کونسل کے ممالک کا حصہ ۲۳ فی صد اور جنوبی ایشیا کا ۱۵فی صد ہے۔ ان بنکوں کی کل شاخیں اس وقت اور اکیس ہزار ہیں اور ان میں دو لاکھ اکہتر ہزار ملازمین کام کر رہے ہیں۔ ان اداروں کے
operations کے تجزیے سے معلوم ہوتا ہے کہ ان کے وسائل کا ۳۰ فی صد اندرونی تجارت،
Λ
Islamic Finance Project Database کے مطابق: "غیر سودی بنکاری کا دعوی کرنے والے ادارے: ۱۹۷۹ء میں ۲۳۹، ۱۹۹۹ء میں ۲۷۲۲ اور ۲۰۰۱ ء میں ۱۳۸۴ تھے اسی طرح ۲۰۱۴ء میں ایک تحقیق کے مطابق اسلامی فنانس مارکیٹ کا پھیلا 111 ا کھرب ڈالر سے ۲۱ کھرب ڈالر تھا ( جس کی تفصیل یہ ہے: اسلامی بنکوں میں :۱۲۱۴ ارب ڈالر سلوک | سرٹیفیکیٹ | ۲۸۰ ارب ڈالر، اسلامی فنڈ: ۵۱ ارب ڈالر اور تکافل [ انشورنس ) ۲۸ ارب ڈالر یعنی ۱۶ ، اکھرب ڈالر )۔ اگر یہی رفتار رہی تو ۲۰۱۸ ء کے اواخر تک یہ نجم ۳٫۴ کھرب ڈالرز کی حدود کو چھولے گا' مقالہ :e Size of the Islamic Finance Market ۲۷ دسمبر ۲۰۱۴ (مرتب)

۹ فی صد صنعت ۱۳ فی صد سروس سیکٹر ، ۱۲ فی صد اراضی اور املاک، اور ۸.۵ فی صد زراعت کی
مالی ضروریات پورا کرنے پر صرف ہو رہا ہے۔
ہمیں یہ دعویٰ نہیں کہ یہ بنگ ہر اعتبار سے معیاری ہیں۔ البتہ یہ دعویٰ بلا خوف و تردید کیا جا سکتا ہے کہ اپنی تمام کمزوریوں کے باوجود ان بنکوں نے دنیا کے سامنے یہ ثابت کر دیا ہے کہ بلاسود بنگ کاری کی طرف پیش رفت ممکن ہے اور اپنی کار کردگی اور نفع آوری کے اعتبار سے روایتی بنگ کاری سے کسی طرح کم نہیں ہے۔
کیسی ستم ظریفی ہے کہ ان تجربات کی موجودگی میں ہمارے ارباب سیاست متبادل نقشہ
طلب کر رہے ہیں۔
پاکستان میں ناکامی کے اسباب
تینوں اہم میدانوں : . سود کی حقیقت اور تصور کی وضاحت، . نظری طور پر بلاسود بنگ کاری اور مالیاتی نظام کے نقشہ کار کی صورت گری اور • کمرشل اور انوسٹمنٹ بنگ کاری کے میدان میں عملاً بلا سودی اداروں کے قیام کے موضوع پر پاکستان میں بامعنی پیش رفت نہیں کی گئی لیکن اس ضمن میں گذشتہ برسوں میں جو کچھ حاصل کیا گیا ہے، اس کے ایک سرسری جائزے کے بعد ضروری ہوتا ہے کہ ہم تعین کے ساتھ یہ بھی بتائیں کہ پاکستان میں یہ تجربہ کیوں کامیاب نہ ہو سکا اور گاڑی کس طرح پٹڑی سے اتری۔
تفصیل میں جانے کا موقع نہیں ہے، لیکن مختصر سب سے پہلی بات یہ ہے کہ جو حکمت عملی اسلامی نظریاتی کونسل اور دوسرے اسلامی معاشیات کے ماہرین نے پیش کی تھی، اس پر پہلے قدم (فروری ۱۹۷۹) کے بعد کوئی حقیقی پیش رفت نہ ہوسکی۔ نظریاتی کونسل اور ہم سب کی تجویز دیتی کہ: ایک متعین تدریج کے ساتھ بنک کاری ہی نہیں، پوری معیشت کو سود سے پاک کیا جائے۔ سب سے پہلے ان اداروں سے آغاز ہو جن کے نظام کو فورا تبدیل کیا جاسکتا ہے۔ اس کے لیے ہم نے نیشنل انوسٹمنٹ ٹرسٹ، آئی سی پی میوچل فنڈ اور ہاؤس بلڈنگ فنانس کارپوریشن کا

انتخاب کیا تھا۔ اس کے بعد ہم نے صنعت کے لیے Bankers Equity کے قیام کا منصوبہ دیا اور زرعی ترقیاتی بنک ، سمال انڈسٹریز کارپوریشن کو آپریٹوز اور ان اداروں کو پابند کیا کہ چھوٹے کاشتکار، چھوٹے تاجر اور چھوٹی صنعت کو سر مایہ فراہم کریں تا کہ نچلی سطح (grassroot ) پر عام آدمی کو سب سے پہلے بلا سود سرمایہ کاری کی سہولت میسر ہو سکے ، جس سے روزگار کے مواقع بھی عام آدمی کو میسر آسکیں گے اور غربت اور افلاس کو دور کرنے میں بھی مدد ملے گی۔
دوسرے مرحلے پر : جسے ایک سال کے اندر شروع ہونا تھا، ہم نے سرکاری شعبے سے سود کو ختم کرنے کا منصوبہ بنایا تھا۔ ہماری تجویز یہ تھی کہ پہلے تجارتی بنکوں کی اصلاح ہو اور اس میں اصل توجہ اثاثہ جات (Bank Assets) کو اسلامی احکام سے ہم آہنگ کرنے کی ہو، تاکہ سرمائے کہ استعمال کی راہیں کھلیں اور سود سے پاک ہو کر کھلیں ۔ جب کہ ڈپازٹ کو اسلامی تعلیمات سے ہم آہنگ کرنا نسبتاً آسان تھا۔
حکومت نے ترتیب الٹ دی اور ساری توجہ ڈیپازٹس کے نظام کو بدلنے پر صرف کی اور اثاثہ جات کی اصلاح اور اس کے لیے جس قانونی ڈھانچے کی ضرورت تھی وہ نہ بنایا۔ ہماری تجویز تھی کہ کمپنیلا ٹیکس کے نظام، کارپوریٹ لا اتھارٹی ، اسٹاک ایکی ، ان سب کو اس طرح تبدیل کیا جائے کہ نیا معاشی سازمان (intra-structure ) وجود میں آسکے۔ اس کے ساتھ ہی قانونی طور پر سود کو ختم کیا جائے۔ تمام تحفظات اور محرکات جو سود کو حاصل ہیں، وہ نفع ونقصان پر مبنی سرمایہ کاری کو دیے جائیں۔ بنک اور مالیاتی اداروں کے عاملین کی تربیت کے لیے مناسب ادارے قائم کیے جائیں اور موثر انتظامات کیے جائیں ۔ نیز عوام کی تعلیم کا انتظام ہو
تا کہ حلال وحرام سے واقفیت ہو اور نئے نظام کے لیے عوامی تائید حاصل کی جا سکے۔ اسٹیٹ بنک کو اس پورے کام میں ایک مرکزی کردار ادا کرنا تھا۔ لیکن حکومت نے ان میں سے کوئی اقدام نہ کیا۔ اصل اسکیم کو گڈ مڈ کر کے تجارتی بنکوں میں PLS[ نفع و نقصان پر مبنی ] اکا ؤنٹ کھولے اور مارک اپ کے نام پر سود کونئی زندگی عطا کر دی۔ نیز حکومت خود اس زمانے

اسلام ہے زندگی ۔۲ مسلسل سود بانڈ اور سرٹیفکیٹ جاری کرتی رہی ، ملک میں بھی اور زرمبادلہ کے لیے بھی ، اور یہ میں سلسلہ آج تک جاری ہے۔ حتی کہ ۱۹۹۷ء میں مسلم لیگ کی حکومت کے زیر اہتمام قرض اتارو ملک سنوارو اسکیم کے تحت جو قرضے حاصل کیے گئے ، ان کا 90 فی صد بھی سودی بنیاد ہی پر تھا۔ یہی وجہ ہے کہ ہم سمجھتے ہیں کہ اصل رکاوٹ ارباب اقتدار کے فکر و نظر کا بگاڑ اور ارادہ وعزم کی کمی ہے اور جب تک یہ درست نہ ہوں محض تجاویز اور متبادل صورتوں کے انبار لگانے سے کوئی تبدیلی نہیں آسکتی، بلکہ سرکاری رپورٹوں، کمیشنوں اور کمیٹیوں کا تو یہ حال ہے کہ رپورٹیں موجود ہیں جن پر کوئی عمل نہیں ہوتا اور نی کمیٹیاں قائم کر دی جاتی ہیں، گویا کہ: وَلَا تَكُونُوا كَالَّتِي نَقَضَتْ غَزُلَهَا مِنْ بَعْدِ قُوَّةٍ أَنْكَاثَاً (النحل ۹۲:۱۷) تمھاری حالت اس عورت کی سی نہ
ہو جائے ، جس نے آپ ہی محنت سے سوت کا تا اور پھر آپ ہی اسے ٹکڑے ٹکرے کر ڈالا۔“ بلاشبہ حقیقی کام کی بھی ضرورت ہے اور عوام کی تعلیم وتربیت کی بھی ،مردان کار کی ٹرینگ کا بھی انتظام ہونا چاہیے لیکن سب سے پہلے دل و نگاہ کی اصلاح اور موثر سیاسی عزم (political will) کی
ضرورت ہے جن کے بغیر کوئی منزل سرنہیں کی جاسکتی۔
حکومت کا نامناسب رویہ
صرف عبرت کے لیے اور ان لوگوں کی آنکھیں کھولنے کے لیے جو متبادل کا گلہ کرتے ہیں اور حقائق سے صرف نظر، ایک اقتباس ورلڈ بنک (WB) کے ایک برادر ادارے انٹر نیشنل فنانس کارپوریشن (IFC) کے بورڈ آف ڈائریکٹرز کی رپورٹ سے دے دوں، جو میں نے خود انحصاری کمیٹی کی رپورٹ میں بھی دیا تھا۔ اس سے یہ حقیقت سامنے آتی ہے کہ ایک اسٹیج پر یہ عالمی مالیاتی ادارے اس امر پر غور کر رہے تھے کہ : ”اگر پاکستان سود کو ختم کر دیتا ہے اور حقیقی اسلامی بنک کاری اور سرمایہ کاری سے ہٹ کر کوئی راستہ اختیار کرنے کو تیار نہیں ہوتا، تو پھر وہ کس طرح اپنے معاملات کو اس سے ہم آہنگ کریں؟ لیکن داد دیں ہماری قیادت کو کہ اس نے ان کو یقین دلا دیا کہ اسلام کی باتیں صرف دل بہلانے کے لیے ہیں، عمل کے لیے نہیں، اس لیے ان
۱۵۰


کو فکر کرنے کی ضرورت نہیں ہے :
غیر سودی معیشت، استحصال سے نجات
"A change to Islamic modes of financing has been considered by IFC but this would be contrary to the Government (of Pakistan) intentions for foreigen loans. Adoption by a foreign lender of Islamic instruments could be construed as undermining Goverments policy to exempt foreign lender from this requisit".-
انٹرنیشنل فنانس کارپوریشن نے اسلامی سرمایہ کاری کے طریقوں کے اپنانے کے بارے میں غور کیا لیکن یہ بیرونی قرضوں کے بارے میں حکومت ( پاکستان ) کے منشا کے خلاف ہوتا۔ اگر بیرونی قرضہ دینے والے اسلامی طریقے اور ذرائع اختیار کرتے ہیں اور تو ا سے اس سرکاری پالیسی کو غتر بود کر نے کی کوشش سمجھا جائے گا جس کے تحت بیرونی قرض دینے والوں کو ان ( اسلامی ) مطالبات سے مستثنا کھا جا رہا ہے۔
اس رپورٹ سے ظاہر ہوتا ہے بورڈ آف گورنرز تو پاکستان کے دستور کی اسلامی دفعات اور خصوصیات سے، وفاقی شرعی عدالت سے، سود کے بارے میں اختیارات کی تحدید کے ختم ہونے کے امکان کی روشنی میں اپنے رویے میں تبدیلی کرنے کے لیے فکر مند رہی مگر ہمارے
حکام ان کو تسلی دیتے رہے کہ کوئی خطرہ نہیں ، ہم دستور کو بھی بدل دیں گے :
"We have ben advised by senior Government officials that steps will be taken to rectify this situation in all probability.
ہمیں سینئر سرکاری افسروں کے ذریعے مطلع کیا گیا ہے کہ پورا امکان ہے کہ اس صورت حال کو بدلنے کے لیے ضروری اقدامات کیے جائیں۔
ہمارے حکمرانوں کی طرف سے ہمیں ہوا دکھایا جاتا ہے کہ بیرونی مالیاتی ادارے ہمارا ناطقہ بند کر دیں گے اور ملک تباہ ہو جائے گا یہی وہ لوگ ہیں، جن کے بارے میں قرآن نے فرمایا گیا ہے: فَأَذَنُوا بِحَرْبٍ مِّنَ اللَّهِ وَرَسُولِهِ (البقرہ ۱۷۹:۲) کہ اللہ اور اس کے رسول لے تم
دیکھیے :IFCر پورٹ نمبر 587، دسمبر ۱۹۸۷ء۔
۱۵۱


اسلام ہے زندگی ۔۲
کی طرف سے اعلان جنگ سن لو۔ اور اس جنگ کے نتیجے میں صرف یہی تباہ نہیں ہور ہے، پورا
ملک اور پوری قوم عذاب میں مبتلا ہے۔
ہماری مخلصانہ درخواست ہے کہ پہلے خلوص دل سے اللہ اور اس کے رسول نے ہیم کے خلاف اس جنگ کو بند کرنے کا اعلان کیجیے۔ سیز فائر کے بغیر کسی اور اقدام کا کیا سوال؟ دستوری ترمیم تو نہ کی جاسکی مگر وفاقی شرعی عدالت کے فیصلے کے خلاف سپریم کورٹ میں اپیل کر دی گئی۔ سپریم کورٹ بھی اس اپیل پر خاموشی اختیار کیے رکھی ہے اور بامعنی سماعت کی زحمت نہیں کی گئی ... کیا اللہ اور اس کے رسول سے کم کی اطاعت کا یہی طریقہ ہے؟ اللہ تعالٰی غلطی اور فروگذاشت کو معاف کرنے میں بڑا غفور ورحیم ہے لیکن بغاوت اور سرکشی کے باب میں اس کی گرفت بھی بڑی سخت ہے اِنَّ بَطْشَ رَبِّكَ لَشَدِيدٌ (البروج ۱۲:۸۵) ۔ آئیے ، بندگی اور اطاعت کا راستہ اختیار کریں، پھر ہر مشکل آسان ہو جائے گی اور ہر بند دروازہ کھل جائے گا۔ مئی ۱۹۹۷ء ]
۱۵۲
܀܀܀
ہم دیکھتے ہیں کہ جون ۲۰۰۲ء میں رہا سے متعلق تمام مقدمات آئین، قانون اور انصاف کے اصولوں کے برعکس وفاقی شرعی عدالت کو ریمانڈ ہوئے۔ حتی کہ ۲۰۱۶ ء میں بھی اس کے ساتھ سوتیلوں جیسا سلوک روارکھا جارہا ہے۔ دس سال گزر جانے کے باوجود کئی کئی ماہ بعد پیشی رکھی جاتی ہے، سرسری کی سماعت کے بعد پھر پیشی ملتوی کر دی جاتی ہے اور رسمی کارروائی تک بھی نہیں ہوتی ۔ ( روزنامہ جسارت کراچی، ۵ جون ۲۰۱۶ء) مرتب


بدعنوانی اور استحصال کا خاتمہ کیسے؟
پاکستانی معیشت جمود کا شکار ہے۔ قرض، غربت اور محرومی ہمارا مقدر بنے ہوئے ہیں۔ ایک طرف بے روزگاری، مہنگائی اور فقر و فاقہ کا سیلاب ہے، تو دوسری جانب اشرافیہ کے خزانوں میں دولت کی ریل پیل ہے۔ ملک میں بااختیار افراد، اعلیٰ طبقات اور بیش تر علاقوں میں دولت اور وسائل کی ہولناک عدم مساوات ، عفریت کا رُوپ دھار چکے ہیں۔ خودانحصاری کا فقدان اور بیرونی دنیا پر انحصار میں اضافہ ہماری قومی پہچان بن گئی ہے۔
ان حالات میں ملک کی قیادت کو جس بالغ نظری، جس دیانت و امانت، جس فهم و فراست اور جس قومی یک جہتی کے ساتھ ملک وملت کی خدمت کی مثال قائم کرنی چاہیے تھی ، افسوس کہ اس کا دور دور نشان نہیں ملتا۔ مفاد پرستی شخصی حکمرانی ، سیاسی جانب داری اور پنجہ آزمائی، مالیاتی لوٹ مار اور اداراتی کمزوری اور کش مکش کا دور دورہ ہے۔ ایسا محسوس ہوتا ہے کہ حکمرانوں اور عوام الناس کے درمیان ایک خلیج ہے، گویا کہ وہ دو مختلف دنیاؤں میں بس رہے ہیں اور ان میں یہ دوری روز بروز بڑھتی ہی جارہی ہے۔
مایوسی کفر ہے اور تاریخ گواہ ہے کہ زمانہ بدلتا رہتا ہے۔ ہر قوم پر اور خود ہم پر بار بار بُرا وقت آیا ہے، لیکن ہر نشیب کے بعد فراز اور ہر رات کے بعد صبح نو طلوع ہوتی ہے۔ یہی اللہ کی سنت ہے اور وہ لوگوں کے درمیان زمانے کو اپنی حکمت کے مطابق گردش دیتا رہتا ہے۔ پھر اس میں یہ بھی حکمت ہے کہ کبھی رات چھوٹی ہوتی ہےاور کبھی لبی۔ لیکن بالآخر سپیده صبح رونما ہوتا ہے۔
۱۵۳


اسلام ہے زندگی ۔ ۲
البتہ یہ بھی اللہ کی سنت ہے کہ تبدیلی خود بخود نہیں آتی ، اس کے لیے کوشش اور جدو جہد کرنا ہوتی ہے۔ صحیح منزل کا تعین، حالات کا دیانت دارانہ اور حقیقت پسندانہ جائزہ لینا ہوتا ہے۔ ترقی اور بگاڑ کے اسباب کا تعین کرنا ہوتا ہے۔ حکمت عملی اور اہداف کا ادراک اور اس کے مطابق عمل کا نقشہ کار مرتب کیا جاتا ہے۔ پھر ایمان اور احتساب کے ساتھ جدوجہد بھی کرنی ہوتی ہے۔ مثبت تبدیلی اور منزل کی طرف پیش قدمی کا یہی راستہ ہے۔ اس جدو جہد کا نام جہاد فی سبیل اللہ ہے۔
انتشار اور بدحالی کے بنیادی اسباب
اس ابتدائی گزارش کے بعد ہم پوری قوم کو دعوت دیتے ہیں کہ وہ حالات کا تجزیہ کر کے متعین کرے کہ موجودہ فکری انتشار، سیاسی خلفشار، معاشی بگاڑ ، تہذیبی تنزل، طبقاتی تصادم،
صوبہ جاتی کش مکش، اداراتی ٹکراؤ ، اور عوام کی زبوں حالی کی بنیادی وجہ کیا ہے؟
جہاں تک ہم نے اس پر غور کیا ہے، اس کے تین پہلو ہیں، جو ایک دوسرے سے مربوط
اور جڑے ہوئے ہیں، یعنی:
اللہ سے بے وفائی . نفس پرستی اور دنیا طلبی اللہ کی مخلوق سے دُوری اور ان کے حقوق
کے باب میں کوتاہی ، غداری ، بگاڑ ۔
اس پوری کیفیت کو ایک لفظ میں سمیٹنے کی کوشش کی جائے تو اسے کرپشن، سے تعبیر کیا جاسکتا ہے۔ کرپشن دراصل فساد فی الارض کی ایک شکل ہے۔ جو نام ہے حق ، عدل اور انصاف کے برعکس صلاحیت، حیثیت، منصب اور وسیلے کے ناجائز استعمال کا، نیز ذاتی ، گروہی یا باطل مقاصد کے لیے قوت کے جاہلانہ استعمال کا ۔
عرف عام میں تو کرپشن کو بالعموم رشوت، مالی بے ضابطگی اور خرد برد کے مفہوم میں استعمال کیا جاتا ہے، لیکن اپنی اصل کے اعتبار سے یہ لفظ حق ، انصاف ، وفاداری، دیانت وامانت اور حُسنِ اخلاق کی ضد ہے۔ اپنے وسیع تر مفہوم میں اس رویے اور اس شخصیت کے لیے استعمال ہوتا ہے، جو زندگی کے بارے میں غیر اخلاقی رویہ اختیار کرے۔ جوحق و انصاف کا باغی ہو اور اپنی
۱۵۴


بد عنوانی اور استحصال کا خاتمہ کیسے؟
ذات اور خواہشات کو خدا بنانے والا ہو ۔ جو اپنے خالق اور اخلاقی اقدار سے کٹا ہوا ہو ۔ یہی وجہ ہے کہ یہ لفظ ایک منتشر شخصیت کے بارے میں استعمال ہوتا ہے، جس کا کوئی واضح اُجلا رنگ رُوپ نہ ہو۔ جو اخلاق، اقدار اور پیمانہ حق و باطل سے کچھ بھی تعلق نہ رکھتا ہو۔ یہی وجہ ہے کہ اپنے وسیع مفہوم میں کرپشن کی ایک شکل فکری اور اعتقادی بھی ہے۔ انفرادی سطح پر فرد کے اخلاق اور شخصیت و کردار کے انتشار سے اس کا تعلق بنتا ہے۔ اجتماعی معاملات میں حق و انصاف کی پامالی اور ظلم، دوسروں کی حق تلفی اور اکسل بالباطل سے یہ عبارت ہے۔ رشوت، چوری، خرد برد، مالی لوٹ مار تو اس کی صرف مختلف شکلوں میں سے چند ایک ہیں، اور بس ابھی تک اسے محدود نہیں سمجھنا چاہیے، بلکہ اس کی وسعت کو ذہن میں لانا چاہیے۔ تخلیق آدم کے وقت فرشتوں نے انسان کے وجود سے جس خوف کا اظہار فساد فی الارض کے الفاظ میں کیا تھا، غالبا کرپشن ہی وہ رویہ ہے کہ جس سے یہ بگاڑ ، یعنی حق تلفی ، باطل پرستی ظلم و عدوان کا ارتکاب اور حدود کی پامالی واقع ہوتے ہیں۔
کرپشن کے باب میں لٹریچر کے جائزے سے اس کی کم از کم تین صورتیں سامنے آتی ہیں: ۱- عمومی بدعنوانیاں (Petty Corruptions): انفرادی سطح پر دوسروں سے بلا استحقاق مالی، مادی یا دوسری سہولتیں (favours) حاصل کرنا اور اپنی بالا تر پوزیشن کا نا جائز استعمال۔ وسیع بد عنوانیاں (Grand Corruptions): اہل اختیار کا اپنی حیثیت، مرتبے کا ایسا غلط استعمال، جو انفرادی اور اجتماعی ہر سطح پر معاملات کو متاثر کرے۔ اس کا محل : حکومت سرکاری ادارے، کارپوریشن اور ملک کا مالیاتی ، قانونی اور سیاسی نظام ہے، جسے صاحب اختیار لوگ ، قوم کے وسائل کو مفاد عام اور حقوق کی خلاف ورزی کرتے ہوئے اپنے ذاتی مفادات کے لیے استعمال کریں۔ آج دنیا میں اس کرپشن کے تدارک کے لیے اختیار کیے جانے والے قوانین،
ضابطوں اور سزاؤں وغیرہ کا زیادہ تعلق اسی نوعیت سے ہے۔
- اداراتی اور اجتماعی بدعنوانی (Systematic & Collective Corruption):
۱۵۵


اسلام سے زندگی ۲۰
متعلقہ تجزیاتی لٹریچر میں اسے endemic ( مخصوص ) کرپشن کی اصطلاح میں بھی بیان کیا جاتا ہے۔ اس کا تعلق فرد کی ذاتی خواہشات و اختیارات کے غلط استعمال ،خرد برد اور لوٹ مار کے مقابلے میں نظام کی خرابی سے ہے، جس کی وجہ سے ایک گلاسر انظام، کرپشن کے لیے سازگار بن جائے۔ جس میں اس فساد کے لیے رخنے اور چور دروازے کھلے چھوڑ دیے گئے ہوں ۔ جس
سے خود نظام، کرپشن کو پروان چڑھانے کا ذریعہ اور وسیلہ بن جائے۔
صحیح تر الفاظ میں کرپشن کا ایک بازار تو افراد اور تنظیموں کے ہاتھوں سجتا ہے۔ دوسرا نتیجہ ہوتا ہے، اداروں ، نظام کار کی کمزوریوں، قواعد وضوابط کے داخلی جھول، اختیارات کے بے جا ارتکاز، ذاتی اور اداراتی مفادات میں عدم تفریق اور شفافیت کے فقدان کا۔
کرپشن اپنی ان تینوں صورتوں میں بدعنوانی، بداخلاقی اور ایک مجرمانہ فعل ہے۔ اسلامی نقطۂ نظر سے یہ فرد اور معاشرے دونوں کے خلاف جرم ہے، جو دنیا اور آخرت دونوں میں سزاوار گرفت ہے۔ یہ حقوق العباد پر ڈا کا زنی اور فرد کے خلاف جرم ہے کہ جس کا حق آپ نے لوٹا ہے، اسے واپس لینے کا حق ہے۔ قانون اور معاشرے کو یہ حق حق دار کی طرف منتقلی کا انتظام کرنا چاہیے۔ لیکن دوسری طرف یہ فعل انسانی روح اور تہذیب و شرافت کے خلاف بھی جرم ہے۔ اس لیے پوری سوسائٹی اور ریاست کا کام ہے کہ کرپشن کے دروازوں کو بند کرے اور کرپشن کرنے والوں کو قانون کی گرفت میں لائے۔ ان سے مال ناحق وصول کرے۔ معاشرے اور ریاست کے حقوق پر دست اندازی کرنے کے ذمہ داروں کو ان کے جرم کی سزا بھی دے۔
دینی نقطہ نظر سے کرپشن کا جائزہ
سب سے بڑھ کر یہ اللہ کی میزان میں گناہ ہے۔ اللہ دنیا اور آخرت میں اس پر اپنی مشیت کے مطابق گرفت کرے گا۔ عوام کے حقوق پر ڈا کا زنی محض تو بہ سے معاف نہیں ہوسکتی۔ جب تک حق تلفی کا شکار ہونے والوں کو ان کا حق نہ مل جائے یا وہ خود معاف نہ کر دیں، اس وقت تک بدعنوانی کا مرتکب شخص گناہ گار اور مجرم رہے گا۔ اس نوعیت کی حق تلفی اور ظلم کے عمل میں جو جتنا بھی

شریک اور معاون ہوگا، اسی درجے میں وہ ذمے دار ہوگا۔ یہی وجہ ہے کہ رشوت کے باب میں اسلام کا حکم یہ ہے کہ : رشوت دینے اور رشوت لینے والا دونوں مجرم ہیں اور ان کا ٹھکانا جہنم کی آگ ہے۔ ناپ تول میں بد دیانتی ، امانت میں خیانت ، سود، سٹہ، جوا، چوری، ڈاکا ، مال و دولت میں خرد برد، غرض کسی بھی باطل ذریعے سے دولت، منافع یا کسی اور نوعیت کی طرف داری (favour) حاصل کرنے کے نتیجے میں معاشرے میں ظلم اور فساد فروغ پاتا ہے۔ نفرتیں اور محرومیاں جنم لیتی ہیں۔ دولت کی عدم مساوات کو فروغ حاصل ہوتا ہے۔ ملک کی معاشی سرگرمیوں اور ترقی میں بھی خلل واقع ہوتا ہے۔ پیداواری لاگت بڑھ جاتی ہے اور وسائل کے مناسب اور مفید ترین استعمال کا عمل مجروح ہوتا ہے، جو در حقیقت معاشی ترقی اور عوام کی خوش حالی کی ضمانت ہے۔ قرآن مجید نے اس صورت حال کو جامعیت کے ساتھ بیان کر دیا ہے:
• اے لوگو جو ایمان لائے ہو، آپس میں ایک دوسرے کے مال باطل طریقوں سے نہ
کھاؤ ۔ (النساء:۲۹)
امانت اور دیانت ہر معاملے میں مسلمان مرد اور عورت کی امتیازی شان اور پہچان ہے: • اے لوگو جو ایمان لائے ہو، جانتے بوجھتے اللہ اور اس کے رسول کے ساتھ خیانت نہ کرو، اپنی امانتوں میں غداری کے مرتکب نہ ہو اور جان رکھو کہ تمھارے مال اور تمھاری اولاد حقیقت میں سامان آزمایش ہیں اور اللہ کے پاس اجر دینے کے لیے بہت کچھ ہے۔ (انفال ۸: ۲۸،۲۷)
حضرت شعیب علینہ کی زبان میں ناپ تول میں کمی اور تجارت میں بدمعاشی کو زمین میں فساد جیسا جرم قرار دیا اور اللہ کے عذاب کا لازمی سزاوار:
• اے میری قوم کے لوگو، اللہ کی بندگی کرو، اس کے ساتھ تمھارا کوئی خدا نہیں ہے۔ اور ناپ تول میں کمی نہ کیا کرو۔ آج میں تم کو اچھے حال میں دیکھ رہا ہوں، مگر مجھے ڈر ہے کہ کل تم پر ایسا دن آئے گا، جس کا عذاب سب کو گھیر لے گا۔ اے برادرانِ قوم ٹھیک ٹھیک

انصاف کے ساتھ پورا نا پو او تو لو اور لوگوں کو ان کی چیزوں میں گھاٹا نہ دیا کرو اور زمین
میں فساد نہ پھیلاتے پھرو۔ (ہودا ۱: ۸۵،۸۴)
اسی طرح قدرت حق نے جہاں معاشی تنگ و دو اور رزق حلال کی تلاش کو فرض کیا، وہیں فضول خرچی سے منع فرمایا اور قناعت اور اعتدال کا حکم بھی دیا، تا کہ زندگی میں توازن رہے اور انسان ہوس اور نفس کا بندہ بن کر نہ رہ جائے ۔ پھر اس سب کو ایک گلی نظام کا حصہ بنا دیا، جو انسانوں کے تمام معاملات میں عدل و انصاف کا قیام، امانتوں اور ذمہ داریوں کو ان کے اہل افراد کے سپرد کرنا، اور زندگی کے تمام معاملات کو خیر، حق اور دیانت کے تابع کرنا اور شر، باطل اور خیانت کاری سے حتی المقدور بچنے کی کوشش کرنا ہے:
• ہم نے اپنے رسولوں کو صاف صاف نشانیوں اور ہدایات کے ساتھ بھیجا، اور ان کے ساتھ کتاب اور میزان نازل کی تاکہ لوگ انصاف پر قائم ہوں۔ (الحدید ۵۲:۵۷) ہ مسلمانو، اللہ تمھیں حکم دیتا ہے کہ امانتیں اہل امانت کے سپرد کرو، اور جب لوگوں کے درمیان فیصلہ کروتو عدل کے ساتھ کرو۔ اللہ تم کو نہایت عمدہ نصیحت کرتا ہے اور یقیناً اللہ سب کچھ سنتا اور دیکھتا ہے۔ (النساء ۴ : ۵۸)
حضرت ابو بکر صدیق اور حضرت عمر فاروق نے خلافت کا حلف لیتے ہی اپنے اپنے انداز میں اس امر کا اعلان کیا اور پورے دور خلافت میں اس پر عمل کیا کہ طاقت ور اور کمزور کے فرق کو معاشرے میں ختم کر دیں گے۔ جس کا بھی جو حق ہے، خواہ وہ کمزور ہی کیوں نہ ہو، اس کو پہنچا کر دم لیں گے۔ ان کی نگاہ میں کوئی ایسا طاقت ور نہیں ہوگا، جو دوسروں کے حق پر ناجائز قابض ہو جائے اور خلیفہ المسلمین اس غاصب سے حق لے کر کمزور کو نہ لوٹا دیں۔ یہ ہے دادرسی کو نہ اور خود اختیاری (Empowerment ) کا وہ ہدف اور ذمہ داری، جو اسلام نے مسلمانوں کے حکمرانوں کو سونپی ہے۔ یہی وہ اعلیٰ نظام ہے، جس کے ذریعے زندگی میں ہر سطح پر کرپشن کا خاتمہ کیا جاسکتا ہے، اور تمام انسانوں کے درمیان انصاف، ایک دوسرے کے حقوق کی مکمل پاس داری، امانت اور دیانت کے معاشی اور سرکاری اُمور کی ادایگی اور معاشرے کے تمام افراد کے لیے

جان، مال، عزت، حقوق کا تحفظ اور بنیادی ضروریات زندگی کی فراہمی کا اہتمام ہو سکتا ہے۔
بانیانِ پاکستان کا طرز عمل
بلاشبہ قیام پاکستان کا مقصد ایک ایسے ہی معاشرے اور سیاسی و اجتماعی نظام کا قیام تھا اور علامہ محمد اقبال اور قائد اعظم نے صاف لفظوں میں اس کا بار بار اظہار کیا تھا۔ قائداعظم اور لیاقت علی خان نے قومی خزانے کو ایک امانت سمجھا اور عملاً ایسی مثال قائم کی جو روشنی کا مینار تھی ۔ آخری برطانوی و اس راے ماؤنٹ بیٹن جو قائد اعظم سے سخت ناخوش تھا اور پنڈت جواہر لال نہرو کا دوست اور ہم مشرب تھا، اس نے بھی ہندستانی مسلم قیادت کو ذہن میں رکھتے ہوئے بر ملا کہا کہ: Muslims will' "perhaps never get such an honest leader (مسلمان غالباً کبھی ایسا دیانت دار لیڈر نہ پاسکیں گے )، جب کہ ان کے مد مقابل گاندھی جی نے لوئی فشر کو انٹرویو دیتے ہوئے اعتراف کیا: Jinnah is incorruptible and brave ( جناح ایک دیانت دار اور بہادر انسان ہیں)۔ اور علامہ محمد اقبال نے کہا: He is incorruptible and unpurchasable'
وہ ایک کھرے اور نا قابل خرید ہیں)۔
قائد اعظم نے ریاست کے وسائل کو اپنی ذات کے لیے کبھی استعمال نہیں کیا اور جب ان کے رفقا نے اصرار کیا کہ علاج کے لیے وہ برطانیہ تشریف لے جائیں، یا کم از کم وہاں سے ڈاکٹر بلانے کی اجازت دے دیں، تو انھوں نے یہ کہہ کر انکار کر دیا کہ میر املک اس کا متحمل نہیں ہوسکتا۔ نواب زادہ لیاقت علی خان ہمشرقی پنجاب کے بڑے زمین دار اور ایک نہایت متمول فرد تھے ۔ دہلی میں ان کی شان دار کوٹھی دیکھنے کے لائق تھی ۔ یہی کوٹھی گل ہند مسلم لیگ کی سیاسی سرگرمیوں کا مرکز تھی۔ قیام پاکستان کے بعد انھوں نے اپنی یہ کوٹھی پاکستان کے سفارت خانے کے طور پر
وقف کر دی تھی اور اس کا کوئی متبادل پاکستان میں نہیں لیا تھا۔
پاکستان کے معروف سفارت کار جناب جمشید مارکر ، لیاقت علی خان سے دوستانہ مراسم رکھتے تھے۔ وہ لکھتے ہیں کہ: میں نے زندگی میں صرف ایک باران کو بہت زیادہ غصے میں دیکھا

اور یہ وہ دن تھا، جب ایک سیکرٹری نے ان کے سامنے ایک فائل پیش کی کہ : " مشرقی پنجاب میں ان کی جو جا گیر رہ گئی ہے، اس کے عوض کراچی اور سندھ میں زمینیں الاٹ کرالیں۔ لیاقت علی خان نے فائل ان صاحب کے منہ پر پھینک کر کہا: "آؤ میرے ساتھ کراچی کی ان آبادیوں کو دیکھو، جہاں پاکستان کے لیے اپنا سب کچھ چھوڑ کر ہجرت کرنے والے کھلے آسمان تلے زندگی گزار رہے ہیں جب پاکستان کے ابھی پہلے وزیر اعظم کو تقریبا چار سال بعد قتل کر دیا گیا ،
تو ان کے بنک اکاؤنٹ میں گل ۴۷ ہزار روپے تھے اور کوئی جایداد پاکستان میں نہیں تھی ۔
حکمرانوں کی روش یہ تھا بانیان پاکستان کا طرز عمل اور آج ہمارے حکمران طبقوں کا کیا حال ہے؟ ملک اور ملک سے باہر دولت کی فراوانی کے باوجود دولت کی مزید ہوس کا کیا عالم ہے؟ اس آئینے میں ملک کے عوام کی حالت زار کی اصل وجہ دیکھی جاسکتی ہے۔
قائد اعظم مسلمانوں کے پڑھے لکھے طبقے کی نفس پرستی اور دیانت وامانت کے دیوالیہ پن کے بارے میں سخت فکرمند تھے۔ ۱۱ اگست ۱۹۴۷ء کی تقریر کو ہمارے حکمران اور لبرل عناصر اپنے مقاصد کے لیے استعمال کرتے نہیں تھکتے مگر اُن کو تقریر کا وہ حصہ بالکل نظر نہیں آتا ، جس میں شہریت کے مسئلے پر کلام کرنے سے پہلے قائد اعظم نے جس خطرے پر متنبہ کیا تھا ، وہ کرپشن اور اقربا پروری ہی تھا۔ بعد کے حکمرانوں نے ، خصوصیت سے جنرل ایوب خان اور ان کے بعد آنے والے بھی حکمرانوں نے اپنے اپنے انداز میں کرپشن کے باب میں کھلی چھوٹ اور معافیت (immunity) حاصل کی اور پھر رنگے ہاتھوں اس کے فروغ کا راستہ اختیار کیا۔ اس کا نتیجہ یہ ہے کہ آج ملک میں کالے دھن (black money) پر مبنی معیشت ، اصل قومی معیشت سے کئی گنا زیادہ ہے۔ ملک سے کوٹے ہوئے وسائل جو ملک سے باہر ہیں، وہ ملک کی دولت سے کہیں زیادہ ہیں۔ قومی معیشت ایک گلی سڑی لاش بن کر رہ گئی ہے، جس کا تعفن دُور دُور تک پھیلا ہوا ہے۔ • ا فی صد اشرافیہ ، 9 فی صد سے زیادہ دولت پر قابض ہے اور یہ دولت انھی کے درمیان

گردش کر رہی ہے ، جب کہ ۹۰ فی صد عوام محرومی اور بے چارگی کی زندگی گزار رہے ہیں۔ عام شهری تعلیم، صحت، روزگار، مکان ، سواری، ہر سہولت سے محروم ہے۔ کرپشن اپنی مختلف شکلوں میں موجود اور فراواں ہے۔ فکری اور نظریاتی کرپشن، اخلاقی اور معاشی کرپشن، مالی اور معاشی کرپشن، سیاسی اور قانونی کرپشن، اداراتی کرپشن، حتی کہ ان ظالموں نے حج ، اوقاف تعلیم، صحت، عمر رسیدہ انسانوں کے فنڈ اور غریبوں اور محتاجوں کے لیے بے نظیر انکم سپورٹ فنڈ تک میں بھی کرپشن کرنے میں شرم محسوس نہیں کی۔ پھر ، کرپشن روکنے کے لیے جو ادارے بنائے گئے ہیں، الا ماشاء اللہ، وہ کرپشن ختم کرنے کے لیے نہیں بلکہ کرپشن کو تحفظ دینے اور فروغ دینے کا ذریعہ بن گئے ہیں یا سمجھے جارہے ہیں۔
اس کی بدترین مثال نیب آرڈی نفس ۱۹۹۹ء کی دفعہ ۲۵ ہے، جس کے تحت نیب (NAB: نیشنل اکاؤنٹی بلیٹی بیورو) کے چیئر مین کو استحقاقی قوت حاصل ہے کہ وہ بہانہ ساز سودے سازی، یا پلی بارگین (Plea Bargain) کے نام پر کرپشن کے سارے ثبوتوں کے باوجود، اپنی مرضی سے کالے دھن کا ایک حصہ وصول کر کے، باقی تمام ٹوٹی ہوئی دولت، کرپشن کا ارتکاب کرنے والے فرد سیاست دان، تاجر ، صنعت کار، سول اور فوجی افسروں، بیوروکریٹس کو مزے لینے کے لیے ہبہ کردے اور اس طرح وہ گنگا نہا کر پاک صاف ہو جائیں۔ عملاً ۱۰ سے ۲۰ فی صدر قم لے کر یہ قابل نفرت کام نیب ۱۸ برسوں سے کر رہا ہے، جسے سپریم کورٹ کے چیف جسٹس جواد ایس خواجہ نے Constitutional Corruption ( دستوری کرپشن ) قرار دیا اور جرم سے بڑے جرم، یعنی جرم کی سر پرستی اور اس کی تو قیر قرار دیا ہے۔
اس ادارے نے ۱۸ برس میں غالبا ۱۸ را فراد کو بھی قرار واقعی سزا نہیں دی ہے، مگر اس کے باوجود اس ادارے پر ان ۱۸ برسوں میں اربوں روپے قو می خزانے کے صرف ہو گئے ہیں۔ اقبال
نے سیاسی غلامی کے باب میں کہا تھا کہ:
تھا جو ناخوب بتدریج وہی خوب ہوا کہ غلامی میں بدل جاتا ہے قوموں کا ضمیر
۱۶۱


اسلام ہے زندگی ۔۲
ہمارا المیہ ہے کہ آزادی کے بعد یہ سانحہ ہم پر کچھ اور بھی سوا ہو کر گزر رہا ہے، جس کی وجہ ہوس کی غلامی ، دنیا کی پرستش اور احتساب اور جواب دہی کے فقدان کا نظام ہے۔ جس ملک کو اللہ تعالیٰ نے بہترین انسانی اور مادی وسائل سے فیض یاب کیا تھا، وہ فقر و فاقہ ، بے روزگاری اور جہالت ، بیماری اور بے سروسامانی کا شکار ہے۔
قائد اعظم کا اختیاہ
ہم بڑے دُکھ سے یہ بات کہنے پر مجبور ہیں کہ وہ طبقہ جسے اشرافیہ، کہا جاتا ہے، جو جمہوریت، لبرل ازم اور ترقی پسندی کا دعوے دار ہے، جس کے ہاتھوں میں آج تک زمام اقتدار رہی ہے، اس نے قوم کو دونوں ہاتھوں سے، جھولی بھر بھر کے لوٹا ہے۔ اگر چہ اچھے لوگ ان میں بھی ہیں، لیکن بحیثیت مجموعی اس حاکم طبقے نے اپنے مفادات ہی کی پوجا کی ہے اور اللہ اور اللہ کے بندوں کے حقوق سے مجرمانہ رُوگردانی کی ہے۔ قائد اعظم اس طبقے کے بارے میں اپنی
بصیرت کی بنیاد پر شا کی تھے۔ وہ ایم ایچ اصفہانی کو ذاتی خط (۶ مئی ۱۹۴۵ء) میں لکھتے ہیں: کرپشن ایک لعنت ہے ہندستان میں، مگر خاص طور پر نام نہاد پڑھے لکھے مسلمانوں اور دانش وروں میں ۔ بلاشک وشبہ یہ وہ طبقہ ہے جو مفاد پرستی ، اخلاقی اور فکری سطح پر بدعنوانی کا مرتکب ہے۔ اس میں بھی کچھ شک نہیں ہے کہ یہ بیماری عام ہے ،مگر بالخصوص مسلمانوں میں فراواں ہے۔
قائد اعظم کے یہی احساسات تھے جنھیں اا راگست ۱۹۴۷ء کو خطاب آزادی کے دوران،
اسمبلی کی بالا دستی کے بارے میں اپنے خیالات کے اظہار کے بعد سب سے پہلے بیان کیا: چور بازاری دوسری لعنت ہے۔ مجھے علم ہے کہ چور بازاری کرنے والے اکثر پکڑے جاتے ہیں اور سزا بھی پاتے ہیں۔ عدالتیں ان کے لیے قید کی سزائیں تجویز کرتی ہیں یا بعض اوقات ان پر صرف جرمانے ہی کیے جاتے ہیں۔ اب آپ کو اس لعنت کا بھی خاتمہ کرنا ہوگا۔ موجودہ تکلیف دہ حالات میں، جب ہمیں مسلسل خوراک کی قلت یا دیگر
۱۶۲


ضروری اشیاے صرف کی کمی کا سامنا کرنا پڑتا ہے۔
بد عنوانی اور استحصال کا خاتمہ کیسے؟
چور بازاری معاشرے کے خلاف ایک بہت بڑا جرم ہے۔ جب کوئی شہری چور بازاری کرتا ہے تو میرے خیال میں وہ بڑے سے بڑے جرم سے بھی زیادہ گھناؤنے جرم کا ارتکاب کرتا ہے۔ یہ چور بازاری کرنے والے لوگ باخبر، ذہین اور عام طور سے ذمہ دار لوگ ہوتے ہیں، اور جب یہ چور بازاری کرتے ہیں تو میرے خیال میں انھیں بہت کڑی سزا ملنی چاہیے، کیونکہ یہ لوگ خوراک اور دیگر ضروری اشیائے صرف کی با قاعدہ تقسیم کے نظام کو تہ و بالا کر دیتے ہیں اور اس طرح فاقہ کشی، احتیاج اور موت تک کا باعث بن جاتے ہیں۔ ایک اور بات جو فوری طور پر میرے سامنے آتی ہے، وہ ہے اقربا پروری اور احباب نوازی۔ یہ بھی ہمیں ورثے میں ملی ، اور بہت سی اچھی بُری چیزوں کے ساتھ یہ لعنت بھی ہمارے حصے میں آئی ہے۔ اس بُرائی کو بھی سختی سے کچل دینا ہوگا۔ میں یہ واضح کر دوں کہ میں نہ احباب پروری اور اقربا نوازی کو برداشت کروں گا اور نہ ایسے کسی اثر ورسوخ کو قبول کروں گا، جو مجھ پر بالواسطہ، یابلا واسطہ ڈالنے کی کوشش کی جائے گی۔ جہاں کہیں مجھے معلوم ہوا کہ یہ طریقہ کار رائج ہے، خواہ یہ اعلی سطح پر ہو یا ادنی پر یقینی طور پر میں اس کو
گوارا نہیں کروں گا۔
قائد اعظم نے جس طبقے اور اس کے جس مرض کی نشان دہی کی ہے، وہ مسئلے کی نوعیت کو سمجھنے اور اس کے علاج کو تلاش کرنے کے لیے کلیدی اہمیت رکھتا ہے۔ ہم صاف لفظوں میں عرض کرنا چاہتے ہیں کہ ہمارا مقصد کسی خاص طبقے یا کسی خاص فرد کو ہدف ملامت بنانا نہیں ہے۔ حالانکہ خود قائد اعظم کا تعلق بھی برعظیم کے پڑھے لکھے مسلمان طبقے سے تھا۔ اس لیے قائد کی
بات کو اور ہماری تنقید کو کسی عصبیت کا شاخسانہ قرار نہیں دیا جانا چاہیے۔
حقیقت یہ ہے کہ تحریک پاکستان کے مخلص قائدین کو چھوڑ کر ، جس طبقے نے اقتدار کو اپنی گرفت میں لے لیا، ان میں سیاست دان، بیوروکریٹ ، صحافی، دانش ور، مقتدر فوجی جرنیل،
۱۶۳


اسلام ہے زندگی ۲
سبھی شامل تھے اور ہیں۔ اس طبقے میں بھی جو جتنا لبرل اور سیکولر تھا، وہ اتنا ہی اس ملک کو مغربیت، مادہ پرستی، مفادات کی خدائی اور نفسانفسی کی سیاست، معیشت اور تہذیب کو تباہ کرنے پر تلا ہوا تھا اور تلا بیٹھا ہے۔
اس پڑھے لکھے طبقے میں اسلام کے شیدائی ،مشرقیت کے دل دادہ اور شرافت کے پتلے بھی ایک تعداد میں موجود تھے اور وہ اپنا کردار بھی ادا کرتے رہے ہیں۔ انھی کی خدمات اور مبارک کوششوں کے نتیجے میں ایک بڑا خیر ہمارے معاشرے میں موجود ہے، جو حق و باطل کی کش مکش میں اپنا کردار ادا کر رہا ہے۔ لیکن اس حقیقت سے بھی انکار ممکن نہیں کہ ۱۹۵۴ء کے بعد سے بحیثیت مجموعی اختیار واقتدار جس طبقے کے ہاتھوں میں رہا، وہ تحریک پاکستان اور اس کے مقاصد کے باب میں وفادار نہیں پایا گیا، الاماشاء اللہ۔ یہ بات صرف ہم نہیں کہہ رہے ہیں۔ جن حضرات نے پاکستان کے بارے میں معروف مستشرقین پروفیسر ولفریڈ کنٹول اسمتھ اور ڈاکٹر کیتھ کلارڈ کی کتب کا مطالعہ کیا ہے، وہ گواہی دیں گے کہ دونوں نے اپنے اپنے انداز میں اس امر کا اعتراف کیا ہے کہ پاکستان کو پڑی سے اُتارنے اور پھر مفاد پرست معاشرے، معیشت اور تہذیب کی راہ پر ڈالنے میں اصل کردار مغرب زدہ سیکولر قیادت ہی نے انجام دیا ہے۔
کرپشن کے دائرے
کرپشن کے دائرے میں اس طبقے نے جو کارنامہ انجام دیا ہے، ہم اس کے اثرات بد کو
بھگت رہے ہیں:
فکری اور نظریاتی کرپشن : بظاہر نام اسلام کا استعمال کیا گیا۔ دستور اور قانون میں اس کا ذکر کیا گیا، تا کہ عوام کو دھوکا دیا اور اسلام پسند قوتوں کا منہ بند کیا جا سکے، لیکن عملاً تمام ہی پالیسیاں ذاتی مفادات، علاقائی تعصبات ، صوبائی لوٹ مار اور مغربی ممالک کے اشارہ چشم پر بنائی گئیں۔ وسائل اپنی گرفت میں رکھے گئے اور عوام ایک ایک نوالے اور بوند بوند کے لیے ترستے رہے۔ اس مقتدر گروہ نے اسلام مسلم تہذیب و ثقافت، اقدار و اصول ، تاریخی
۱۶۴


بدعنوانی اور استحصال کا خاتمہ کیسے؟
روایات، قومی زبان اور علاقائی زبانوں کے ساتھ جو رویہ اختیار کیا ہے، وہ نظریاتی، فکری اور تہذیبی میدان میں کرپشن کی بدترین مثال ہے۔
ه ذاتی کرپشن : کرپشن بنیادی طور پر اخلاقی مسئلہ ہے۔ خود عمرانی علوم کے لٹریچر میں بھی بات فرد کی اندرونی کیفیت اور اس کے عملی اظہار کی جہتوں پر کی جاتی ہے اور الفاظ بھی integrity ( کردار کی پختگی) ، honesty ( دیانت داری ) اور loyalty ( وفاداری) کے استعمال کیے جاتے ہیں۔ یہ سب اخلاقی اقدار ہیں، جن کی بنیاد ہماری نگاہ میں دین ہے اور سیکولر نظام میں انھیں افادیت پسندی، کہا جاتا ہے۔ مختصر یہ کہ مسئلے کی بنیاد ذاتی اخلاقیات ہی میں ہے
اور کرپشن کی جڑ انسان کے نفس میں ہے۔
اللہ تعالیٰ نے جو فرمایا ہے کہ :
فَالُهَمَهَا فُجُورَهَا وَتَقُوهَا ، قَدْ أَفْلَحَ مَنْ زَكَّهَا ، وَقَدْ خَابَ مَنْ دَشَهَا الشمس (۸:۹۱-۱۰) ' پھر اس کی بدی اور اس کی پر ہیز گاری، اس پر الہام کر دی ، یقیناً فلاح پا گیا وہ جس نے نفس کا تزکیہ کیا اور نامراد ہواوہ جس نے اس کو د باد یا ، یہ زندگی کی
سب سے بڑی حقیقت ہے۔
انسانوں کے معاملات میں جو بد عنوانی اور لوٹ مار رونما ہوتی ہے، اس کی جڑیں انسان کے ایمان، خیالات، تصویر حیات میں پیوست ہیں۔ اصلاح کی جو بھی حکمت عملی بنائی جائے گی ، اس میں تصورات کی اصلاح، اقدار پر ایمان اور ان کے ساتھ وفاداری اور فکر وعمل میں مطابقت ضروری ہے۔
منظم اور بڑے پیمانے کی کرپشن کا تعلق کرپشن کی وسعت اور اس کی گہرائی سے ہے۔ اداراتی کرپشن : اس کا تصور ا داروں کے داخلی ڈھانچے اور نظام کار میں پائی جانے والی کمزوریوں سے جڑا ہوا ہے۔ یہ کرپشن کی راہیں کھولنے اور اس کے فروغ کا ذریعہ بنتا ہے۔ اس کا دائرہ بہت وسیع ہے۔ اس میں معاشرے کی چھوٹی سے چھوٹی اکائی سے لے کر ریاست کے پورے نظام تک ملوث نظر آتے ہیں ۔ خاندان ، تعلیم ، ابلاغ ، قانون ، تفریح، نظامِ
۱۶۵


اسلام ہے زندگی ۔۲
انتخاب ، جملہ شعبہ ہائے زندگی، غرض کبھی ادارے کرپشن کی کمین گاہیں بن سکتی ہیں۔ کرپشن کے خلاف جو بھی حکمت عملی بنائی جائے ، اس کے لیے ضروری ہے کہ وہ یک رُخی نہ ہو، بلکہ ہر ہر جہت اور حالات کی روشنی میں ایسے راستے اختیار کیے جائیں، جو وسائل کے ٹھیک ٹھیک
استعمال کو یقینی بناسکیں۔
کرپشن کے مختلف مراحل
کرپشن کی ان تمام وسعتوں کو سامنے رکھتے ہوئے دیکھا جائے، تو صاف نظر آتا ہے کہ آزادی کے جلو میں ہجرت اور انتقال آبادی کی وجہ سے املاک اور کاروبار پر قبضے کے باب میں جوطر عمل اختیار کیا گیا اور بدعنوانی کے جس کلچر کو فروغ دیا گیا، اس نے کرپشن کے لیے پہلا میدان کھولا۔ مترو کہ جایدادیں اس کا پہلا امتحان بنیں، جنھوں نے اس قوم کو آزمایش میں ڈالا ۔ بلاشبہ ہزاروں لاکھوں افراد نے ایمان داری کے ساتھ اپنے نقصانات کے ازالے کی کوشش کی لیکن ایک بڑی اور با اثر تعداد جو پہلے سے یہیں آباد تھی ، اس نے نا جائز قبضہ اور غلط کلیم کا راستہ اختیار کیا۔ یوں اس بہتی گنگا میں ہاتھ دھوئے ، اپنے لیے مال اور املاک لوٹنے کا کالا کاروبار کیا۔ بیوروکریسی نے بھی ہاتھ رنگے اور اس طرح کرپشن کا ایک بڑا میدان کھل گیا، جو آج تک کھلا ہوا ہے۔
ٹرانسپورٹ اور روٹ پرمٹ اور بیرونی تجارتی کوٹے دوسرا بڑا میدان بنے۔ سرکاری اراضی پر قبضے اور سیاسی بندر بانٹ بھلا کب چھپی رہ سکتی تھی۔ سرکاری خریداریاں پہلے بھی کرپشن کا ایک بڑا میدان تھیں اور ان میں روز بروز اضافہ ہی ہوتا گیا۔ پھر بیرونی امداد کے جلو میں کرپشن کا ایک طوفان امڈ نا شروع ہوا۔ اکتوبر ۱۹۵۸ء سے فوجی آمریت کے در آنے کے ساتھ حکومت کے فیصلہ سازی کے انداز میں تبدیلی آنے لگی اور اختیاراتی (arbitrery ) اور استحقاقی
(discretionary) اختیارات برابر بڑھنے لگے۔
گزشتہ صدی کے ساتویں عشرے میں وزیراعظم ذوالفقارعلی بھٹو کے ہاتھوں نجی صنعتوں کو
۱۶۶


بد عنوانی اور استحصال کا خاتمہ کیسے؟
قومی ملکیت میں لینے کی پالیسی نے معیشت پر سیاست کے غلبے اور فیصلوں میں سیاسی مداخلت اور سر پرستی کے بڑے بڑے گیٹ چوپٹ کھول دیے۔ پھر فوجی اور سول حکومتوں کی میوزیکل چیئر کے کھیل (۱۹۷۷ء ۲۰۱۶ ء ) نت نئی شکلوں میں رائج ہیں۔ جب ۸۰ کے عشرے میں یہ فلسفہ گھڑا گیا کہ ریاست کا کام بزنس نہیں ہے اس وقت سے پہلے جو کچھ قومی ملکیت کے نام پر کیا گیا، وہی کچھ نج کاری کے جھنڈے تلے ہونے لگا۔ حالانکہ حقیقت یہ ہے کہ اگر ریاست کا کام بزنس نہیں تو تاجروں ، ساہوکاروں، بنکاروں اور اندھی طاقت کے رکھوالوں کو بھی یہ مقام حاصل نہیں کہ وہ ریاست کو کاروبار کا اڈا بنا کر چلائیں ۔
ریاست کا معیشت میں ایک مثبت کردار ہے، اور یہ بھی درست ہے کہ معیشت کا مجموعی نظام منڈی ہی کے ذریعے چلنا چاہیے۔ لیکن اس کے ساتھ حکومت کا عوام اور ملک کے اسٹرے ٹیجک مفادات کے تحفظ کے لیے پیداواری اور ریگولیٹری ( ضابطہ کاری ) کردار بھی ضروری ہیں۔ یہ سب کام ضابطے اور قاعدے کے مطابق ، اور شفاف انداز میں ہونے چاہیں ۔ نجی شعبے کے لیے بھی ایسا قانونی اور ریگولیٹری نظام ہونا چاہیے، جو ایک طرف نجی سرمایے اور کاروبار کو تحفظ دے اور کام کے مواقع فراہم کرے۔ دوسری طرف صارفین ، مزدوروں اور بحیثیت مجموعی معیشت کے مفادات اور ضروریات کے مناسب شفاف، موثر اور عادلانہ طریق کار کا انتظام و انصرام بھی کرے۔ اسی طرح ملک میں تقسیم دولت کے نظام کو منصفانہ بنیاد پر منظم کرے، تا کہ ترقی کے ثمرات تمام شہروں اور تمام علاقوں میں پہنچ سکیں۔ کرپشن کی جن چار موٹی موٹی اقسام کی ہم نے نشان دہی کی ہے، بدقسمتی سے وہ تمام ہمارے ملک میں بڑے پیمانے پر نہ صرف بھر پور وجود رکھتی ہیں، بلکہ افسوس اور تشویش کا مقام ہے کہ ان میں برابر اضافہ ہو رہا ہے۔ کرپشن کو روکنے کی بظاہر جو بھی کوششیں ہوئی ہیں، قانون سازی ہوئی ہے، ادارے بنائے گئے ہیں، وہ بحیثیت مجموعی ناکام رہے ہیں۔
کرپشن کی صورتِ حال
اس وقت عالم یہ ہے کہ زندگی کے جس شعبے پر نظر ڈالیں، کرپشن کی گرم بازاری کا سماں

نظر آتا ہے۔ سیاست دان تنقید کا اولین ہدف ہیں اور اس باب میں ان کا دامن اتنا داغ دار پیش کیا جا رہا ہے کہ سیاست گالی بنتی جارہی ہے۔ تاہم، ہر جماعت میں ایک تعدادا چھے اور صاف دامن افراد کی بھی ہے، لیکن یہ کہنا صریح زیادتی اور خلاف واقعہ ہے کہ دوسرے طبقات اور گروہ اس بلا سے محفوظ ہیں۔ بیورو کریسی کا کردار کچھ کم گھناؤنا اور تباہ کن نہیں ہے۔ پولیس ، عدلیہ خصوصیت سے نچلی سطح پر عدلیہ ( حج اور وکیل )، پھر تعلیم، صحت، صحافت اور فوج کے کار پرداز۔ بدقسمتی سے اس حمام میں بڑی تعد اد لباس سے فارغ ہے۔
۔
ٹرانسپیرنسی انٹرنیشنل نے گزشتہ ۱۸ سال کے بدعنوانی کے اشاریے، مرتب کیے ہیں۔ تاہم ، پوزیشن میں جزوی تبدیلی کے ساتھ پاکستان کرپشن کی بدترین کیفیت میں مبتلا 20 ملکوں ہی میں رہا ہے۔ جن تقریباً ۱۸۰ ممالک کے بارے میں سروے مرتب کیا گیا ہے، ان میں ۱۳۰ ممالک ہم سے بہتر ہیں۔ واضح رہے کہ ۱۰۰ میں سے ۵۰ سے کم نمبر لانے والے ممالک کا شمار زیادہ کر پٹ ملک میں ہوتا ہے اور ہم ۵۰ کے اس ہند سے سے بھی ۲۰ نمبر نیچے ہیں ۔ علاقے کے ممالک میں ہمارے ۳۰ اسکور کے مقابلے میں بھوٹان کا اسکور ۶۵ ، بھارت کا ۳۸ ،سری لنکا کا ۳۷ ہے۔ مصر (۳۶) اور انڈونیشیا (۳۶) بھی ہم سے آگے ہیں۔ اسی طرح ملایشیا، کویت، ترکی اور جبوتی ہم سے بہتر پوزیشن میں ہیں۔
ہم سمجھتے ہیں کہ ان امور کی تحقیق ہونی چاہیے، جن کا الزام قومی قیادت پر فائز افراد پر عائد کیا جاتا ہے۔ بات صرف سیاست دانوں تک محدود نہیں رہنی چاہیے۔ بیوروکریٹس کا ریکارڈ تو اور بھی بدتر صورت پیش کرتا ہے۔ سیاست دانوں اور بیورو کر بیٹوں کا غیر مقدس اتحاد، بھی ایک حقیقت ہے۔ کچھ جوں، جرنیلوں اور ان کے اعزہ واقارب کی داستانیں کسی سے ڈھکی چھپی نہیں ہیں۔ مرکزی اور صوبائی آڈیٹر جنرل کی رپورٹیں بھی چشم کشا ہیں۔ سیکڑوں ارب روپے کی بے قاعدگیاں ہر سال کی رپورٹ میں سامنے آ رہی ہیں، مگر پارلیمنٹ کی پبلک اکاؤنٹس کمیٹیاں خاموشی سے
انھیں دبائے بیٹھی ہیں۔
۱۶۸


بدعنوانی اور استحصال کا خاتم۔ کیسے؟
اس امر کانتی سے اہتمام ہونا چاہیے کہ سی پربھی الزام با ثبوت نہیں لگنا چاہیے۔ جرم ثابت ہوئے بغیر کس کو مجرم بھی قرار نہیں دیا جانا چاہیے۔ لیکن یہ بھی ایک حقیقت ہے کہ جو بھی پالک لائف میں ہے، اس کی زندگی کھلی کتاب کے مانند ہوتی ہے۔ اگر تسلسل سے اس کے بارے میں الزامات آرہے ہوں، اور وہ اپنا دفاع نہیں کرتا یا نہیں کرسکتا، تو اسے پاک بازی کی سند دینا بھی حق و انصاف سے مطابقت نہیں رکھتا۔
ہم صبح شام حضور پاک نے ہی کا یہ نمونہ پیش کرتے ہیں۔ آپ ایک موقعے پر ام المومنین سے ہم کلام تھے کہ ایک صحابی آئے اور پیچھے ہٹ گئے ۔ آپ نے صحابی کو بلایا اور وضاحت فرمائی کہ یہ فلاں اُم المومنین ہیں۔ اور اس طرح قیامت تک کے لیے یہ سنت قائم فرمادی کہ جہاں شبہ پیدا ہونا ممکن ہو، بروقت اس کا ازالہ کر دیا جائے۔ اسی طرح حضرت عمر فاروق سے لباس کے سلسلے میں سوال ہونا، اور پھر اس کا جواب اپنے بجاے، اپنے صاحبزادے کی زبان سے دلانا، وہ روشن مثالیں ہیں، جن کی تقلید مسلمان حکمرانوں اور با اثر شخصیات کو کرنی چاہیے۔
ہماری معروضات کا حاصل یہ ہے کہ کرپشن صرف رشوت کا نام نہیں، بلکہ ہر اس معاملے میں ، جس میں اجتماعی ذمہ داری کے کسی بھی نظام میں کسی بھی شخص کو کوئی اختیار دیا گیا ہے، خواہ وہ مالی ہے یا کسی انتظامی صورت میں: اس اختیار کا کسی پہلو سے بھی غلط استعمال کرپشن کی تعریف میں آتا ہے۔ مالی کر پشن سب سے بڑی لعنت ہے، لیکن یہ کرپشن کی واحد شکل نہیں ۔ امانت ،
انصاف ، حقوق کی پاس داری، ذاتی پسند و ناپسند کی روشنی میں سرکاری اختیارات کا استعمال یہ سب کرپشن کی بدترین شکلیں ہیں اور ایسی حکمت عملی اور نقشہ کار وضع کرنے کی ضرورت ہے کہ کرپشن کی تمام صورتوں کو بڑی حد تک ختم کیا جائے اور ان چور دروازوں کو بند کیا جائے ، جن
سے یہ عفریت داخل ہوتا اور تباہی مچاتا ہے۔
کرپشن سے نجات: ناگزیر اقدامات
اس سلسلے میں سب سے پہلی ضرورت حلال اور حرام کا ادراک ہے۔ انفرادی اور اجتماعی
۱۶۹

زندگی میں حق و انصاف، امانت و دیانت، قانون اور ضابطے کی پابندی ہے۔ تمام معاملات میں مکمل شفافیت، معلومات اور فیصلوں کو اخفا کے پردے سے نکالنا ہے۔ پورے نظام میں
احتساب اور نگرانی کے نظام کو قانون اور ضابطے کا حصہ بنانا ہے۔
ایک طرف ہر ہر فرد کی اخلاقی تربیت اور گناہ اور ثواب کے احساس اور آخرت کی جواب دہی کی زندگی کو موثر بنانا اور دوسری طرف قانون، ضابطے، فیصلے کے طریقوں اور کارکردگی کے جائزے کا ایسا واضح اور شفاف نظام بروے کار لانا کہ جس سے کرپشن اور اختیارات کے ناط
استعمال کے امکانات کو کم سے کم کر دیا جائے ۔
اس سلسلے میں سب سے اہم چیز تو اللہ کے سامنے جواب دہی کا احساس اور اجتماعی زندگی میں احتساب کا مؤثر بندوبست ہیں۔ افراد کی اجارہ داری اور خود اختیاری کوکم سے کم کر ناضروری ہے۔ نگرانی کے نظام میں بھی انحصار ایک فرد کے مقابلے میں دو یا تین افراد کی ٹیم پر ہونا چاہیے۔ عام افراد کے لیے بالعموم اور متعلقہ افراد کے لیے بالخصوص معلومات کی فراہمی کا دروازہ کھلانا چاہیے۔ ۱۹۹۵ء میں تو دنیا کے صرف 19 ممالک میں اطلاعات کے حصول کا قانونی حق ، ( Right to Freedom of Information) موجود تھا۔ اب ان ممالک کی تعداد ۱۰۷ ہوگئی ہے۔ پاکستان میں بھی یہ قانون ہے، مگر مرکزی قانون میں دو سال سے ترامیم زیر غور ہیں اور کوئی پیش رفت نہیں ہوئی۔ اس ضمن میں خیبر پختونخوا کا قانون بہت بہتر ہے لیکن انتظامیہ کی طرف سے اس پر مکمل عمل میں کو تا ہیاں سامنے آرہی ہیں۔ معلومات تک رسائی ، کرپشن کو روکنے کا ایک مؤثر ذریعہ ہے۔ اس کی فکر کرنی چاہیے۔
• احتساب کے قانون میں بھی بنیادی تبدیلیوں کی ضرورت ہے۔ سب نے اس کا وعدہ کیا ہے، لیکن اقتدار میں آکر کوئی بھی اس وعدے کو یاد نہیں رکھتا۔ بدقسمتی سے ہمارے ملک کی روایت یہ ہے کہ احتساب کا قانون مخالفین کو تنگ کرنے یا بلیک میل کر کے اپنے مفید مطلب نتائج حاصل کرنے کے لیے استعمال کیا گیا ہے۔ دوسروں کے لیے احتساب اور اپنے لیے

احتساب سے استثنا اور کھلی چھٹی : یہ ہے ہمارا انفرادی اور اجتماعی کردار، جو کرپشن کوفروغ دینے کا ایک ذریعہ ہے، کرپشن پر قابو پانے کا نہیں ۔ اس ذہن اور اس طریقے ، دونوں کو بدلنا ضروری ہے۔ ہر شخص کے دل میں احتساب کی ایک عدالت اگر قائم ہو جائے تو اس سے بہتر نقطہ آغاز ممکن نہیں۔ اسلام کا تو اصول ہی یہ ہے کہ: ”اپنا احتساب کرلو، قبل اس کے کہ تمھارا احتساب کیا جائے“۔ اسی طرح اجتماعی نظام میں بھی احتساب ضروری ہے۔ البتہ اس کی کئی سطحیں ہیں اور ہر سطح پر اس کا انتظام ہونا چاہیے۔ قانون صرف ایک سطح کا عمل ہے۔ اس کا ہونا ضروری ہے، لیکن قانون کو انصاف کے اسلامی اور معروف اصولوں پر مبنی ہونا چاہیے اور اس کا اطلاق بلا امتیاز سب پر ہونا چاہیے۔ احتساب کے ادارے کا حکومت اور اس کے عام اداروں سے آزاد ہونا ضروری ہے۔اس پر نظر ثانی کا اہتمام ہونا چاہیے۔ اس ادارے کو تھکے ماندے، اور خواروز بوں ادارے کا رُوپ نہیں دھارنا چاہیے، اس لیے کہ وقت پر انصاف کی فراہمی انصاف کا لازمی حصہ ہے۔ (انصاف میں
تاخیر،انصاف کا قتل ہے)۔
ہمارے ملک میں مقدمات اور تحقیقات اتنا وقت لے لیتے ہیں کہ انصاف کا مقصد ہی فوت ہو جاتا ہے۔ نیب کے پاس ۱۸، ۱۸ برس سے مقدمات موجود ہیں۔ یہ صریح ظلم ہے۔اسی طرح احتساب بیورو میں تحقیق و تفتیش اور مقدمہ پیش کرنے کے الگ الگ شعبے ہونے چاہیں ، جن میں اعلیٰ صلاحیت، تربیت اور دیانت کی شہرت رکھنے والے افسر متعین کیے جانے چاہیں ، جن کی مناسب تربیت ہو اور جدید معلومات اور ٹکنالوجی سے ان کو باخبر رکھا جائے۔ اور ہم سمجھتے ہیں کہ احتسابی ادارے پر شفاف نگرانی کا نظام تو ضرور قائم ہو، لیکن اسے سیاست کے سایے سے پاک ہونا چاہیے، جس طرح فرانس میں دستوری عدالت ہے۔ ان خطوط پر نظر ثانی کے کمیشن بنائے جاسکتے ہیں۔ ملک میں الحمدللہ، باضمیر اور با صلاحیت لوگ موجود ہیں، ان سے پورا پورا فائدہ اُٹھانا چاہیے، تاہم پارلیمانی کمیٹی اس کام کے لیے موزوں نہیں ہے۔

البتہ یہ ضروری ہے کہ احتساب کمیشن کی سالانہ رپورٹ صدر کو پائیں کیے جانے کے بعد ، پارلیمنٹ کی ایک خاص کمیٹی کے سامنے ضرور آنی چاہیے، تا کہ وہ اس کی روشنی میں مستقبل کی قانون سازی اور پالیسی سازی کے حصول کے لیے مشورے دے سکے ۔ اگر پارلیمانی کمیٹی ، انتساب
بیورو کو کچھ چیزوں کی طرف متوجہ کرنا چاہتی ہو تو وہ اس ذمہ داری کو بھی ادا کر سکے۔ احتساب کے سلسلے میں یہ بات بھی گھٹنے کی ضرورت ہے کہ یہ صرف قانون کا کام نہیں، پارلیمنٹ کا اپنا بھی کردار ہے۔ اس کی کمیٹیاں اس عمل کا مؤثر ترین نظام ہیں ۔ پبلک اکاؤنٹس کمیٹی ایک مستقل حساس اور نگران ادارہ ہے، لیکن ہمارے یہاں وہ ایک مردہ یا نیم جان ادارہ بن کر رہ گئی ہے۔ ایسی مثالیں بھی ہیں کہ آڈیٹر جنرل کی رپورٹ پر برسوں تک بحث ہی نہیں ہوئی، جب کہ رپورٹیں الماریوں کی زینت بنی ہوئی ہیں۔
اسی طرح پارلیمنٹ میں وقفہ سوالات حکومت اور ہر ادارے کے احتساب کا ایک مؤثر فورم ہے۔ بدقسمتی سے پارلیمنٹ اور حکومت دونوں اس کا حق ادا نہیں کر رہے ۔ کئی سال تو ایسے بھی گزرے ہیں کہ جتنے سوالات ارکان نے پوچھتے ہیں، پورے سال میں ان میں ۲۰ فی صد سے زیادہ کے جواب تک نہیں آئے اور جو جواب آئے وہ نامکمل تھے۔ پھر جس دن جواب پارلیمنٹ میں آتے ہیں، اس دن متعلقہ وزیر موجود نہیں ہوتے ۔ یہ طرز عمل پارلیمنٹ کی توہین اور اس کی کارکردگی پر کلنک کا ٹیکا ہے، جس کی اصلاح ضروری ہے ۔ اگر پارلیمنٹ کے لوگ اپنے گھر کو درست کر لیں، تو انھیں دوسروں کی طرف دیکھنے کی زحمت نہیں کرنی پڑے گی۔ • ملک میں احتساب کا کیچر پیدا کرنے کی ضرورت ہے ۔ تاہم ، احتساب کا عمل دوسرے کی ٹانگ کھینچنے کے مترادف نہیں ہونا چاہیے۔ احتساب اصلاح احوال کا ایک مؤثر نظام ہے اور مشاورت اور فیصلہ سازی میں اہم کردار ادا کرتا ہے۔ یہ بدقسمتی ہے کہ ہمارے ملک میں احتساب ایک مثبت اور تعمیری عمل بننے کے بجائے، ایک منفی اور نیچا دکھانے کا عمل بن کر رہ گیا ہے۔ یا پھر اتنا غیر موثر ہو گیا ہے کہ اس کا ہونا اور نہ ہونا برابر ہے۔ اگر دیکھا جائے کہ پچھلے
۱۷۲


بد عنوانی اور استحصال کا خاتمہ کیسے؟
۱۸ برس میں نیب کے سامنے کتنے معاملات آئے ہیں؟ اور کتنے افراد کو قانون پر عمل کے ذریعے قرار واقعی سزا ملی ہے؟ تو کوئی بہت اچھی تصویر سامنے نہیں آتی۔
احتساب کے نظام میں ایک تباہ کن جھرنا بہانہ ساز سودے بازی، یا پلی بارگینگ ، (Plea Barganing ) کا نظام ہے، اسے فی الفور ختم ہونا چاہیے۔ جہاں جرم ثابت ہو، وہاں پوری لوٹی ہوئی رقم قومی خزانے میں جمع کرنی چاہیے اور مجرم کو قید ، جرمانہ اور مستقبل کے لیے نا اہلی کی شکل میں سزاملنی اور اس کی تشہیر ہونی چاہیے۔ کرپشن کو جتنا مشکل بنایا جائے گا، اتنا ہی اس پر قابو پایا جاسکے گا، ورنہ کر پشن بھی ایک کھیل بنی رہے گی ۔
ایک اور اہم چیز عوام میں کرپشن سے نفرت، کرپٹ افراد کا سوشل بائیکاٹ اور معاشرے میں ان کے لیے منہ دکھانا مشکل بنایا جانا ہے۔ مجھے اچھی طرح یاد ہے کہ ہمارے بچپن میں محلے میں ایک سرکاری ملازم ایسا تھا ، جس کے بارے میں محلے والوں کا احساس تھا کہ وہ رشوت خور ہے۔ ہمارے والدین کی ہدایت تھی کہ اس کے بچوں کے ساتھ آپ کھیل سکتے ہیں لیکن ان کے گھر کا پانی بھی نہیں پی سکتے ۔ جس معاشرے میں یہ احساس ہو، اس میں کرپشن کبھی حاکم نہیں بن سکتی۔ لیکن آج عالم یہ ہے کہ کرپٹ افراد دندناتے پھرتے ہیں، نہ انھیں کوئی شرم ہے اور نہ معاشرے
کا ضمیران کونگو بناتا ہے۔
ہمارے دوست پروفیسر عنایت علی خاں نے کیا خوب کہا ہے:
حادثہ سے بڑا سانحہ
ہوا
لوگ ٹھیرے نہیں حادثہ دیکھ کر
ہمیں معاشرے میں امانت اور دیانت ،شرافت اور قناعت کی اقدار کو پروان چڑھانا ہے تا کہ کرپشن ایک نا قابل قبول شے بن جائے اور عدل و انصاف، حقوق کی پاس داری اور اکل
حلال ہمارا شعار ہو۔
کرپشن کسی بھی معاشرے اور ریاست کے لیے ایک ناسور کی حیثیت رکھتی ہے، لیکن

اسلام ہے زندگی ۔ ۲ اگر جسم بھی بیمار ہو تو یہ جان لیوا سرطان کی شکل اختیار کر لیتی ہے۔ ہر دوسری خرابی اور بگاڑتے اس کا ایسا رشتہ قائم ہو جاتا ہے، جو بگاڑ کو ہمہ جہت وسعت دے دیتا ہے۔ ہم بڑے دُکھ سے یہ کہنے پر مجبور ہیں کہ اس وقت پاکستان میں کرپشن نے ام الخبائث کی حیثیت اختیار کر لی ہے، اور زندگی کے ہر پہلو میں بگاڑ اور فساد کا ذریعہ بن گئی ہے۔ آپنی گرفت سے اسے قابو کیے بغیر زندگی کے کسی
بھی شعبے میں اصلاح کے امکانات معدوم ہوتے جارہے ہیں۔
یہی وجہ ہے کہ وقت کی اہم ترین ضرورت، کرپشن کے خلاف ہمہ گیر جہاد ہے۔ اس جہاد کو برپا کرنے کی ذمہ داری ان تمام افراد اور عناصر پر ہے، جو مظلوم ہیں، جو اس کا نشانہ ہیں، جو انصاف سے محروم ہیں، جن کے حقوق کو شب و روز بے دردی سے پامال کیا جا رہا ہے اور قانون اور نظام عدل خاموش تماشائی بنے ، ان کے زخموں پر نمک پاشی کے مرتکب ہور ہے ہیں۔ اللہ تعالیٰ کا حکم ہے کہ حق کی گواہی دیں ، نیکی اور بدی کے فرق کو ملحوظ رکھتے ہوئے بدی کو دور کرنے کی کوشش کریں:
وَلَا تَسْتَوِي الْحَسَنَةُ وَلَا السَّيِّئَةُ ادْفَعْ بِالَّتِي هِيَ أَحْسَنُ (تم اسجده ۳۴:۴۱) اور نیکی اور بدی یکساں نہیں ہیں۔ تم بدی کو اس نیکی سے دفع کرو جو بہترین ہو۔
فروری ۲۰۱۶ء ]

احیائے اسلام کا چیلنج اور امکانات
میں ورلڈ اینڈ اسلام اسٹڈیز انٹر پرائز اور یونیورسٹی آف فلوریڈا اور آپ سب حضرات کا شکریہ ادا کرتا ہوں ، جنھوں نے آج آپ کے ساتھ مل بیٹھنے اور ایک ایسے موضوع پر اپنے خیالات کے اظہار کا موقع دیا ہے، جو مجھے عزیز ہے، مگر آپ کے لیے غالبا فکری مندی کا باعث ہے۔ یہ بات بڑی اہم ہے کہ اہل علم و دانش نے ماضی کی طویل روایت کے مطابق ایک دوسرے کے بارے میں حتمی رائے دینے کے بجائے تبادلہ خیال کی فضا میں ایک دوسرے سے بات کرنا اور ایک دوسرے کی بات سمجھنا شروع کی ہے۔ یقینا یہ ایک اہم پیش رفت ہے۔ اس کا اعزاز آپ جیسے اہل علم و دانش کو جاتا ہے، جنھوں نے خود کلامی و حقیقی مکالمے میں تبدیل کرنے کی کوشش کی ۔ ہم یہاں اس لیے جمع ہیں کہ ایک دوسرے سے بات کریں ، بحث کریں، اختلاف کریں اور پھر بھی اپنی بات چیت جاری رکھیں ۔ یہ وہ حقیقی سپرٹ ہے جس میں ہم آج مل رہے ہیں۔ میں اپنی گفتگو کو اس محفل کے موضوع احیائے اسلام کا چیلنج اور امکانات کی امتیازی خصوصیات تک محمد و درکھوں گا۔
احیائے اسلام کے مل کو صیح طور پر بجھنے کے لیے ہمارے پاس کوئی تصوراتی ڈھانچاہونا چاہیے۔ ۱۸۴۸ء میں جب کارل مارکس (م: ۱۸۸۳ء ) اور فریڈرک اینجلز (م: ۱۸۹۵ء) نے کمیونسٹ پارٹی کاManifesto [ منشور پیش کیا، تو انھوں نے اس کا افتتاح اس دلچسپ جملے سے کیا : ” یورپ پر ایک آسیب منڈلا رہاہے، کمیونزم کا آسیب ۔ یا ڈیڑھ صدی کے بعد آج کے لٹریچر اور میڈیا مئی ۱۹۹۳ء مصنف کے ساتھ معروف اہل علم کی گول میز کانفرنس ۔ افتتاحی کلمبیات ( ترجمہ مسلم سجاد ) - کارل مارکس، فریڈک اینجلز Collected Works ، جلد ششم، نیو یارک انٹرنیشنل پبلیشر ز ، ۱۹۷۶ ء، ص ۴۸۱

اسلام ہے زندگی ۔ ۲ پروگرام دیکھ کر ایسا لگ رہا ہے، جیسے : " آج مغرب پر ایک نیا آسیب منڈلا رہا ہے۔ اسلامی بنیاد پرستی کا آسیب ! مگر اس میں ایک فرق ہے۔ کمیونزم کو آسیب قرار دینے والے خود مارکس اور انجلز تھے، جب کہ یہ مسلمان نہیں ہیں جو اپنے نظریہ حیات اور پروگرام کو بطور آسیب (specter) پیش کر رہے ہیں۔ پھر یہ بھی بڑی دلچسپ بات ہے، کہ اپنی فکر اور پیغام کو کمیونزم کا نام مارکس نے خود دیا لیکن مسلمانوں کو یہ اختیار بھی نہیں دیا جارہا کہ ان کا مذہب اور تہذیبی نقشہ اس نام سے پہچانا جائے، جو وہ خود اسے دیں، بلکہ یہ حق دوسروں نے خود ہی زبر دستی حاصل کر لیا ہے کہ وہ ہمارا نام اور ہمارے کام بقلم خود تجویز کریں اور یوں اسلامی بنیاد پرستی کا ہوا کھڑا کریں ! اپنی بات اس عزم کے ساتھ شروع کر رہا ہوں کہ آپ کے سامنے دیانت اور معروضیت کے ساتھ اپنا موقف پیش کروں اور یہ بتاؤں کہ ایک مسلمان، احیائے اسلام کو کس نظر سے دیکھتا اور ہے۔ میری حیثیت کچھ خصوصی خیالات کے ایک سوداگر کی سی نہیں ہے۔ میں اس علمی مذاکرے میں اس جذبے سے شریک ہوا ہوں ، کہ ایک طرف اپنی بات کسی رو رعایت کے بغیر پیش کروں اور دوسری طرف آپ کے رد عمل اور مشاہدات سے استفادہ کروں۔ ہمارا مقصد بے سمت مناظرہ اور کج بحثی نہیں، دیانت اور انکسار سے حقیقت کی تلاش ہے۔ تا کہ مسلمانوں کی موجودہ فکری
اور ذہنی کیفیت اور ان کے تہذیبی عزائم اور امنگوں کی تفہیم ہو ۔
فکری پس منظر
احیائے اسلام ایک عالم گیر ہبر ہے۔ یہ کسی جغرافیائی علاقے ، ملک، قوم یا اکائی تک محدود نہیں ہے۔ یہ کوئی ایسی چیز بھی نہیں جو اچانک رونما ہوگئی ہو۔ بلکہ یہ ایک فطری اور تہذیبی عمل ہے، جسے اس کے فکری اور تاریخی پس منظر میں ہی سمجھا جانا چاہیے۔
ہم مسلمان یہ ایمان رکھتے ہیں کہ اللہ سبحانہ وتعالی نے تخلیق آدم نالینڈ سے، انسانیت کی ہدایت کے لیے جو راستہ اپنے رسولوں ملاسلام کے ذریعے بتایا ہے، وہ اسلام ہی ہے۔ جو اس ہدایت کو قبول کر لیتے ہیں اور اپنے آپ کو اس ہدایت کے تابع کر دیتے ہیں وہ مسلمان ہیں۔

احیائے اسلام کا چیلنج اور امکانات
ہیں یہ ہدایت ایک مقدس کتاب قرآن کریم کی شکل میں فراہم کی گئی ہے، جس میں کسی بھی آمیزش سے پاک اللہ تعالی کا کلام محفوظ ہے۔ یہ کتاب، ایک پیغمبر محمدسے سے ہم پر نازل کی گئی۔ انھوں نے اسے کامل امانت داری اور بے مثل دیانت داری سے نوع انسانی تک پہنچایا اور اس کی تشریح کی ۔ اس کتاب کے احکامات اور ہدایات پر عمل، انفرادی نمونے اور اجتماعی تحریک کی شکل میں کیا۔ اس کوشش کے نتیجے میں اس خیال ، تصور اور ہدایت کو افراد کی زندگیوں میں اور ان
کے معاشرے میں روبہ عمل لانے کے لیے ایک ہمہ گیر تحریک برپا ہوئی۔
ہم یہ ایمان بھی رکھتے ہیں کہ: قرآن، اللہ کی آخری کتاب ہے اور محمد سلے سے ہم آخری نبی ہیں۔ اس لیے جہاں کتاب وسنت میں آفاقی حقائق ، عالم گیر ، نصب العین، واضح اصول اور روشن اقدار مذکور ہیں ، وہاں اس میں ایسا طریق کار بھی موجود ہے کہ مختلف ادوار اور زمانوں کی ضروریات پوری ہوسکیں ۔ نہ یہ ہمارا دعوی ہے اور نہ اس نظام ہدایت میں لازمی طور پر تمام جزوی تفصیلات کی تلاش درست ہے۔ یہ ہدایت ربانی صرف بنیادی طور پر رہنمائی عطا کرتی ہے اور فرد اور معاشرے کی زندگی کے لیے ایک متعین نقطہ نظر اور راہ نما خطوط دیتی ہے۔ اب یہ ذمہ داری امت کی ہے کہ اس نقطہ نظر کو اختیار کرے اور ان راہ نما خطوط پر چلتے ہوئے ، اس نصب العین کو اپنے اپنے زمان و مکاں میں عملا بر پا کرے۔ اس ہدایت میں چند غیر متبدل حدود الہی کو چھوڑ کر ہر زمانے کے تقاضوں سے عبد ابرا ہونے اور تبدیلی اور اختراع کے لیے ایک خود کار نظام موجود ہے۔ اس لیے، از سرنو غور و فکر ، جدت و اختراع، نئے حالات پر اطلاق، ادعا اس آیت کو مد نظر رکھیں : لَقَدْ مَنَّ الله عَلَى الْمُؤْمِنِينَ إِذْ بَعَثَ فِيهِمْ رَسُولاً مِّنْ أَنْفُسِهِمْ يَتْلُوا عَلَيْهِمُ التِهِ وَيُزَكِّيهِمُ وَيُعَلِّمُهُمُ الْكِتَبَ وَالْحِكْمَةَ ۚ وَإِنْ كَانُوا مِنْ قَبْلُ لَفِي ضَلَالٍ مُّبِينٍ ( آل عمران ۳ : ۱۶۴) در حقیقت اہل ایمان پر اللہ نے تو بہت بڑا احسان کیا ہے کہ ان کے درمیان خود انھی میں سے ایک ایسا پیغمبر اٹھایا، جو اس کی آیات انھیں سناتا ہے، ان کی زندگیوں کو سنوارتا ہے اور ان کو کتاب اور دانائی کی تعلیم دیتا ہے، حالانکہ اس سے پہلے یہی لوگ صریح گمراہیوں میں پڑے ہوئے تھے ۔“ ا۔ ”امت“ کے مفہوم کے لیے دیکھیے : ڈاکٹر عبداللہ احسن Modern Muslim World ، دکی اسلامک فاؤنڈیشن ، لیسٹر ، ۱۹۹۱ء

اور تبدیلی کامل مسلم تاریخ کے تمام ادوار میں ایک بڑا ممتاز اور روشن مل رہا ہے۔ آج احیائے اسلام محض چند مخصوص عصری چیلنجوں کا نتیجہ نہیں ہے۔ اسے اس کے اصولی پس منظر، تاریخی تسلسل اور معاصر دنیا کے چیلنجوں پر مسلمانوں کے ردعمل کے تناظر میں دیکھا جانا چاہیے۔ سب سے پہلے ہمیں دو پہلوؤں پر غور کرنا چاہیے:
ایک داخلی پہلو ہے، جو مسلمانوں کے تاریخی شعور کا حصہ ہے۔ یہ انھیں اپنی تواریخ پر ایک منفرد انداز سے غور و فکر کرنے اور مستقبل کے لیے ایسے حل تلاش کرنے پر آمادہ کرتا ہے، جن کی
جڑیں ان کے اس پس منظر میں جمی ہوئی ہیں۔
دوسرے، خارجی ماحول یعنی سیاست علم و دانش ، معیشت، جملہ اداروں اور فنیات کی حقیقی صورت حال ... مسلمانوں کو ان چیلنجوں کا بھی جواب دینا ہوتا ہے۔
پس، احیائے اسلام، داخلی اور تاریخی ، دونوں نوعیت کی صورت حال کا جواب ہے۔
تاریخی پس منظر
بہت زیادہ گہرائی میں جائے بغیر ، احیائے اسلام کی حالیہ تاریخ میں تین ادوار ابھر کر سامنے
نظر آتے ہیں:
ا قبل از نو آبادیاتی دور ۲ نو آبادیاتی دور ۳۔ بعد از نو آبادیاتی دور
۱. قبل از نو آبادیاتی دور: مسلمانوں کی تاریخ میں عروج وزوال اور مد و جزر بر پا ہوتے رہے ہیں۔ دوسرے الفاظ میں صرف مسلسل ترقی کا عمل نہیں رہا ہے۔ مختلف وجوہ کی بنا پر جن میں سے بیش تر داخلی ہیں، مسلم معاشرہ ، نو آبادیاتی دور سے پہلے، یعنی ۶ اویں تاے اویس صدی عیسوی میں، زوال سے دو چار تھا۔ اس لیے وہ پیش آمدہ چیلنجوں پر ، خصوصاً سائنس اور ٹیکنالوجی، زراعت اور صنعت، آلات حرب اور معیشت کے میدانوں میں تخلیقی ردعمل کے
اظہار سے قاصر رہ گیا تھا۔

۲. نو آبادیاتی دور : دوسرے مرحلے میں، جسے نو آبادیاتی دور کہا جاتا ہے، جب ہمارا مغرب سے آمنا سامنا ہوا تو ہم عالی منظر سے پسا ہو جانے کی وجہ سے برابر کے مقابلے پر نہیں تھے ۔ انیسویں صدی کے اختتام تک تقریبا پوری مسلم دنیا، ماسوائے چار غیر اہم مسلم ممالک کے، یہ سب مغربی نو آبادیاتی حکمرانوں کے زیرنگیں آگئی تھی۔ اس دور میں شکست خوردہ مسلمانوں کے لیے اسلام ہی وہ محور تھا، جس کے گرد جمع ہو کر مسلم ممالک پر حملوں، مغرب کی سیاسی ہنگری اور معاشی مداخلت اور نو آبادیت کے خلاف مزاحمت کی گئی ۔ پھر یہ اسلام ہی کا دیا ہوا سیاسی آزادی، قومی شناخت اور عزت اور وقار کا احساس تھا، جس کی وجہ سے سامراجی حکمرانوں کے خلاف مسلسل مزاحمت جاری رکھی جاسکی۔
. بعد از نو آبادیاتی دور : بیسویں صدی میں، بعد از نو آبادیاتی دور میں نو آبادیت نوآبادیت کے ورثے اور معاشرے کی تشکیل نو کے چیلنج کا مقابلہ کرنے والی بڑی قوتوں میں نمایاں ترین
قوت اسلام بھی تھا۔ اس لیے آج احیائے اسلام کو اس نظریاتی تناظر میں دیکھا جانا چاہیے۔ ان تمام مراحل میں اسلام اور مغرب کے درمیان، علمی، اجتماعی اور سیاسی، کئی سطحوں پر مقابلہ ہوا ہے۔ علمی لحاظ سے دیکھا جائے تو اسلام کے پاس اپنا تصور جہاں (World View) ہے۔ اجتماعی سطح پر یہ افراد، معاشرے، معیشت اور اجتماعی روابط کے بارے میں واضح اجتماعی اور تہذیبی اقدار دیتا ہے۔ نو آبادیت کے نتیجے میں اسلام کی اجتماعی اور تہذیبی اقدار : سیکولر مغربی اقدار اور عیسائیت کی یلغار دونوں کے حملوں کی زد میں آئیں۔
سیاسی محاذ پر مسلمان اپنی طویل تاریخ میں پہلی بار اقتدار سے محروم ہوئے ، جبکہ ماضی میں مسلمانوں نے ہمیشہ کسی ایک سیاسی محاذ پر کچھ کھویا تو کسی دوسرے محاذ پر کچھ پایا۔ اگر زوال بغداد، زوال کے انتہائی نقطہ کا اظہار تھا، تو قسطنطنیہ (استنبول) کی فتح ایک نئے عروج کی علامت تھی ۔ اگر شرق اوسط میں شکست کا سامنا تھا تو جنوب مشرقی ایشیاء مغربی اور وسطی افریقا اور وسطی اور جنوبی ایشیا میں مسلمان توسیع اور عروج کے راستے پر گامزن تھے۔ گذشتہ دو تین صدیوں میں سیاسی اقتدار سے اس محرومی نے یقیناً مسلمانوں کی نفسیات اور موثر مثبت ردعمل کی صلاحیت کو

متاثر کیا ہے۔ اس کے نتیجے میں احیائے اسلام کی معاصر تحریکوں میں مختلف نوعیت کے انداز کار نمایاں ہوئے ہیں۔ سیاسی عوامل کے ساتھ ساتھ ، معاشی اور تکنیکی پہلوؤں نے بھی احیائے کی
نشو و نما کو متاثر کیا ہے۔ یہاں پر ایک بات کی طرف میں خاص طور پر توجہ دلانا چاہوں گا:
نو آبادیاتی دور کے دوسو برسوں مسلم معاشروں میں ایک بنیادی تغیر واقع ہو گیا۔ ماضی میں جب زوال سے واسطہ پیش آیا تو معاشرے کے ادارے خصوصاً: عدلیہ تعلیم ، قانون، معیشت، خاندان اور فوج نے اپنا اسلامی تشخص برقرار رکھا۔ نو آبادیاتی دور میں ان اداروں میں سے بیش تر ادارے، مغربی اداروں سے مغلوب ہو گئے یا اپنی نوعیت کے اعتبار سے تبدیل ہو گئے ۔ مغربی تصورات اور ادارے مسلم معاشروں کے ہر گوشے میں اس حد تک دخیل ہو گئے کہ خاندان تک کو بھی، مغربی نمونوں کے مطابق تشکیل نو کر کے ماڈرن بنایا جانے لگا۔ اس کے نتیجے میں مسلم معاشروں میں ایک نئی قیادت ابھری ہے، جس کی جڑیں نہ مسلم عوام میں ہیں اور نہ اسلامی روایت میں ۔ مسلمان مملکتوں یا مغلوب مسلم علاقوں میں یہ مغرب زدہ ، سر بر آوردہ اور مقتدر طبقہ، تعلیمی اور نفسیاتی لحاظ سے اور افتاد طبع کے حوالے سے مغرب کے نو آبادیاتی نظام کی بقائے دوام کے اصول پر پروان چڑھا۔
مغرب کے تسلط کے نتیجے میں مسلم معاشرے کی تمام سطحوں پر ایک نئی طرح کی ماہیت قلب ہوئی اور ایک ناگزیرقیم کے بحران کا آغاز ہو گیا۔ اس تصادم کے جواب میں ابتدا میں قومی پرستی کا آغاز ہوا۔ اس قومی تحریک کو بر پا کرنے والا بنیادی اور ابتدائی محرک مذہب اسلام تھا۔ اگر چہ اس میں قوم پرستانہ اور سیکولر لہجہ بھی شامل تھا۔ تا ہم قومی قیادت نے اپنا جواز اور اپنی حمایت اسلام ہی کے نام پر عوام سے حاصل کی ۔ ہر چند کی قوم پرستوں میں کچھ خلص افراد بھی تھے لیکن قیادت کی اکثریت کی تربیت اس طرح ہوئی تھی کہ حصول آزادی کے بعد امت کی تمناؤں کو پورا کرنے اور ان کے خوابوں کی تعبیر دینے کے بجائے، انھوں نے قومی امنگوں کی

تخیل میں اسلام کے جوہرئی کردار اور مقام کو نظر انداز کر دیا۔ اس تجربے سے مسلم عوام نے محسوس کیا کہ ان کے ساتھ دھوکا ہوا ہے۔ یہ پس منظر ہے، جس میں احیائے اسلام نے اپنے آپ کو پیش کرنا شروع کیا۔
میری رائے میں، پہلی جنگ عظیم (۱۹۱۴ء ۱۹۱۸ء) کے بعد، کیونکہ بیش تر مسلم مملکتوں میں نو آبادیاتی دور جاری تھا، اس لیے احیائے اسلام کو بنیاد ہی پر زور دینا تھا کہ مسلمانوں کو ساسی علمی نظریاتی اور معاشی آزادی در کار ہے۔ چونکہ نو آبادیات محض سیاسی عمل نہیں ہے، اس لیے نو آبادیت سے چھٹکارا صرف سیاسی نہیں بلکہ علمی، تہذیبی اور معاشی عمل بھی ہے۔ صرف ڈاکٹرمحمد اقبال ، " سید ابوالاعلیٰ مودودی ، حسن البناء، مالک بن نبی کے، اور بدیع الزماں سعید نوری جیسی عظیم مفکر شخصیات ہی نے نہیں، بلکہ ہر سطح کے مسلمانوں نے ہر مرحلے پر اور ہر ہر - مقام پر مغربی آبادیاتی نظام کو چیلنج کیا۔
نو آبادیاتی تجربے سے گزرنے کے دوران میں مسلم ترجیحات کا از سر نو تعین کیا گیا۔ مسلمانوں نے محسوس کیا کہ جس طرح سیاسی آزادی حاصل کرنا ضروری ہے، اسی طرح انفرادی اور اجتماع سطح پر اسلامی تشخص قائم کرنے کے لیے منظم کوشش بھی کی جانی ضروری ہے۔ اس لیے مسلمانوں میں احیائے اسلام کی موجودہ تحریک ، بنیادی طور پر داخلی تجدید نو کی تحریک ہے۔ خود شناسی
ڈاکٹرمحمداقبال The Reconstruction of Religious Thought in Islam [ تدوین وحواشی: ایم سعید شیخ ] انسٹی ٹیوٹ آف اسلامک کلچر، لاہور، ۱۹۸۶ء
-۵- دیکھیے : خورشید احمد ظفر اسحاق انصاری، Islamic Perspectives: Studies in Honour of Sayyid Abul Ala Maududi ، دی اسلامک فاؤنڈیشن، لیسٹر ، ۱۹۷۹ء
- رياحي : حسن البنا شہید کی ڈائری ، ترجمہ خلیل احمد حامدی اسلامک پبلی کیشنز، ۱۹۷۳ء دیکھیے: مالک بن نبی ،Islam in History and Society ( ترجمه: اسمارشید ) ادارہ تحقیقات اسلامی، اسلام آباد ، ۱۹۸۸ء ، ، ایف ایم بیرین Malek Bannabi's Life and Theory of Civilization ، Ma ، یونی ورسٹی آف مشی گن پریس ، ۱۹۸۸ء
- شریف ماردن Religion and Social Change in Modern Turkey ،سٹیٹ یونی ورسٹی آف نیویارک
پریس ۱۹۸۹ء
۱۸۱


اسلام ہے زندگی ۴
اور خودگری کی تحریک ہے۔ ایک انقلابی جذبہ، ایک عزم نو اور از سر نو طاقت کے حصول کی تحریک ہے۔ یہ تحریک مسلمانوں کو اخلاقی علمی، تہذیبی اور نظریاتی لحاظ سے ان کی اصل بنیادوں
تک لے جاتی ہے۔
نو آبادیاتی تسلط اور مسلمانوں کے لیے اس کے پینج کی وجہ سے، احیائے اسلام ہر تاج پر آزادی کا علم بردار ہے۔ اس کا لہجہ سیاسی ضرور ہے لیکن احیائے اسلام بنیادی طور پر ایک دینی اور اخلاقی تحریک ہے۔ اس کی حقیقت ایمان کے احیا اور استحکام پر مبنی ہے۔ یہ اللہ تعالٰی سے اس عبید کو تازہ کرنے کے لیے خود نگری اور خود داری کا داعی بھی ہے، تا کہ مسلمان روحانی، اخلاقی اور دینی طرز پر زندگی گزارسکیں۔ یہ بڑی بدقسمتی کی بات ہے کہ احیائے اسلام کی تحریک پر بیش تر مغربی لٹریچر ان اہم اور بنیادی حقائق کو سامنے نہیں لاتا۔ میری رائے میں احیائے اسلام کے سیاسی ، اجتماعی اور تشکیلی پہلو، اخلاقی تجدید نو ہی کے ظاہری مظاہر ہیں، جس کے بغیر نہ احیائے
اسلام کو نہ سمجھا جاسکتا ہے، نا جس کے بغیر احیائے اسلام کی منزل حاصل کی جا سکتی ہے۔ در حقیقت احیائے اسلام کا منفرد کردار، زندگی کے روحانی اور مادی پہلوؤں کی یک جائی پر اصرار ہے۔ یہی سارے مسئلے کی بنیاد اور اصل سوال ہے۔
میں یہ کہنے کی جسارت کروں گا کہ احیائے اسلام جس طرح مادی اور روحانی پہلوؤں کی یک جائی کرنا چاہتا ہے، بہت سے مغربی اہل علم کو اس مسئلے کو سمجھنے میں دقت پیش آرہی ہے ۔ وجہ یہ ہے کہ یورپی تحریک احیا (Ronaissance) کے بعد تے مغربی فکر کا اصل دھارا روح اور مادہ کی کھلی یا چھپی تقسیم پر بنی رہا ہے۔ انسانی معاملات میں اللہ تعالیٰ کی مرکزی حیثیت سے نفی اور عقلیت کی فتح کے نتیجے میں مغربی فکر نے معاشرے، طرز حکومت اور معیشت میں دی،
اخلاق اور مذہب کے کردار کو نظر انداز کیا ہے ۔
تفصیل دیکھیے : گیانی وائی مو،
The End of Modernity:
Nihilism and Hermeneutics in
Post-modern Culture جان ہاپکنز یونی ورسٹی پریس ،۱۹۹۱ء
۱۸۲


احیائے اسلام : روایتی فکر، فرقه پسندی یا جدت پسندی؟
احیائے اسلام کا ناپانی اور امکانات
اسلامی فکر، جو احیائے اسلام کی معاصر تحریک پیش کر رہی ہے، وہ مادہ اور روح کی یک جائی اور معاشرے اور اس کے اداروں کی اصلاح کے ذریعے روحانیت حاصل کرنے کا ہمہ گیر پیغام ہے۔ مادی دنیا اس باطنی حقیقت کا اظہار ہے۔ احیائے اسلام کی ایک اہم خصوصیت، معاشرے اور دین کا ربط بھی روح اور مادے کی اسی یک جائی پر قائم ہے۔ اسلامی فکر کے مطابق: دین، طرز حکومت، اخلاق اور قانون ساتھ ساتھ چلتے ہیں ۔ اس کا یہ مطلب نہیں ہے کہ قانون الہی ہر بات کی تمام جزوی تفصیلات فراہم کرتا ہے، بلکہ وہ راہ نما خطوط پیش کرتا ہے، لوگوں کو متحرک کرنے کے طریقے اور رویے متعین کرنے کے لیے بنیاد اور حوالہ فراہم کرتا ہے۔ یہی وجہ
ہے کہ اسلام، معاشروں اور اداروں میں تبدیلی لانے کو غیر معمولی اہمیت دیتا ہے۔ اس کے برعکس مغربی طرز فکر بالکل مختلف ہے۔ اس میں یہ فرض کیا جاتا ہے کہ اداروں میں تعلیم میں، ماحول اور ساخت میں تبدیلی سے ہمہ جہت تبدیلی پیدا ہوگی۔ جبکہ دوسری طرف اسلامی نقطۂ نظر کے مطابق اصل تبدیلی انسان کے قلب اور روح میں تخیل اور تحرک میں اور مستقبل کے تصور میں لانا چاہیے۔ پھر اسے اجتماعی اداروں، معاشرتی حقائق، سیاست، معیشت ، عدالت سب کا احاطہ کر لینا چاہیے۔ اس ضمن میں آخری بات یہ ہے کہ احیائے اسلام مسلم معاشرے کے حوالے سے، کچھ روایتی رویوں میں تبدیلی کا اظہار بھی ہے۔ مثلاً ایک رویہ، قرآن وسنت کے مقابلے میں قانون و فقہ پر ضرورت سے زیادہ زور دینے کا معاملہ بھی ہے ۔ روایتی طور پر مذہبی قیادت عالما کے پاس رہی ہے۔ جنھوں نے یقیناً ہماری تاریخ میں نہایت درخشاں کردار ادا کیا ہے۔ بالعموم علماے کرام، رجعت پسند قوت نہیں تھے۔ وقت کے ساتھ ساتھ راسخ الاعتقادی نے زور پکڑا اور اس رجحان کے نتیجے میں قرآن وسنت پر مبنی ایک مستحکم نظام قانون کی تشکیل عمل میں آئی ۔ جوں جوں یہ نظام قانون مکمل ہوتا گیا ، انفردی اور اجتماعی زندگی کے مختلف پہلوؤں میں رہنمائی فراہم
۱۸۳


اسلام ہے زندگی ۲
کرنے کا ذریعہ بنتا گیا۔ تا ہم، مروجہ نظام تعلیم کے زیراثر، جو کہ آہستہ آہستہ جمود کا شکار ہو گیا تھا اور بنو معاصر علمی، تہذیبی اور حتی کہ سیاسی اثرات سے آزاد ہو گیا تھا، اس میں اصل ماخذ قانون یعنی قرآن وسنت کے بجائے بتدریج مذکور و نظام قانون یعنی فقہ پر زیادہ زور دیا جانے لگا۔ نتیجتاً قرآن وسنت سے براہ راست اخذ و اکتساب نسبتا غیر اہم ہو کر رہ گیا ۔ ان ماخذ سے مستنبط ( پہلے سے مدون افقهی قوانین پرعمل در آمد کو زیادہ اہمیت دی جانے لگی۔ اس طرح جمود پیدا ہو گیا۔ اس پس منظر میں ، احیائے اسلام ایک حرکی عامل (Dynamic Factor) ہے۔ یہ روایت ، قانون اور رواج کی اہمیت کا انکار نہیں کرتا، بلکہ ترجیحات کی ایک نئی ترتیب پیش کرتا ہے۔ اس ترتیب سے، روایت اور تاریخی ارتقا سے اعراض و بغاوت کیے بغیر، تغیر کے ان تقاضوں کی تکمیل ہوتی ہے، جو خود معاشرے کے اندر سے ظاہر ہوتے ہیں۔ ترجیحات کی نئی ترتیب کی اس شعوری کوشش کے نتیجے میں احیائے اسلام کے فکری قائدین نے ثانوی اور فروعی مسائل کے مقابلے میں بنیادی اور ضروری امور پر زیادہ زور دیا ہے۔ اسلامی تحریکوں نے رواداری اختیار کر کے فرقہ واریت کے خلاف مضبوط ، منصفانہ اور جرات مندانہ موقف اختیار کیا ہے۔
احیائے اسلام کا رویہ، نام نہاد تجدد پسندوں (Modernists) کے معذرت خواہانہ (Apologetic) رویے سے بالکل مختلف ہے۔ جو بظاہر اسلام سے رشتہ قائم رکھ کر، اس طرح کی تعبیریں کرتے ہیں کہ بیشتر اسلامی احکامات اور اقدار کو مغرب کی آزاد روی کی اقدار اور ان کی علمی ، سیاسی اور معاشی بنیادوں کے مطابق بنایا جا سکے۔ کچھ دوسرے تجدد پسند، ایک زمانے میں سوشلسٹ نظام کی طرف زیادہ مائل تھے ۔ انھوں نے اسلامی اقدار اور احکامات کے اندر سوشلزم کی کوئی قسم تلاش کرنے کی کوشش کی۔ مختصراً کہا جا سکتا ہے کہ جدیدیت زدہ افراد، اسلام کو اندر سے تبدیل کرنا چاہتے ہیں۔ ایسی تعبیر کرنے کی کوشش کرتے ہیں، جو اسے لبرل ازم کی مسلم تجدد پسندی کے سرچشموں کو جانے کے لیے دیکھیے : ڈاکٹر فضل الرحمن، :Islam and Modernity Transformation of an Intellectual Tradition ، یونی ورسٹی آف شکاگو پریس ،۱۹۸۲ء ،

جدیدیت پر دیکھیے : مارشل برمن ،
The Camon, All That is Solid Melts Into Air: The Experience
۱۸۴
of Modernity ، لندن، ۱۹۸۸ء


احیائے اسلام کا چیلنج اور امکانات
مغربی اقدار کے قریب لے آئے۔ ان کا دعوی ہے کہ: "ہم قطعی طور پر اجتہاد کے اصول کو استعمال کرتے ہیں، لیکن وہ اجتہاد کی معمولی درجے کی شرائط اور آداب تک کا لحاظ رکھنا ضروری نہیں سمجھتے ۔ یہی وجہ ہے کہ اسلام کی تجدد پسندانہ (modernist) تعبیر کو مذہبی سند حاصل نہیں ہوسکی ہے۔ اس کے مقابلے میں اسلامی تحریکوں نے اس بات پر زور دیا ہے کہ: ”اسلامی اقدار اور احکامات کے بارے میں کسی قسم کے احساس کمتری کے بغیر ، اور قرآن وسنت کی حدود میں رہتے ہوئے فقہ پر دوبارہ ایک نظر ڈالنی چاہیے۔ اس کے علاوہ احیائے اسلام نے یہ فکر بھی پیش کی ہے کہ: "مغربی تہذیب، مغربی فکر اور مغربی اقدار کو بند ذہن سے نہیں، بلکہ کھلے ذہن سے دیکھنا چاہیے۔ جدید مغربی دنیا میں بہت سے ایسے کام ہوئے ہیں، جو انسانیت کی مستقل میراث کا مثبت حصہ بن گئے ہیں۔ میری رائے میں، مسلمانوں کو صرف اس وجہ سے انھیں ٹھکرانہ دینا چاہیے کہ وہ مغرب کی پیداوار ہیں، بلکہ اپنی اقدار کے ساتھ مخلص اور وفادار رہتے ہوئے مسلمانوں کو طے کرنا چاہیے کہ کس چیز کو قبول اور جذب کرلیں ، اور کس چیز سے احتراز اور مستردکریں، اس کے لیے اسلام کا اپنا نہایت مضبوط نظام اقدار ہے۔ مسلمانوں کو اسلام کے فکری اور اخلاقی کردار کی بقاو تحفظ کا اہتمام کرنا چاہیے، اور سوچ سمجھ کر ہر اس چیز سے بچنا چاہیے، جو اسلامی فکر سے متصادم اور متناقض ہو۔
یہ ہے روایت، فرقہ واریت اور تجدد کے بارے میں احیائے اسلام کی تحریک کا رویہ۔ کچھ لوگ اسلامی تحریک کو الزام دیتے ہیں کہ یہ تفصیلات سے گریز کرتی ہے ، اور یہ کہ:
اس کے پاس اجتماعی اور معاشی زندگی میں تبدیلی کا مفصل پروگرام نہیں ہے۔“ میں یہ بھی عرض کروں گا کہ اسلامی تحریک نے علم، سیاست، معیشت ، تہذیب اور فنونِ لطیفہ کے بارے میں ہمارے ذہنی رویے کو ایک نیا رخ دینے کی کوشش کی ہے۔ وہ سطح جس پر اسلامی تحریک اپنا پیغام دے رہی ہے، بنیادی طور پر تہذیبی سطح ہے۔ اس سطح پر پیغام دینے میں جن تفصیلات میں جانا ضروری ہے، اسلامی تحریک کو نھیں نظر انداز کرنے کا الزام دینا سخت نا انصافی ہے۔
۱۸۵


اسلام ہے زندگی ۔۲
احیائے اسلام اور تہذیب
-|
تہذیبی سطح پر ، معاصر اسلامی تحریک نے متعد د سوال اٹھائے ہیں:
مسلم معاشرے کی حقیقت کیا ہے، اور اس کے مذہبی، اخلاقی اور تہذیبی عناصر ترکیبی کیا ہیں؟
- معاشرے کی تعمیر کس بنیاد پر ہونا چاہیے؟
معاشرے کے بنیادی اداروں مثلاً : خاندان ،شہر، محلے اور وقف‘ کا کیا کردار ہے؟ ۴- اسلامی ریاست کی کیا نوعیت ہے؟ اسلامی دستور کے لازمی خواص کیا ہیں اور مسلم حکومت کے لیے بنیادی راہ نما خطوط کیا ہیں؟
۵- قیادت کا کام کیا ہے؟
-Y
غیر مسلموں کے ساتھ تعلقات کس طرح تشکیل دیے جائیں گے؟
۷- اسلامی ریاست خارجہ پالیسی میں کن امور کو پروان چڑ ھائے گی؟
-۸- اسلامی ریاست کے لیے عادلانہ معاشی حکمت عملی اور ترقی پسند معیشت کا کیا تصور ہے؟
-A
اسلامی ریاست کے ضمن میں، اسلامی معاشیات کی نوعیت ، اور اس سلسلے میں مسلمان ماہرین سیاست اور ماہرین معاشیات نے بیسویں صدی میں جو کام کیا ہے، ہمیں ان کاوشوں کو سنجیدگی سے لینا چاہیے۔ یہ لٹریچر کوئی پروپیگنڈہ مواد نہیں ہے، اور نہ محض تصوراتی نیک خواہشات کا مجموعہ۔ یہ ایک سنجیدہ اور نتیجہ خیز کام ہے۔ اس میدان میں بہت کام کیا گیا ہے، پھر بھی میرے نزدیک یہ توقع کرنا یا مطالبہ کرنا درست نہیں کہ مسلم قیادت کے اقتدار میں آنے سے پہلے لازما کامے شوشے کے ساتھ تفصیلی نقشہ کار سامنے آنا چاہیے۔ پالیسی سازی، اجتماعی تبدیلی اور معاشی پروگرام ... ایک طرف اقدار، اصول اور معیارات اور دوسری طرف عملی حقائق کے باہم عمل و امتزاج سے ہی تشکیل دیے جا سکتے ہیں۔ انھیں کسی تحقیقی تجربہ گاہ میں تیار
نہیں کیا جاسکتا۔
۱۸۶


احیائے اسلام کا چیلنج اور امکانات
جدید معاشی لبرل ازم کے سرخیل ایڈم اسمتھ (م:۱۸۹۰ء) نے اپنی کتاب ' کوئی ایسا تفصیلی نقشہ کار نہیں دیا، جیسا کہ آج معاشیات کی ایک اوسط درجے کی کتاب میں مل جاتا ہے۔ نہ اس نے وہ تفصیلات بیان کیں، جو ایک معاشی پروگرام میں ملتی ہیں۔ ایڈم اسمتھ صرف ایک نیا معاشی نقطہ نظر دیتا ہے اور اٹھارہویں صدی کی معاشی صورت حال کی کے چیلنجوں کی تعبیر پیش کرنے کی کوشش کرتا ہے۔ ۱۲۰ برس بعد الفرڈ مارشل (م:۱۹۲۴ء) نے معاشیات کی پہلی درسی کتاب لکھی، جس میں اس نے جدید معیشت کی کارکردگی ، اس کے اہم قوانین اور ان کے پالیسی مضمرات سے بحث کی۔۱۳ دوسری طرف کارل مارکس کی داس کیپیٹال " کی تین ضخیم جلدوں میں بھی اجتماعی ارتقا کے چند قوانین اور سرمایہ داری کی کرب ناک نا انصافیوں کے بارے میں تو ڈھیروں مواد ملتا ہے، لیکن منصوبہ بندی کا ادارہ، جو سوشلسٹ نظام کی ٹھوس بنیاد بنا، اس کا دور دور تک تذکر ہ نہیں ہے۔ سوشلسٹ معیشت کی شکل تو بیسویں صدی میں اس وقت بنی ، جب ماہرین معاشیات: آسکر لانگے ۱۵ (م: ۱۹۶۵ء) اور ہنری ڈکنسن (م: ۱۹۶۸ء) نے میزس کےا کی تنقید کا جواب دیا۔ اس کے بعد سوویت یونین (یعنی اشتراکی روس) کے مرکزی معاشی منصوبہ سازوں کو جب ایک نئی معیشت قائم کرنے سے واسطہ پڑا تو انھوں نے اس کے خدوخال واضح کیے۔ ۱۹۱۷ء کا بالشویک انقلاب بنیادی طور پر ایک سیاسی واقعہ تھا ، جس کا مقصد ریاست کے روایتی سیاسی اقتدار کا خاتمہ تھا۔ ۱۹۲۳ء سے ۱۹۳۲ ء تک سوویت ریاست میں ہر چیز پر دوبارہ سوچنا پڑا۔ ۱۹۳۲ء میں کمیونسٹ پارٹی اس قابل ہوسکی کہ اپنا پہلا پنج سالہ قابل عمل منصوبہ لے کر آئے ۔ علاوہ
ایڈم سمتھ :An Inquiry into the Nature and Causes of the Wealth of Nations ،لندن ، ۱۷۷۶ء
۱۳- الفریڈ مارشل ،Principles of Economics ،لندن ،۱۸۹۰ء
۱۴- کارل مارکس Das Kapital ، و هیچ بله Das Kapit ، ونٹیج بکس، نیو یارک ،۱۹۷۷ء
الد
-۱۵ آسکر لانگے The Political Economy of Socialism لیا ، یونی ورسٹی آف مینی سوٹا پریس ، ۱۹۳۸ء

-۱۲ ہنری ڈکنسن :
سن Economics of Socialism ، اوکسفر ڈیونی ورسٹی پریس، لندن ، ۱۹۳۹ء ۱۷- اور و یک فان میزس Socialism: an Economic and Socialogical Analysis ،۱۹۲۲ ،۱۹۲۲ء (انگریزی
۱۷-اورو
ترجمہ: جے کہانا) جوناتھن کیپ ،لندن، ۱۹۳۶ء

اسلام ہے زندگی ۲
از میں سوشلسٹ معیشت پر پہلی درسی کتاب روس میں ۱۹۲۸ء میں شائع ہوئی ۔ تاریخ میں اسی طرح معاملات انجام پاتے رہتے ہیں۔ اسلامی تحریک مستقبل کے لیے مفصل تفصیلات کے ساتھ لاز ما ایک منصو بہ عمل پیش کرے، اس مرحلے میں یہ توقع سے بہت آگے کی بات ہے۔ یہ برنامہ کار (blue print) کسی لیبارٹری میں تیار نہیں کیے جا سکتے ، بلکہ معاشرے اور معیشت کی مخصوص تجربہ گاہ میں عمل کر کے تیار کیے جا سکتے ہیں۔ دوسرے نظاموں میں بھی کیے جاتے رہے ہیں اور یہی فطری طرز عمل ہے ، یہی ہمارا ہدف ہے۔
احیائے اسلام اور مغرب
مغرب صرف ایک جغرافیائی حقیقت نہیں ہے، بلکہ ایک تصور اور ایک فکر بھی ہے۔ مغربی تہذیب کچھ اصولوں اور اقدار کی علم بردار ہے، جن کا دائرہ عالم گیر اور میں اس کا انکار نہیں کرتا۔ اسی طرح یہ بات واضح ہے کہ ایک سیاسی اور معاشی حقیقت کے طور پر ، آج مغرب ایک غالب جغرافیائی طاقت ہے جبکہ مغرب اور باقی دنیا گذشتہ چار پانچ صدیوں سے باہم متصادم ہیں۔ اس عرصے میں باقی دنیا اور خصوصاً مسلم دنیا کا بالفعل استحصال کیا جاتا رہا۔ ہم پسند کریں یا نہ کریں، اس تاریخی پس منظر نے ہمارے رویوں کو متاثر کیا ہے۔
دوسری طرف، اسلام، جغرافیائی نقطہ نظر سے ۵۷ ریاستوں میں اکثریت کا مذہب تو ضرور ہے، تاہم وہ جغرافیائی خطے کے ساتھ بندھا ہوا نہیں ہے۔ وہ ایک نظریہ حیات ہے، ایک مذہب ہے، ایک تہذیبی رویہ ہے اور ایک عالمی پیغام ہے۔ اسلام کے پیروکار ساری دنیا میں پھیلے ہوئے ہیں۔ اگر مسلم اکثریتی علاقوں میں ۸۰ کروڑ مسلمان ہیں، تو باقی دنیا میں ۴۰ کروڑ سے زیادہ مسلمان آباد ہیں۔ ان وجوہ سے، اسلام کا مغرب سے مقابلہ ایک پیچیدہ اور ہمہ پہلوٹل ہے۔ اسلام اور مغرب کے تعلق کی دو جہتوں پر نہیں ضرور غور کرنا چاہیے:
اول یہ کہ ان اقدار اور اصولوں کا موازنہ، جن کے مغرب اور اسلام، اپنی جگہ دونوں علم بردار ہیں۔ کچھ ایسے دائرے ہیں جہاں دونوں کے درمیان کوئی تنازع نہیں ہے، لیکن کچھ
۱۸۸


احیائے اسلام کا چیلنج اور امکانات
دوسرے دائرے جن میں بنیادی اقدار بھی شامل ہیں، ان کے مابین بنیادی اختلاف ہے۔ ہمیں اس اختلاف کو کوئی خطرہ یا کوئی ایسی چیز نہ سمجھنا چاہیے، جس کا نتیجہ لاز ما دشمنی تلخی یا تصادم کی صورت میں نکلے، بلکہ اسے صحت مند مقابلے اور ایک دوسرے سے کچھ سیکھنے سکھانے کا موقع سمجھنا چاہیے۔ تاریخ میں ایک وقت ایسا تھا کہ جب خیالات و اقدار سیاسی طاقت کے ذریعے مسلط کیے جاتے تھے۔ حالیہ تاریخ کی ایک اہم پیش رفت ، خیالات کا آزادانہ اظہار، بحث و مباحثہ اور ابلاغ کی آزادی ہے۔ اس پہلو سے ، بل سنکی (Helsinki) شہری اسمبلی میرے خیال میں ایک نہایت اہم پیش رفت ہے۔ اس پس منظر میں ہمیں اسلام اور مغرب کے درمیان صحت مند مکالمے کی حوصلہ افزائی کرنا چاہیے۔
دوسری جہت ، دونوں کے سیاسی ، معاشی اور اسٹرے ٹیجک مفادات سے اور مغربی دنیا کے موجودہ تسلط سے متعلق ہے۔ اس حوالے سے میری درخواست یہ ہے کہ اسلام اور اسلامی تحریکوں کو مغربی تہذیب کے لیے خطرہ نہیں سمجھنا چاہیے ۔ اس لیے کہ اسلامی تحریکوں کو اصل فکر اپنے گھر کے حالات درست کرنے کی ہے۔ ہمارے پاس ایک سیاسی نظام اور معاشرے کی تشکیل نو کا ایک واضح پروگرام موجود ہے۔ ہمارا مقصد مسلم معاشرہ کی تعمیر نو ہے۔ جیسا کہ میں نے کہا ہے، ہماری بنیادی کوششیں اپنے گھر کے حالات کو بہتر بنانے پر مرکوز ہیں۔ اس ضمن میں کئی عوامل ہمارے موجودہ مسائل پر روشنی ڈالتے ہیں:
-1
-r
نو آبادیاتی دور کے باقی ماندہ اثرات۔
مسلم ممالک میں ایسی قیادتیں جن کے مفادات مغرب کے بعض عناصر کے مفادات
سے مطابقت رکھتے ہیں۔
-۳- گذشتہ نصف صدی سے زیادہ صدی میں مسلم دنیا کی سیکولر قیادت کی جانب سے اپنے معاشرے کی خدمت، اپنے عوام کی تمناؤں کی تکمیل ، ان کے سامنے جواب دہی ، اور ان کے لیے آزادی اظہار، حقوق انسانی اور سیاسی عمل میں شرکت کی فراہمی میں یکسر ناکامی۔
۱۸۹


اسلام ہے زندگی ۔
ہم مسلم دنیا میں اس قسم کی جعلی سیاسی قیادت کے خلاف کھڑے ہیں۔ مغرب کو یہ سوچتا چاہیے کہ مسلم دنیا کی ایسی سیکولر، بدعنوان اور آمرانہ حکومتیں، جن کا زوال لازمی ہے، وابستگی، کہاں تک خود مغرب کے اپنے مفاد میں ہے؟ آخر مغرب کو ان اسلامی تحریکوں سے کیوں المردیتی ہے، جو اپنے اپنے سکوں میں بدعنوان ، ظالم اور آمرانہ حکومتوں کے خلاف بجا طور پر نبرد آزما ہیں؟ آج کے معروضی حالات میں کوئی مسلمان ملک، کوئی مسلمان قوم، کوئی اسلامی تحریک، یورپ ، چین، جاپان، امریکا یا کسی اور ایک ملک کے لیے کوئی خطرہ نہیں ہے۔ ہم تو صرف اپنی مملکتوں کی سیاسی ، سماجی، تہذیبی اور معاشی آزادی چاہتے ہیں ، تا کہ ہمارے عوام اپنی مرضی سے اپنے مفادات صاف ستھرے سیاسی عمل کے ذریعے حاصل کر سکیں ۔ جہاں تک مغربی ممالک کے اسٹرے ٹیجک مفادات کا تعلق ہے، خواہ یہ تیل اور گیس ہو یا بری، بحری اور فضائی راستے ہوں، خام مواد ہو یا ضروری اشیاے صرف اور بین الاقوامی تجارت ، ہم چاہیں گے کہ ان نکات پر برابری کی سطح پر اور منصفانہ بنیادوں پر تبادلہ خیال ہو، تاکہ ان امور میں تنازعات گفت وشنید سے طے کیے جاسکیں۔
خود مغرب کے اندر آج بہت سے تنازعات موجود ہیں۔ امریکا اور یورپی برادری میں کئی مسائل پر باہم شھنی ہوئی ہے، اور بعض اقتصادی امور پر امریکا اور جاپان میں سخت نا خوش گواری پائی جاتی ہے۔ جنوبی اور شمالی امریکا میں، امریکا اور کینیڈا میں، جنوبی امریکا اور یورپ میں بھی مسائل ہیں۔ ان تمام مسائل کو حل کرنے کے لیے بات چیت ، تبادلۂ خیال اور ایک دوسرے کے موقف کے لیے گنجایش پیدا کرنے کی کوششیں کی جارہی ہیں، اور حل ڈھونڈ نکالنے کے روشن
امکانات موجود ہیں۔
سوال پیدا ہوتا ہے کہ یہی حکمت عملی مسلم دنیا کے ساتھ کیوں نہیں آزمائی جاسکتی ؟ انصاف اور احترام آدمیت کی علم برداری کے ساتھ آخر یہ کیوں ضروری ہے کہ تیل کے ذخائر پر امریکا اور یورپ کا براہ راست فوجی کنٹرول مسلط ہو؟ کیا مغربی ممالک کو تیل کی فراہمی برقرار رکھنے کا

احیائے اسلام کا نا پینج اور امکانات صرف یہی ذریعہ ہے؟ ترقی پذیر ممالک کو ، بشمول مسلم ممالک کے یہ حق ہونا چاہیے کہ اپنی اشیا کے لیے مغرب مارکیٹ میں جگہ حاصل کر سکیں۔ مفادات دوطرفہ ہیں، جن کی تفصیل برابری کی سطح پر اور منصفانہ طور پر طے کی جانی چاہیے۔
اسلام اور جمہوریت
اسلامی تحریکوں پر سخت گیری اور متشدد ہونے کا الزام بھی لگایا جاتا ہے۔ ہمیں ان بے بنیاد
اور خانہ زادالزامات کا غیر جانب داری اور انصاف پسندی کے ساتھ جائزہ لینا چاہیے۔ یقیناً مغربی جمہوریت کے بارے میں فلسفیانہ اور اخلاقی سطحوں پر ہمارے ذہنوں میں بعض بڑے بنیادی سوالات اور تحفظات پائے جاتے ہیں۔ جدید سیکولر جمہوریت، تصوراتی لحاظ سے دیکھا جائے تو یہ انسان کے مقتدر اعلیٰ ہونے کے اصول پر قائم ہے۔ اس کے برعکس اسلام، اللہ تعالیٰ کو مقتدر اعلیٰ اور انسان کو اس کا نائب [ خلیفہ اتسلیم کرتا ہے، کہ وہ زمین کا مالک ومختار نہیں ہے۔ جہاں تک ہدایت الہی اور اللہ تعالیٰ کے بھیجے ہوئے قوانین کا تعلق ہے، انسان کی آزادی، اللہ تعالیٰ کی دی ہوئی حدود کے اندر ہے۔ اسلام کا ایک بنیادی اصول یہ ہے کہ قانون کی بالا دستی
کا اصول رائج ہو۔ یہی جمہوریت کا اصل الاصول ہے۔
اسلام میں انسانی حقوق کسی صاحب اختیار کی طرف سے دی گئی رعایتیں نہیں ہیں، بلکہ ان کی ضمانت خود اللہ تعالیٰ نے دی ہے، اور اسی حیثیت میں وہ اسلامی نظام کا لازمی حصہ ہیں۔ اسلام، باہم مشاورت سے اجتماعی امور طے کرنے کے اصول کو سیاست، معاشرت، ہر مقام اور ہر سطح پر مرکزی مقام دیتا ہے۔ مثال کے طور پر ، پاکستان کی اسلامی تحریک پہلے ہی دن سے بالغ حق رائے دہی اور مردو عورت، مسلم و غیر مسلم ، معاشرے کے ہر فرد کے لیے ووٹ کے حق کی علم بردار ہے ۔ ہم نے تو یہاں تک کہا ہے کہ : ” جب قانون سازی کا بنیادی ماخذ قرآن وسنت ہونا طے کر لیا جائے تو پھر ہر مذہب کے ماننے والے صوبائی اور مرکزی اسمبلیوں میں منتخب کیے جاسکتے ہیں۔“ یہ بات تسلیم کی جانی چاہیے کہ اسلامی تحریک نے ، بالواسطہ یا بلاواسطہ، نمائندہ سیاسی
۱۹۱


اسلام ہے زندگی ۔۲
اداروں اور انتخابی عمل کے ذریعے حکومت کی عوام کے سامنے جواب دہی کے اصول کو تسلیم کیا ہے۔ اللہ کی حاکمیت ، شوری اور جواب وہی کے اصولوں کی بنیاد پر مقننہ اور انتظامیہ، جو طریقے
مناسب سمجھیں اختیار کرسکتی ہیں، خواہ انھیں کوئی نام بھی دیا جائے۔
جیسا کہ پہلے ذکر ہوا، جمہوریت کی فلسفیانہ بنیادوں کے بارے میں ہمارے بہت سے ذہنی تحفظات ہیں۔ لیکن جہاں تک جمہوری عمل کا تعلق ہے، اسلامی تحریک اسے تسلیم کرتی ہے۔ مغرب کے بہت سے لوگ، اسلامی تحریک کے جمہوری ذرائع سے منتخب ہونے پر خطرے کا جھنڈا بلند کر دیتے ہیں۔ یہ الزام لگایا جاتا ہے کہ اگر الجیریا، یمن، ترکی، مصر، تیونس، مراکش اور پاکستان میں اسلامی تحریک کامیاب ہوئی تو یہ آئندہ انتخابی عمل کو نہ چلنے دے گی۔ اس طرح
کے بے بنیاد التزامات اور بے جواز اندیشوں کی ہرگز کوئی حقیقت نہیں ہے۔
امر واقعہ تو یہ ہے کہ ترکی، الجیریا اور پاکستان کے ساتھ دوسرے مسلم ملکوں میں سیکولر قیادت نے ہی جمہوری عمل کوسبوتا ثر کیا ہے، نہ کہ اسلامی تحریک نے ۔ مصر میں سیکولر مطلق العنان حکمرانوں نے ، مغربی جمہوریتوں کی مکمل حمایت حاصل کرنے کے باوجود جمہوری عمل کو سبوتاثر کرنے میں کسی تکلف سے کام نہیں لیا۔ الجیریا میں یہی کچھ ہوا ہے۔ لیکن مغرب میں کسی نے الجیریا میں فوج کی، انتخابات میں دھاندلی کرنے پر مذمت نہیں کی۔ اسی طرح مغرب کو مثلاً انڈونیشا میں ، فلپائن میں اور بیٹی میں، آمرانہ طرز حکومت پر کوئی اعتراض نہیں ہے، جب تک کہ وہ ان کے مفادات پورا کرتی رہے۔ اس تجاہل عارفانہ پرمبنی رویے سے ہمیں سخت حیران و پریشان ہیں۔ جب مغرب ہمارے ممالک میں جمہوریت کی دہائی دیتا ہے تو ہم قدرتی طور پر محتاط ہو جاتے ہیں۔ پھر حقیقی جمہوری عمل اور جمہوری حکومتوں کی حمایت کرنے میں مغرب کی پالیسی
بھی یکساں نہیں ہے۔
دہشت گردی
ایک اور مسئلہ تشدد اور دہشت گردی کا ہے۔ کوئی بھی شخص ، خصوصا وہ جو دنیا کے بارے
۱۹۲


احیائے اسلام کا چیلنج اور امکانات
میں اخلاقی نقطہ نظر رکھتا ہے، دہشت گردی کو جائز نہیں سمجھتا۔ قرآن کہتا ہے کہ ایک آدمی کو ناحق قتل کرنا ایسا ہے جیسے سارے انسانوں کو قتل کرنا، اور ایک بے گناہ کی جان بچانا ایسا ہے، جیسے پوری انسانیت کو بچا لینا (المائد ۱۹:۵) - بہ حیثیت مسلمان یہی میرا ایمان ہے۔ اسلام، دہشت گردی کی نہ اجازت دیتا ہے اور نہ حوصلہ افزائی کرتا ہے۔
ہمیں حیرانی تو مغرب کے اس رویے پر ہوتی ہے کہ دہشت گردی کے اصل اسباب اور واقعات کی تفتیش کیے بغیر ، یا محض اکا دکا واقعات کی بنیاد پر ، تمام مسلمانوں اور پوری اسلامی تحریکات کو دہشت گرد قرار دے دیا جاتا ہے۔ جب اسلامی تحریکوں کو ریاستی ظلم وستم کا سامنا کرنا پڑتا ہے، تو مغرب اسے ظلم اور ریاستی دہشت گردی قرار دے کر اس کی مذمت نہیں کرتا۔ گذشتہ پون صدی میں اسلامی تحریکیں ریاستی دہشت گردی کے مختلف ہولناک مراحل سے گزری ہیں، وہ دہشت گردی جوخود مغرب کے دوست سیکولر حکمرانوں نے کیں ۔ کشمیر میں حق خودارادیت کی تحریک بھی اس کی ایک اور مثال ہے۔ غیر وابستہ تحریک (NAM) نے یہ تسلیم کیا ہے کہ: "اگر کوئی قوم، آزادی یا خود ارادیت کے راستے کو انتخاب کرتی ہے، خواہ اس کے لیے اس قوم کو طاقت کا استعمال کرنا پڑے، اسے دہشت گرد قرار نہیں دیا جا سکتا۔ پھر بھی کچھ لوگوں نے خصوصاً بھارت کے حکمرانوں نے اہل کشمیر پر دہشت گردی کا الزام رکھا، حالانکہ کشمیر ایک متنازع علاقہ ہے اور اقوام متحدہ کی قرار دادوں کے مطابق اس کے باشندوں کی جانب سے اپنے مستقبل کا فیصلہ کرنا باقی ہے۔ 19 بلاشبہ دہشت گردی انفرادی عمل ہے اور اجتماعی فعل بھی ۔ یہ مشرق میں مغرب میں اور دنیا میں ہر جگہ ہو رہا ہے ۔ کل ہی میں فلوریڈا کے بارے میں ایک اخباری رپورٹ پڑھ رہا تھا، جس میں گذشتہ سال کے دوران قتل، آبروریزی اور مجرمانہ حملوں کے۳۴ ہزار دوسو واقعات کا ذکر ہے۔ ١٨- ياهل الكِتبِ قَدْ جَاءَ كُمْ رَسُولُنَا يُبَيِّنُ لَكُمْ عَلَى فَتْرَةٍ مِّنَ الرُّسُلِ أَنْ تَقُولُوا مَا جَاءَ نَا مِنْ بَشِيرٍ وَّلَا نَذِيرٍ فَقَدْ جَاءَ كُمْ بَشِيرٌ وَّنَذِيرٌ ۖ وَاللَّهُ عَلَى كُلِّ شَيْءٍ قَدِيرٌ
19- السٹرلیمب ،1990-1846 Kashmir: A Disputed Legacy ،لندن،۱۹۹۰ء، خورشیداحمد، تحریک آزادی کشمیر: بدلتے حالات اور پاکستان کی پالیسی ، ای ٹیوٹ آف پالیسی اسٹیڈیز ، اسلام آباد،۲۰۱۶ء

اسلام ہے زندگی ۔ ۲ یہاں پر نیویارک کا ریکارڈ دوہرنے کی ضرورت نہیں ہے۔ اسی طرح کے واقعات کراچی ممبئی اور دنیا کے دوسرے شہروں میں بھی ہورہے ہیں۔ ہمیں اس بیمار ذہنیت اور بہتے لہو پر برابر دکھ ہے۔ لیکن ایسا کیوں ہے کہ جب اسلام اور مسلمانوں کا معاملہ آتا ہے، تو آنکھیں بند کر کے ایک مجموعی رویہ اپنا لیا جاتا ہے۔ ہم سب کا اس بات سے اتفاق ہونا چاہیے کہ جہاں کہیں بھی دہشت
گردی ہے، اس کا دیر پاحل تلاش کرنے کے لیے ہمیں ان حالات کو سمجھنا چاہیے۔ اپنی گفتگو ختم کرتے ہوئے ، میں آخر میں آپ کو دعوت دوں گا کہ آپ اسلامی تحریکوں کے بارے میں اسی حیثیت سے غور کریں کہ یہ قابل لحاظ اجتماعی ، مذہبی ، اخلاقی تحریکیں ہیں، جن کا نصب العین اپنے معاشروں کی تشکیل نو ہے۔ مغرب کے بعض اہل علم نے بجاطور پر نشاندہی کی ہے کہ اسلامی تحریکوں کے اندر بھی تنوع پایا جاتا ہے۔ ان سب کو ایک قرار دینا سنگین غلطی ہے۔ اندر اسی طرح مغرب بھی ایک ہم آہنگ اکائی نہیں ہے۔ اس دھارے میں مستعد گروپ، مختلف آرا، رویے اور رجحانات شامل ہیں۔ مغرب کے کچھ لوگ اسلامی تحریکوں کو ، بلکہ اسلام کو، ایک نئے آسیب کے طور پر پیش کر رہے ہیں ، جو سرد جنگ کے اختتام پر کمیونزم کے زوال کے بعد بین الاقوامی دشمن کی شکل میں سامنے آیا ہے۔ مغرب میں ہی ایسے لوگ بھی موجود ہیں، جو اس غیر منصفانہ نقطہ نظر پر تنقید کر رہے ہیں اور اسلام اور مسلمانوں کو سمجھنے کے لیے زیادہ معقول اور شائستہ رویہ اپنانے کے داعی ہیں۔ اس لیے یک رفے رویے کو ترک کرنا یقینا دانش مندی ہوگی۔ میں یہ بھی عرض کروں گا کہ اسلامی تحریکیں ابھی نشو و نما کے دور سے گزر رہی ہیں اور انھوں نے ارتقائی مراحل طے کیے ہیں۔ تسلسل ان کا بنیادی وصف ضرور ہے، مگر وہ اپنے تنظیمی ڈھانچے
-۲۰
جان ایل اسپوزیٹو ? Reality ..? Reality The Islamic Threat: Myth or ، اوکسفرڈ یونی ورسٹی پریس، نیو یارک ۱۹۹۲ء 10 شریک مرتب | جان او وال

Fundamentalism in the Sunni Arab World: [Fundamentalisms "
Political 1997.
یونی ورسٹی آف شکاگو پریس، ۱۹۹۲ء* Islam: Radicalism, Revolution or

احیائے اسلام کا چیلنج اور امکانات
اور اہداف کے حوالے سے مختلف بھی ہیں اور وہ اصولوں پر سمجھوت نہیں کرتیں۔ لیکن وہ اپنی تدابیر ، حکمت عملی طریق کار اور بر سرزمین پیش آمدہ مشکلات کے مقابلے کے لیے معاملات کو سلجھانے میں نہایت لچک دار ہیں۔ میں اس بات پر بھی زور دینا چاہوں گا کہ اسلامی تحریکوں کی قیادت کھلے دل کے ساتھ ، بنیادی اصولوں کو نظر انداز کیے بغیر مغرب سے مکالمہ کرنا چاہتی ہے۔ وہ کسی گھمنڈ میں مبتلا نہیں ہیں ، نہ وہ دنیا سے الگ تھلگ رہنا چاہتے ہیں۔ انھیں اس امر کا ادراک ہے کہ دنیا ایک عالمی بستی ہے۔ ہمیں زندہ رہنا ہے، اور یہ اسی صورت میں ممکن ہے کہ ہم سب اپنے علمی ، سیاسی ، معاشی اور اجتماعی مسائل میں عالمی سطح پر عادلانہ رویے اپنا ئیں ۔
میں بڑے انکسار سے یہ بھی عرض کروں گا کہ اسلام نے آغاز ہی سے دنیا اور اس کے لوگوں کے ساتھ کثیر جہتی رویہ اپنایا ہے۔ قرآن کا یہ دعویٰ ہے کہ وہی الحق ہے لیکن وہ یہ بھی کہتا ہے کہ تمام پیغمبر یہی پیغام لے کر آئے تھے ، خواہ قرآن میں ان کے نام آئے ہوں یا نہ آئے ہوں۔ اللہ تعالیٰ نے لوگوں کو یہ آزادی دی ہے کہ وہ چاہیں تو اس کے وجود کا انکار کر دیں ، اور جو اس کے وجود کا انکار کریں، دنیا میں زندہ رہنے کے لیے ان کا بھی اتنا ہی حق ہے کہ جنتا کہ انکار نہ کرنے والوں کا استحقاق ہے۔ بلاشبہ اسلامی نقطہ نظر سے وہ آخرت میں اپنے کیے کا خمیازہ
بھگتیں گے۔
اس طرح اسلامی رویہ، کثیر الجہت رویہ ہے۔ اسلام اہل کتاب یعنی عیسائیوں اور یہودیوں کی مسلمانوں سے قربت کو ، اور کم سے کم دو معاملات میں خصوصی تعلقات کو تسلیم کرتا ہے: شادی اور ہم طعامی۔ اسلام اس امر واقعہ کو تسلیم کرتا ہے کہ اہل کتاب خاتون ، مسلمان خاندان کی رکن ہوسکتی ہے اور اسے مذہب تبدیل کرنے پر مجبور نہیں کیا جائے گا۔ اہل کتاب اگر اپنی مذہبی روایت پر قائم ہوں تو ان کے ساتھ کھانا کھانے کی بھی اجازت ہے۔ یقیناً یہ اسلام کے کثیر الجہت رویے کا حصہ ہے۔

اسلام ہے زندگی ۔۲ میں پورے یقین اور اعتماد سے عرض کرتا ہوں کہ سیاسی اور معاشی مسائل کے بارے میں بھی مسلمان کثیر الجہت ہیں۔ البتہ، اس تصور میں کہ ایک یکساں نظام، یا ثقافت ہی دنیا کے معاملات میں غالب کردار ادا کرے، اس میں استعماریت کا شائبہ پایا جاتا ہے۔ سرد جنگ کے اختتام کا مطلب یک قطبی دنیا کی پیدایش، مغربی آزاد روی کی فتح اور اس کے نتیجے میں نظریاتی تاریخ کا اختتام نہیں ہے۔۲۱
مغربی دنیا کے بعض حصوں میں ہم یہ غیر حقیقی اور غیر منطقی باتیں سن رہے ہیں۔ لیکن مجھے یقین ہے کہ ہماری طرف سے، اور مغربی ممالک کی طرف سے، زیادہ کثیر الجہت رویہ ہی دنیا کو
رہنے کے لیے بہتر جگہ بنائے گا۔
ستمبر ۱۹۹۵ء ]
۲۰ - فرانس فوکویاما History and the Last Man
۱۹۶
The End of
،اے ون بکس، نیو یارک،۱۹۹۲ء


ہمارا مستقبل اور ہماری ذمہ داری؟
اس میں کوئی مبالغہ نہیں کہ آج آپ زندگی کے جس شعبے سے بھی متعلق کسی شخص سے بات کریں گے تو ٹیپ کا یہی بند سنیں گے : ” حالات بڑے خراب ہیں ۔ ہر طرف گھٹاٹوپ اندھیرا ہے۔ ایک مخصوص طبقے کو چھوڑ کر، ہر شخص شدید مشکلات اور مصائب کا شکار اور بے بسی اور مایوسی کی گرفت میں ہے۔ نوبت یہاں تک آ پہنچی ہے کہ جس چیز کا مسلمان معاشرے میں کبھی تصور بھی نہیں کیا جاسکتا تھا، یعنی حالات سے بیزار ہو کر خود کشی ، اب اس میں بھی روز افزوں اضافہ ہے۔ ان حالات میں تابناک مستقبل کی بات کیا بے وقت کی راگنی نہیں ؟
اس ماحول میں با عموم ردعمل کچھ ایساہی ہوتا ہے: ” جسے دیکھو یہی کہتا ہے، کہ ہم بیزار بیٹھے ہیں۔ لیکن حقیقت یہ ہے کہ ایسے ہی حالات میں مستقبل اور خصوصیت سے تابناک مستقبل کا تصور اور اس کی طرف بڑھنے کی بات وقت کی سب سے بڑی ضرورت بن جاتی ہے۔ اس لیے کہ اگر مستقبل کو حال سے بہتر بنانے کا احساس اور جستجو موجود نہ ہو تو پھر تاریکی کے چھٹنے اور حالات کو تبدیل کرنے کا کوئی امکان باقی نہیں رہتا۔ بگاڑ اور تاریکی ہی کا تقاضا یہ ہے کہ بناؤ کی امنگ ہو، روشنی کی تلاش ہو اور تعمیر نو کے لیے جدو جہد کی جائے ۔ ترقی اور اصلاح کا راستہ حالات کے آگے سپر ڈال دینے کا نہیں، حالات کو صحیح رخ پر موڑنے کے عزم اور عملی کوشش کا راستہ ہے۔
زندہ رہنے اور پستی سے بلندی کی طرف اٹھنے، اپنی اور مظلوم اقوام کی قسمت بدلنے کا یہی
ار مارچ ۲۰۰۵ ، فاران کلب، کراچی کے سالانہ عشائیے میں خطاب

اسلام ہے زندگی ۔ ۲
راستہ ہے۔ خاص طور پر ہر مسلمان کے لیے، ہر مسلمان ملک کے لیے اور بحیثیت مجموعی پوری اُمت مسلمہ کے لیے تو اس کے علاوہ کوئی دوسرا راستہ ممکن ہی نہیں ہے۔ البتہ، اس کے لیے ضروری ہے کہ ” تابناک مستقبل کا صیح تصور ہمارے سامنے ہو، اور مستقبل کو تابناک بنانے کے لیے جن عوامل اور اقدامات کی ضرورت ہے، ان کا پورا پورا شعور ہواور عملاً ایسے مستقبل کو حقیقت کا روپ دینے کے لیے نہ صرف جدو جہد کا راستہ اختیار کیا جائے بلکہ اس کے تقاضے بھی پورے کیے جائیں۔ اس لیے ہماری نگاہ میں جہاں حالات کی خرابی کا ادراک ضروری ہے ، وہیں مستقبل کے صحیح تصور اور ایک تابناک مستقبل کے حصول کے لیے مطلوبہ لائحہ عمل کی تفہیم از بس ضروری ہے۔
مستقبل کا حقیقی تصور
سب سے پہلا سوال ہمارے غور کرنے کا یہ ہے کہ مستقبل ہے کیا ؟ جس تابناک مستقبل کی بات ہم کر رہے ہیں۔ اس کے بارے میں سب سے پہلے ہمیں یہ بات سمجھ لینی چاہیے کہ اس کی اصل بنیاد میں کیا ہیں۔ یہ دنیا ایک عارضی گھرانا ہے۔ افراد ہی نہیں ، اقوام کے لیے بھی یہ محدود امکانات سے عبارت ہے۔ البتہ اگر کوئی مستقبل ہے تو وہ صرف آخرت کا ہے، جو ہمیشہ کے لیے ہے۔ آخرت کی کامیابی ہی اصل کامیابی ہے۔ البتہ آخرت کی اس کامیابی کا انحصار اس دنیا ہی کی زندگی کی صحیح ترتیب و تنظیم پر ہے۔ دنیا کی زندگی ایک کھیتی کی مانند ہے، لیکن اس کھیتی سے تیار ہونے والی فصل یا منزل مقصود ہے یا آج کی کاروباری اصطلاح میں اس کی جو مارکیٹ ہے وہ آخرت ہے۔ اچھی طرح سمجھ بیجے کہ تابناک مستقبل وہ ہے جو آخرت میں تابناک ہو۔ اللہ تعالیٰ ہمیں اس مستقبل سے محفوظ ر کھے جو آخرت میں تاریک ہو۔
جب ہم اس موضوع پر انفرادی یا اجتماعی طور پر، ایک گروہ یا ایک قوم یا اُمت مسلمہ کے فرد کی حیثیت سے غور کریں، تو ہمیں یہ بات اچھی طرح سمجھ لینی چاہیے کہ اصل تا بنا کی اور اصل کامیابی اور اصل روشنی آخرت کی زندگی کی ہے۔ وہی ہمارا ہدف ہونا چاہیے۔ یہاں جو مشکلات بھی ہوں، جو صعوبتیں برداشت کرنی پڑیں، اور پریشانیاں اور دشواریاں پیش آئیں بلکہ بظاہر جو

ہمارا مستقبل اور ہماری ذمہ داری؟
ناکامیاں ہوں، وہ سب عارضی، وقتی اور غیر حقیقی ہیں۔ حقیقی کامیابی صرف آخرت کی کامیابی ہے۔ اس لیے جس تابناک مستقبل کا ہم خواب دیکھ رہے ہیں اور جس کے لیے ہم دعائیں کر رہے ہیں، جس کے لیے ہمیں کوشش کرنی چاہیے وہ آخرت کی کامیابی ہے۔
یہ بھی اللہ تعالیٰ کا بہت بڑا انعام ہے کہ اس نے ہماری بشری کمزوریوں کو سامنے رکھ کر وعدہ فرمایا کہ اصل ہدف اور حقیقی کامیابی تو صرف آخرت کی کامیابی ہے، لیکن تم کو دنیا میں بھی اس کی کچھ جھلکیاں دکھا دی جائیں گی ، گویا اس کا کچھ حصہ تمھیں دنیا میں بھی میسر آ سکتا ہے۔ یہی وجہ ہے کہ اسلام کے انقلابی پیغام اور مشن کا یہ بڑا اہم پہلو ہے کہ اس میں دنیا کی تعمیر اور اصلاح
انسان، اور یہاں انصاف اور خیر کا حصول اور غلبہ آخرت کی کامیابی کا پیش خیمہ ہو سکتا ہے۔ یہ پیغام اور مشن دوسرے مذاہب اور فلسفوں سے ہٹ کر ہے کہ اس میں بشارت موجود ہے وَلَا تَهِنُوا وَلَا تَحْزَنُوا وَأَنْتُمُ الْأَعْلَوْنَ إِن كُنتُم مُّؤْمِنِينَ (آل عمران ۳: ۱۳۹ ) دیکھ حوصلہ نہ ہارنا اورنہ غم کرنا، اگر تم مومن ہو تو تم ہی غالب رہو گے، یعنی دنیا میں بھی تم کو کامیابی ہو سکتی ہے بشرطیکہ سچے معنی میں اہلِ ایمان کا رویہ اور کردار اختیار کرو۔ یہاں بھی حالات بدل سکتے ہیں، یہاں بھی تاریکیاں چھٹ سکتی ہیں، یہاں بھی زمین اپنی نعمتیں اگل سکتی ہے اور آسمان اپنی برکتیں نازل کر سکتا ہے اور اس طرح یہ آخرت کی کامیابی کا آغاز ہو سکتا ہے۔ انتہا تو بہر حال آخرت ہی میں ہے البتہ آغاز یہیں سے ہوسکتا ہے کیونکہ یہ ایک تسلسل ہے۔ اس پہلو سے دنیا میں مستقبل کے تابناک ہونے کی خواہش کرنا ، اس کی تمنا اور دعا کرنا، اس کے لیے کوشش
اور جد و جہد کرنا بھی دراصل اسلام کے مشن کا ایک حصہ ہے۔
قرآن کی روشنی میں
اسی لیے ہمیں دعا کی صورت میں جومشن دیا گیا، وہ یہ ہے: رَبَّنَا اتِنَا فِي الدُّنْيَا حَسَنَةً وفِي الْآخِرَةِ حَسَنَةً وَقِنَا عَذَابَ النَّارِه ( البقرہ۲۰۱:۲) اے ہمارے رب! ہمیں دنیا میں
بھی بھلائی دے اور آخرت میں بھی بھلائی دے اور آگ کے عذاب سے ہمیں بچا۔
١٩٩


اسلام ہے زندگی ۔ ۲
قرآن نے اہل تقویٰ کو یہ بشارت بھی دی ہے کہ :
وَلَوْ أَنَّ أَهْلَ الْقُرَى امَنُوا وَاتَّقَوْا لَفَتَحْنَا عَلَيْهِمْ بَرَكْتٍ مِّنَ السَّمَاءِ وَالْاَرْضِ (الاعراف ۷: ۹۶ ) اگر بستیوں کے لوگ ایمان لاتے اور تقویٰ کی روش اختیار
کرتے تو ہم ان پر آسمان اور زمین سے برکتوں کے دروازے کھول دیتے۔ اللہ تعالیٰ نے حق و باطل کی کش مکش کے بارے جس سنت الہی کا واشگاف اعلان کیا ہے وہ
تو ہے ہی یہ کہ:
وَقُلْ جَاءَ الْحَقُّ وَزَهَقَ الْبَاطِلُ إِنَّ الْبَاطِلَ كَانَ زَهُوقًا (بنی اسرائیل ۸:۱۷) اور اعلان کر دو کہ حق آ گیا اور باطل مٹ گیا ، باطل تو مٹنے ہی والا ہے۔
اللہ کا قانون اور تاریخ کا فیصلہ بلاشبہ یہی ہے کہ: اپنے بھیجے ہوئے بندوں سے ہم پہلے ہی وعدہ کر چکے ہیں کہ یقینا ان کی مدد کی جائے گی اور ہمارالشکر ہی غالب ہوکر رہے گا۔ پس اے نبی ، ذرا کچھ مدت تک انھیں ان کے حال پر چھوڑ دو اور دیکھتے رہو، عنقریب یہ خود بھی دیکھ لیں گے ۔ (الصافات ۱۷۱:۳۷-۱۷۹) نبی پاک ہے اور ان کے صحابہ کو مخاطب کر کے یاد دلایا جاتا ہے:
یاد کرو وہ وقت جب کہ تم تھوڑے تھے ، زمین میں تم کو بے زور سمجھا جاتا تھا تم ڈرتے رہتے تھے کہ کہیں لوگ تمھیں مثانہ دیں۔ پھر اللہ نے تم کو جائے پناہ مہیا کر دی، اپنی مدد سے تمھارے ہاتھ مضبوط کیے اور تمھیں اچھا رزق پہنچایا، شاید کہ تم شکر گزار بنو۔ (الانفال ۲۲:۸) غلبہ حق کی نوید تمام مصحف سماوی میں مرقوم ہے:
اور زبور میں ہم نصیحت کے بعد لکھ چکے ہیں کہ زمین کے وارث ہمارے نیک بندے ہوں گے اس میں ایک بڑی خبر ہے عبادت گزارلوگوں کے لیے اور اے نبی ، ہم نے تم کو دنیا
والوں کے لیے رحمت بنا کر بھیجا ہے۔ (الانبیاء۱۰۵:۲۱- ۱۰۷)
دنیا میں کامیابی اور آزمایش دونوں ہی اہلِ ایمان کی تقدیر ہیں:
۲۰۰


ہمار استقبل اور ہماری ذمہ داری؟
قریب ہے وہ وقت کہ تمھارا رب تمھارے دشمن کو بلاک کر دے اور تم کو زمین میں خلیفہ بنائے، پھر دیکھے کہ تم کیسے عمل کرتے ہو ۔ (الاعراف ۷: ۱۲۹)
حق و باطل کی اس کش مکش میں نشیب وفراز آتے ہیں۔ شکست و فتح دونوں سے سابقہ پڑتا ہے اور اس عمل سے گزرے بغیر منزل مقصود حاصل نہیں ہوتی لیکن استقامت اور وفاداری سے جو جد و جہد کی جائے گی وہ بالآ خر کا میاب ہوکر رہے گی :
اگر تمھیں چوٹ لگی ہے تو اس سے پہلے ایسی ہی چوٹ تمھارے مخالف فریق کو بھی لگ چکی ہے۔ یہ تو زمانہ کے نشیب وفراز ہیں جنھیں ہم لوگوں کے درمیان گردش دیتے رہتے ہیں۔ تم پر یہ وقت اس لیے لایا گیا کہ اللہ دیکھنا چاہتا تھا کہ تم میں سچے مومن کون ہیں ، اور ان لوگوں کو چھانٹ لینا چاہتا تھا جو واقعی ( راستی کے گواہ ہیں ۔ ( آل عمران ۳: ۱۴۰) مخالفتوں کے طوفان اہلِ ایمان کے عزم و ہمت میں اضافے کا باعث ہوتے ہیں
اور جب وہ استقامت دکھاتے ہیں تو پھر اللہ کی مدد آتی ہے اور وہ غالب و کامران رہتے ہیں: جن سے لوگوں نے کہا کہ تمھارے خلاف بڑی قو تیں جمع ہوئی ہیں، ان سے ڈرو تو یہ سن کر ان کا ایمان اور بڑھ گیا اور انھوں نے جواب دیا: ”ہمارے لیے اللہ کافی ہے اور وہی بہترین کارساز ہے“۔ آخر کار وہ اللہ تعالیٰ کی نعمت اور فضل کے ساتھ پلٹ آئے ، اور ان کوکسی قسم کا ضر نہ پہنچا اوراللہ کی رضا پر چلنے کا شرف بھی انھیں حاصل ہو گیا، اللہ بڑا فضل فرمانے والا ہے ۔ ( آل عمران ۱۷۳:۳-۱۷۴)
اللہ کا وعدہ یہ بھی ہے کہ:
یہ لوگ اپنے منہ کی پھونکوں سے اللہ کے نور کو بجھانا چاہتے ہیں، اور اللہ کا فیصلہ یہ ہے کہ وہ اپنے نور کو پورا پھیلا کر رہے گا خواہ کافروں کو یہ کتنا ہی ناگوار ہو۔ وہی تو ہے جس نے اپنے رسول کو ہدایت اور دین حق کے ساتھ بھیجا ہے تا کہ اسے پورے کے پورے دین پر غالب کر دے خواہ مشرکوں کو یہ کتنا ہی ناگوار ہو ۔ ( الصف ۶۱: ۸-۹)
۲۰۱

اور پھر اہل ایمان کو دعوت جہاد دی جاتی ہے جو آخرت کی کامیابی، جونو عظیم کا زینہ اور ضمانت ہے لیکن ساتھ ہی یہ بھی فرمایا گیا کہ:
اور وہ دوسری چیز جو تم چاہتے ہو، وہ بھی تمھیں دے گا، اللہ کی طرف سے نصرت اور قریب ہی میں حاصل ہو جانے والی فتح ۔ اے نبی ، اہلِ ایمان کو اس کی خوشخبری دے دو۔ (الصف ۹۱ ۱۳۰) مشکلات اور سختیاں ضرور آئیں گی مگر پھر اللہ تعالیٰ آسانیوں اور کامیابیوں کا سامان بھی کر دے گا بشرطیکہ اس پرتوکل کر کے اپنی جد و جہد جاری رکھیں اور استطاعت بھر جد و جہد میں کی نہ کریں۔ بعید نہیں کہ اللہ تنگ دستی کے بعد فراخ دستی بھی عطا فرما دے ۔ ( الطلاق ۷:۲۵ ) پس حقیقت یہ ہے کہ تنگی کے ساتھ فراخی بھی ہے ۔ بے شک تنگی کے ساتھ فراخی بھی ہے۔
(الم نشرح ۶،۵:۹۴) سب سے اہم چیز یہ ہے کہ کسی حالت میں بھی اللہ سے مایوس نہ ہوا جائے اور جدو جہد سے کسی صورت میں بھی پہلو تہی نہ کی جائے ۔ مؤمن کی قوت کا سب سے بڑا ذریعہ اللہ سے تعلق ہے اور اس کا وعدہ ہے کہ اہلِ ایمان اور اہل تقویٰ کا مستقبل ہر حال میں روشن ہے، دنیا میں بھی اور آخرت میں بھی، اور اگر اہل ایمان مسیح طریقے سے جدو جہد کریں تو انھیں آخرت کی کامیابی کے ساتھ دنیا میں بھی کامرانی حاصل ہوگی ۔ اس لیے حالات کیسے بھی مشکل ہوں، اہلِ ایمان کے لیے مایوسی کی کوئی گنجایش نہیں ، قرآن کے الفاظ میں مایوسی کفر ہے اور اللہ کی رحمت کا دروازہ ہر لمحے کھلا ہوا ہے۔ ہر حال میں مومن کی نظر اپنے اللہ کے وعدے، اس کی نصرت اور مدد اس کی اعانت اور سر پرستی اور اس کی رضا اور خوش نودی پر ہوتی ہے۔ یہی چیز ہے اس کی زندگی کے ہر
لمحے کو روشن اور اس کے ہر قدم کو تابناک مستقبل کی طرف پیش رفت بنا دیتی ہے۔ یہی وجہ ہے کہ دنیا میں تابنا کی اور کامیابی ، اگر وہ آخرت کی کامیابیوں کے تسلسل کے لیے ہو، تو وہ خود بھی اصل کامیابی کے موثر ذریعے کی حیثیت سے ایک مطلوب شے ہے، نامطلوب چیز نہیں ہے، لیکن معیار، آخرت کی کامیابی ہی کو ہونا چاہیے۔ اس لیے کہ اگر آخرت کی کامیابی
۲۰۲

کی بنا پر یہاں ہماری ساری زندگی صعوبتوں میں گزر جاتی ہے تو بھی یہ نا کامی نہیں۔ یہ بھی روشنی کی طرف اور تا بنا کی کی طرف پیش قدمی ہے۔ البتہ یہ اللہ کا ہمارے او پر بڑا انعام ہے، رحم ہے اور فضل ہے کہ اس نے ہماری کمزوریوں کی بنا پر ہم کو کسی ایسی آزمایش میں نہیں ڈالا جو ہماری استطاعت سے بڑھ کر ہو۔ انسان کی فطرت کا لحاظ رکھتے ہوئے اُس نے یہ وعدہ کیا ہے کہ وہ ہمیں زمین میں خلافت اور ممکن عطا کرے گا، تا کہ لِيُظْهِرَهُ عَلَى الدِّينِ كُلَّه (الصف ٩:٢١) اس دین کو دوسرے تمام طریقوں کے اوپر غالب کرنا اس کی سنت اور وعدہ ہے۔ مستقبل کی تابناکی کے بارے میں ایک مؤمن کو ایک پل کے لیے بھی شک یا خوف میں مبتلا نہیں ہونا چاہیے۔ یقیناً مشکلات ہیں، مسائل ہیں، پریشانیاں ہیں، تصادم ہے، مگر اس کے ساتھ ساتھ ایمان کی قوت اللہ پر بھروسا اور اللہ کا یہ عد ولا تقنطوا من رحمتہ اللہ کہ ماؤں کبھی نہ ہوتا، ہمت نہ ہارنا اور تابناک مستقبل کا صرف خواب ہی نہیں دیکھتے رہنا بلکہ اس کے لیے سرگرم عمل ہو جانا، یہ مسلمان کی شخصیت کا لازمی حصہ ہے۔ تو کیسی ہی پر یشا نیاں اور کیسی ہی مشکلات کیوں نہ ہوں لیکن ہماری نگاہ اسلام کے روشن مستقبل ہی پر ہونی چاہیے۔
کیا یہ ایک حقیقت نہیں کہ جب ہمارے نبی پاک سے ہم نے اپنے پانچ ساتھیوں کے ساتھ اس دعوت اور اس پیغام کا آغاز فرمایا تو حضرت ابوذرغفاری اسلام قبول کرتے ہیں اور اُن کو تشدد کا نشانہ بنایا جاتا ہے۔ یہ ابھی آغاز وحی کا تیسرا اور چوتھا سال ہی ہے۔ اس موقع پر ایک اعرابی آتا ہے، اسلام قبول کرتا ہے اور حضور اس سے یہ کہتے ہیں کہ اپنے قریے میں چلے جاؤ اور انتظار کرو اس وقت کا جب یہ دین غالب ہو گا۔
وہ وقت کہ جب مکہ میں مسلمانوں پرظلم وستم اور تعذیب اس مقام پر تھی کہ حضرت خباب جیسے اولوا العزم صحابی بھی بے چین ہو کر کہتے ہیں : یا رسول اللہ! اللہ کی مد کب آئے گی؟ تو آپ فرماتے ہیں کہ خباب، کیا تم ابھی سے تھک گئے ہو؟ کیا تم نہیں جانتے کہ تم سے پہلی قوموں کے ساتھ کیا کچھ نہیں ہوا، ان کے گوشت کو ان کی ہڈیوں سے لوہے کی کنگھیوں سے جدا کیا گیا تھا اور
۔
۲۰۳

ان کے ہم کو آروں سے کاٹے دیا جاتا تھا لیکن وہ اللہ کی راہ پر قائم رہتے تھے ۔ لیکن دیکھیے حضور اکرم کی بات کہہ کر رک نہیں گئے بلکہ آپ نے فرمایا خدا کی قسم اور وقت آئے گا جب ایک سوار جن کا مدعا سے حضر موت تک ہے طواف و شکر سفر کرے گا اور اللہ کے سوا اسے کوئی خوف نہ ہوگا، یعنی آب دین حق کو ظاہر حاصل ہوگا۔
پاکر سب نے دیکھا وہ وقت آیا اور أَطْعَمَهُمْ مِنْ جُوعٍ " وَامَنَهُمْ مِنْ خَوْفٍ ) (قریش ۴:۱۰۱) کی کیفیت پیدا ہو گئی، یعنی بھوک سے تحفظ اور کھانے کی فراوانی اور خوف سے نجات اور امن کی نعمت ۔ ذاکر وہ وقت کہ جب حضور مکہ چھوڑ کر جارہے ہیں۔ ہجرت کا وقت ہے، الا ہر کسی میری کا عالم ہے۔ اپنے وطن کو چھوڑنا پڑ رہا ہے اور اس وقت جب سراقہ آپ کا تعاقب کر کے آپ تک پہنچ جاتا ہے تو آپ اسے کہتے ہیں کہ تمہیں کسری کا کنگن دیا جائے گا۔ کیا وقت ہے لیکن کسرئی کے کنگنوں کا ذکر کس اعتماد کے ساتھ کیا جارہا ہے اور پھر چشم فلک نے دیکھا کہ کری کے کنگن آئے اور اس شخص کو دیے بھی گئے سبحان اللہ !
تابناک مستقبل کی بات میں کسی خوش فہمی یا شاعرانہ خیال آرائی کی بنا پر نہیں کر رہا بلکہ اللہ کی کتاب اور نبی پاک کی سنت یہ دونوں ہمیں یہ اعتماد اور یقین دلاتے ہیں کہ جو بھی حالات ہوں اور جیسے بھی حالات ہوں وہ لوگ جنھیں اللہ نے ایمان کی دولت سے مالا مال کیا ہے وہ تابناک مستقبل کے بارے میں کبھی کسی خالہ انہی کا یا کسی مایوسی کا شکار نہیں ہو سکتے ۔
تاریخ کی گواہی
اگر آپ تاریخ پر نگاہ ڈالیں تو آپ دیکھیں گے کہ تاریخ کے نشیب وفراز ، قوموں کا عروج وز وال ، پستی و بلندی کے مناظر ، کامیابی و ناکامی کی داستانیں، فتح و شکست کا نہ ختم ہونے والا سلسلہ اللہ کے اسی وعدے کا منظر نامہ پیش کرتے ہیں۔ معلوم تاریخ میں کم از کم 4 سے عظیم تہذیبوں کے اس سفر کی کہانی ملتی ہے اور عروج کے وقت ہر تہذیب کو یہی گمان تھا کہ اب اس کا کوئی مقابلہ کرنے والا نہیں ہے۔ لیکن پھر چشم تاریخ نے دیکھا کہ اُسے زوال، انتشار اور شکست کا سامنا

کرنا پڑا۔ دوسری اقوام اُبھریں اور تِلْكَ الأَيَّامُ نُدَاوِلُهَا بَيْنَ النَّاسِ ( آل عمران ۳: ۱۴۰) کا یہ سلسلہ برابر چلتا رہا اور چلتا رہے گا۔ حضرت عیسی نے سچ کہا تھا کہ کتنے آگے ہیں جو پیچھے رہ جائیں گے اور کتنے پیچھے ہیں جو آگے نکل جائیں گے۔
قرآن کہتا ہے کہ اسی طرح ہم قوموں کے درمیان اتار چڑھاؤ، کامیابی و نا کامیابی اور زندگی اور موت کے دور لاتے رہتے ہیں۔ تاریخ سے صاف نظر آتا ہے کہ کوئی بھی دور ابدی یا مستقل نہیں۔ نہ کامیابی کو دوام ہے اور نہ نا کامی کو ۔ حالات برابر بدلتے ہیں ۔ اس لیے کسی ایک صورت حال کے اوپر یہ مجھ لینا کہ آب تو ہم بس پھنس گئے ،اب کوئی راستہ نہیں ۔ اب شکست ہمارا مقدر ہے اور دوسروں کے تابع دار بن کر ہی زندہ رہ سکتے ہیں، یہ ایک مغالطہ ہے۔ جس کی نگاہ تاریخ پر ہوگی وہ کبھی بھی اس غلام نبی کاشکار نہیں ہوسکتا۔
پوری تاریخ کو چھوڑ دیجیے ۔ بہت سے لوگ آج موجود ہیں ، میں خود بھی اپنے آپ کو ان میں شامل کرتا ہوں، جنھوں نے چشم سر سے دیکھا کہ سلطنت برطانیہ کا ایک زمانے میں کیا دبد یہ تھا۔ اسے دنیا کی حکمران قوت ہونے کا زعم تھا۔ غلبہ و بالادستی کو وہ اپنا مقدر بجھتی تھی اور غرور کا یہ حال تھا کہ اس نے انگریزی زبان میں اس محاورے کا اضافہ کیا کہ:
Sun is never set in the British Empire.
چونکہ دنیا کی چوتھائی سرزمین پر اس کی حکمرانی تھی ، اس لیے اس کا دعوی تھا کہ ہماری حکمرانی میں کبھی سورج غروب نہیں ہوتا۔ ایک جگہ سے غروب ہوتا ہے تو دوسری جگہ سے ابھر جاتا ہے۔ لیکن پھر ہم نے دیکھا کہ چند ہی برسوں میں یہ سلطنت قصہ پارینہ بن گئی اور کیفیت یہ ہوئی کہ وہ سکڑ کر، صرف ڈیڑھ جزیرے کی حکومت رہ گئی ۔ اور اب تو عالم یہ ہے کہ ہفتوں اس کی قلمرو میں سورج طلوع نہیں ہوتا ! اسی طرح دولت برطانیہ نے انگریزی زبان میں اس محاورے کا اضافہ کیا کہ Britannia rules the waves یعنی دنیا کے سارے سمندروں کے پانی پر ہماری حکمرانی ہے، لیکن پھر ہم نے دیکھا کہ Britannia had to waive the rule (یعنی
برطانیہ کو حکومت چھوڑنا پڑی اور سمندر بھی اس کی گرفت سے نکل گیا۔ تو یہ ہیں وہ نشیب وفراز ،

جن میں مغرور کے طلسم کا ٹوٹا اور مظلوم کا بالاتر قوت بن جانا، یہ سب مناظر دیکھے جا سکتے ہیں۔ ابھی کچھ عرصہ پہلے امریکا اور اشتراکی روس دونوں بڑی طاقتیں (super powers ) تھیں اور دونوں ایک دوسرے سے برابر پنجہ آزمائی کر رہی تھیں ۔ کیا آپ کو یاد نہیں کہ روس کے سر براہ مملکت خرو شچیف نے اقوام متحدہ کے ہال میں میز پر اپنے جوتے رکھ کر کہا تھا کہ : I have .come here to bury Capitalism میں یہاں سرمایہ داری کا جنازہ نکالنے آیا ہوں)۔ اور پھر آپ نے دیکھا کہ کس طرح اشترا کی روس منتشر ہو جاتا ہے۔ گویا کہ محض ایک خاص موقعے پر کسی کا حاوی ہونا کوئی ایسی چیز نہیں ہے کہ جس کو ابدی (everlasting ) سمجھا جائے۔ اقتدار ، غلبہ اور قوت سب بڑی وقتی اور عارضی چیزیں ہیں ۔ ہم نے خود اس کا نظارہ کیا ہے۔ مجھے یقین ہے کہ ایسے ابھی اور بہت سے تجربات اور مناظر ہم دیکھیں گے۔ اس لیے یہ مجھ لینا کہ اس وقت فلاں غالب ہے تو وہی غالب رہے گا ، درست نہیں۔
پاکستان کی کی تاریخ بھی دیکھ لیجیے۔ کیا یہ ایک حقیقت نہیں کہ پاکستان کے ایک آمر (اسکندر مرزا) نے اکتوبر ۱۹۵۸ء میں مارشل لا لگا کر یہ بیان دیا تھا کہ: ” ہم ان مولویوں کو کشتیوں میں بٹھا کر کے سمندر پار بھیج دیں گے۔ لیکن اللہ کی قدرت دیکھیے کہ مولوی تو الحمدللہ و ہیں ہیں۔ خود اسکندر مرزا کو ملک چھوڑنا پڑا۔ پھر یہاں وہ کون تھا، جس نے یہ دعویٰ نہیں کیا کہ ہماری کرسی مضبوط ہے اور اس کو کوئی نہیں ہلا سکتا ۔ لیکن کون سی کرسی ہے جو باقی رہ گئی !
چاہے تو آپ وسیع تر تاریخ کے پس منظر میں دیکھیں ، چاہے اپنے دور کے عالمی سطح پر رونما ہونے والے نشیب و فراز کو دیکھیں اور خواہ آپ اپنے ملک میں رونما ہونے والی تبدیلیوں پر غور کریں، کہیں بھی مایوسی کے لیے کوئی وجہ جو از نظر نہیں آتی۔ اس سے انکار نہیں کہ تاریکی آتی ہے ،شکستیں بھی ہوتی ہیں لیکن ہر نشیب کے بعد فراز اور ہر شکست کے بعد کامیابی کا امکان بھی رونما ہوتا ہے۔ کیا خود نبی پاک نے سی ایم نے بدر کی بلندیوں کے بعد اُحد کی ہزیمت نہیں دیکھی۔ کیا حدیبیہ کے بعد فتح مکہ کا منظر رونا نہیں ہوا ۔ کیا فتح مکہ کے بعد حنین سے سابقہ پیش نہیں آیا۔

یه نشیب و فراز زندگی کی حقیقت ہیں۔ لیکن ان میں سے کسی کو لے کر یہ سمجھ لینا کہ اب کچھ ممکن نہیں اور ہمت ہار جانا اور مایوی میں گرفتار ہو جانا کسی مسلمان کا شیوہ نہیں ۔ جس کی نگاہ تاریخ پر ہو، انسانی زندگی کے نشیب وفراز پر ہو وہ کبھی بھی اس ماہ انہی میں مبتلا نہیں ہو سکتا۔ اس کے اوپر قرآن شاہد ہے، سیرت شاہد ہے، پوری تاریخ گواہ ہے اور میرا اور آپ کا تجر بہ گواہ ہے۔ تو پھر کیوں ایک خاص وقت کی کیفیت کو ہم مستقل اور دوام کا درجہ دینے کی غلطی کریں۔ ہمیں چیزوں کو ان کے حقیقی پس منظر میں دیکھنا چاہیے اور اسی کی روشنی میں پھر ہمیں اپنا رویہ اور اپنا کرنے کا کام
متعین کرنا چاہیے۔
قابل غور مثبت پہلو
اس پس منظر میں غور کرنا چاہیے کہ جہاں یہ نا قابل انکار حقائق ہیں، وہیں پر اللہ کا یہ وعدہ ہے کہ ان شاء اللہ حق غالب ہوگا اور باطل کو شکست ہوگی، پھر وہیں یہ بھی ایک حقیقت ہے کہ ہمیں ہمیشہ پوری دیانت کے ساتھ حالات کا بے لاگ جائزہ لینا چاہیے۔ خوش فہمیوں میں رہ کر کبھی کوئی فرد یا کوئی قوم وقت کے تقاضوں کو پورا نہیں کر سکتی۔ یہی وجہ ہے کہ قرآنِ پاک میں نبی پاک نے ہم کے دور مبارک میں جو بھی نشیب و فراز آئے اور معر کے ہوئے ، اُن کے اوپر خود زمین و آسمان کے مالک نے تبصرہ فرمایا ہے، احتساب کیا ہے، آئندہ کے لیے سبق سکھائے ہیں۔ یہ بھی حکمت ہے کہ اس پورے تبصرے کو ہمیشہ کے لیے قرآن کا حصہ اس لیے بنا دیا گیا تا کہ انسان خوش فہمی میں مبتلا نہ ہوں۔ ہمیں متنبہ کر دیا گیا اس وقت بھی جب اللہ کا نبی ہمارے درمیان تھا، اگر انسانوں نے حقائق سے صرف نظر کیا ، احکام سے روگردانی کی یا جو ذمہ داری سونپی گئی ہے اس کو ادانہ کیا گیا تو جیتی ہوئی بازی پلٹ سکتی ہے۔ اور اسی طرح اگر حق کے داعی کی آواز پر لبیک کہا تو ہاری ہوئی بازی جیتی جاسکتی ہے۔ قرآن پاک میں یہ تمام چیزیں اسی لیے محفوظ کی گئی ہیں ، کہ ہم اُن سے غور وفکر کا اسلوب اور ہر دور میں حالات کے جائزے، اُن کا
ی تشخیص اور پھران کی روشنی میں الحمل کی تیاری کا کام انجام دے سکیں۔

اس وقت ہم بڑے نازک امتحانی دور سے گزر رہے ہیں ۔ تا ہم ، اس میں کچھ بڑے مثبت پہلو ہیں اور ان مثبت پہلوؤں میں یہ کوئی معمولی بات نہیں ہے کہ عددی اعتبار سے مسلمان آج، ایک ارب ۴۰ کروڑ کے قریب ہیں جو دنیا کی آبادی کا پانچواں حصہ ہیں ۔ ہم ابھی اڑھائی تین سو سال کے کھلے کھلے استعماری دور کے تسلط سے نکلے ہیں ۔ پورا عالم اسلام پانچ بڑی مغربی استعماری قوتوں کی گرفت میں تھا اور ہمیں سانس لینے تک کی اجازت نہیں تھی ۔ لیکن ہمارے دیکھتے دیکھتے استعمار کی گرفت ڈھیلی پڑی ، اور غلامی کے سائے چھٹے اور ۵۷ آزاد مسلمان مملکتیں وجود میں آئیں۔ ۹۰ کروڑ سے زیادہ مسلمان ان آزاد مملکتوں میں ہیں۔ اور تقریبا ۴۰، ۴۵ کروڑ مسلمان ایسے ہیں کہ جو غیر مسلم ممالک میں رہ رہے ہیں۔ یہ عددی قوت ہر ایک اعتبار سے بڑی اہم حقیقت ہے۔ معاشی عسکری اور نظریاتی ہر اعتبار سے دنیا کے مستقبل کا فیصلہ کرنے میں انسانوں
کی اتنی بڑی تعداد اور ان کی یہ قوت ایک بڑا اہم کردار ادا کرتی ہیں ۔
پھر ان ممالک کا محل وقوع دیکھ لیجیے ۔ دنیا کے کل زمینی رقبے کا تقریبا ۲۳ فی صد مسلمانوں کے اقتدار کے تحت ہے۔ اور یہ سارا علاقہ معاشی وسائل سے مالا مال ہے۔ پوری دنیا کی توانائی کے۸۰ فی صد ذخائر ہمارے پاس ہیں۔ مالی وسائل اور جنگی اعتبار سے اور معاشی نقطۂ نظر سے تمام اہم راستے انھی علاقوں سے گزرتے ہیں۔ معاملہ خواہ زمینی رابطوں کا ہو، یا سمندری اور ہوائی ، ان تمام میں مرکزی حیثیت مسلمان ممالک کی ہے۔
لیکن ساتھ ہی یہ بھی ایک حقیقت ہے کہ جسے ہم آزادی کہہ رہے ہیں، وہ صیح معنوں میں مکمل طور پر آزادی نہیں ہے۔ بظاہر قانونی اور سیاسی انداز میں ہم استعمار کی گرفت سے نکل گئے ہیں لیکن ان کا فکری غلبہ، تہذیبی گرفت ،عسکری اور معاشی قوت کا عدم توازن اور پھر اس وقت عالم گیریت اور گلوبل سٹم جس انداز سے کارفرما ہیں ، تو اس میں ایک سو پر پاور عسکری اور سیاسی اعتبار سے ، اور مغربی تہذیب فکری اور سائنسی، ٹکنالوجی اور ثقافتی اعتبار سے چھائی ہوئی ہے اور مسلمان ملکوں کی آزادی حقیقی آزادی کا رنگ اختیار نہیں کر سکی ہے۔ دوسرے الفاظ میں

نو آبادیاتی تسلط ابھی پوری طرح ختم نہیں ہوا۔ اس نئے دور میں نو آبادیاتی استعماری تساط کی شکل میں بڑی جو ہری تبدیلی آئی ہے، اس کو سمجھنا ضروری ہے۔ یہ ایک حقیقت ہے کہ کسی ایک ملک کے لیے خواہ عسکری اعتبار سے وہ کتنا ہی مضبوط کیوں نہ ہو ممکن نہیں کہ وہ پوری دنیا کو زیادہ دیر تک اپنی گرفت میں رکھ سکے ۔ بش چارسوا چار سال سے جو کچھ کر رہے ہیں اس کا نشانہ صرف ہم رہے، اُس کی قیمت ہم ادا کرتے رہے ہیں۔ لیکن ساتھ ہی یہ بھی ایک حقیقت ہے کہ خواہ وہ افغانستان ہو یا عراق ہو، سوپر پاور جو کچھ کرنا چاہتی تھی نہیں کر سکی اور وہ مجبور ہے کہ اپنی قوت کی کم مایگی (limitations of power ) کا بھی احساس کرے۔ وہ جو کچھ کرنا چاہتی ہے محض اپنی قوت کے زعم میں کر نہیں سکتی۔ اگر کہیں اسے جبر کی قوت سے غلبہ میسر آ بھی گیا ہے، تب بھی اس کا اقتدار بڑا کمزور اور محدود ہے اور اسے اس کی بڑی قیمت ادا کرنی پڑ رہی ہے۔
ہر جگہ مزاحمت ہے اور یہ مزاحمت ایک بہت بڑے قومی اور موثر عصر کی شکل اختیار کرتی جارہی ہے۔ سوپر پاور کی قوت کا مقابلہ اس کے سامنے سر جھکا دینے اور غلامی کو قبول کر لینے سے نہیں بلکہ سامراجی قوت کی مزاحمت کرنے سے ہوتا ہے۔ یہ بھی ایک حقیقت ہے کہ سوپر پاور کے لیے ہر میدان میں اپنی من مانی کرناممکن نہیں ہے۔ دہشت گردی کے خلاف ۵۴ ممالک کے فوجی تعاون سے امریکا کی مسلط کردہ جنگ کا جائزہ لیجیے: آج نہ صرف امریکا بلکہ پوری دنیا اُس سے کہیں زیادہ غیرمحفوظ ہے۔ طاقت کی اس ساری نمایش اور کشت وخون کے ذریعے افغانستان کو کھنڈر بنا دیا گیا۔ وہاں ۷۰ ہزار افراد شہید ہوئے۔ عراق میں ایک لاکھ سے زیادہ عام شہری شہید ہوئے۔ لیکن ساتھ ہی یہ بھی ایک حقیقت ہے کہ ساری قوت اور وسائل کے بے محابا استعمال کے باوجود یہ سوپر پاور افغانستان ہو یا عراق کہیں بھی محفوظ نہیں ۔
پھر آپ یہ دیکھیے کہ کس طرح عوامی بیداری کی ایک لہر ساری دنیا میں رونما ہوئی ہے۔ دنیا کے ہر سروے میں امریکا کی غیر مقبولیت بلکہ نفرت نمایاں نظر آتی ہے۔ وہ ممالک جن کی قیادتیں

اسلام ہے زندگی ۔۲ بظاہر اس کے ساتھ ہیں ، مثلاً خود ترکی کا ایک سروے یہ بتا تا ہے کہ ۸۰ فی صد سے زیادہ آبادی اُس سے نفرت کا اظہار کر رہی ہے ۔ جرمنی اور فرانس کے ۲۰ اوره ۷ فی صد لوگ امریکا اور روس کی پالیسیوں سے بے زاری کا اظہار کر رہے ہیں۔ برطانیہ اس کا سب سے بڑا حلیف ہے، لیکن وہاں عوامی رد عمل کا ٹھاٹھیں مارتا ہوا سمند امریکا اور برطانوی حکومت کو چیلنج کر رہا ہے۔ میں نے خودا اپنی آنکھوں سے دیکھا ہے کہ کس طرح لوگوں نے احتجاج کیا۔ ۱۹ مارچ ۲۰۰۵ء کو عراق پر حملے کے دوسال بعد پورے یورپ میں اس نا جائز جنگ کے خلاف شدید عوامی مظاہرے ہوئے ہیں۔ پاکستان کی فوجی حکومت نے امریکا کا بھر پور ساتھ دیا لیکن ملک کے کسی بھی کونے یا گوشے میں جا کر دیکھ لیجیے کہ عوام کے اس بارے میں جذ بات کیا ہیں؟Newsweek نے یہ عبرت آموز واقعہ ریکارڈ کیا ہے کہ افغانستان میں جس پاکستانی فوجی دستے نے 10 افغانوں کو مارا تھا۔ جب اس کا کمانڈر جو غالبا لیفٹینٹ کرنل کے رینک کا تھا، ہلاک ہوا اور اس کا جنازہ اس کے گاؤں میں آیا تو اس کے باپ نے اپنے بیٹے کی نماز جنازہ پڑھنے سے انکار کر دیا۔ نیوز و یک کے نمایندے نے اس سے پوچھا ” آپ نے ایسا کیوں کیا ؟ تو باپ نے کہا کہ: ”میں نے اپنے بیٹے کو بڑی تمناؤں سے فوج میں بھیجا تھا، مگر اس لیے نہیں بھیجا تھا کہ وہ جا کر مسلمانوں کو مارے ۔ اس کی نماز جنازہ امریکی صدر بش کو پڑھنی ہے تو پڑھے، میں باپ ہوتے ہوئے بھی اس غدار کی نماز نہیں پڑھ سکتا ۔ یہ ایک فرد کا واقعہ نہیں ہے، ایک باپ کا واقعہ نہیں ہے، یہ ایک قوم کی سوچ کا مظہر ہے ۔ یہی سوچ پوری امت مسلمہ کی سوچ ہے۔
اسی طرح روز نامہ Independent ، لندن کے نامہ نگار رابرٹ فسک نے ایک مضمون افغانستان کے بارے میں لکھا ہے، اور اپنا آنکھوں دیکھا مشاہدہ بیان کیا ہے : ” میں جہاں بھی گیا ہوں، امریکی بم باری سے جو لوگ شہید ہوئے ہیں، ان کے مزارلوگوں کے لیے مرجع بنے ہوئے ہیں۔ ہر جمتے کو وہاں عرس کا سماں ہوتا ہے اور امریکی فوجی تنہا باہر نکلنے کی ہمت نہیں کر سکتے ۔ اس طرح دیکھیے بظاہر امریکا کا غلبہ ہے ، خون بھی بہہ رہا ہے لیکن ساتھ ہی یہ بھی
۲۱۰


ہمارا مستقبل اور ہماری ذمہ داری؟
غور طلب ہے کہ عوامی سطح پر اس کا رد عمل کیا ہو رہا ہے۔ ہمیں منفی اور مثبت، روشن اور تاریک دونوں پہلوؤں پر نظر رکھنی چاہیے۔ صرف ایک چیز کونہ دیکھیے ۔
اس افسوس ناک بربادی کے باوجود، اس صورتِ حال میں ایک تابناک مستقبل کے امکانات موجود ہیں۔ مگر یہ تابناک مستقبل آپ سے آپ نہیں آئے گا۔ یہ اللہ کا قانون ہے کہ
تبدیلی مسلسل جد و جہد، قربانی اور ثابت قدمی سے آتی ہے، یہی اللہ کی سنت اور قانون ہے: فَلَنْ تَجِدَ لِسُنَّتِ اللهِ تَبْدِيلًا ۚ وَلَنْ تَجِدَ لِسُنَّتِ اللَّهِ تَحْوِيلًا (فاطر ۴۳:۳۵) تم اللہ کی سنت میں ہرگز کوئی تبدیلی نہ پاؤ گے اور تم اللہ کی نت کو ملتی ہوئی ہرگز نہ دیکھو گے۔ قانون یہ ہے کہ اس تابناک مستقبل کے لیے کوشش کرنی ہوگی۔ اس کے لیے اپنا کر دار ادا کرنا ہوگا۔ پھر بی تابناک ہوگا ، اور کوئی چیز اس کو تابناک ہونے سے روک نہیں سکتی ۔ لیکن، اگر ہم اپنا فرض ادا نہیں کریں گے، ہاتھ پر ہاتھ دھرے بیٹھے رہیں گے، یا ہم مایوسی کا شکار ہو جائیں گے تو پھر یہ مستقبل تابناک نہیں، تاریک ہوگا۔
ہمارا زندگی بھر کا مشاہدہ ہے کہ کسی بھی کاروبار میں نفع نقصان دونوں ہوتے ہیں۔ بار بار نقصان ہوتے ہیں۔ آدمی دیوالیہ ہو جاتا ہے، دکان بند کرنی پڑ جاتی ہے۔ کارخانے پر قفل لگ جاتا ہے۔ لیکن کیا یہ ایک حقیقت نہیں ہے کہ ایک نقصان کے بعد آپ نفع کے لیے کوشش کرتے ہیں۔ ایک بار کاروبار میں نقصان ہونے کے بعد آپ پھر دوسرا کاروبار شروع کرنے کی کوشش میں لگ جاتے ہیں۔ اگر کاروباری زندگی میں آپ کا یہ رویہ ہے، تو پھر سیاسی تہذیبی ، دینی اور
ایمانی زندگی کے لیے آپ اس سے ہٹ کر کے کیوں سوچتے ہیں؟
منزل اور مقصد کا شعور تابناک مستقبل تو ہمارا مقدر ہے۔ لیکن یہ اسی وقت ہمارا مقدر ہے، جب ہم اس کا حق ادا کر دیں گے۔ اس کے لیے دو چیزیں بہت ضروری ہیں: پہلی چیز خود احتسابی ہے۔ ہم دیانت داری کے ساتھ جائزہ لیں کہ ہماری کمزوری کے اسباب کیا ہیں؟ اسی صورت میں ہم یہ دیکھیں کہ ان

حالات کا مقابلہ کرنے کے لیے صحیح لائحہ عمل کیا ہوسکتا ہے؟
جد و جہد اور اس کے نتیجے میں کامیابی کے لیے اولیں شرط ہے منزل اور مقصد کا شعور، یعنی انسان کا وژن، اس کا تصور حیات۔ میں اگر اسے سے ذرا زیادہ کھل کر کہوں تو اس کا ایمان اور ایمان کی بنیاد پر اُس کا مقصد حیات اور زندگی کے اہداف۔ اگر یہ کمزوری کا شکار ہو جائیں تو یہ سب سے بڑی مصیبت اور سب سے بڑی ناکامی ہے۔ آج مسلمانوں کا معاملہ یہی ہے کہ اللہ کی کتاب بھی موجود ہے، اللہ کے رسول لئے کہ ہم کی سنت بھی موجود ہے، ہماری تاریخ بھی موجود ہے اور صلحائے امت کی کوششیں اور کارنامے اور خدمات بھی موجود ہیں ۔ لیکن اس کے باوجود عملاً ہم نے بھی زندگی کو خانوں میں بانٹ دیا ہے۔ میں اُن کی بات نہیں کر رہا جو دین سے اتنے غافل ہیں کہ صرف دنیا کواپنا محور زندگی اور اپنا سب کچھ بنا چکے ہیں۔ میں اُن کی بات کر رہا ہوں جو نمازیں پڑھتے ہیں، جو روزہ رکھتے ہیں جو گڑ گڑا گڑ گڑا کر دعا ئیں بھی کرتے ہیں، جو صدقات و خیرات بھی دیتے ہیں لیکن وہ یہ سوچتے تک نہیں کہ اس نماز کے اثرات ہماری انفرادی اور اجتماعی زندگیوں پر بھی پڑنے چاہیں۔ کیا ہماری ذمہ داری صرف نماز پڑھ لینے کی ہے یا جس اللہ نے ہمیں نماز پڑھنے کے لیے کہا ہے ، اس نے ہمیں یہ بھی حکم دیا ہے إِنَّ الصَّلوةَ تَنْهَى عَنِ الْفَحْشَاءِ وَالْمُنْكَرِ (العنکبوت ۴۵:۲۹)، یعنی نماز تو وہ ہے جو انسان کو نخش اور منکر سے روکتی ہے۔ دوسرے الفاظ میں جو پوری زندگی کو اللہ کی بندگی میں لانے کا ذریعہ بنتی ہے۔
ہم بڑے اہتمام سے رمضان کا استقبال کرتے ہیں ہسحری اور افطار کا اہتمام کرتے ہیں، عیدالفطر مناتے ہیں، لیکن یہ بھول جاتے ہیں کہ یہ روزہ تو تقویٰ کے لیے ہے محض بھوکا رہنے کے لیے نہیں ہے۔ یہ روزہ تو اللہ کے کلمے کو بلند کرنے کے لیے ہے۔ قرآن نے تو اس کا مقصد اور حاصل یہ بتایا ہے کہ جس ہدایت، یعنی قرآن سے تمھیں سر فراز کیا ہے اسی پر اللہ کی کبریائی کا اظہار و اعتراف کرو اور شکر گزار بن جاوَوَلِتُكَبِّرُوا اللهَ عَلَى مَا هَدَكُمْ وَلَعَلَّكُمُ تَشْكُرُونَ ه (البقره ۲: ۱۸۵) ۔ گویا روزہ تو اس مقصد کے لیے ہے کہ ہم قرآن کے پیغام کو

پھیلائیں، اللہ کی حاکمیت کو قائم کریں اور دین کی سر بلندی کی جدو جہد میں مسلسل مصروف رہیں۔ ایمان کی فکر اور ایمان کے مطابق زندگی گزارنے کا عزم ہماری قوت کی پہلی بنیاد ہے۔ ضرورت ہے کہ ہم اپنا جائزہ لے کر کے یہ دیکھیں کہ ایمان ، ایمان کے تقاضے، زندگی کا مقصد اس کے اہداف اور روژن ، اور اس وژن کے ساتھ ساتھ پھر ایمان اور عمل کے تعلق کی کیا کیفیت ہے۔ اسلام میں ایسا کوئی تصور موجود نہیں ہے کہ ایمان عمل کے بغیر ہو ، جس طرح عمل ایمان کے بغیر ممکن نہیں ہے اسی طرح ایمان بھی عمل کے بغیر نامکمل اور بے شمر ہے، یہ دونوں ساتھ ساتھ ہیں۔ لہذا، ہماری پہلی کمزوری ایمان کی ، تصور زندگی کی مقصود حیات کی ، ہدف کی اور منزل کے شعور کی ہے۔ اگر اسے ہم درست کر لیں تو باقی تمام معاملات صحیح رخ پر آسکتے ہیں۔ جب تک یہ درست نہ ہو تو تابناک مستقبل ایک خواب اور سراب رہے گا، وہ ہمارا مستقبل نہیں بن سکے گا۔ ،
اخلاقی قوت
ایمان کے ساتھ دوسری بنیادی چیز اخلاقی قوت ہے:
اخلاقی قوت کی بنیاد ایمان ہے۔ عبادات اس قوت کو پیدا کرنے کا ذریعہ ہیں ۔ یہ وہ قوت ہے جو انسان کو سکھاتی ہے کہ وہ ظلم کو نہ برداشت کرے بلکہ اسے چیلنج کرے۔ یہی وجہ ہے کہ قرآن نے صاف کہا کہ اگر تم اخلاق کے اعلیٰ مقام پر ہو گے تو پھر تم میں سے ہر ایک دس دشمنوں کے لیے کافی ہوگا۔ اور اگر تمھارے اخلاق کمزور ہو جائیں گے تو تم دو کے لیے کافی ہو جاؤ گے۔ لیکن آج معاملہ یہ ہے کہ ہم ایک کا مقابلہ کرنے کی استطاعت نہیں رکھتے ۔
اس لحاظ سے ہماری دوسری کمزوری یہی اخلاقی قوت کی کمزوری ہے ۔ اور اخلاقی قوت ایمان اور عبادات کے ساتھ پیدا ہوتی ہے، امر بالمعروف اور نہی عن المنکر سے جلا پاتی ہے
اور دعوت الی الخیر اور قربانی دینے سے اس میں نمو اور ترقی رونما ہوتی ہے۔
مادی وسائل کی ضرورت
تیسری اہم بنیاد مادی قوت ہے۔ اگر آپ مادی قوت کو حاصل کرنے میں غفلت برتتے
۲۱۳


اسلام ہے زندگی ۔ ۲ ہیں اور مقابلے کی قوت پیدا کرنے کی فکر نہیں کرتے ، تو صرف ایمان اور اخلاق کے ذریعے سے آپ یہ بازی نہیں جیت سکتے ہیں۔ مادی قوت کا انکار، قانونِ قدرت سے انکار ہے۔ اسلام ہم
میں حقیقت پسندی پیدا کرتا ہے اور فطرت کے قوانین کے احترام کی تلقین کرتا ہے۔ اسلام کی خوبی ہی یہ ہے کہ اس کی قوت اس کے اندر ہے کہ اس نے ایمان ، اخلاق اور مادی قوت ، ان تینوں کو ایک خوب صورت اور متناسب وحدت میں تبدیل کر دیا ہے۔ کیا اللہ تعالیٰ نے آپ کو اس بات کا حکم نہیں دیا کہ قوت حاصل کرو، اتنی قوت کہ دشمن پر تمھارا خوف اور دبد به قائم ہو سکے اور تم اس کو منہ توڑ جواب دے سکو :
وَاعِدُوا لَهُم مَّا اسْتَطَعْتُمْ مِنْ قُوَّةٍ وَ مِنْ رِبَاطِ الْخَيْلِ تُرْهِبُونَ بِهِ عَدُوَّ اللَّهِ وَعَدُوَّكُمْ وَاخَرِينَ مِنْ دُونِهِمْ لَا تَعْلَمُونَهُمُ اللَّهُ يَعْلَمُهُمُ (الانفال (٢٠:٨ اور تم لوگ، جہاں تک تمھارا بس چلے، زیادہ سے زیادہ طاقت اور تیار بندھے رہنے والے گھوڑے ان کے مقابلے کے لیے مہیار کھوتا کہ اس کے ذریعے سے اللہ کے اور اپنے
دشمنوں کو اور ان دوسرے اعدا کو خوف زدہ کرو جنھیں تم نہیں جانتے مگر اللہ جانتا ہے۔ قرآن میں طاقت کے حصول اور گھوڑوں کو تیار رکھنے کا جو حکم دیا گیا ہے، وہ محض گھوڑوں تک محدود نہیں ہے، بلکہ وہ اہلِ حق کو اس بات کی دعوت ہے کہ اپنے وقت کی بہترین معاشی، سائنسی عسکری ٹکنالوجی کو اپنی گرفت میں لاؤ۔ اس بارے میں قرآن نے بڑے پیارے انداز میں اپنی بات کہی ہے کہ یہ قوت اتنی ہونی چاہیے کہ تمھارے دشمن کو خوف ہو جو دراصل تمھارا دشمن ہی نہیں، اللہ کا دشمن بھی ہے اور یہ دشمن وہ ہیں جنھیں تم جانتے ہو اور وہ بھی جن کو تم نہیں جانتے، لیکن اللہ کو ان کا علم ہے۔
اجتماعی نظام کی اصلاح کے لیے قوت کا حصول ضروری ہے۔ یہ مادی قوت اگر اللہ کے دین کی سربلندی کے لیے ہو، اگر اُمت مسلمہ کے شہداء علی الناس کے مشن کو ادا کرنے کے لیے ہو تو یہ عبادت ہے یہ دنیا پرستی اور مادہ پرستی نہیں ہے۔ اس لیے کہ اللہ تعالیٰ نے یہ سب کچھ دیا ہی
۲۱۴


ہمارا مستقبل اور ہماری ذمہ داری؟
اس لیے ہے کہ اُسے ہم مسخر کر کے اُن اخلاقی مقاصد، اور نظریات کے غلبے کے لیے استعمال کریں جو استخلاف کی بنیاد پر ہمارے ذمے کیے گئے ہیں۔
معاشرے اور قیادت کا بگاڑ
ان تین بنیادی چیزوں کے بعد پھر میں یہ عرض کرنا چاہتا ہوں کہ اس وقت جہاں انفرادی طور پر، الحمد للہ ہمارے معاشرے کے اندر بہت خیر موجود ہے اور میری طرح جن افراد کو بھی دنیا کے گوشے گوشے میں جانے کا موقع ملا ہے، وہ یہ گواہی دے سکتے ہیں کہ خراب مسلمان معاشرہ بھی اپنے اندر بڑا خیر رکھتا ہے۔ لیکن اس اعتراف کے بعد، یہ بات بھی ایک حقیقت ہے کہ آج مسلم معاشرہ مسلمانوں کا اجتماعی نظام قانون ، اخلاق ، معیشت سب زبوں حالی کا شکار ہیں۔ اس پر پردہ ڈالنے سے کوئی فائدہ نہیں ۔ ہمیں سمجھنا چاہیے کہ یہ بگاڑ کی گرفت میں ہیں اور خود پورے معاشرے اور ریاست کی اصلاح اور تعمیر نو تابناک مستقبل کے حصول کے لیے ضروری ہے۔ انفرادی اصلاح کافی نہیں، دعوت، نیکی کا حکم ، برائی کو مغلوب کرنے اور معاشرے اور ریاست کو شریعت اسلامی کے مطابق منظم اور سر گرم کرنا بھی دنیا اور آخرت کی کامیابی کے لیے ضروری ہے۔ پانچویں چیز مسلمانوں کی قیادت کا بگاڑ ہے۔ اور میں یہاں قیادت، کے لفظ کو اس کے وسیع ترین مفہوم میں استعمال کر رہا ہوں جس میں گھر کا سربراہ، استاد اور تعلیمی ادارے کا سر براہ ، معاشی حیثیت سے قیادت کے مقام پر فائز لوگ، اور پھر اجتماعی اور سیاسی قوت اور سر برا ہی۔ اس وقت اُمت مسلمہ کا بہت بڑا مسئلہ قیادت کا بگاڑ اور اسلامی معیار سے کوسوں دور ہونا ہے۔ عوام کی خامیاں اپنی جگہ، مگر قیادت کا بگاڑ ، اصل خرابی ہے۔ عوام الناس عمل میں خواہ کتنے بھی گئے گزرے ہوں، ان کی خواہشات ، اور تمنائیں سب کا ہدف دورِ رسالت مآب اور دور خلافت راشدہ ہی ہے۔ آپ کسی ان پڑھ بڑھیا سے پوچھ لیں کہ تم کون سا نظام چاہتی ہو؟ وہ کہے گی کہ مجھے وہ عدل چاہیے جو حضرت عمر فاروق نے دنیا کو دیا تھا۔ یہ احساس موجود ہے۔ لیکن قیادت ، اس کا قبلہ، اس کی وفاداریاں، اس کی ترجیحات سب بگاڑ کا شکار ہیں اور عوام
۲۱۵

اور قیادت کے درمیان ایک سمندر حائل ہے۔ صرف سمندر ہی حائل نہیں بلکہ ان کے درمیان مسلسل کش مکش ہے اور اب تو عالم یہ ہے کہ اس قیادت میں ایسے بدنصیب بھی ہیں جن کو یہ تک کہنے کی جسارت ہوتی ہے کہ کیا میں لوگوں کے ہاتھ کا نا شروع کر دوں، اور اس طرح پوری قوم کونجا کر دوں۔ انھیں ڈاڑھی اور حجاب کا تمسخر اڑاتے ہوئے بھی کوئی شرم نہیں آتی۔ یہ بگاڑ بڑا
بنیادی بگاڑ ہے۔
ہمیں ان پانچوں دائروں میں اصلاح کی ضرورت ہے۔ ان میں سے ہم کسی ایک کو بھی اگر نظر انداز کرتے ہیں تو پھر تابناک مستقبل ایک خواہش تو ہو سکتا ہے، ایک حقیقت نہیں بن سکتا۔ یقین جانیے ان میں سے کوئی مشکل اور کوئی سبب بھی نا قابل تسخیر نہیں ۔ ہم نے آج بھی ان گئے گزرے حالات میں اپنی آنکھوں سے دیکھا ہے کہ کس طرح افراد کی زندگیاں بدلتی ہیں؟ کس طرح قوموں کی تقدیر میں بدلتی ہیں؟ میں دو واقعات آپ کو بتانا چاہتا ہوں۔
دوروشن مثالیں
جب ملایشیا آزاد ہوا تو اس وقت کی حکومت نے یہ طے کیا کہ انگریزوں کی حکمت عملی پر عمل کرتے ہوئے اسکول کے بچوں اور بچیوں کو تعلیم کے لیے بیرونِ ملک بھیجیں ۔ اس کے لیے برطانیہ، آسٹریلیا اور امریکا ان تین ملکوں کا انتخاب کیا گیا، اور ہزاروں کی تعداد میں نوجوان نابالغوں اور اسکول کی عمر کے بچوں بچیوں کو بھیجا گیا۔ مقصد یہ تھا کہ وہ اس طرح مغرب کے رنگ میں رنگ کر کے آئیں گے کہ پھر زندگی کی اٹھی رنگینیوں کو ملک میں عام کریں گے۔ اور یوں ان کو آزادی دینے کے بعد بھی اپنا غلام رکھ سکیں گے۔ لیکن میں آپ کو بتاتا ہوں کہ ABIM اور اسلامی تحریک وہاں پر انھی نو جوان لڑکوں اور لڑکیوں کی وجہ سے رونما ہوئی اور بالکل فضا بدل گئی۔ اس سے بھی زیادہ آنکھیں کھولنے والی مثال الجزائر کی ہے۔ ہم نے تو برطانوی استعمار کو دیکھا ہے، جس میں فرانسیسیوں کے مقابلے میں پھر بھی کچھ معقولیت تھی کچھ قانون کا احترام تھا اور کچھ مذہبی رواداری تھی ۔ فرانس کا حال تو یہ تھا کہ انھوں نے اپنے مقبوضہ علاقوں کو سیاسی اور

ہمارا مستقبل اور ہماری مہ داری؟
معاشی اعتبار سے ہی تباہ نہیں کیا، بلکہ اخلاق تعلیم جتنی کہ زبان، کسی کو نہیں چھوڑا ۔ الجزائر میں استعمار کے جارحانہ رویے کے نتیجے میں یہ قوم عربی زبان سے محروم ہوگئی تھی۔ جب ۱۹۵۴/۵۵. میں وہاں کی قومی محاذ آزادی (این ایل ایف) کے سربراہ یہاں پاکستان آئے تو اس وقت میں اسلامی جمعیت طلبہ پاکستان کا ناظم اعلیٰ تھا۔ ہم ان سے ملنے کے لیے میٹرو پول ہوٹل میں گئے۔ ہم اپنے ساتھ ایک عربی کا مترجم لے کر گئے ۔ جب ان سے بات کی تو انھوں نے کہا کہ میں عربی نہیں بول سکتا۔ کوئی فرانسیسی مترجم لائیے۔ یہ کیفیت تھی وہاں کی مسلمان قیادت کی۔ اگر آپ فرانس کی میڈ یا پالیسی کو دیکھیں تو سر پکڑ لیں گے کہ فرانسیسی دور اقتدار میں جو فلمیں فرانس میں نہیں دکھائی جاسکتی ہیں، وہ پخش فامیں اور پروگرام الجزائر میں پوری بے باکی سے ٹیلی کاسٹ کیے جاتے تھے ۔ مقصد تھا پورے معاشرے کو بگاڑنا اور اخلاقی انار کی میں مبتلا کرنا۔ اس کار عمل یہ ہوا کہ اسلامی مزاحمت اور اسلامی تحریک نے دل و دماغ میں طوفان برپا کر دیا۔ عربی زبان کا احیا ہوا ، اسلامی نظام کی پیاس اتنی بڑھی کہ ۱۹۹۲ کے انتخابات میں اسلامک سالویشن فرنٹ (FIS) کو تقریبا ۹۰ فی صد ووٹ ملے۔ مگر مغربی سامراجی قوتوں اور اس کے مقامی آلہ کاروں نے ، جن میں الجزائری فوج، بیورو کریسی اور سیاست دانوں کی ایک کھیپ نے عوام کے فیصلے کو تسلیم کرنے کے بجائے اسلامک سالویشن فرنٹ کو حکومت نہ بنانے دی۔ پھر اپنے ہی ہم وطن، اسلام کے ان علم برداروں کو ، جو بندوق سے نہیں افہام وتفہیم، گولی سے نہیں
بیلٹ کی پرچی سے کامیاب ہوئے تھے، لاکھوں کی تعداد میں ماردیا۔
مزاحمت ، اصل طاقت
استعمار کی منصوبہ بندی ہمیشہ سے یہی رہی ہے جس کی تلقین آج امریکی صدر اور ان کی ٹیم کر رہی ہے کہ : "تعلیم کو تبدیل کرو، مدرسوں کو سیکولر رنگ میں رنگ دو ۔ " جہاد کا لفظ تو آج نہیں، پہلے دن سے دشمنوں کا ہدف رہا ہے ۔ آپ کو معلوم ہے کہ اسلام پر غالباً دوسری صدی ہجری کے اندر پہلی تنقیدی کتاب جو ایک عیسائی عالم کی طرف سے آئی ہے، اس میں اصل ہدف جہاد

اور نبی پاک نے کام کی ذات ہے، یعنی نبی پاک کی ذات مبارک اور جہاد کا تصور ہمیشہ سے
اصل ہدف رہے ہیں۔ فرانسیسی، برطانوی، فرانسیسی ، اطالوی استعماری دور کا مطالعہ کر لیجیے، سب کے سامنے اصل ہدف جہاد تھا۔ خواہ وہ سنوسی کی تحریک ہو، خواہ وہ الجیریا کے عبدالقادر کی تحریک ہو، خواہ وہ صومالیہ کی تحریک ہو، خواہ بر عظیم کے سید احمد شہید اور شاہ اسماعیل شہید کی تحریک مجاہدین ہو۔ ہر جگہ آپ دیکھیں گے کہ جہاد ہی نے استعمار کا راستہ روکا اور جہاد ہی کو استعمار نے ہدف بنایا۔ یہ ئی نہیں، بڑی پرانی حکمت عملی ہے۔ اور بظاہر معلوم ہوتا ہے کہ پتا نہیں یہ کیا کر لیں گے لیکن جہاد کا تصور ہو یا نبی اکرم نے کی ہے اور ان کی سنت کی مرکزی حیثیت ، دشمن کی ساری یلغار کے باوجود ان پر کوئی دھبا نہیں آسکا اور نہیں آسکتا۔ قادیانیت وغیرہ جیسی جھوٹی نبوتیں تک بر پا کی گئیں، لیکن
دین حق پر کوئی آنچ نہ آئی۔ اسلام کو دبانے کی جتنی کوششیں ہوئیں، وہ اتنا ہی مستحکم ہوا ہے۔ تاریخ میں ہم پر بڑے سخت دور گزرے ہیں۔ شاید سب سے سخت دور وہ تھا، جب چنگیز اور ہلاکو خان کی فوجوں نے بغداد کی اینٹ سے اینٹ بجادی تھی ۔ اور مسلمانوں کی مایوسی اور بے بسی کا عالم یہ تھا کہ مؤرخین لکھتے ہیں کہ اگر کوئی تاتار مسلمانوں سے کہتا تھا کہ تم لیٹ جاؤ اور انتظار کرو کہ میں اپنے خیمے سے اپنی تلوار لے آؤں اور اس سے میں تم کو ذبح کروں تو وہ لیٹے رہتے تھے۔ حتیٰ کہ وہ اپنا خنجر لاتے اور ان کو ذبح کر دیتے ۔ یہ کیفیت تھی مسلمانوں کی لیکن اس کے بعد دیکھیے کہ دو سو سال کے اندر اندر پھر حالات بدل گئے اور انھی تاتاریوں کے دل و دماغ کو اسلام نے مسخر کر لیا، جنھوں نے مسلمانوں کو فتح کیا تھا۔ اسلام نے ان کو فتح کر لیا اور بقول اقبال: ہے عیاں یورش تا تار کے افسانے سے
پاسبان مل گئے کعبے کو صنم خانے سے
وہی تا تار جو مسلمانوں پر ظلم وستم کے پہاڑ ڈھا رہے تھے اور شہدا کے سروں سے مینار بناتے تھے، انھی کے ذریعے سے پھر ۴۰۰ سال تک مسلمانوں کی حکمرانی کا نظارہ چشم تاریخ نے دیکھا۔ لہذا، تاریخ کے نشیب و فراز سے پریشان نہ ہوں۔ لیکن اس میں سب سے اہم چیز یہ ہے

کہ میرا اور آپ کا ردعمل کیا ہوتا ہے؟
غلامی یہ نہیں ہے کہ ہمارے ہاتھوں میں زنجیریں پڑ جائیں اور پاؤں بیٹیوں سے جکڑے ہوئے ہوں، بلکہ غلامی یہ ہے کہ ہم ظلم کی بالا دستی کو قبول کر لیں اور مزاحمت کرنے کے لیے تیار نہ ہوں ۔ جہاد نام ہی مزاحمت کا ہے۔ جہاد نام ہے ظلم اور کفر کے غلبے کے خلاف جدو جہد کرنے کا۔ خواہ وہ قلم سے ہو، زبان سے ہو، ذہن سے ہو، مال سے ہو یا جان سے ہو۔ یہ سب اس کی مختلف شکلیں ہیں۔ اور اس وقت دشمنوں کا یہی ہدف ہے کہ مسلمانوں میں روح جہاد باقی نہ رہے۔ ان کا ہدف ہماری قوت مزاحمت ہے، شر سے سمجھوتا نہ کرنے کا جذبہ ہے۔ حالات کے آگے سپر نہ ڈالنے کا داعیہ ہے، مقابلے کا جذبہ اور اُمنگ ہے۔ اقبال نے ابلیس کی مجلس شوری میں ابلیس کی اس پریشانی کا اظہار بڑے واضح الفاظ میں کر دیا ہے:
ہے اگر مجھے خطر کوئی تو اس اُمت سے ہے
جس کے خاکستر میں ہے اب تک شرار آرزو
یہ شرار آرزو یہ ظلم کے آگے ہتھیار نہ ڈالنے اور حق کے لیے جدو جہد کرنے کا جذبہ ہماری اصل طاقت ہے۔ اگر یہ جذبہ آپ میں موجود ہے تو کوئی آپ کو غلام نہیں بنا سکتا، کوئی ہمیں مغلوب نہیں کر سکتا۔ اور اگر یہاں ہم نے شکست کھالی تو ہمارے پاس اگر سونے کے انبار ہوں ، بنکوں میں ڈالروں کی ریل پیل ہو جتی کہ اسلحے کی فراوانی ہو، تب بھی ہم غلامی سے نجات نہیں پاسکتے۔ اس لیے اگر آپ مجھ سے یہ پوچھنا چاہتے ہیں کہ : " تابناک مستقبل کی ضمانت کیا ہے؟ تو وہ ہے آرزو، وہ ہے ایمان، وہ ہے ایمان سے سرشار مزاحمت اور یہ احساس کہ ہمیں اللہ اور حضور ملنے کے کام کے بتائے ہوئے طریقے کو قبول کرنا ہے، اس کے داعی بننے کے لیے
جد و جہد کرنی ہے۔ اسی سے دنیا اور آخرت دونوں میں ہمارا مستقبل روشن ہو سکتا ہے۔
اتحاد کی ضرورت یہاں پر ایک اور امر کی طرف متوجہ کرنا چاہتا ہوں، اور وہ یہ ہے کہ جو فتنے اور مشکلات آج
۲۱۹


اسلام ہے زندگی ۔ ۲ ہمیں در پیش ہیں، ان میں ایک ہمارا آپس کی تفرقہ بازی کفر سازی ، اور جزوی امور کو اتنی اہمیت دے دینا ہے کہ اصول پامال ہو جائیں اور باہم رواداری پارہ پارہ ہو جائے ۔ اصول ، بنیاد اور متفق علیہ معاملات کو نظر انداز کر کے فروعی ، جزوی، غیر متعلق باتوں میں اُلجھ جانے اور ان کی بنیاد پر ایک دوسرے کے خلاف صف آرا ہونے کا مرض ہمارے مخالف بڑی کامیابی سے ہمارے خلاف استعمال کر رہے ہیں۔ یہ ایک ایسی حکمت عملی ہے، جس سے ہمارے مخالف ہمیں نان ایشوز میں الجھا کر اصل ایشوز سے جن کو ہمیں مل جل کر حل کرنا ہے ، غافل رکھنا چاہتے ہیں ۔ اس کی ایک مثال یہ ہے کہ مارچ ۲۰۰۳ ء میں عراق پر امریکا کی سر براہی میں حملے، اور پھر
حملہ آور قوتوں کے غلبے کے بعد جو سب سے زیادہ اہم ایشو اٹھایا گیا ، وہ یہ تھا کہ : عراق میں اتنے شیعہ ہیں اتنے سنی، اور یہ کبھی ساتھ نہیں رہ سکتے ۔ اور بددیانتی کی انتہا ہے کہ کرد جو آبادی کا پانچواں حصہ ہیں، وہ .. ای صد سنی ہیں، مگر انھیں یہ سینوں میں شمار نہیں کرتے۔ لیکن جو ۲۲ ۲۳۰ فی صد عرب سنی ہیں انھیں سنی قرار دیتے ہیں اور باقیوں کو شیعہ قرار دیتے ہیں ۔ یہی چیز افغانستان میں آپ نے دیکھی۔ پشتون اور فارسی بولنے والے سنی اور شیعہ، یعنی یہ سارے تنازعات پیدا کیے جارہے ہیں ۔ انھی کا پر تو آپ پاکستان میں بھی دیکھ سکتے ہیں ۔
ایمان کے ساتھ ساتھ دین کا صحیح بصیرت (vision) ضروری ہے ۔ اور اس بصیرت کے اندر ایک بڑی چیز ہے: الا قدم فالا قدم کہ جو اہم ہے اس کو اہم ہونا چاہیے۔ جو مرکزی ہے اسی کو مرکزی ہونا چاہیے۔ جو اصول ہے اس پر ہماری اصل نظر ہونی چاہیے۔ اور جو اختلاف ہے، جو فروعی ہے اس کے بارے میں ہمیں توسیع ، رواداری کو اپنانا چاہیے۔ مکالمہ ضرور کیجیے، لیکن اس میں الجھ کر اصل کو بھول جانا اور ترجیحات کا بگڑ جانا یہ بہت بڑی تباہی ہے۔
میں نے جتنا مطالعہ کیا ہے، ایمان داری سے کہتا ہوں کہ اہل سنت کے مکاتب فکر میں ۹۵ فی صد ایشو وہ ہیں کہ جن میں کوئی بنیادی اختلاف نہیں۔سارے اختلافات صرف ۵ یا ۶ فی صد معاملات میں ہیں۔ اور اگر آپ اہلِ سنت اور اہل تشیع کے مابین اختلافی امور کا جائزہ لیں تو یہ زیادہ

سے زیادہ بڑھ کر کے ۸ سے افی صد امور کے بارے میں ہیں، جب کہ ۹۰ فی صد امور میں ہم
سب مشترک ہیں۔ کیا ظلم ہے کہ ۹۰ فی صد اور ۹۵ فی صد قدر مشترک کو تو ہم بھول جاتے ہیں، اور اس پانچ سات فی صد جس کے بارے میں اختلاف ہے، اس میں الجھ کر رہ جاتے ہیں۔ ہم اختلاف سے انکار نہیں کرتے لیکن اگر ہم اس اختلاف کو اس کی حدود میں رکھیں ، اختلافی امور میں رواداری بر تیں اور جو ہمارے مشترکات ہیں اس پر ڈٹ جائیں تو ہماری کتنی بڑی قوت ہے۔ اسی لیے میں کہتا ہوں کہ بلاشبہ فقہ، نظام زندگی کو مربوط بنانے کے لیے قانون ہے، لیکن ہماری ترجیحات میں سب سے پہلی چیز قرآن ہونی چاہیے۔ پھر سنتِ رسول ، پھر فقہ، اور پھر تاریخ۔ اگر یہ ترتیب آپ رکھیں گے تو کبھی بگاڑ نہیں آئے گا۔ اس سے بڑا سانحہ کیا ہوگا کہ ہم قرآن کو بھول جائیں، سنت کی اہم فکر نہ کریں، فقے میں بھی مشترکات کو ہم نظر انداز کر دیں اور صرف فروعات میں ہی الجھ جائیں اور تواریخ کے مناقشوں میں اُٹھی تاریخوں میں رونما ہونے والے حادثوں اور معرکوں کے تذکروں پر بحث میں مصروف رہیں گے، تو پھر حالات خراب نہ ہوں گے تو اور کیا ہوگا ؟ عزم نو
امام مالک رحمتہ اللہ علیہ نے بڑی صحیح بات کہی تھی کہ لَا يُصْلِحُ آخِرَ هَذِهِ الْأُمَّةِ إِلَّا مَا أَصْلَحَ أَوَّلَهَا (مسند المؤطا بلجوهرى : جلد اول، ص ۵۸۴ ، حدیث:۷۸۳]، اس اُمت کے آخری دور کی اصلاح بھی اُسی سے ہو سکتی ہے جس سے اس کے پہلے دور کی اصلاح ہوئی تھی۔ اور وہ ہے قرآن ۔ تو آئیے ! اس کتاب ہدایت کو تھام لیں اور غلبہ اسلام کی اُس اُمنگ کو جو ساری قوت کا سرچشمہ ہے، اس جذبے کو بیدار اور اُجاگر کریں کہ ہمیں ظلم کے آگے کبھی بھی سپر نہیں ڈالنا بلکہ مزاحمت کرنا ہے۔ اور اگر آپ تاریخ پر غور کریں تو آپ یہ دیکھیں گے کہ خیر اور شرکی کش مکش سے ہی قوموں میں ساری تخلیقی قوت پیدا ہوتی ہے۔ بالکل اسی طرح جس طرح فزکس میں رگڑ سے انرجی پیدا ہوتی ہے۔ اسی طرح انسانی زندگی میں بھی اسی کش مکش سے

تخلیقی قوت پیدا ہوتی ہے اور طاقت کے نئے سر چشمے پھوٹتے ہیں۔
آئے ، ہم ایمان اور امید کا دامن تھام لیں۔ اللہ کو اپنی قوت کا ذریعہ بنائیں ۔ اور اپنے عوام کو بیدار اور منظم کریں کہ اللہ کی نصرت کے لیے یہ ضروری ہے: هُوَ الَّذِي أَيَّدَكَ بِنَصْرِهِ وَبِالْمُؤْمِنِينَ (الانفال ۶۲:۸) وہی وہ ذات ہے جس نے اپنی مدد اور مومنوں کے ذریعے سے تمھاری تائید فرمائی ۔ اپنے رب سے مدد طلب کریں ۔ تاریکی سے مایوس نہ ہوں۔ بچپن میں، ایک قطعہ سنا تھا ، جسے میں کبھی نہیں بھولا ، اور اسی پر بات ختم کرتا ہوں: یوں اہل تو کل کی بسر ہوتی ہے ہر لمحہ بلندی نظر ہوتی ہے گھبرائیں نہ ظلمت سے گزرنے والے
۲۲۲
آغوش میں ہر شب کے سحر ہوتی
ہے
اپریل ۲۰۰۵ء ]


زندگی کی ترجیحات ، دُعاؤں کے سایے میں
دعاء ایمان کی علامت ، عبادت کا مغز ، روح کی غذا، مومن کی پہچان اور اس کا شعار ہے، اور کارزار حیات میں یہی اس کا سب سے اہم اور موثر ہتھیار ہے۔ نیز دُعا ہی وہ سب سے نمایاں مظہر ہے جو مومن اور کا فر کو ایک دوسرے سے ممتاز اور ممیز کرتا ہے۔
اسلام اور کفر، ربا نیت اور دنیا پرستی ، اللہ کی بندگی اور نفس کی چاکری ... انسانی تاریخ کے دو تہذیبی دھارے ہیں۔ فرد ہو یا مجمع ، گروہ ہو یا قوم ، گھریلو زندگی ہو یا تہذیب و تمدن کی ریل پیل ہی دو نظریے ہیں، جو انسانی زندگی میں کارفرما نظر آتے ہیں ۔ کفر اور جاہلیت نام ہے اللہ تعالیٰ سے بے نیاز ہو کر محض دنیا اور دنیوی زندگی کو اصل اور منتہاے حیات ماننے اور انسان کے خود کفیل (self sufficient) ہونے کی بنیاد پر انفرادی اور اجتماعی زندگی کی نقشہ بندی کرنے کا، جب کہ کافرانہ نظام کا عنوان اور شکل کچھ بھی ہو، اور اس کا تعلق ماضی کے کسی دور کی جاہلیت سے ہو، یا اس نے دور جدید کی جاہلیت کا کوئی نیا روپ اور نیا تشخص اختیار کرلیا ہو ... کفر کی اصل حقیقت بس یہی رہی ہے کہ زندگی محض پیدایش اور موت کے درمیان کی کائنات سے عبارت ہے: کافر کی یہ پہچان کہ آفاق میں گم ہے
اس کے برعکس اسلام اور رہبانیت کی راہ بالکل جدا ہے۔ اس کی بنیاد زمان و مکاں سے مادرا خالق کا ئنات کی ہستی پر ایمان ہے، اور اس کا مقصود رب کی بندگی اور اس کے ذریعے اللہ کی بنائی ہوئی اس کا ئنات میں، اس کی دی ہوئی ہدایت کے مطابق ، ان مقاصد کے حصول کے لیے
۲۲۳


اسلام ہے زندگی ۔۲
جد و جہد ہے جس کے لیے اس نے کائنات اور انسان کی تخلیق کی ہے۔ گویا مومن کا معاملہ یہ ہے کہ:
اور یہی وجہ ہے کہ:
جہاں ہے تیرے لیے ، تو نہیں جہاں کے لیے
مومن کی یہ پہچان کہ گم اس میں ہے آفاق
مومن کی شان ہی یہ ہے کہ وہ اللہ کی رضا کے حصول کے لیے اپنی پوری زندگی اعلیٰ مقاصد کی خدمت میں گزارتا ہے: إِنَّ صَلاتِي وَنُسُكِي وَمَحْيَايَ وَمَمَاتِي لِلَّهِ رَبِّ الْعَلَمِينَ (الانعام ۶ :۱۶۲) بے شک میری نماز اور میرے تمام مراسم عبودیت، میرا جینا اور میرا مرنا سب کچھ اللہ رب العالمین کے لیے ہے۔ اس کے لیے پوری زندگی ایک امتحان اور آزمایش ہے لِيَبْلُوَكُمْ فِي مَا الكُمُ (الانعام ۱۲۵:۲) تا کہ جو کچھ تم کودیا ہے اس میں تمھاری آزمایش کرے۔
اور دنیا کی زندگی میں وہ حیات طیبہ اور آخرت میں حقیقی کامیابی اور جنت کا طالب ہوتا ہے۔ اللہ تعالیٰ نے اپنے بندوں پر جو بے شمار انعامات کیسے ہیں، ان میں کائنات کی بہترین بنیادوں پر اس کی تخلیق ہے : الَّذِی خَلَقَ فَسَوَى وَالَّذِى قَدَّرَ فَهَدَى ( الأعلى ۳۲:۸۷) جس نے پیدا کیا اور تناسب قائم کیا ، جس نے تقدیر بنائی پھر راہ دکھائی۔ اور پھر خود انسان کو بہترین ساخت پر پیدا کرنا ہے: لَقَدْ خَلَقْنَا الْإِنْسَانَ فِي أَحْسَنِ تَقْوِيمٍ (تین ۴:۹۵) ۔ پھرخود اللہ نے مٹی کے بنے ہوئے اس بشر کو ہر طرح سے مکمل کیا، اس میں اپنی روح پھونکی، اور فرشتوں کو اس کے آگے سجدہ ریز کیا: فَإِذَا سَوَّيْتُهُ وَ نَفَخْتُ فِيْهِ مِنْ رُّوحِي فَقَعُوا لَهُ سجدِین (ص ۷۲:۳۸ ) ، اور فرشتوں کو خطاب کرتے ہوئے فرمایا: ” پھر جب میں اسے پوری طرح بنادوں اور اس میں اپنی روح پھونک دوں تو تم اس کے آگے سجدے میں گر جاؤ“۔ گویا عالم بالا ہی میں اس کے سینے میں ربانیت کے اعتراف کی مُہر لگادی: وَأَشْهَدَهُمُ على أَنْفُسِهِمْ الستُ بِرَبِّكُمْ قَالُو ابَلَى شَهِدُنَا (الاعرف ۱۷۲:۷)، اور انھیں خود ان کے اوپر گواہ بناتے ہوئے پوچھا تھا " کیا میں تمھارا رب نہیں ہوں؟ انھوں نے کہا: ” ضرور آپ ہی ہمارے
ج
۲۲۴


زندگی کی ترجیحات ، دعاؤں کے سایے میں
رب ہیں، ہم اس پر گواہی دیتے ہیں۔“
پھر بنی آدم کو بزرگی دی اور انھیں خشکی اور تری میں سواریاں عطا کیں اور ان کو پاکیزہ چیزوں سے رزق دیا اور اپنی بہت سی مخلوقات پر نمایاں فوقیت بخش: وَلَقَدْ كَرَّمْنَا بَنِي آدَمَ وَ حَمَلْتَهُمْ فِي الْبَرِّ وَالْبَحْرِ وَرَزَقْنَهُم مِّنَ الطَّيِّبَاتِ وَفَضَّلُنهُمْ عَلَى كَثِيرٍ مِّمَّنْ خَلَقْنَا تَفْضِيلاً ( بنی اسرائیل ۷۰:۱۷ ) ۔ یوں اس نے انسان کوزمین پر اپنا خلیفہ بنایا، اور اشیا کے علم سے نواز از إِنِّي جَاعِلٌ فِي الْأَرْضِ خَلِيفَةً ( البقره ٣٠:٢) ، وَعَلَّمَ ادَمَ الْاَسْمَاءَ كُلَّها (البقرہ ۳۱:۲)۔ پھر اسے قلم کے ذریعے سے علم سکھایا، اور وہ علم دیا جس وہ جانتانہ تھا، الَّذِی عَلَّمَ بِالْقَلَمِ عَلَّمَ الْإِنْسَانَ مَا لَمْ يَعْلَمُ (العلق ۵،۴:۹۷)
سب سے بڑھ کر اسے اپنے انبیا کے ذریعے ہدایت سے نوازا فَامَّا يَأْتِيَنَّكُمْ مِّنى هُدًى فَمَنْ تَبِعَ هُدَايَ فَلَا خَوْفٌ عَلَيْهِمْ وَلَا هُمْ يَحْزَنُونَ (البقره۳۸:۲) ۔ اور اس ہدایت کی تکمیل اپنے آخری نبی الے سے اہم کے ذریعے کردی: هُوَ الَّذِي أَرْسَلَ رَسُولَهُ بِالْهُدَى وَدِينِ الْحَقِّ لِيُظْهِرَهُ عَلَى الدِّينِ كُلِهِ ۖ وَكَفَى بِاللَّهِ شَهِيدًا (الفتح ۲۸:۳۸) و اللَّهُ ی ہے جس نے اپنے رسول کو ہدایت اور دین حق کے ساتھ بھیجا ہے تا کہ اس کو پوری جنس دین پر غالب کر دے اور اس حقیقت پر اللہ کی گواہی کافی ہے. مزید فرمایا: الْيَوْمَ أَكْمَلْتُ لَكُمُ دِينَكُمْ وَأَتْمَمْتُ عَلَيْكُمْ نِعْمَتِي وَرَضِيتُ لَكُمُ الْإِسْلَامَ دِينًا (المائده ۳:۵) آج میں نے تمھارے دین کو تمھارے لیے مکمل کر دیا ہے اور اپنی نعمت تم پر تمام کر دی ہے تمھارے لیے اسلام کو تمھارے دین کی حیثیت سے قبول کر لیا ہے۔
ان ساری نعمتوں میں ایک منفرد نعمت یہ ہے کہ اللہ تعالیٰ نے اپنے بندوں کو خود اس سے مخاطب ہونے ، اس سے مانگنے، اور اس سے مغفرت اور استقامت طلب کرنے کا طریقہ بھی سکھایا ہے۔
حضرت آدم ناینگم پر ان کی بشری لغزش کے بعد سب سے پہلی عنایت یہ فرمائی کہ انھیں
ط
مغفرت اور دُعا کے الفاظ اور سلیقہ سکھایا فَتَلَقَّى آدَمُ مِنْ رَّبِّهِ كَلِمَةٍ فَتَابَ عَلَيْهِ إِنَّهُ

هُوَ التَّوَّابُ الرَّحِيمُ (البقر ۲ : ۳۷) اس وقت آدم نے اپنے رب سے چند کلمات سیکھ کر تو بہ کی جس کو اس کے رب نے قبول کر لیا، کیونکہ وہ بڑا معاف کرنے والا اور رحم کرنے والا ہے۔ قرآن وسنت میں جہاں زندگی کے تمام معاملات کے بارے میں ہدایت ہے، وہیں اس اہم ترین عمل ... دعا کے ہر پہلو کی تعلیم بھی دی گئی ہے۔
اور بلاشبہ دُعا کے بے شمار پہلوؤں ... یعنی اس کے فلسفے سے لے کر آداب اور کیفیات تک ... پراہل علم نے تفصیل سے گفتگو کی ہے۔ ہم ان اہل علم و نظر سے استفادہ کرتے ہوئے اس وقت دُعا کے ایک پہلو پر گفتگو کرنا چاہتے ہیں۔
.
بندے اور رب کا باہمی تعلق دُعا بندے اور اس کے رب کے درمیان پائے جانے والے باہمی تعلق کی بہترین ترجمان ہے۔ اس میں بندے اور رب کے درمیان مناجات اور راز و نیاز کی کیفیات دیکھی جاسکتی ہیں۔ جہاں یہ بندے کی قوت کا سرچشمہ اور آفات سماوی و ارضی کے مقابلے کے لیے اس کا سہارا ہے، و ہیں اگر قرآن وسنت میں تعلیم کردہ دُعاؤں پر ایک خاص پہلو سے غور کیا جائے تو دُعاؤں کے اس مرقع میں اسلام کے تصور حیات اور اس نظام زندگی کے فریم ورک میں انسان کے لیے ترجیحات ، مطلوبہ سیرت کے خدو خال ، اور سعی و عمل کے اہداف کی ایک ایسی جامع تصویر سامنے
آتی ہے کہ انسان کا دل بے اختیار گواہی دیتا ہے کہ یہ بھی ہدایت ربانی کا ایک معجزہ ہے۔ دُعا کا محرک بندے کا یہ احساس اور یقین ہے کہ وہ تنہا نہیں ہے۔ اس کا ایک خالق، آقا، اور رب ہے، جس سے جڑ کر ہی وہ اپنا صحیح مقام حاصل کر سکتا ہے۔ یہ رب سے تعلق ہی ہے جو زندگی کو معانی سے معمور اور مقصد سے سرشار کرتا ہے ورنہ انسان ایک کٹی ہوئی پتنگ کی مانند ہے جس کا کوئی سہارا نہیں۔ دُعا در حقیقت اللہ سے رشتہ استوار کرنے اور ہر لمحے اسے قائم کرنے کی ایک کوشش اور ذریعہ ہے۔ دُعا کرنے والا بندہ ہر وقت اپنے رب کے حضور میں حاضر رہتا ہے اور اس کی توفیق اور استعانت کے سہارے زندگی کے سارے مراحل طے کرنے کی کوشش

کرتا ہے، اللہ سے یہ تعلق محض لفظی تعلق نہیں، بلکہ یہ گہرا ذاتی ربط وتعلق ہے اور اس کے ذریعے بندہ اپنے معبود سے ایک ایسے رشتے سے جڑ جاتا ہے جو کسی لمحے کمزور نہیں ہو سکتا۔ اللہ اور اس کے رسول ملے ہم نے جو دُعا ئیں تعلیم فرمائی ہیں اور حضور اکرم سے ہی ہم نے جن دُعاؤں سے اپنے رب سے اپنے تعلق کو استوار کیا ہے، وہ دراصل اللہ کے ہر بندے اور بندی کے لیے تزکیہ اور تربیت کا ایک کورس ہیں۔ جن کی بنیادوں پر اللہ اور اس کے رسول ملے یکم سے ہمارے تعلق کو قائم ہونا چاہیے۔ اور انھی میں یہ تعلیم بھی ہے کہ بندے کی آرزوئیں اور خواہشات کیا ہونی چاہئیں؟ جن باتوں کا رب سے مانگنے کا ہمیں درس دیا جا رہا ہے، وہ دراصل ہماری آرزؤں، خواہشات اور ترجیحات کی تعلیم و تہذیب ہے۔
یہ ایک مومن کی زندگی کے اہداف اور اس کی ترجیحات ہیں، جن کا بیان ان دُعاؤں میں ہوا ہے۔ یہ کوئی نظری اور تصوراتی شے نہیں، یہ تو مجموعہ ہیں ایک مسلمان کی تمناؤں اور خواہشات کا اور یہ صرف الہامی ہدایت اور تعلیم نبوی سے یہ ہی کا اعجاز ہے کہ وہ صرف قانون، ضابطہ، بیرونی نظام یا عقلی محمولات تک اپنی اصلاح و تعلیم کو محدود نہیں رکھتا، بلکہ وہ انسان کی آرزؤں اور تمناؤں، اس کے دل کی کیفیات اور نفس کی خواہشات تک کی تہذیب و تزئین بھی کرتا ہے تا کہ اپنے رب کے ارادے سے مکمل طور پر ہم آہنگ ہو جائے۔ اس کے اندر ایک متوازن شخصیت رونما ہو، یک رنگی اور یکسوئی سے اس کی پوری زندگی عبارت ہو اور اس طرح وہ خود اپنی فطرت، اس کائنات اور اپنے رب کی رضا سے ہم آہنگ ہو جائے ۔ گویا وہ اپنے رب سے راضی اور اللہ اس سے راضی !
يايَّتُهَا النَّفْسُ الْمُطْمَئِنَّةُ ارْجِعِي إِلَى رَبِّكِ رَاضِيَةً مَرْضِيَّة o فَادْخُلِي فِي
عِبدِي وَادْخُلِي جَنَّتِيه (الفجر ۲۷:۸۹-۳۰)
اے نفس مطمئن ! چل اپنے رب کی طرف، اس حال میں کہ تو خوش پسندیدہ ہے۔ آشامل
ہو جا میرے [ نیکو کار ] بندوں میں ، اور داخل ہو جا میری جنت میں۔

علامہ محمد اقبال نے لب پہ آتی ہے دُعا بن کے تمنا میری میں دُعا اور تمنا کے اس تعلق کو بڑی خوب صورتی سے ہر مسلمان بچے اور بڑے کے دل و دماغ پر مرتسم کرنے کی کوشش کی ہے۔ اسلام کا مطلوب اور بندے کی معراج ہی یہ ہے کہ جو چیز مالک کو پسند ہے ، وہ بندے کی خواہش اور آرزو بن جائے۔ قرآن وسنت میں تعلیم کی گئی دُعاؤں کا مقصد بھی یہی ہے کہ صرف ان کورٹے رٹائے انداز میں زبان سے ادا نہ کر دیا جائے، بلکہ ایمان اور احتساب کے ساتھ انھیں رب کے حضور اس طرح پیش کیا جائے کہ یہ قلب و نظر کا مطلوب بن جائیں۔ اقبال نے
الہامی بصیرت کے ساتھ اس نکتہ کو پیش کیا ہے:
تری دُعا ہے کہ ہو تیری آرزو پوری
مری دُعا ہے تری آرزو بدل جائے
دُعا کی معراج ، آرزو کا یہی انقلاب ہے!
رب کی معیت قرآن وسنت میں مذکور اور صلحائے امت کے ہاں تعلیم شدہ دُعاؤں کا احاطہ نہ یہاں مطلوب ہے، اور نہ یہ مکن۔ یہ دعا ئیں تو نور و عرفان اور رشد و ہدایت کا ایک ٹھاٹھیں مارتا سمندر ہیں۔ یہ ایک ایسا منبع ہیں، جن سے زندگی کی تہذیب و تزئین کرنے والے چشمے تا قیامت ابلتے رہیں گے۔ یہاں ہمارے پیش نظر صرف چند دعاؤں پر تدبر کی نگاہ ڈالنا ہے، تاکہ غور وفکر کے ذریعے یہ گوشے خود ہماری رہنمائی کا ذریعہ نہیں اور دوسروں کے لیے بھی ان میں تدبر و تفکر کے کچھ پہلو نمایاں ہوں۔
دُعا کا سب سے اہم پہلورت جلیل و کریم سے تعلق ہے ۔ جتنا یہ تعلق گہرا ہوگا ، اتناہی انسان کے قدم مضبوط ہوں گے۔ اسلامی تصور حیات کا امتیازی پہلو اس حقیقت کو دو اور دو چار کی طرح واضح کر دینا ہے کہ رب، رب ہے اور بندہ ، بندہ اور ان کے درمیان رشتہ ، رشتہ عبودیت ہے۔ انسان کی معراج بندگی میں ہے ، خدائی کی نقالی میں نہیں ۔ رب ایک اور صرف ایک ہے جو خالق،

مالک، آقا اور قادر مطلق ہے. باقی سب مخلوق ہے۔ رب کے علاوہ کسی کو خدائی کا کوئی ادنی سا بھی اختیار حاصل نہیں۔ تمام انسان اللہ کی مخلوق ہیں اور باہم مساوی اور برابر ... ایک ہی قانون کے تابع ! ایک ہی حاکم کی رعیت ! انسان پر سے انسان کی حاکمیت اور خدائی کو ختم کر کے، اور صرف ایک خدا کے سامنے سب کو جواب دہ کر کے اسلام نے انسان کو حقیقی آزادی اور عزت نفس سے روشناس کیا: إِيَّاكَ نَعْبُدُ وَإِيَّاكَ نَسْتَعِينُ (الفاتحه : ۴) اے رب ، ہم صرف تیری ہی بندگی کرتے ہیں اور صرف تجھ سے ہی مدد مانگتے ہیں۔ یہ آیت کریمہ دعا کی اساس اور بنیا د اور بندوں سے بے نیاز اور صرف اللہ کا دامن تھامنے والے انسان کے لیے آزادی اور شرف کا اعلیٰ ترین چارٹر ہے۔ اسی حقیقت کا اظہار اقبال نے اس طرح کیا ہے:
یہ ایک سجدہ جسے تو گراں سمجھتا ہے
ہزار سجدے سے دیتا ہے آدمی کو نجات
صرف اللہ ہی نفع و نقصان پہنچانے پر قادر ہے اور اس کی مرضی کے بغیر کوئی پتا بھی نہیں ہل سکتا۔ کوئی انسان خواہ اس کا کیسا ہی رتبہ ہو جتی کہ اللہ کے انبیا اور رسول بھی اپنی تمام تر بزرگی اور روشنی کے باوجود، خدائی میں شریک نہیں۔ سب اسی کے بندے ہیں .... صرف تقویٰ اور پر ہیز گاری کی بنیاد پر ایک کو دوسرے پر فوقیت حاصل ہو سکتی ہے، کسی اور بنیاد پر نہیں۔ انسانیت اور شرف کے اعلی ترین مقام پر فائز انبیاء ورسل بھی روشنی کا مینار اس لیے ہیں کہ رب نے انھیں منتخب کیا، اس مقام پر مامور فرمایا، اور اپنی حفاظت میں لے کر ان کو دوسروں کے لیے نمونہ بنایا۔ رب سے تعلق ، اس پر اعتماد اور بھروسا، اس سے مناجات اور التجا، اس کے دامن کو تھامنا اور اس سے مانگنا، تقویٰ کا راستہ ہے۔ ماثور دعاؤں میں سب سے اہم اور نمایاں چیز یہی تعلق باللہ ہے۔ رب کے آگے عاجزی اور درماندگی ہی وہ راستہ ہے، جس سے بندہ رب سے قریب ہوتا ہے، روحانی بلندیوں اور رفعتوں کو چھوسکتا ہے، اور رب کے الطاف واکرام کا مستحق بنتا ہے۔ کسی انسان یا کسی دوسری مخلوق کے آگے جھکنا اور ہاتھ پھیلانا، شرک کی ایک شکل ہے۔
۲۲۹


اسلام ہے زندگی ۔۲ انسان کے لیے جائز صرف اپنے رب کے آگے ہاتھ پھیلانا اور اس سے مدد اور استعانت طلب کرنا ہے۔ اللہ کے وفادار بندوں کا یہی طریقہ اور وطیرہ ہے۔ صبح وشام ، اٹھتے بیٹھتے ، کام کرتے یا آرام کرتے، نیند یا بیداری، ہر حالت میں وہ صرف اپنے رب کو پکارتے ہیں اور جو بھی مانگتے ہیں ۔ بڑی سے بڑی چیز سے لے کر چھوٹی سے چھوٹی چیز تک... وہ صرف اپنے رب ہی سے مانگتے ہیں اور ہر نعمت پر اس کا شکر ادا کرتے ہیں۔ اس طرح دُعا دراصل وہ طرز زندگی ہے، جس میں بندہ ہر دم مالک سے جڑا رہتا ہے ، جس طرح اللہ ہر لمحے انسان کے ساتھ ہے: وَ هُوَ مَعَكُمُ أينَ مَا كُنتُم وَاللَّهُ بِمَا تَعْمَلُونَ بَصِيرٌ (الحدید ۴:۵۷ ) وہ تمھارے ساتھ ہے جہاں بھی تم ہو۔ جو کام بھی تم کرتے ہو، اسے وہ دیکھ رہا ہے۔ اس طرح دُعا اور ذکر کے ذریعے بندہ بھی شعوری طور پر مسلسل رب کی معیت میں رہتا ہے اور پھر وہ کیفیت پیدا ہوتی ہے جس کا ذکر اس
ط
حدیث قدسی میں ہے:
وَ أَنَا مَعَهُ إِذَا ذَكَرَنِى فَإِنْ ذَكَرَنَى فِى نَفْسِهِ ذَكَرْتُهُ فِي نَفْسِي وَ إِنْ ذَكَرَنِي فِي مَلَاءٍ ذَكَرْتُهُ فِي مَلَاءٍ خَيْرٍ مِنْهُمْ وَإِنْ تَقَرَّبَ إِلَيَّ بِشِبْرٍ تَقَرَّبْتُ إِلَيْهِ ذِرَاعًا وَإِنْ تَقَرَّبَ إِلَيَّ ذِرَاعًا تَقَرَّبْتُ إِلَيْهِ بَاعَاً وَإِنْ أَتَانِي يَمْشِي أَتَيْتُهُ هَرْوَلَةً ( بخاری ۷۴۰۵ ) اور میں اس کے ساتھ ہوں جب وہ مجھے یاد کرتا ہے۔ اگر وہ مجھے اپنے جی میں یاد کرتا ہے تو میں بھی اسے اپنے جی میں یاد کرتا ہوں ، اور اگر وہ مجھے کسی مجمع میں یاد کرتا ہے تو میں اس سے بہتر مجمع میں اسے یاد کرتا ہوں۔ وہ اگر میری طرف ایک بالشت بڑھتا ہے تو میں اس کی طرف ایک ہاتھ بڑھتا ہوں، اور اگر وہ میری طرف ایک ہاتھ بڑھتا ہے تو میں اس کی طرف کئی ہاتھ بڑھتا ہوں، اور اگر وہ میرے پاس پیدل چل کر آتا ہے تو میں اس کے پاس دوڑ کر جاتا ہوں ۔
زندگی کی جو تر جیحات ماثور دعاؤں سے سامنے آتی ہیں، ان میں سب سے اولین ترجیح رب کی یادہ اس کی قربت ، اس کے آگے گڑ گڑانا، اس کی عظمت و قدرت کا اعتراف، اپنے عجز و انکسار
۲۳۰


زندگی کی ترجیحات ، دُعاؤں کے سایے میں
کا اظہار، اور اس سے اور صرف اس سے امید لگانا اور مدد حاصل کرنا ہے۔ اس کا ایک منطقی نقاضا دنیا طلبی کی جگہ رب کی رضا کی طلب اور دنیا طلبی کے مقابلے میں جنت اور اخروی زندگی کی کامیابی کی تمنا اور خواہش ہے۔ سچی بات یہ ہے کہ جنت کی خواہش بھی رب کی طلب ہی کا ایک پہلو ہے۔ جنت کی یہ طلب اس لیے ہے کہ یہ مالک کی رضا کا ایک مظہر ہے۔ اصل مطلوب تو آقا کی رضا ہے، اس کے دیدار کا مسکن ہے، اس لیے جنت کی طلب بندے کی آرزو اور کوشش ہے۔ دیکھیے حضور اکرم سے یہ اپنے رب سے کس طرح ما نگتے ہیںاور ہمیں مانگنے کی تعلیم دیتے ہیں: اللَّهُمَّ أَنتَ رَبِّي لَا إِلَهَ إِلَّا أَنْتَ خَلَقْتَنِي وَأَنَا عَبْدُكَ وَأَنَا عَلَى عَهْدِكَ وَ وَعْدِكَ مَا اسْتَطَعْتُ اَعُوذُبِكَ مِنْ شَرِّ مَا صَنَعْتُ أَبُوءُ لَكَ بِنِعْمَتِكَ عَلَيَّ وَاَبُوءُ بِذَنْبِي فَاغْفِرْ لِى إِنَّهُ لَا يَغْفِرُ الذُّنُوبَ إِلَّا أَنْتَ ( بخاری ۶۳۰۶) میرے اللہ تو میرا رب ہے، تیرے سوا کوئی معبود نہیں، تو نے مجھے پیدا کیا ہے اور میں تیرا بندہ ہوں ۔ اپنی استطاعت کے مطابق میں تجھ سے عہد و پیمان پورا کرنے کی کوشش کرتا ہوں، میں تیری پناہ چاہتا ہوں، ہر برائی سے، جو میں نے کی ۔ میں اپنے اوپر تیری بے پناہ) عطا کردہ نعمتوں کا اعتراف کرتا ہوں اور ساتھ ہی اپنے گناہوں کا اقرار ۔ بس تو مجھے بخش دے یقیناً تیرے سوا کوئی گناہ معاف نہیں کر سکتا۔
ہر دعا میں رب سے تعلق کی یہی کیفیت مطلوب و مقصود ہے اور یہی اسلامی سیرت وکردار کا طرہ امتیاز ہے۔ ناکامی ہو یا کامیابی و کامرانی ، ہزیمت ہو یا فتح ونصرت... ہر موقعے پر بندے کو رب سے اسی شانِ عبودیت کے ساتھ مخاطب ہونے کی تعلیم ہے۔
اس کا سب سے مسحور کن نمونہ اگر ایک طرف حضور سے یام کی وہ دعا ہے، جو طائف کے دل گداز اور ہمت شکن تجربے کے بعد زخمی بدن کے ساتھ آپ سے ہم نے کی تو دوسری طرف یہی کیفیت سوز اور عبودیت اس دُعا میں ہے جو جتہ الوداع کے موقع پر رسالت کے مشن کی تکمیل کے پر سرور موقعے پر بندہ رب کے حضور کرتا ہے۔ طائف کی دُعا میں حضور ٹیم کی کیفیت دیدنی ہے:
۲۳۱


اسلام ہے زندگی ۲
اللَّهُمَّ إِلَيْكَ أَشكُمْ ضُعْفَ قُوَّتِي وَقِلَةً حِيْلَتِي وَهَوَانِي عَلَى النَّاسِ أَرْحَمْ الرَّاحِمِينَ، أَنْتَ اَرْحَمُ الرَّاحِمِين إِلى مَنْ تَكِلُنِي إِلَى عَدْةٍ يَتَجَهَّمُنِي أَم الى الْقَرِيْبِ مَلَكْتَهُ أمْرِى إِنْ لَّمْ تَكُنْ غَضْبَانًا عَلَيَّ فَلَا أَبَالِي غَيْرَ أَنَّ عَافِيَتَكَ أَوْسَعُ لِيْ اَعُوْذُ بِنُوْرٍ وَجْهِكَ الَّذِى أَشْرَقَتْ لَهُ الظُّلُمْتُ وَصَلَحَ عَلَيْهِ أَمْرُ الدُّنْيَا وَالْآخِرَةِ أَنْ تُنْزِلَ بِى غَضَبَكَ اَوْ تُحِلَّ عَلَيَّ سَخَطَكَ لَكَ الْعُتُنِي حَتَّى تَرْضَى لَا قُوَّةَ إِلَّا بِكَ، ( معجم الكبير: ۷۳/۱۳)
الہی ، اپنی کمزوری، بے سرومانی اور لوگوں کی تحقیر کے بابت تیرے سامنے فریاد کرتا ہوں ۔ اے سب سے کرنے والوں سے زیادہ رحیم ، تو ہی سب رحم کرنے والوں سے زیادہ
مہربان ہے۔
مجھے تو کس کے سپر د کر رہا ہے؟ کیا بیگانہ، ترش رو دشمن کے یا اس کے جو میرے کام پر قابورکھتا ہے۔ اگر تو مجھ پر غضب ناک نہیں ہے تو مجھے کچھ پروانہیں ہے، لیکن تیری عافیت میرے لیے
زیادہ وسیع ہے۔
میں تیری ذات کے نور کی پناہ چاہتا ہوں، جس سے سب تاریکیاں روشن ہو جاتی ہیں اور دنیا و دین کے کام اس سے ٹھیک ہو جاتے ہیں کہ تیرا غضب؛ مجھ پر اترے یا تیری ناراضی مجھ پر وارد ہو۔
مجھے تیری ہی خوش نودی درکار ہے یہاں تک کہ تو راضی ہو جائے نہیں قوت مگر تیری ہی طرف سے۔
زندگی کے سب سے سخت اور جاں گسل لمحات میں مالک سے جو التجا ہے، کامیابی اور رفعت کے اعلیٰ ترین موقع پر بھی وہی انکساری فروتنی ، مناجات اور طلب رحمت ہے۔ عرفات کے میدان میں آخری حج کے موقع پر ایک لاکھ سے زیادہ جاں نثاروں کے مجمعے میں ابلاغ حق
کی شہادت کے ساتھ آقا اور مالک سے گریہ وزاری کی کیفیت دیکھیے :
۲۳۲


زندگی کی ترجیحات ، دعاؤں کے سایے میں
اللَّهُمَّ أَنْتَ تَسْمَعُ كَلَامِي وَتَرَىٰ مَكَانِى وَ تَعْلَمُ سِرِى وَ عَلَانِيَتِي لَا يَخْفَى عَلَيْكَ شَيْ ءٍ مِّنْ أَمْرِى أَنَا الْبَائِسُ الْفَقِيرُ الْمُسْتَغِيتُ الْمُسْتَجِيرُ الْوَجِلُ الْمُشْفِقُ الْمُقِرُّ الْمُعْتَرِف بِذَنْبِي إِلَيْكَ أَسْتَلُكَ مَسْئَلَةَ الْمِسْكِيْنِ وَابْتَهِلُ إِلَيْكَ ابْتِهَالَ الْمُذْنِبِ الذُّلِيْلِ وَادْعُوكَ دُعَاءَ الْخَائِفِ الضَّرِيرِ دُعَاءَ مَنْ خَضَعَتْ لَكَ رَقَبَتُهُ وَفَاضَتْ لَكَ عَيْنَاهُ وَذَلَّ لَكَ جِسْمُهُ وَرَغَمَ أنفُهُ لَكَ اللَّهُمَّ لَا تَجْعَلْنِى بِدُعَائِكَ شِقِيًّا وَكُنْ بِي رَوْفًا رَحِيمًا يَا خَيْرَ الْمَسْئُولِينَ وَيَاخَيْرَ الْمُعْطِينَ ( معجم ابن عساکر ۲ : ۹۴۸) میرے اللہ تو میری بات کو سن رہا ہے، اور تو میرا مقام اور حالت دیکھ رہا ہے، اور میرے چھپے اور کھلے سب کو جانتا ہے، تجھ سے میری کوئی چیز چھپی نہیں ۔
میں مصیبت زدہ ہوں محتاج ہوں، فریادی ہوں، پناہ کا طلب گار ہوں، ڈرنے والا ہوں، ہراساں ہوں، اپنے گناہوں کا اقرار کرتا ہوں، اعتراف کرتا ہوں، میں تجھ سے مانگتا ہوں، جیسے بے کس مانگتا ہے اور میں تیرے آگے گڑ گڑاتا ہوں ، جیسے گناہ گار اور ذلیل وخوار
گڑ گڑاتا ہے اور میں تجھ کو پکارتا ہوں جیسے خوف زدہ ، آفت رسیدہ پکارتا ہے۔ ( ایسے شخص کی پکار ) جس کی گردن تیرے سامنے جھکی ہوئی ہے اور جس کے آنسو تیرے سامنے بہہ رہے ہیں، جس کا جسم تیرے آگے بچھا ہوا ہے اور جو اپنی ناک تیرے سامنے
رگڑ رہا ہے،
اے اللہ تو ایسا نہ کر کہ تجھ سے مانگوں اور پھر بھی محروم رہوں ، تو میرے حق میں بڑا مہربان
نہایت رحم کرنے والا بن جا،
اے سب جنھوں سے مانگا جاتا ہے،
ان سے بہتر ، اے سب دینے والوں سے بہتر ،
اللہ کے مخلص بندوں کی سب سے عزیز طلب اور آرزو، رب سے یہی تعلق ہے۔ ان کے شب وروز کا محبوب مشغلہ اپنے مالک کی کبریائی کا بیان، اپنی عبدیت کے اقرار کا اعلان اور اس
۲۳۳


اسلام ہے زندگی ۔۲
کی محبت اور شفقت کی طلب ہے:
م
اَللَّهُمَّ اِنّى اَسْتلُكَ حُبُّكَ وَ حُبَّ مَنْ يُحِبُّكَ وَالْعَمَلَ الَّذِي يُبَلِّغُنِى حُبَّكَ، اللَّهُمَّ اجْعَلْ حُبَّكَ اَحَبَّ إِلَيَّ مِنْ نَفْسِى وَأَهْلِي وَمِنَ الْمَاءِ الْبَارِدِ (ترندی:۳۳۹۰) اے اللہ ! میں تجھ سے سوال کرتا ہوں، تیری محبت مانگتا ہوں اور تیرے چاہنے والوں کی
محبت کا طالب ہوں اور اس عمل کا طالب ہوں جو تیری محبت تک مجھے لے جائے ۔ الہی! تو اپنی محبت ، میری جان ، میرے اہل وعیال اور ٹھنڈے پانی سے زیادہ مجھے عطا فرما۔
ہدایت کی طلب رب سے قرب اور اس کی خوش نودی کی طلب ہی کا ایک پہلو جس طرح جنت کی آرزو اور جہنم کا خوف ہے اسی طرح ایک دوسرا پہلو ہدایت کی طلب ، انبیا، صدیقین اور شہدا کی معیت کی خواہش، شیطان کے وسوسوں سے پناہ اور نفس کی آفات سے نفرت ہے۔ دنیا میں انسان کی سب سے بڑی ضرورت ہدایت اور صراط مستقیم ہے۔ بلا شبہ زندگی، توانائی صحت، رزق سب مطلوب ہیں لیکن ہدایت اور صراط مستقیم ان سب سے زیادہ ضروری اور ہر دوسری ضرورت پر حاوی ہے۔ جسم و جاں کے رشتے کو باقی رکھنے کے لیے جو کچھ درکار ہے وہ بطور ذریعہ مطلوب ہے، تاکہ اصل مقصد یعنی اللہ کی عبادت ممکن ہو سکے۔ بندگی کے راستے کی تفصیلات جاننے کا ذریعہ یہی ہدایت اور صراط مستقیم ہے۔ اس لیے ہدایت اور رہنمائی کی طلب، دُعا کا ذریعہ یہی ہدایت اور صراط مستقیم ہے۔ اس لیے ہدایت اور رہنمائی کی طلب، دُعا کا ایک مرکزی موضوع ہے، جس کا مختصر مگر جامع ترین اظہار خود سورۃ فاتحہ میں ہے، جس کی تلاوت نماز کی ہر رکعت میں
ร
ضروری ہے: اهْدِنَا الصِّرَاطَ الْمُسْتَقِيمَ صِرَاطَ الَّذِينَ أَنْعَمْتَ عَلَيْهِمْ غَيْرِ الْمَغْضُوبِ عَلَيْهِمْ وَلَا الضَّالِّينَ (الفاتحه : ۵-۷) اے رب ہمیں سیدھا راستہ دکھا، ان لوگوں کا
راستہ جن پر تو نے انعام فرمایا، جو معتوب نہیں جو بھٹکے ہوئے نہیں ہیں۔

اس ہدایت کی طلب اور اس پر استقامت کا درس یوں دیا گیا ہے:
رَبَّنَالَا تُزِغْ قُلُوبَنَا بَعْدَ إِذْ هَدَيْتَنَا وَهَبْ لَنَا مِن لَّدُنكَ رَحْمَةً إِنَّكَ أَنْتَ الْوَهَّابُ ( آل عمران ۸:۳) اے پروردگار ہمارے دلوں کو ہدایت بخشنے کے بعد حج نہ
کرنا اور ہمیں اپنے پاس سے رحمت بخش ، تو نہایت بخشنے والا ہے۔
اللَّهُمَّ إِنِّي أَسْتَلْكَ الثَّبَاتَ فِي الأمْرِ وَأَسْتَلُكَ عَزِيمَةَ الرُّشْدِ وَاسْتَلُكَ شُكُرَ نِعْمَتِكَ وَحُسُنَ عِبَادَتِكَ وَ اَسْتَلُكَ لِسَانًا صَادِقًا وَ قَلْبًا سَلِيمًا وَاَعُوذُ بِكَ مِنْ شَرِّ مَا تَعْلَمُ وَاسْتَلُكَ مِنْ خَيْرٍ مَا تَعْلَمُ وَاسْتَغْفِرُكَ مِمَّا تَعْلَمُ إِنَّكَ أَنتَ عَلامُ الغَيُوبَ (ترندی ، مسند احمد ، نسائی) اے اللہ، میں تجھ سے امر حق پر جمنے کی توفیق مانگتا ہوں اور میں تجھ سے راست روی میں پختگی کی دُعا مانگتا ہوں اور تجھ سے تیری نعمت کا شکر ادا کرنے کی توفیق چاہتا ہوں۔ تیرے حضور بہترین عبادت کی توفیق چاہتا ہوں، اور تجھ سے سچ بولنے والی زبان اور پاک وصاف دل کی درخواست کرتا ہوں ، اور میں تجھے سے اس شر کی پناہ چاہتا ہوں جو
تیرے علم میں ہو۔ اور تجھ سے اس بھلائی کی درخواست کرتا ہوں جو تیرے علم میں ہو۔
اس ہدایت کا پھل قرآن کو حرز جان بنانے کا داعیہ ہے:
اَللّهُمَّ إِنِّى عَبْدُكَ وَابْنُ عَبْدِكَ وَابْنُ آمَتِكَ نَاصِيَتِي بِيَدِكَ مَاضٍ فِيَّ حُكْمُكَ عَدْلٌ فِيَّ قَضَـانُكَ اَسْئَلُكَ بِكُلِّ اسْمِ هُوَلَكَ سَمَّيْتَ بِهِ نَفْسَكَ أَوْ أَنْزَلْتَهُ فِي كِتَابِكَ اَوْ عَلَّمْتَهُ أَحَدًا مِّنْ خَلْقِكَ اَوِ سَتَأْثَرُتَ بِهِ فِي عِلْمِ الْغَيْبِ عِنْدَكَ أَنْ تَجْعَلَ الْقُرْآنَ الْعَظِيمَ رَبِيعَ قَلْبِي وَنُورَ صَدْرِى وَجَلاءَ حُزْنِى وَذَهَابَ هَمِّى (مسند احمد : ۳۶۰۶) اے اللہ میں تیرا بندہ ہوں اور تیرے بندے کا بیٹا ہوں اور تیری بندی کا بیٹا ہوں ، ہمہ تن

تیرے قبضہ میں ہوں ۔
نافذ ہے میرے بارے میں تیرا حکم اور مین عدل ہے میرے باب میں تیرا فیصل۔۔ میں تجھے ہر اسم کے واسطے سے جس سے تو نے اپنی ذات کو متصف کیا ہے ، یا اس کو اپنی کتاب میں اتارا ہے، یا اسے اپنی مخلوق میں سے کسی کو بتایا ہے، یا اپنے پاس اسے غیب ہی
میں رہنے دیا ہے، درخواست کرتا ہوں کہ
قرآن عظیم کو میرے دل کی بہار، میرے سینے کا نور اور میرے غم واندوہ کا مداوا بنادے۔ رب سے قرب اور محبت، ہدایت کی طلب اور اس پر استقامت، عبادت کی توفیق اور اس کی حفاظت، قرآن سے شغف اور اس کو دل کی بہار اور آنکھوں کا نور بنانے کی خواہش، پاک دل، کچی زبان اور راست روی کی تمنا یہ ہے وہ دبستان آرزو جس سے ایک مومن کی زندگی عبارت ہے اور جس پر عمل پیرا ہونے کی کوشش اس کی متاع زندگی ہے۔
دُعا، آئینہ زندگی ہے ان دُعاؤں میں انفرادی اور اجتماعی زندگی کا ایک بڑا حسین اور متوازن نمونہ نظر آتا ہے۔ ان میں کلیدی نوعیت کی صفات محمودہ اور صفات مذمومہ کو کھول کر بیان کر دیا گیا ہے۔ ان میں اللہ کے وفادار بندوں اور بندیوں کی سیرت کے سارے نقوش دیکھے جا سکتے ہیں۔ حتی کہ اس مسلم معاشرے اور ریاست کی اخلاقی، معاشی، سماجی، سیاسی اور بین الاقوامی پالیسیوں کے خدوخال بھی ان میں موجود ہیں۔ ضرورت صرف ان کے معانی اور مضمرات پر غور کرنے اور خود اپنی زندگیوں میں ان کے پر تو دیکھنے کی سعی و جہد کی ہے۔ دیکھیے کس طرح حسنات دنیا اور حسنات آخرت کو بیک وقت حاصل کرنے اور زندگی کو طیبات سے معمور کرنے، اللہ اور اس کے بندوں کے حقوق ادا کر نے ظلم اور نا انصافی غربت و افلاس اور شہوت اور حق تلفی سے بچنے اور ان کے مقابلے میں انصاف ، خیر خواہی، ایثار، باہمی تعاون، اشتراک عمل، خیر کی تلقین اور بدی سے ٹکراؤ اور نجات کا راستہ مومن کے لیے پسند کیا جارہا ہے۔

اگر یہ دُعائیں فرد اور معاشرے کی ترجیحات اور آرزوؤں کی صورت گر ہوں، تو دیکھیے کیسے انسان اور کیسا معاشرہ وجود میں آتا ہے۔ لوگ پوچھتے ہیں کہ: 'اسلام زندگی کے لیے کیا اور کیسا پروگرام دیتا ہے؟ ان دعاؤں پر بصیرت کی نگاہ ڈالنے سے اور ان میں زندگی کا پورا پروگرام اور انفرادی زندگی اور اجتماعی پالیسی کے سارے خدوخال صاف نظر آجاتے ہیں۔ یہ ایک آئینہ ہے، جس میں اسلامی زندگی کی پوری تصویر دیکھی جاسکتی ہے۔ ذرا ان دُعاؤں پر غور کریں: رَبَّنَا اتِنَا فِي الدُّنْيَا حَسَنَةً وَّ فِي الْآخِرَةِ حَسَنَةً وَقِنَا عَذَابَ النَّارِ ( البقره ۲۰۱:۲) اے ہمارے رب، عطافرما ہمیں دنیا میں بھی اچھائی اور بھلائی اور آخرت میں بھی اچھائی
اور بھلائی اور ہمیں آگ کے عذاب سے محفوظ رکھ ۔
حضرت موسی انڈین نے بھی ایسی ہی دُعا کی تھی :
أنتَ ولِيُّنَا فَاغْفِرْلَنَا وَارْحَمْنَا وَ أَنْتَ خَيْرُ الْغَفِرِينَ وَاكْتُبُ فِي هَذِهِ الدُّنْيَا حَسَنَةً وَفِي الْآخِرَةِ إِنَّا هُدْنَا إِلَيْكَ (الاعراف ۱۵۵:۷)
اے اللہ تو ہی ہمارا سر پرست ہے، پس ہمیں معاف کر دے اور ہم پر رحم فرما اور تو سب سے بڑھ کر بخشنے والا ہے۔ اور ہمارے لیے اس دنیا کی بھلائی بھی لکھ دے اور آخرت میں
بھی۔ ہم نے تیری طرف رجوع کیا۔
علم کے لیے، جو ہر ترقی کی کنجی ہے، یوں دُعا کی تعلیم دی:
رَبِّ زِدْنِي عِلْمًاه (طه ۱۱۴:۲۰)
اے میرے رب ، زیادہ کر میر اعلم ۔
حضور اے ہم نے دین و دنیا کے لیے جامع دعاؤں کی تعلیم فرمائی:
اللَّهُمَّ أَصْلِحْ لِي دِينِيَ الَّذِى هُوَ عِصْمَةُ أَمْرِئُ وَأَصْلِحُ لِي دُنَيَايَ الَّتِي فِيهَا مَعَاشِي وَأَصْلِحْ لِى آخِرَتِيَ الَّتِي فِيهَا مَعَادِي وَاجْعَلِ الْحَيَاةَ زِيَادَةً لِي فِي كُلَّ خَيْرٍ وَاجْعَلِ الْمَوْتَ رَاحَةً لِي مَنْ كُلِّ شَرٍ (مسلم، عن ابوهريره : ۲۹۰۳)

اے اللہ ! میرادین درست رکھ جو میرے حق میں بچاؤ کا ذریعہ ہے، اور میری دنیا درست رکھ جس میں میری معاش ہے اور میری آخرت درست رکھ جہاں مجھے لوٹنا ہے، اور زندگی کو میرے حق میں بھلائی وترقی اور موت کو میرے حق میں ہر برائی سے امن بنادے۔ اللَّهُمَّ إِنِّي أَسْتَلْكَ الرَّضَاءَ بِالْقَضَاءِ وَبَرُدَ الْعَيْشِ بَعْدَ الْمَوْتِ وَلَذَّاةَ النَّفْرِ
إِلَى وَجُهِكَ وَالشَّوق إلى لِقَائِكَ (الدعاء للطبرانی : ۱۴۲۳) اے اللہ، میں تجھ سے مانگتا ہوں تیرے حکم ( تکوینی ) پر رضا مند رہنا اور موت کے بعد خوش عیشی اور تیرے دیدار کی لذت اور تیرے دیدار کا شوق ۔
دین اور دنیا کا حسین امتزاج ،تندرستی، ایمان اور حسن اخلاق کی طلب میں دیکھا جا سکتا ہے: اللَّهُمَّ إِنِّي أَسْأَلُكَ صِحَةً فِي إِيْمَانِ وَإِيْمَانًا فَى حُسْنِ خُلْقٍ (مستدرک، ابى هريرة ) اے اللہ میں تجھ سے مانگتا ہوں تندرستی ایمان کے ساتھ ، اور ایمان حسن اخلاق کے ساتھ۔ ایک دوسری دُعا میں ہے:
اَللَّهُمَّ اهْدِنِي لِأَحْسَنِ الْأَعْمَالِ وَلأَحْسَنِ الْأَخْلَاقِ (الدعاء للطبرانى: ٤٩٩) اے اللہ مجھے بہترین اعمال اور بہترین اخلاق اپنانے کی ہدایت عطا فرما۔ ظاہر اور باطن دونوں کی اصلاح کے لیے مومن مضطرب رہتا ہے:
اللَّهُمَّ اجْعَلُ سَرِيرَتِى خَيْرًا مِنْ عَلَانِيَتُى وَاجْعَلُ عَلَانِيَتِي صَالِحَةُ (تردى،
ابن عمر)
اے اللہ، میرے باطن کو میرے ظاہر سے بہتر کر دے اور میرے ظاہر کو صالح بنادے۔
اس کی مزید تفصیل اس دُعا میں ملاحظہ فرمائیے:
اللَّهُمَّ طَهِرُ قَلْبِى مِنَ النِّفَاقِ وَ عَمَلِى مِنَ الرِّيَاءِ وَلِسَانِي مِنَ الكَذِبِ وَعَيُنِي
مِنَ الْخِيَانَةِ (كنز الاعمال )
اے اللہ ، میرے دل کو نفاق سے اور میرے عمل کو ریا سے اور میری زبان کو جھوٹ سے

دین اور دنیا، گھر اور مال میں سلامتی اور عیوب اور نقائص کی پردہ داری کی دُعالوں سکھائی: اللَّهُمَّ إِنِّي أَسْتَلْكَ الْعَفْوَ وَالْعَافِيَةَ فِي الدُّنْيَا وَالْآخِرِة. اللَّهُمَّ إِنِّي أَسْتَلْكَ الْعَفْوَ وَالْعَافِيَةَ فِي دِينِي وَدُنْيَايَ وَاَهْلِي وَمَالِى اللَّهُمَّ اسْتُرُ عَوْرَاتِي وَامِنُ روعَاتِي وَاحْفَظْنَى مِنْ بَيْنِ يَدَيَّ وَمِنْ خَلْفِي وَعَنْ يَمِينِي وَ عَنْ شِمَالِي
وَمِنْ فَوْقِي وَأَعُوذُ بِكَ أَنْ أَغْتَالَ مِنْ تَحْتِي (احمد ، ابوداؤد ) اے اللہ، میں تجھ سے دنیاو آخرت میں عافیت و سلامتی کی درخواست کرتا ہوں ۔ اے اللہ، میں تجھ سے اپنے گناہوں کی معافی کا سوال کرتا ہوں اور اپنے دین ، اپنی دنیا اور اپنے گھر والوں اور اپنے مال کی تندرستی کا طالب ہوں ۔
اے اللہ، میرے عیوب اور نقائص کو ڈھانپ لے اور مجھے اپنے خوف سے محفوظ کر دے۔ اے اللہ، میری حفاظت فرما، میرے سامنے سے اور میرے پیچھے سے، میرے بائیں اور اوپر سے، اور میں تیری عظمت کی پناہ چاہتا ہوں ، اس بات سے کہ میں اپنے نیچے سے
ہلاک کیا جاؤں ۔
اولا دصالح اور اہل خانہ کے لیے یہ دُعا نہیں سکھائیں :
رَبِّ هَبْ لِي مِنْ لَدُنْكَ ذُرِّيَّةً طَيِّبَةً إِنَّكَ سَمِيْعُ الدُّعَا ٥ ( آل عمران ۳۸:۳) اے میرے پروردگار، اپنی قدرت سے مجھے نیک اولا د عطا کر تو ہی دعا سننے والا ہے۔ رَبَّنَا هَبْ لَنَا مِنْ أَزْوَاجِنَا وَذُرِّيَّتِنَا قُرَّةَ أَعْيُنٍ وَاجْعَلْنَا لِلْمُتَّقِينَ إِمَامًاه
(الفرقان ۷۴:۲۵ )
اے ہمارے رب ہمیں اپنی بیویوں اور اپنی اولاد سے آنکھوں کی ٹھنڈک دے، اور ہم کو
پر ہیز گاروں کا امام بنا۔
رَبِّ هَبْ لِي مِنَ الصَّلِحِينَ (الصافات ١٠٠:٣٧)
۲۳۹


اسلام ہے زندگی ۔۲
اے میرے رب عطا فر ماتو مجھے ( اولاد جو ) صالحین میں سے ہو ۔
کفر، غریبی ، ہستی، بزدلی، بخل اور ایسے ہی دوسرے برے حالات سے بچنے اور فراخی رزق ، قرض سے نجات اور کبرسنی کی مشکلات سے بچنے کی دعائیں سکھائیں:
اَللَّهُمَّ اِنّى اَعُوذُبِكَ مِنْ مُنْكَرَاتِ الاخْلَاقِ وَالْأَعْمَالِ وَالاَ هُوَاءِ سنن
ترندی : ۳۵۹۱)
اے اللہ، میں تیری پناہ مانگتا ہوں برے اخلاق ، برے اعمال اور بری خواہشات سے۔ اللَّهُمَّ اِنّى اَعُوذُ بكَ مِنَ الشَّقَاقِ وَالنِّفَاقِ وَسُوءِ الْأَخْلَاقِ، سنن نسائی: ۵۴۷۱) اے اللہ، میں تیری پناہ مانگتا ہوں ، جھگڑے فساد اور دورخی اور بد خلقی اَللَّهُمَّ إِنِّي أَعُوذُبِكَ مِنَ الْكُفْرِ وَالْفَقْرِ وعَذَابِ الْقَبْرِ (سنن نسائی: ۱۳۴۷)
اے اللہ، میں تیری پناہ مانگتا ہوں کفر اور محتاجی سے اور قبر کے عذاب سے۔ اَللّهُمَّ إِنِّي أَعُوذُبِكَ مِنَ الْهَمِ وَالحَزَنِ وَالْعَجْزِ وَالْكَسُلِ وَالْجُبْنِ الْبُخْلِ وَضَلَعِ الدَّيْنِ وَغَلَبَةِ الرِّجَالِ ( صحیح بخاری)
اے اللہ میں پریشانی اور غم سے، عاجزی ، ستی، بزدلی اور بخل اور قرض کے بوجھ
اور لوگوں کے تسلط سے تیری پناہ چاہتا ہوں۔
اللهُمَّ اِنّى اَسْأَلَكَ عِلْمًا نَافِعًا، وَرِزْقًا طَيِّبًا وَعَمَلاً مُتَقَبَّلاً (ابن ماجہ: ۹۰۲۱) اے اللہ میں تجھ سے نفع بخش علم ، پاکیزہ رزق اور قبولیت والے عمل کی دُعا مانگتا ہوں۔ اللَّهُمَّ اغْفِرْ لِي ذَنْبِى وَوَسِعُ لِى فِي دَارِى وَبَارِكُ لِي فِيمَا رَزَقْتَنِي، (ترندی:۳۵۰۰) اے اللہ میرے گناہ بخش دے اور مجھے میرے گھر میں وسعت دے اور جو تو نے مجھے رزق دیا اس میں مجھے برکت دے۔
نیز فرمایا:
۲۴۰



زندگی کی ترجیحات ، دعاؤں کے سایے میں
اللَّهُمَّ اجْعَلْ أوسعَ رِزْقِكَ عَلَيَّ عِنْدَ كِبَرِ سِنِّى وَانْقِطَاعِ عُمُرِى
(مستدرک الحاکم : ۱۹۸۷)
اے اللہ میری سب سے زیادہ کشادہ روزی میرے بڑھاپے اور میرے خاتمے کے وقت کر ۔ اللهُمَّ وَاجْعَلُ خَيْرَ عُمُرِى آخِرَهُ وَخَيْرَ عَمَلِي خَوَاتِيْمَهُ وَخَيْرَ أَيَّامِي يَوْمَ
الْقَاكَ فِيهِ، (ابن شیبه: ۲۸۹۱۱)
اے اللہ، میری عمر کا بہترین اس کا آخری حصہ کرنا، اور میرا بہترین عمل میرا آخری ترین عمل کرنا، اور میرا بہترین دن وہ کرنا جس دن میں تجھ سے ملوں ۔
سفر میں بھی اس کی تمام نزاکتوں کا خیال رکھتے ہوئے یہ دُعا تعلیم فرمائی:
اللَّهُمَّ إِنَّانَسْانَلُكَ فِى سَفَرِنَا هذا البِرَّ وَالتَّقْوَى وَمِنَ الْعَمَلِ مَا تَرْضَى اللَّهُمَّ هَـوّنُ عَلَيْنَا سَفَرَنَا هَذَا وَاطُوعَنَّا بُعْدَهُ، اللَّهُمَّ أَنْتَ الصَّاحِبُ فِي
اِنّ
السَّفَرِ وَالْخَلِيْفَةُ فِى الْاَهْلِ اللَّهُمَّ اِنّى اَعُوذُبِكَ مِنْ وَعْثَاءِ السَّفَرِ وَكَابَةِ
الْمَنْظَرِ وَسُوءِ الْمُنْقَلَبِ فِى الْمَالَ والْاَهْلِ ( مسلم : ۳۲۷۵)
اے اللہ، ہم تجھ سے اپنے سفر میں نیکی اور تقویٰ اور تیری خوشنودی کا سوال کرتے ہیں۔ اے اللہ ہم پر یہ سفر آسان کر دے اور فاصلے کی دوری کو لپیٹ دے۔اے اللہ تو سفر میں ہمارا ساتھی اور ہمارے گھر والوں میں خلیفہ ہے، اے اللہ، سفر کی تکلیف، ناگوار واپسی
اور مال واہل کے برے منظر سے پناہ چاہتا ہوں۔
حد یہ کہ انسان جب کسی نئی ہستی میں داخل ہو تو اس کے لیے بھی ایسی دعا سکھائی، جو مسلم معاشرے کی معاشی اور تمدنی پالیسی کے ساتھ ساتھ سیاسی حکمت عملی کی بنیاد بھی فراہم کرتی ہے۔
آپ ہم پہلے تین بار فرماتے تھے:
اللَّهُمَّ بَارِكُ لَنَا فِيهَا
6
اے اللہ ، اس بستی میں ہمارے لیے برکت کا سامان فرما۔
۲۴۱


اسلام ہے زندگی ۔ ۲
اللَّهُمَّ ارْزُقُنَا جَنَاهَا،
اے اللہ ہمیں اس کا رزق عطا فرما۔
پھر اس بستی کے لوگوں کے لیے دُعا فرماتے:
اَللّهُمَّ وَحَيْنَا إِلَى أَهْلِهَا وَحَبِبْ صَالِحِي أَهْلِهَا إِلَيْنَا ( طبرانی ، ابن عمر) اے اللہ ہمیں اس کے رہنے والوں کی نگاہ میں محبوب کر دے اور اس کے باشندوں میں
سے جو نیک ہوں ان کو ہماری نگاہوں میں محبوب بنادے۔
ایک اور دُعا کے یہ الفاظ ہیں:
اَللّهُمَّ قِنِى شَرَّ نَفْسِى وَاعْزِمُ لِى عَلَى أَرْشَدِ أَمْرِى ( مسند احمد : ۹۵۵۲) اے اللہ مجھے میرے نفس کی برائی سے محفوظ رکھ اور مجھے میرے امور کی اصلاح کی ہمت دے۔ ان دُعاؤں میں فرد کی سیرت، معاشرے کے آداب ، دنیا میں تعلق اور اس کے سنوار نے کے اصول اور نفس کے شر سے بچنے اور آخرت کے لیے دنیا کو زمین اور وسیلہ بنانے کے اسلوب
سکھائے گئے ہیں: وَلَا تَجْعَلِ الدُّنْيَا اكْبَرَ هَمِّنَا وَلَا مَبْلَغَ عِلْمِنَا وَلَا تُسَلَّطُ عَلَيْنَا مَنْ لا
يَرْحَمُنَا، (ترندی: ۳۵۰۲)
اور دنیا کو ہمارا مقصود اعظم نہ بنا، اور نہ ہماری معلومات کی انتہا، اور ہم پر ایسے حاکم مسلط نہ اورنہ
کر، جو ہم پر رحم نہ کرتے ہوں ۔
مجاہدانہ زندگی تمناو آرزو
دُعاؤں کے اس آئینے میں فرد اور معاشرے کی مطلوب کیفیات ہی کا منظر نہیں ، ان میں حق و باطل کی کش مکش، انبیائے کرام کی دعوت پر لبیک کہنے والوں کی مجاہدانہ زندگی، ان کی باہمی الفت اور خدا کے باغیوں کے شر اور فساد کا مقابلہ کرنے کے لیے جان کی بازی لگا دینے کی
۲۴۲


کیفیات بھی دیکھی جاسکتی ہیں۔
زندگی کی ترجیحات ، دُعاؤں کے سایے میں
مومن کی زندگی حق و باطل کی کش مکش سے عبارت ہے۔ وہ کفر اور طاغوت کے باب میں غیر جانب دار نہیں رہ سکتا۔ وہ ن ظلم او فساد کا ذریعہ بنتا ہے اور نہ ظلم و فساد سے سمجھوتہ کرتا ہے۔ وہ حق کا ساتھ دیتا ہے، انصاف کے لیے جدو جہد کرتا ہے نظم کا مقابلہ کرتا ہے اور فتنہ وفساد کا قلع قمع کرنے کے لیے جان کی بازی لگا دیتا ہے۔ موت کی خواہش تو گناہ ہے، لیکن غلبہ حق کی جدو جہد میں شرکت اور شہادت کی آرزو بھی عبادت ہے۔
مومن کی زندگی کے اس پہلو کی بھی پوری عکاسی ان دُعاؤں میں ہوتی ہے جو اللہ اور اس کے رسول لیئے ہم نے سکھائی ہیں۔ کیسی محرومی ہے کہ ان دعاؤں کی تلاوت ہوتی ہے، انھیں زبان سے ادا کیا جاتا ہے، جمعہ کے خطبہ میں ان کی تذکیر ہوتی ہے، لیکن جس جہاد زندگانی کی یہ دعوت دیتی ہیں، اس کی کوئی خواہش اور تڑپ ہمارے دلوں میں پیدا نہیں ہوتی۔
دیکھیے اس پہلو سے دُعا ئیں ہمیں کس طرز زندگی کی طرف بلا رہی ہیں:
رَبَّنَا أَفْرِغْ عَلَيْنَا صَبْرًا وَثَبِّتْ أَقْدَامَنَا وَانْصُرْنَا عَلَى الْقَوْمِ الْكَفِرِينَ (البقره
(۲۵۰:۲
اے ہمارے رب ، ہم پر صبر کا فیضان کر، ہمارے قدم جمادے اور اس کا فر گروہ پر ہمیں فتح
نصیب کر۔
رَبَّنَا أَخْرِجُنَا مِنْ هَذِهِ الْقَرْيَةِ الظَّالِمِ اَهْلُهَا ۚ وَاجْعَلْ لَّنَا مِنْ لَّدُنكَ وَلِيًّا
وَاجْعَلْ لَّنَا مِنْ لَّدُنكَ نَصِيرًا (النساء ۷۵:۴)
اے ہمارے رب، ہم کو اس بستی سے نکال کہ اس کے باشندے ظالم ہیں اور اپنی طرف سے ہمارا کوئی حامی و مددگار پیدا کر دے۔
رَبَّنَا افْتَحُ بَيْنَنَا وَبَيْنَ قَوْمِنَا بِالْحَقِّ وَأَنْتَ خَيْرُ الْفَتِحِينَ (الاعراف ۷ ۸۹) اے ہمارے رب، فیصلہ کر ہمارے اور ہماری قوم کے درمیان انصاف کے ساتھ اور تو
۲۴۳


اسلام ہے زندگی
بہترین فیصلہ کرنے والا ہے۔
رَبَّنَا لَا تَجْعَلْنَا فِتْنَةٌ لِلْقَوْمِ الظَّلِمِينَ، وَنَجِّنَا بِرَحْمَتِكَ مِنْ الْقَوْمِ الْكَفِرِينَ
(یونس ۱۰: ۸۶۰۸۵)
اے ہمارے رہے ، نہ بنا تو ہم کو نہ : ظالم لوگوں کے لیے اور نجات دلا ہم کو اپنی ہم پانی سے
کا فرلوگوں سے ۔
حضور صلى الله عليه وسلم نے دعافرمائی جو قنوت نازلہ کے طور پر پڑھی جاتی ہے:
اَللّهُمَّ اغْفِرْلَنَا وَلِلْمُؤمِنِينَ وَالْمُؤْمِنَاتِ وَالْمُسْلِمِينَ وَالْمُسْلِمَاتِ
وَأَصْلِحُ ذَاتَ بَيْنِهِمْ وَأَلَّفَ بَيْنَ قُلُوبِهِمْ
وَانْصُرُ هُمْ عَلَى عَدُوّكَ وَعَارِهِمْ
اللَّهُمَّ الْعَنِ الْكَفَرَةَ أهل الكتاب الَّذِينَ يَصُدُّونَ عَنْ سَبِيلِكَ وَيُكَذِّبُونَ
رُسُلَكَ وَيُقَاتِلُونَ أَوْلِيَائِكَ.
اَللهُمَّ خَالِف بَيْنَ كَلِمَتِهِمْ وَفَرْق جَمْعَهُمْ وَثَبِّتْ شَمْلَهُمْ وَزُلْزِلْ أَقْدَامَهُمْ وَاهْزم جُندَهُم وَالْقِ فِي قُلُوبِهِمُ الرُّعْبَ اَللّهُمَّ عَلَيْكَ بِاَشَةِ أَعْدَاءِ هِمْ وَخُذْهُمْ أَخْذَ عَزِيزِ مُّقْتَدِرٍ اَللّهُمَّ انْصُرْ عَسَاكِرَ الْمُسْلِمِينَ وَأَنْجَ الْمُسْتَضْعَفِينَ وَاشْدُدْ وَطاتَكَ عَلَى مَنْ قَاتَلَهُمْ مِنَ الْمُشْرِكِينَ وَالْكُفَّارِ وَ انْزِلْ بِهِمْ بَأسَكَ الَّذِي لَا تَرُدُّهُ عِنِ الْقَوْمِ الْمُجْرِمِينَ صَلَّى اللهُ عَلَى النَّبِيِّ الْكَرِيمِ
( بخاری ، مسند احمد، نسائی ، ترندی ، بیہقی)
اے اللہ بخش دے مومن مردوں اور مومن عورتوں کو ، اور مسلمان مردوں اور مسلمان عورتوں کو ، اور ان کے درمیان اصلاح فرمادے، اور ان کے دلوں میں الفت ڈال دے
۲۴۴


زندگی کی ترجیحات ، دعاؤں کے سایے میں
اور اپنے اور ان کے دشمنوں پر ان کی مدد فرما۔ اے اللہ لعنت کر ان کا فروں پر جو تیرے راستے سے روکتے ہیں اور تیرے رسولوں کو جھٹلاتے اور تیرے مدد گاروں کو قتل کرتے ہیں۔اے اللہ ان کو موقف میں اختلاف پیدا کر دے اور ان کی تنظیم کو منتشر کر دے اور ان کا شیرازہ بکھیر دے۔ اور ان کے قدموں کو ڈگمگا دے اور ان کے لشکروں کو شکست دے اور ان کے دلوں میں رعب ڈال دے۔ اے اللہ تو ان کے شدید ترین دشمن کے ذریعے ان کے لیے کافی ہو جا اور ان کو پکڑلے جیسے ایک زبر دست طاقت والا پکڑتا ہے۔ اے اللہ مسلمان لشکروں کی مدد فرما اور کمزوروں کو نجات دے۔ مشرکین اور کفار میں سے جوان سے لڑیں ان پر اپنی سخت گرفت کر اور ان پر وہ عذاب نازل کر جو مجرم قوموں سے تو نہیں
لوٹا تا۔ اے اللہ، نبی کریم صلی اللہ علیہ وسلم پر رحمت فرما۔
حق و باطل کی کش مکش زندگی کی سب سے بڑی حقیقت ہے۔ اس کے بارے میں جمعہ کے خطبہ ثانی میں ہر مسجد و محراب سے یہ دُعا ہوتی ہے لیکن اس میں مومن کی آرزوؤں اور تمناؤں اور سعی و جہد کے لیے جو پیغام ہے اس سے غفلت ایک سوالیہ نشان ہے:
اَللّهُمَّ اَيْدِ الإسْلامَ وَالْمُسْلِمِينَ . اللَّهُمَّ انْصُرُ مَنْ نَصَرَ دِينَ مُحَمَّدٍ صَلَّى اللهُ عَلَيْهِ وَسَلَّمَ وَاجْعَلْنَا مِنْهُمْ وَاخْذُلُ مَنْ خَذَلَ دِينَا مُحَمَّدٍ صَلَّى اللَّهُ عَلَيْهِ وَسَلَّمَ وَلَا تَجْعَلْنَا مَعَهُمْ. اَللَّهُمَّ اَرِنَا الْحَقَّ حَقًّا وَارْزُقْنَا اتِّبَاعَهُ وَ آرِنَا الْبَاطِلَ بَاطِلاً وارْزُقْنَا اجْتِنَابَهُ. اَللَّهُمَّ نَبَتْنَا عَلَى الْإِسْلَامِ. اَللَّهُمَّ نَوِرُ قُلُوبُنَا بِنُورِ الْإِيْمَانِ. اَللّهُمَّ اغْفِرْ لِلْمُؤْمِنِينَ وَالْمُؤْمِنَاتِ الْأَحْيَاءِ مِنْهُمْ وَالْاَمْوَاتِ، اے اللہ، اسلام اور مسلمانوں کی مددفرما۔ اے اللہ جو محمد سلے سے یمن کے دین کی مدد کریں، تو ان کی مدد فرما، اور ہمیں ان میں سے کر دے۔ اور جو محد سے ہم کے دین کو رسوا کر دے، اور ہم کو ان کے ساتھ نہ کر۔ اے اللہ، ہم کوحق حق رکھا اور اس کی پیروی کی توفیق عنایت فرما، اور باطل کو باطل دکھا اور اس سے بچنے کی توفیق عنایت فرما۔
۲۴۵


اسلام ہے زندگی ۔ ۲
ہمیں اسلام پر ثابت قدم رکھ ۔ ہمارے قلوب کو نور ایمان سے روشن کر دے۔ اے اللہ بخش دے تمام مومن مردوں اور عورتوں کو ، زندہ ہوں یا وہ موت پاچکے ہوں۔
دُعا: عزم وارادے کا عنوان
قرآن وسنت کی دُعاؤں سے زندگی کو جو تصور اور اس کی ترجیحات اور اہداف کا جو نقشہ ابھرتا ہے، ہم نے اس کے چندہ نقوش اجاگر کرنے کی کوشش کی ہے۔ ہمارا مقصد تمام موضوعات کا احاطہ کرنا نہیں، اصل مقصد صرف سوچنے کے ایک طریقے کی دعوت اور دُعاؤں میں مضمر اس پیغام کی تلاش اور جستجو پیدا کرنا ہے، جو اللہ کے سامنے یہ التجائیں کرنے سے دُعا کرنے والوں میں فطری طور پر رونما ہونی چاہیے۔ ماثور دعاؤں کا مقصد محض چند الفاظ کو بغیر سمجھے ہوئے بار بار ادا کر لینا نہیں ہو سکتا۔ ان دُعاؤں کو ہماری خواہش ، آرزو اور تمنا ہی نہیں بلکہ عزم ارادہ اور جد و جہد کا عنوان ہونا چاہیے۔ دعا حقیقی طلب بن جائے تو وہ قبولیت سے ہم کنار ہونے لگتی ہے۔ خواہش ہی نہیں کوشش ہماری ذمہ داری ہے اور تکمیل اور نصرت اللہ تعالیٰ کا وعدہ ہے: السعى مِنَّا والا تمام من الله تعالى لیکن اس کے لیے ضروری ہے کہ دُعا ایمان اور احتساب کے ساتھ کی جائے۔ بندہ، مالک کے آگے مکمل سپردگی کا راستہ اختیار کرے اور اپنی آرزوؤں کو آقا کی مرضی کے ہم رنگ کرلے ۔ جب یہ کیفیت پیدا ہو جائے تو پھر اجابت دعا کے تمام دروازے کھل جاتے ہیں
اور کیفیت یہ ہوتی ہے:
مالک تری رضا رہے اور تُو ہی تو رہے
باقی نہ میں رہوں، نہ میری آرزو رہے

